
ڕۆمان

 
غەفور ساڵح عەبدوڵڵا

چاپی یەكەم - 1988 بەغدا 
چاپی دووەم  -  2009 هەولێر 



- ناوی كتێب: توانەوە  
- ناوی نووسەر: غەفور ساڵح عەبدوڵڵا  
- نەخشەسازی بەرگ: ئارام كەمال دەلۆ  

- تایپ ونەخشەسازی ناوەوە:كاوە شێخانی  
- ژمارەی سپاردن: 

- چاپ: چاپی 2009 هەولێر  
- چاپخانە: چاپخانەی وەزارەتی ڕۆشنبیری 



- توانەوە سەمفۆنیایەكی جیهانیی لەخاك و خۆڵی كوردستاندا .......  7

- رووخساری بنیاتی هونەری لە رۆمانی )توانەوە(دا .................. 14

- توانەوە لە نەزۆكی رۆژگاردا. لە پێناوی لە دایك بوونێكی نوێدا ... 20

- جەدەلییەتی بیرۆكەكان لە نێوان

   دەنگی رۆمان و دەنگی رۆماننووسدا ................................  31

- رۆمانی )توانەوە( پارچە پارچە بوون لە دامێنەوە..................  39

- بەشی یەكەم .............................................................  75 

- بەشی دووەم ............................................................  201 

- بەشی سێیەم ............................................................  289 

پێرست 





پێشـــەكیەكەی 
چەند نووسەرێكی عەرەب و كورد 

نووسیوویانە ..



پێشەكی: 
رۆمانی )توانەوە( لە گۆڤاری پەیڤینی عەرەبی ژمارە )2( ساڵی 
1998 دا بڵاو بۆتەوەو چەند نووسەرێكی عەرەب دوای ئەوەی 

توانەوە سەمفۆنیایەكی جیهانیی لەخاك و خۆڵی كوردستاندا
هەیسەم ئەلناشی 

بەو  بوومەوە،  )توانەوە(  رۆمانی  خوێندنەوەی  لە  هەركە 
تەوزیف كردنە جوانەی وشەو رستەو لێكچواندنەكانی بەزمانی 
عەرەبی، بەراستی هەستم بە شەرمەزاری كرد كە نایشارمەوە، 
بەڵام  نەخوێندۆتەوە،  بەر رۆمانێكی كوردیم  لەمەو  چونكە من 
تەم و مژی سیاسی كەمافی كوردی داپۆشیوە وەكو سەرجەم 
سەرجەم  بگاتە  ئەدەبەكەیان  چۆن  ئیدی  دەژیان،  میللەتێك 
زمانەكانی براكانیان لە هەموو جیهان !! بەنیسبەت خۆمەوە قەت 
ئەدەبی كوردیدا سەمفۆنیای  كەلەنێو  نەدەكرد  ئەوەم  رەچاوی 
ئاوها قەشەنگ هەبێ كە لەدەستە خوشكە جیهانیەكانی كەمتر 
نییە، كە گەورە ئەدیبانی جیهان لێیان داوە لەسەر لاپەڕەكانیان 
لەوبەرهەمە قەشەنگانەی كە ئەدەبی  نییە  بابڵێین كەمتر  . یان 
ئەكادیمیەتی  لێرەدا لافی  بەجێ هێشتووین. من  بۆیان  جیهانی 
رەخنەیی  لێكۆڵینەوەیەكی  ناشڵێم  رەخنەدا،  لە  لێنادەم  خۆم 

هەوڵ  توانا  بەپێی  رۆمانەكە  بە  سەبارەت  رووتە  مەنهەجی 
لەوە دوور بخەمەوە  بیخوێنمەوەو خۆم  بەتەوازوعەوە  دەدەم 
كە دەقەكە لە چوارچێوەی روئیایەكی رەخنەیی تاك رەهەندی 
فاكتەری  بە  ئیشەكە  بە  بەرامبەر  نەبم  تیژ  ئەوەی  بۆ  دابنێم، 
هیچ نەزانی. دەقیەتی دەقەكە لە رۆمانی )توانەوە( دا تەونێكە 
نزیك دەبێتەوەو دوور دەكەوێتەوە بەپێی راكێشان و بەزاندن 
بۆ جیهانی غەفور سالح عەبدوڵا هانمان دەدا كە جیهانێكی  و 
هاندەرو ئاژنگ بەرە بەرەو ئەو پەڕی مرۆڤایەتی و ئەو پەڕی 
جوانكاریش، دیمەنی چیرۆكانە كە پەنای نەبردۆتە بەر پەناگەی 
بۆ  نەكراوە  ئاشكرا  كردنێكی  دادگایی  ئەمەیش  دیكە،  ئەدەبی 
تاوانە نەبینراوەكان و قەمچیەكی ورووژاوەو زەینی تێدا خەست 
هەموو  دەرەكی  ئیرادەیەكی  هیچ  بەبێ  بكاتەوە،  گڕ  بۆتەوەو 
رۆمان  بونیادی  كۆمەڵایەتی،  چەوساندنەوەی  رووكەشێكی 
و  كەسەكان  و  درامیەكەی  رووداوە  و  رەمزیەت  لە  نووسی 
دیالۆگەكان لە چوارچێوەی رۆمان نووسی لانادات و بەئاشكرا 
تا  راڤەكراوەو  بەوردی  )ناكۆتایی(  تاكۆتایی  دەردەكەوێت 

ئەوپەڕی پەیوست بوونیش پێوەندە بەیەكەم وشەی ئیشەكەوە، 
غەفور ساڵح عەبدوڵا بە چوستیەكی سەرسوڕهێنەرەوە كەش 
ئیشكردنێكی  بە  دەكات  ئیختیزال  لەعێراق  سیاسی  هەوای  و 
خوێنەری  بڵێی  وەك  تەنانەت  بەهەرەداریەوە،  داهێنانەی 
واتای  شەفافیەتەوە  و  سادەیی  و  بەقەشەنگی  رستەكان 
سەرسوڕهێنەر هەست پێ دەكات، كە چەند رێك پۆش و خەزن 
دەست  رستەیە  بەم  خۆی  سەمفۆنیاكەی  پارچە  ئەو  كراون، 
رەش  هەوری  گەواڵە  شارەكەوە،  باكوری  پێدەكات:)لەچەمكی 
رەش و خەست، هەر گەواڵەیەكی و لەوێنەی دەعبایەكی خورافی 
ماهیەتی  سەبارەت  تیشكێك  بمەوێ  ئەگەر  بووە(.  بەرجەستە 
ئەمەش  بۆچوونەكانیەوە،  باسكردنی  لەرێگەی  بدەم  رۆمانەكە 
توانەوەیەك  چونكی  بنوسم،  تەواو  رۆمانێكی  دەكات  پێویست 
حەقیقەتی وەكو ناونیشانەكەیەتی، توانەوەیەك كە تێكەڵ دەبێ 
و یەك دەگرێتەوە، دەتەقێتەوە، دوور دەكەوێتەوە، بەستونی و 
ئاسۆیی، شیاوی لەیەك هەڵوەشاندنەوە نیە، لەهەمان كاتیشدا 
یەكگرتوو نیە، ئەوەش جیهانی كۆمەڵە بە هەموو تەداعیاتەكانیەوە، 

ئەفسانەیی  بوونی  پەیوەست  تا  دەدەم  هەوڵ  بەوریایی  لێرەدا 
سەرجەم پێكهاتەی ئیشەكە نەرووشێنم، من باسی )قارەمان( وە 
)هەتاو( وەكو دوو مرۆڤ دەكەم، )غەفور ساڵح( واتای جەوەلی 
دەلالەتی  تەواوی  قووڵ  بەتابلۆیەكی  رۆمانەكە  لە  سەردەكە 
نێوان )قارەمان( و )هەتاو( هەتا وەكو بڵێی هەر لەدەستپێكردنی 
رۆمانەكەوە هاتوە راستەوخۆ، نەك دوای سەد لاپەڕەو لەوێوە 
دەم  كازیوەی  بەهیوای  تارماییەكە  )هەردوو  دەكات،  وێنەی 
دەنا...ل  هەنگاویان  و  ببوون  چەسپ  یەكتر  لەتەك  بەیانەوە، 
138(، )قارەمان( گەڕانە بەدوای كەینونەوە بۆ گەیشتن لە نێو 
نێگەرانیەتی كە دزە دەكات، بۆ نێو خودی نوێی ژیانەوە، هەڵگری 
هەموو تامەزرۆیەكی دوژمنداریەوە بەبەردەوامی بۆ شوێنكات 
نووسینگەكانی  لەنێوجیهانی  لەناوچوونە  ونبوونی  حاڵەتی  و 
تیرۆر  مرۆڤ  تەمەنی  كە ساڵانی  هێزێكی شاراوەدا،  و  رۆتین 
رێنمایی  بۆ  ماقول  لەیەكترازانی  بۆ  دیمەنێكە  ئەویش  دەكات، 
كردنی وردەكاریەكانی مرۆڤایەتی و مراندنی چەوساندنەوە بۆ 
تەنانەت  ناوەڕۆكەكانی خۆی  لە هەموو  بەتاڵكردنەوەی مرۆڤ 

بەزەییش، قارەمان لە شوێنێك دا موناجات لەگەڵ خۆی دەكات 
ببیتەوەو خۆشیان  لەدایك  لەنوێ  )دەیانەوێ سەر   : دەڵێت  و 
موناجاتێكی  دیكە  لەشوێنێكی  و  هەڵنشین(  بانان  زەكی  لەبەر 
لە پردەكان و  دیكە دەكات و دەڵێت :)دەچوویتە سەر یەكێك 
مرۆڤت  هەمیشەیی  دڵتەزێنی  گۆرانیەكی  مزەمز  بە  لەناخەوە 
موبتەلا  غەمبارو  )قارەمان(  سالح  غەفور  جیهانی  دەچڕی(. 
بەتەداعیەتەكانی ئەخلاقی رامیارییە، كە لەزەمانێكی دیاریكراودا 
لە عێراقدا دەگمەن بوو، ئەوەتا بە گۆرانی دەڵێ : )دیجلە تۆش 
وەكو من لێلی /تۆش لەوتاوی خاك و خۆڵی/ تۆ سەری رق و 
توڕەییت هەڵدەگری/ خۆ رق و تووڕەییم رووبار نییە، سەری 

خۆی هەڵگرێ..( . 
پرۆسەی روئیای دەلالی خەونەكان یەك دەگرنەوە، مافی نەفی 
كراوی )قارەمان( لەرێگەی سەردیەتێكی بەتام بەتاڵاوی )هەتاو( 
كە لەوردەكاریەكانی ئەزموونەكەدا شاراوەیە، كە بینایی چیرۆك 
خوان دەیبینێ، بەم قیزەونیەی ئازاری دەروونی، كیژەكە كۆمەڵێك 
چڵوچێوەو لەبەردەمیدا پاڵ كەوتوەو عازەب بوەو هەموو شتێك 

تێدەگات و ناتوانێ هیچ ئەندامێك لە ئەندامەكانی بجولێنێ، ئیدی 
)هەتاو( ئەو ژنە رۆژهەڵاتیە جوانە بەئامانج كراوە، ئەی ئیدی دایكی 
نیشتمان چی بكات كاتێ )هەتاو( كچیەتی :)چ كارەساتێكی گەورەیە 
كاتێ هەموو گەردوون لە ژوورێكدا حەشاردەدرێت؟( لەیەكێك لە 
جوانترین موناجەتەكانی هەتاو ئەمەیە )بۆ حەڤدەساڵ دەچێ وەكو 
سەریان  ملێ  بەزۆرە  یان  ببوو،  پەلەخوت  لەناوەوەت  هەستێك 
بڕی و پەلەخودیان كرد، خوێنەكەیان بۆ چاوەزار پرژاندە سەر 
جیهازی بووكێنیتەوە، نەوەك ببەسترێ و لەچك سوور نەكەیت 
و ئابڕووی هەزار ساڵانەتان دەچێ. ل86(، غەفور بە قوڵی چۆتە 
ناخی كەسایەتیەكانەوە، بەشێوەیەكی ئەفسوناوی خۆی دەكاتە ناو 
دەقەكەوە تا باسی مەكنوناتیان بكەن، هەروەكو داوێكی ئاوریشم 
وایە، بەهەمان رێكپۆشیەوە لەنێو دیمەنی چیرۆكەكەداو بەهەمان 
رێكپۆشی دێتە دەرێ و كەسایەتیەكانی لەنێو لەسەرسوڕماندا بە 
جێ دێڵێ، پاشان ئەوەندەی پێ ناچێ دەبینین چاوەڕێیان دەكات 
ئەم  خانەكاندا،  ژێر  لە  كارەكانیان  ماندوویی  لە  لەگەڕانەوەیاندا 
سیحری  ریالیزمێكی  چێوەی  چوار  لە  هونەریانە  گرفتە  هەموو 

جگە  ناتوانێ  قەڵەم  روودەدەن،  هاوتاوە  بێ  باریكیەكی  بەبەلە 
لەوەی لەگەڵ پیتەكاندا بگرێ، تا مەرەكەب تێكەڵ بە فرمێسك بوو، 
غەفور ساڵح بەرەبەرە خوێنەری خۆی رادەكێشێ تا بیخاتە ناو 
گەمەكەوە بێ ئەوەی لەگەڵ نێگەتیڤی ئەدەبیدا تێكەڵ بێت، وات لێ 
دەكات لەگەڵیدا بچیتە نێو كارەكەتەرەكانیەوەو لێیان بێیتە دەرەوە 
سەردێكی  وەكو  دەمێنێتەوە  )توانەوە(  رۆمانی  ویستی.  كەی 
رووناك و بونیادێكی چیرۆك گەورەتر لەوەی ناپسپۆڕانە لەسەری 
بنوسرێت، كە شێكی ویژدانی رەسەن و هەستێكی پڕ لە ژیانی 
چیرۆك و لەبەرچاوگرتنی هەڵوێستی مرۆڤایەتی دەزگیركردنێكی 
نا ئاسایی و دەستكرد بە موخێلەی خوێنەرو بە قوڵایی چوون بۆ 
نێو نهێنیەكانی خودی مرۆڤایەتی و تێكەڵ بوونێكی كۆمەڵایەتیانەو 

بابەتیانە بەبێ چوونە ناو جیهانێكی دووربینیەوە.

*****

رووخساری بنیاتی هونەری لە رۆمانی )توانەوە(دا 
ع. دڵدار

لە  ناسراوە  بە شێوەیەك  كورتە چیرۆك و رۆمانی كوردی 
بنیاتی رووداوی چیرۆكانەوە چوارچێوە كردنی بەزەمەن، بەڵام 
نووسەرێك  چەند  دەبینین  بەڵام  نیە،  گشتگیریە  حاڵەتە  ئەم 
رۆمانی  چیرۆكی  هونەری  كە  وەربگرن  لەوە  دەیانەوێ سوود 
ئەورووپی نوێ، كە جەنگی دووەمی جیهانی خستیە روو، تەوژمی 
بە  فەرەنسا  لە  گەرایی(  شت  )رۆمانی  نوێیان  نووسی  رۆمان 
پێشەنگی )ئالان رۆك گرێ و مێشێل بۆتۆر و كلۆد سیمۆن( وە 
كەسانی دیكەبوو، رۆڵی كاریگەری خۆی هەبوو لە ساڵانی 1955 
– 1965 لەسەر ئەدەبی جیهانی، بەڵام كارپێكردنی بەم دواییەش 
گەیشتە ئەدەبی چیرۆك و رۆمانی كوردیش، باشترین بەڵگەش 
رۆمانی )توانەوە( هی غەفور سالح عەبدوڵایە كە وەكو چیرۆك 
نووسی،  رۆمان  دایە  دەستی  دواجاریش  ناسراو  نووسێكی 
دەبێت  نوێ  مامەڵەكردنێكی  ئاشنایی  خوێنەر  رۆمانیدا  لەیەك 

بردۆتە  پەنای  نووس  رۆمان  لێرەدا  رۆماندا،  نووسینی  لەگەڵ 
بەر رۆمانی فرە دەنگ و POLY PHONY، بەمەش لەشێوازی 
رۆمانی یەك دەنگ )phony mono( دوور دەكەوێـتەوە، ئەم 
رۆمانە لە سێ بەش پێك هاتوە . بەشی یەكەمی تەرخان كراوە 
بۆ دەنگی )قارەمان( و بەشی دووەمیش تەرخان كراوە بۆ دەنگی 
)هەتاو( . لەبەشی سێیەم جارێكی دیكە هەردوو پاڵەوانەكە یەك 
بۆ  هەڵبژێرن  شاخ  بنار  گوندێكی  تا  دەكەون  رێك  دەگرنەوەو 
درووست كردنەوەی خۆشەویستیەكەیان دوای دابڕانی چەندین 
ساڵ، نووسەر لە بنیادنانی زەمەنی دەقی رۆمانەكەیدا شێوازی 
كەرت كردن بەكار دێنێ و، لە شێوازی تەقلیدی دروو دەكەوێتەوە 
سەرەتا لە خاڵی رابردووەوە سەر دەكەوێتەوە بۆ زەمەنی ئێستا، 
شێوازە سەرەكیەكەی دەوری هەبوە لە رونكردنەوەی چۆنیەتی 
بونیاتنانی زەمەن لەنێو رۆمانەكەدا، گەرچی سەرد هەمیشە لە 
خزمەتی زەمەن دایە، وەسفیش لە خزمەتی شوێندایە، نووسەر 
رۆڵێكی مەزنی داوە بەوێنەی وەسفی كە لە روخساری سروشتی 
داگیركردوە  بەربڵاوی  پارچەیەكی  كە  وەرگیراوە  شوێنەكەوە 

لەنێوان كەركوك و هەولێر و هەندێ ناوچەی عەرەبی لە عێراق، 
خوێنەر لەم رۆمانەدا دەبینێ خاوەن سروشتێكی كراوەیە، فەزای 
شوێن لە رۆمانەكەدا بەشێوەیەك هاتوە كە هاوتەریب بێ لەگەڵ 
قەبارەی فەزای زەمەندا، ساڵانی )1965 – 1980( دەگرێتەوە، 
سەرەڕای ئەوەی نووسەر لایەنی رابردووی پاڵەوانەكانی رۆمانی 
لە سرووشتی  دوولایەنەكە  حیبكە  ناخات،  پشتگوێی  )توانەوە( 
هەتاو(  و  )قارەمان  پاڵەوانەكە  هەردوو  نێوان  رووداوەكانی 
رۆڵی خۆی هەبوو بۆ زەروورەتی بوونی زیاتر لە حیبكەیەكی 
ناسەرەكی، بۆتە یارمەتی دەری هەراساندنی بنیاتی هەڵچوونی 
نێوان  پەیوەندی  بە گەڕانەوە  حیبكە دوولایەنەكەی، رۆمانە كە 
هەردووكیان  ئەوەی  دوای  هات،  كۆتایی  پاڵەوانەكە  هەردوولا 
تاڵاوی ژیانیان چەشت، )قارەمان( ناچار دەبێ پەیوەندی بكات بە 
ریزی تێكۆشەرانەوە، دوای ئەوەی راناوی )ئەوان( بەكار دەهێنێ 
پاڵەوانەكە  )الراوی(، هەردوو  بەڵام گێرەرەوەش  لە دواندنیان، 
دەدوێنێ بەراناوی )تۆ( . بەڵام ئەوەی بەراستی مایەی سەرنجە 
كە لەم رۆمانەدا هەردوو پاڵەوانەكە لەسەرەتاوە خۆشەویستیەكی 

پاك ژیان، بەڵام رۆژگاری سەخت وا لە هەردووكیان دەكات پەنا 
لە  بەرنە بەر گوناه، )قارەمان( دوای ئەوەی ژن و منداڵەكەی 
رووداوەكانی كوردستان دەسوتێنن و دوای هەرەسی شۆرش 
ئەوەی  دوای  )هەتاو(یش  شار،  بۆ  دەگەڕێتەوە  بەنائومێدی 
بەزۆر دەیدەن بەمێرد بە )سەردار( و منداڵێكی كەم ئەندامی لێ 
دەبێت، مێردەكەشی لە شۆڕش دەكوژرێ، ناچار دەبێ لەماڵان 
دەدات  فریوی  و  رایدەهێنی  ناوێك  )حەوێز(  بكات،  كارەكەری 
پیاوانی شارەكە،  نێچیری  لەگەڵیدا سێكسی دەكات و دەبێتە  و 
ژیانە  بە  بەزەیی  لەسەرەتاوە  )قارەمان(  پاڵەوانەكەش  تەنانەت 
بریاردەدات  بۆیە  مێردەكەی،  مردنی  دوای  دێتەوە  نوێكەی 
بیخوازێ، سەرەرای ئەو راستیە تاڵانەش، ئەم رۆمانە سیفەتی 
نزیك  دەقەكە  زەمەنی  لەگەڵ  زەمەنی سەرد  كە  ئەوەیە  چاكی 
دەبنەوە، زەمەنی سەرد ساڵی )1980( كۆتایی دێت و زەمەنی 
دەقەكەشی ساڵی )1988(ە ئەو ساڵەی كە چاپ كراوە، ئەم رۆمانە 
ئەو خەسڵەتیشی هەیە بە ئەنجامدانی سەردو دیالۆگ هەردوو 
هەردوو  كەسایەتی  لایەنی  دەستنیشانكردنی  ئەركی  بۆ  پێكەوە 

پاڵەوانە، ئەم ئەركەش لە هونەری رۆماندا ئەركی دیالۆگە، بەڵام 
لەساڵی  رۆمانە  ئەم  سەقفی  كۆتایی  لەنهێنی  دەپرسێ  خوێنەر 

1980، گەرچی نووسەر ئازادە لە هەڵبژاردنی زەمەندا . 
ناونیشانی رۆمانەكە پەیوەستە لەگەڵ سروشتی پەرەسەندنی 
پێی  كە  كۆتاییەشە  ئەو  و  رۆمانەكەدا  لە  سەرەكی  رووداوی 
لەنێوان  رۆحی  بەشێوەیەكی  )توانەوە(  بەراستی  گەیشت، 
ویژدانی  دەلالەتی  توانەوەیە  ئەو  روویدا،  پاڵەوانەكە  هەردوو 
تەكنیكی  نووسەرو  شێوازی  خوێنەردا،  زەینی  لە  هەیە،  خۆی 
هونەری رۆلی پێشەنگی خۆی هەیە لە دەرخستنی رووخساری 
نووسینی رۆمان لەلای ئەم چیرۆك نووسە كەركوكیە، كە خوێنەر 
جورئەتی  و  هونەری  راستگۆیی  كورتەیەكی  چەند  بە  هەست 
دەكات لە تەرحی بیرۆكەی سەرەكی رۆمانەكە، رەخنە لە هەندێ 
هەڵسوكەوتی هەڵەی كەسەكانی دەگرێ لەتێكۆشەرانی ساڵانی 
لەنێوان  روودەدات  خوێناوی  ململانێی  كاتێك  شەستەكان، 
گوندان  و  لە شاران  بێتاوان  لە خەڵكی  و  گروپە چەكدارەكان 
دەكوژرێن، نووسەر كاتێ چەند لایەنێكی رووداوەكانی ساڵانی 

* ئەم نووسینە لە ژمارە )228( رۆژنامەی )الاتحاد( 1997/8/2 بڵاوبۆتەوە.

)1965 – 1980( دەخاتە روو سەركەوتنی خۆی رادەگەیەنێ لە 
كۆتاییدا  لە   .. تاڵیشە  ئەوەی  راستی، سەرەڕای  ئاشكراكردنی 
 1990 تاساڵی  رۆمانانەی  ئەو  لەنێوان  كە  بڵێم  ئەوە  دەمەوێ 

دەرچوون شێوازی ئەم رۆمانەم پێ دەگمەنە.. 

*****

توانەوە لە نەزۆكی رۆژگاردا. لە پێناوی لە دایك بوونێكی 
نوێدا

قاسد ئەلغەریب
دوو ناوەڕۆكی شەفاف لە رۆمانی )توانەوە(ی غەفور سالح 
دا، هەندێ پاشبەندی تایبەتی وێنا كردوە لە نێو دووبەرگی دوو 
ناوەڕۆكە سەرەكیەكەدا، بەشێوەیەك دەتوانین ئەم ناوەڕۆكانە 

بەم شێوەی خوارەوە بنوێنین: 
كورددا  خۆڵی  و  خاك  لە  توانەوە  رادەی  تا  كورد  مرۆڤی 
هاتوە  تووشی  چەوساندنەوەیەی  بەو  بەرامبەر  بووە،  شین 
لەلایەن حكومەتە یەك لەدوای یەكەكانی عێراقەوە، ئەم رۆمانە 
لەنێوان ساڵانی 1985 – 1986 دا نووسراوە، بەڵام رەهەندی 
بەیەك  پچڕو  پچڕ  تەونە  رۆمانەكەو  وێنەیی  واتای  و  كرۆكی 
قارەمان حەمە سوور،  كوردەیە،  رۆناكبیرە  ئەو  گەیشتوەكەی 
بێگومان نووسەر خۆیەتی لەو دیوی قارەمانەكە قارەمان حەمە 
سوور خۆی حەشار داوە، پڕ خەم و سەرقاڵ بە گیروگرفتی 

دەكا،  مەلە  زیبەقی  لێشاوێكی  لەسەرووی  گشتی،  و  خۆیەتی 
كە سەرەوەی نەفی بوون و ئاوارەیی و هەژاری و برسیەتییە، 
بنەكەیشی تیشكدانەوەی هۆشیاریەتی بەمەرگەساتی گەلەكەی و 
كێشە رەواكەیەتی، لەنێو ئەمەو ئەوەدا و لە ئاستی مەوشوریەكی 
روئیایەكی گشتگیریەوە بۆ واقیعێكێ بۆگەن و وەستاو تا رادەی 
دەمانبات  پاڵەونەكەیەوە  برینەكانی  لەنێو  نووسەر  نانەوە،  بن 
بەرەو داخبوونی بەسوتانەكانی و بە خەڵوزبوونی بە پشكۆكانی، 
بۆ ئەوەی برینەكانی مەرگەساتەكە قوڵكاتەوە و هەڵیانكوڵێ بۆ 

تیماركردنی و چاك بوونەوە لێی. 
ئایا دەتوانی دڵۆپە بارانێك لەو گەردیلەیەكی غوبار جیابكەیتەوە 
پەڕی  ئەو  ئەمەیان  بەستووە!!؟  تەوەری  مندڵدانیدا  لەنێو  كە 
بتوانێ گەردیلەیەكی  ئیعجازە  پەڕیترین  ئەو  بگرە  موعجیزەیە، 
غوبار لەئاو بخەیتەوە، كە تارادەی بە قوڕبوون تیا تواوەتەوە، 
ئەمەیان حاڵی )قارەمان حەمەسوور(ە كاتێك كراسێكی خشۆك 
وە  بە  رۆمانەكە  بڕی.  گەلەكەی  كێشەی  بەباڵای  پانی  قۆڵ  و 
دەكات.  پێ  دەست  شارەكە  هەوای  و  بەكەش  گشتی  سفێكی 



22

تــــــــــوانـــــــەوە

رەش  رەش  هەوری  گەواڵە  شارەكەوە،  باكوری  چمكێكی  )لە 
خورافی  دەعبایەكی  لەوێنەی  و  گەواڵەیەك  هەر  و  خەست  و 
بەرجەستە بوە، هەندێكی لە شێوەی شێرێكی پیر دەمیان بوو، 
نێچیرێكی لە خۆیان زەبەلاحتر داپچڕاندوە، یان ژنێكی خورافی، 
دەعبایەكی خورافی لە ئامێزناوەو رایدەموسێ، سەگێكی خورافی 
ئاژەڵێكی  لەگەڵ  كابرایەك  دەكەن،  گەمە  هوشترێكدا  لەگەڵ 
خورافی مێینە لەیەك ئاڵاون، كۆترێكی خورافی بەرووداوەكانی 
دەوروبەری خۆی پێدەكەنێ. )لە چمكی لای باشوریشەوە گەواڵە 
سپیە تەنكەكان، كەوتوونەتە بەر لمۆزی شنە بایەكی سست و 
گڕۆڵە  دەدات،  پێ  دڕیان  لەسەرخۆ  دەورەدا  چوار  بە  تەمەڵ، 
لەنێوان  لە دەمكەلەكانەوە  تیشكە زەبەلاحەكەی رۆژگار رمێك 
گەواڵە هەورە رەش و رەشەكاندا، وەكو دزێكی تێوروژاو سەر 
دەردێنێ، دەیەوێ بە دزیشەوە بێ دەسەڵاتی خۆی بەسەر گۆی 
زەویدا بسەپێنێ، بەڵام گەواڵە هەورەكان دەبنە چارۆگەی ماڵە 
ئیقحام  لە تێڕوانینی گزنگەكان دەگرن(. ئەو  هەژارێك و رێگا 
بوونە لە كەش و هەوای گشتی رۆمانەكە بەوەسفێكی ئاسایی 

گەواڵەكان  چڕو  هەوری  باكورە  لە  )عێراق(،  شارێكە  كەشی 
شنەیەكی  لەباشووریشەوە  )شۆڕش(،  بارانن  بەخشی  مژدە 
سست لەسەرخۆ پاڵ بەگەواڵەكانەوە دەنێ بەرەو شوێنی دیكە. 
لە  عێراقەوە  سیاسی  گشتی  كەشی  ناو  چوونە  ئەم  كوێ؟  بۆ 
باكورەوە بۆ باشور، قەسەم بەخوا دەسوەشاندنی مامۆستایە 
لەئامانجی خۆی هەڵەی نەكردوە، كەلەهەندێ بەشدا رۆمانەكە 
ماڵە  چارۆگەی  دەبنە  هەورەكان  گەواڵە  )بەڵام  دەگرێتەوە: 

هەژارێك و رێگە لە تێڕوانینی گزنگەكان دەگرن...( 
ئەوەش تاریكستانی بەعسی و خودە رەقاویەكەیەتی لەسەر 

كورد و شیعە وەكو یەك. 
بەرامبەر  دەهێنێ  خۆی  ناوی  رۆمانەكە  پاڵەوانی  هەریەكە 
)لەسەر  تا  دەكەن  لەگەڵ  لێكۆڵینەوەی  كاتێ  پیاوانی دەسەڵات 
ئەوەندە قسە هەزاران تێهەڵدانت دەخوارد، كەرامەتی پشتاوپشتی 
واتاكەی  كوردیە،  ناوی  چونكە  دەشكاند(  مرۆڤایەتیتیان 
ناوی  پێغەمبەر  ناو  لەخۆشی  باوكی  چوستیە  و  پاڵەوانیەتی 
ناوە. )تۆش ئەگەر لەشارێكەوە بۆ كاولە شارێكی دیكە هەگبەی 

دەگرن،  لێ  رێگات  سەفەرت خستە سەر شانت، چەندان جار 
وەكو كەل و پەلی گومرگ بەو شێوەیە گومرگت دەكەن، پرسی 
لە  رۆژ  دوو  یەك  زۆرجاریش  دەكەن،  لێ  جزدانت  ناسنامەو 
ژوورێكی ریتناوی سارد یان گەرم و سیخناخ یخت دەدەن، هەتا 
بۆیان ساغ دەبێتەوە یا ساغ نیت و گومرگ كراوی(. كەواتە دۆخی 
پاڵەوانەكەمان )قارەمان حەمە سوور( وەكو پاڵەوانی بۆكسێن 
ئەمەیش  وێزەی!!  دەكەونە  تەختەكەوە  لای  هەرچوار  لە  وایە 
لە  بەر  نەمرەكەو،  راپەرینە  پێش  بوو  كورد  روناكبیری  حاڵی 
سەدامی. بەعسی  پۆخلی  لە  عێراق  كوردستانی  پاككردنەوەی 
بەشی یەكەمی رۆمانەكە )توانەوە( بەرێك و پێكیەكی هاوتەریب 
و  ئاوارەیی  و  برسیەتی  گونددا.  شارو  لەنێوان  دێت  كۆتایی 

پیسی و بێبەشی خەسڵەتی هاوبەشە لە زۆریدا لە نێوانیان: 
)هەر كە دەگەنە شارەكەش لەیەك بەردەبن، منداڵە وردەكان 
چێشتخانەكان،  بەردەم  و  گورزەرەكان  و  شەقام  دەكەوتنە 
ژنەكانیش كێ دەزانێ چیان دەكرد و چی دەكەن، كارەكەری، 
گسكدان، سواڵ و سیقەو دەروزە، یان داوێن پیسی؟( بۆ ئەوەی 

رووداوەكان هەڵچن و بگەنە پۆپە، نووسەر دیالۆگی دەروونی 
دەبەستێتەوە  پاڵەوانەكە  چارەنوسی  و،  دەكات  تێكەڵ  ناوەوە 
بۆ  هێنایەوە  تەرمەكەیان  كە  شاعیرەی  ئەو  بەچارەنووسی 
رۆژەكان  )زۆربەی  نیشتەجێیە،  لێی  )قارەمان(  گەڕەكەی  ئەو 
خۆی  ناوەو  خۆی  هەنگڵی  بن  لە  رۆژنامەی  كۆمەڵێ  دەتبینی، 
دەكرد بە ژووردا، ژنانی گەڕەك نەیانوت )ئەو كاغەزانەی بۆ 

ئەوەیە لەسەریان دەسپەڕ دەكات( هەندێكیش ئەیانوت: 
سیخوری ئەجنەبیە.   -

لە پارتێكی قەدەغەو یا ساغ ئیش دەكات.   -
هێناو  لێ  وازیان  گەرەك  خەڵكی   ) ئاڵۆزە  )كابرایەكی   -

شارەوانی هەڵسا بە كفن و شاردنەوەی تەرمەكەی. 
ئەم جەهالەت و دواكەوتویی ناهۆشیاری بە قوڵایی مەرگەساتی 
رووناكبیری كورد لەلایەن هەرەمەی گەلەوە هاوشانی غەدرو 
لە  بێت  بەردەوام  دەدات  یارمەتی  دەسەڵاتەو  و  دڕندایەتی 
ئەو  كە  نەتەوەیی  هۆشیاری  تۆوێكی  هەر  بەچاڵكردنی  زیندە 
و  ئێش  قوڵی  ئەمەش  دەكات،  تۆوی  هۆشمەندەی  رۆشنگەرو 

ئازاری میلەتەكەیمان بۆ بەرجەستە دەكات لە دەستی زوڵم و 
زۆری دەسەڵات، ئەمەیش )مرێم( یەكێك لە پاڵەوانەكانی سێینەی 
سوكەریا(  و  خۆشەویستی  كۆشكی  و  كوشك  دوو  )نێوان 
رۆماننوسی گەورە نەجیب مەحفوزمان بیر دەخاتەوە، كاتێ بە 
خۆشەویستەكەی )كەمال( كە تێكۆشەرێكی میسیرە لە رۆژانی 
كۆلۆنیالی ئینگلیزی لە میسر دەڵێ و سەربازەكانی روناكبیران 
تیرۆر دەكەن )مرێم ئینگلیزی خۆشدەوێت چونكە سەربازەكانی 
جوانن( پاشان كەمالی خۆشەویستی دەكوژرێ لەسەر دەستی 
ئینگلیزو مرێم و دایكی دەبنە سۆزانی، ئەم جەهالەتە كۆمەڵایەتیە 
سەختە پتر رووناكبیری كورد سەردەبڕێ، لە چەقۆكانی دەسەڵات 
بە زۆر  لەگەڵ شاعیرو سیاسی  )قارەمان(  توندوتیژیەكەی.  و 
بەرەو  )ئینجا  دەبێ:  بەردەوام  دەسەڵاتەوە  لەلایەن  كوژراو 
بابەتێكی  دەتویست  گلۆربوویتەوە،  فرۆشەكان  بازاڕی سەوزە 
تازە بدۆزیتەوە بۆ ئەو شیعرەی كە ماوەیەكە دەتەوێ بینوسی، 
دەهاتیتە  هەركە  كەچی  دەنووسی،  دێرێكت  چەند  زۆرجار 
لەبەرچاو  هەمووت  دەكەوت،  بەرچاو  عەشاماتێكت  دەرەوە 

شقارتەیەك  بەتەڵە  هەمووت  دەچوویتەوە  یەكسەر  دەكەوت، 
گرت لە دێرە شیعرەكان بەردەدا، لەگەڵ دێرە شیعرەكان گڕت 
لەوزەیان  و  ناوێرن  مەرگەساتانە  هەموو  بەو  دەگرت، چونكە 
نیە بۆیان تۆمار بكرێ(، لەبازاڕی سەوزە فرۆشەكان نووسەر 
بەچاوی پاڵەوانەكەی )قارەمان( هیچ و پوچی ژیانی خەڵكی و 

رووكەشیەكەیمان بۆ دەردەخات. 
رووداوانەی  ئەو  پیرۆزی  و  شوێنەكە  مێژوویی  سەرەڕای 
لەوێ رویانداوە، هەر لەوێ )شاموزەفەر( ئەرتەشی دوژمنانی 
راو ناوەو شارەكەی لە گێچەڵیان دوور خستۆتەوەو )محەمەد 
پاشای رواندزی( دژ بە عوسمانیەكان شوڕشی بەرپا كردوەو 
هەستی  كەواتە  شكاند،  شەوكەتی  و  نۆزدەهەم  لەسەدەی 
خوێناوی  دڕندەو  دەسەڵاتی  لەلایەن  بەڵام  هەیە،  نەتەوایەتی 
سێكسی  نەفەسێكی  لە  كردوە،  بەچاڵی  زیندە  ئاسن  ئاگرو  بە 
فرۆیدانەشەوە، پانتاییەكی فراوان لە ژیانی سێكسی پاڵەوانەكە 
)قارەمان( داگیركردوە، هەروەها تێنوویەتی هەمیشەیی بۆ ژن 
بۆ ژن  )دەمێكە   : ئەو  بەبێ  ژیان  تامی  بێ  بە  و هەستكردنی 

دەمری، ئەوەبوو بەچەند ساڵێك دایكی دلێر بەجێی هێشتووی، 
لە تامەزرۆیی ژنە بێدەرەتانەكاندا خۆت پیس دەكەی(. 

وەكو  سووتانی  گڕی  و  سیكسی  گڵپەی  گڕو  ترۆپكی  لە 
رووناكبیرێك تەڵەسمی ژنانمان بۆ دەكاتەوە: )ئافرەت هەستی 
لە  ژنە  ئارەزوەكانی  ئەو  نەتەوایەتی  هەستی  نیە،  نەتەوایەتی 
بەكێ  مێرد  نادات  گوێ  بۆیە  بێت،  جیهانە  ئەم  كوێیەكی  هەر 
دوور  هەوارگەیەوە  لە  فەرسەخیش  ملیۆن  چەند  با  دەكات، 
خەسڵەتە  ئەم  سەرەرۆیە(،  غەریزەیەكی  ئەو  هەوارگەی  بێت، 
فرۆیدیانە بەشێوەیەكی ببڕای بیر ئەوەمان بۆ راڤە دەكات كە 
پاڵەوانەكە بێ بەشەو ژیانی كارەساتاوی خۆی رووندەكاتەوە كە 
مستە كۆڵەی داب و نەریت سێكسی سەركوت كراوە، هەروەها 
پەردە لەسەر بایەخی رادەبەدەری وزەی سێكسی – لەبیدۆ – 
نێر  ئەگەر  دۆزەخ  دەكاتە  مرۆڤ  ژیانی  چۆنیش  هەڵدەداتەوە. 
)شیرۆد  تێرنەكات،  سێكسی  غەریزەی  ئەگەر  بێ  مێ  یان  بێ 
بە  كە  ئۆهایو(  )واینزبرگ  كتێبەكەی  و  بخوێنەوە  ئەندرسن( 
بەڵگە دانپیانانی، پیاوان و ژنانی وەكو یەك تیایە، دانپیانانیان 

بە پێویستی لەش و خۆ بەدەستەوە دان بۆ پاڵنەری سێكس و 
تیرۆركردنی، ئەگینا تووشی لە رێ لادان و شزوز یا خەمۆكی 
كۆمەڵگەیەك  لە  دەبێ،  شێتی  شیزۆفرینیاو  و  رەشبینی  یان 
نیوەی ئیفلیج و نیوەكەی دیكەی لەسەرە مەرگدایە و تووشی 
چەندین گرێی دەروونی و نەخۆشی بوون، لەم رۆژهەڵاتە پڕ 
لە ترسە تا بووەتە هیمۆگڵۆبینی خوێنەكەی، بەبێ ترس هەست 
بەبۆشایی، بۆیە بەهیچ شێوەیەك ناتوانێ لەگەڵ خۆی راستگۆبێ: 
لەكاسەسەری  موچركاویت  پڕ  و  شوورەیی  نهێنی  )چەندەها 
خۆت شاردۆتەوە، دەتەوێ بیاندركێنی، كەچی ناوێری بۆ ژنێكی 
ئەركی  داوای  كەسانەی  ئەو  ئیتر  ئەی  بیاندركێنی،  سۆزانیش 
پێغەمبەرایەتی دەكەن، چی دەكەن؟ دەبێ ئەو راستگۆییان هەبێ 

و لە مەڕ كێ ئەو نهێنیە پڕ شوورەییانەیان دركاندووە؟( 
نووسەر  ئیفلیجەكە  چێوە  و  چڵ  مشتە  )شاناز(  بەمردنی 
سەرپۆشێكی تەنكمان بۆ رۆمانەكە دەچنێ، لەوێوە كزە هیوایەك 
بیابانی ژیانیان  گەمە بەچاوی )قارەمان( و )هەتاو( دەكات و 
دڕندەكانیان  ئەزموونە  بەرداشی  ئەوەی  دوای  دەكات،  تەڕ 

چارەگە  )توانەوە(  رۆمانی  زەمەنی  سەقفی  پلیشاندینەوە، 
پێدەكات  سەدەیەك دەگرێتەوە لەسەرەتای شەستەكان دەست 
تا ناوەڕاستی هەشتاكان، )قارەمان( منداڵ بوو كاتێ گوێی لە 

هوتافاتی خەڵكی بوو دژ بە عەبدولكەریم قاسم. 
ئینجا حوكمی هەردوو عارفی برا و هەرەسی شۆڕشی ئەیلول 
1975.، پانتاییەكی شوێنی رۆمانەكەش نێوان كەركوك و بەغداد 
تێگەیشتنی  نووسەر  شمولیەتی  بەڵام  سلێمانیە،  هەولێرو  و 
وایكردوە  عێراق  كوردستان  لە  كوردێك  وەكو  واقیعێكەوە  لە 
قومێك  راكێشانی،  دواجاریش  و  بێ  فراوانتر  گەلێ  ئاسۆكەی 

ئاوی خۆش بوو لە هاوینی سیاسی گڕگرتووی عێراقدا.

*****



31

تــــــــــوانـــــــەوە

جەدەلییەتی بیرۆكەكان لە نێوان دەنگی رۆمان و دەنگی 
رۆماننووسدا

د. عادل گەرمیانی 
رۆمانە،  شێوەی  قوڕسترین  باوەڕ  بیرو  رۆمانی  بێگومان 
چونكە ئەم شێوەیە پێویستی بە وردیەكی رادەبەدەر هەیە بۆ 
چنینی بیروباوەڕەكان و تێكەڵكردنیان لەگەڵ رووداوی سەرەكی 
بە جۆرە  پێویستی  ئەوەی  رۆمانەكەو چیرۆكەكەی، سەرەڕای 
كەسایەتیەكی بیرتیژو شیكەرەوەی درووست و پاكانەی بەڵگە 
نەویست و باوەڕپێكراو هەیە، بۆ ئەوەی كاربكاتە سەر زەینیەتی 
خوێنەران لەم جۆرە رۆمانانەدا، لەوانەشە رۆماننووس هەندێ 
لێبكات بۆ خستنە  بەر رۆمان گێڕەڕەوە وای  بەرێتە  پەنا  جار 
رووی ئەو بیروباوەڕانەی كە دەیەوێ بیانخاتە روو لەبەردەم 
لەرێگەی دەنگی رۆمانگێڕەوە  خوێنەرەكانی دەقە رۆمانیەكەی، 
رووداوی  رەهەندەكانی  لە  نیە  بەشدار  ئاگادارەكە  سەرجەم 
رۆمانەكەدا، لەم حاڵەتەشدا رۆماننووس پەنا دەباتە بەر دەنگی 

بە چیرۆك  بدات  تەواو  ئازادیەكی  تا  ئاوەڵناوی كەسی سێیەم 
رۆمانەكەو  رووداوی  رەهەندەكانی  گێرانەوەی  بۆ  گێڕەوە 
مەسەلەی  هەندێ  بە  سەبارەت  خۆی  بیروباوەڕی  دەربڕینی 
بەرچاو لەنێو قەوارەی دەقێكی رۆماندا، ئەوەی رۆمانی )توانەوە(
بخوێنێتەوە  عەبدوڵا(  )غەفور سالح  رۆماننووس  نووسەرو  ی 
سەرجەم  رۆمانگێڕەڕەوەی  رۆماننووسە  ئەم  كە  دەیبینێ 
ئاگاداری بەكار هێناوەو بەشدار نیە لە رەهەندەكانی رووداوی 
لە  رۆماننووسەیە،  ئەم  رۆمانی  بەرهەمی  كەیەكەم  رۆمانەكە، 
لە  كە  رۆماننووسینەوە  دنیای  نێو  هاتە  هەشتاكانەوە  كۆتایی 
لە  ناسرا،  بەتوانا  چیرۆكنوسێكی  وەكو  حەفتاكان  ساڵانی 
رۆمانی )توانەوە( دا بۆمان شی دەكاتەوەو چەمكی توانەوەمان 
پێ دەناسێنێ كە كردوویەتیە ناونیشانی رۆمانەكەی، گێڕەوەر 
هەتاو(  )قارەمان و  قارەمانی رۆمانەكە  ئەوەی هەردوو  دوای 
ئارەزووی خۆیان دەردەبڕن بۆ ئەوەی یەكدی لە ئامێز بگرن 
و  پێدەكات  دەست  لەتوانەوە  شتێك  )هەموو  بئاڵێن  لەیەك  و 
لە توانەوەش دوایی دەبڕێتەوە، توانەوەش زۆرجار گوناهەكان 

دەشۆرێتەوە(. 
لێرەدا چەمكی بەربڵاوی توانەوە بوو، كە ئەویش گۆڕانی 
شتێكی رەقە بۆ شتێكی شل، یان توانەوەی شتێك لە شتێكی 
دیكەدا، هەڵبژاردنی توانەوە وەكو ناونیشان و ئیحایەكی ئەم 
رۆمانە دەلالەتی فیكریە بۆ تەواو بوونی ئێش و ئازاری مرۆڤ، 
و  تێكەڵبوون  بۆ  دۆزیەوە  دیكەی  كەسێكی  بەراستی  چونكە 
توانەوەو  لەبیرۆكەی  جەدەلیەتەش  جۆرە  ئەم  ئاسوودەیی، 
ئارەزووی بەدیهێنانی دەبینن و بەراستی بەدی هاتوە، لەدوا 
دیمەنی رۆمانەكە كە هەردوو پاڵەوانەكە هەڵە وگوناهی یەكدی 
پاڵی  لەلا  هەڵبژێرن  گوندێك  دەدەن  بڕیار  و  دەكەن  ئاشكرا 
چیایەك بۆ ئەوەی سەر لەنوێ ژیان دەست پێ بكەنەوە، دوای 
ئەو دابڕانە زۆرەملێیەی كە حەڤدە ساڵی خایاند، سەبارەت بە 
بیرۆكەی تەسامی و خۆشەویستی لەنێوان دوو مەلی نەورەسدا 
كاتێك نێرومێیەك هاوڕێی راستەقینەی رێگای خۆی دەدۆزێتەوە، 
ئاسوودەیی  لەنێوان  دەكات  بەراوردێك  لێرەدا  چیرۆكخوان 
لەماسی  دەكات،  راوی  بەوەی  كە  نەورەس  پەلەوەری  نێوان 

ئامادەن  ئەوانەی  ئادەمیزاد  ژیانی  لەنێوان  و  دەژی  لەروبار 
هاوڕەگەز و هاوخوێنی خۆیان بكوژن لەسەر هیچترین هۆ، بۆیە 
چیرۆكخوان دەڵێ: )لەرووبارەكەدا نەورەسێك لە نەورەسێكی 
سازیان  بۆخۆیان  سیستەمێكەو  دەتوت  نەدەكەوت،  دیكە 
لەناوچوون  ترسی  و  پێویستی  غەریزەی  سیستەمێكە  داوە، 
درووستی كردوە، نەك ئەقڵ و نەخشەی ئادەمیزاد، بەدەگمەن 
نەورەسێك لەسەر سك تێركردن پەلاماری نەورەسێكی دیكە 
دەدا، نەك وەكو ئەم مرۆڤەی ئەم سەردەمە سۆزانیە، لەبری 
جنێوێك مرۆڤێك لەخوێن دەگەوزێ، چەندان شەرو ئاژاوەی 
ناوخۆیی بەرپا دەبێ، چەندان ئاگری جەنگی نێوان دەوڵەتان 
بوونی  پاراستنی  بەتەمای  حاڵەشەوە  بەم  دەكەن،  خۆش 
خوازی  ئاشتی  پەیتا  پەیتا  بانگەوازی  و  خۆیانن  مرۆڤایەتی 
هەڵدەدەن(. ئەم جۆرە تێكەڵكێش كردنەی هەندێ لەبیرۆكەكان 
كاتێك  دەبێتەوە،  دووبارە  دەبینن  رۆمانەدا  ئەم  بونیادی  لە 
رۆمانەكەی  پاڵەوانەكانی  كۆمەڵێ  رۆماننووس   – چیرۆكخوان 
نامەنتیقیەو  كۆمەڵێكی  كە  دەكات  وەسف  وای  دەكات  ریسوا 

هەڵە بە هەڵە چارەسە دەكات و بە ژنە پاڵەوانەكەی )هەتاو( 
دەڵێ : )دەیانەوێ هەڵە بە هەڵە چارەسەر بكەن، كۆمەڵەكەی 
تۆ كۆمەڵی چارەسەركردنە بە هەڵە...( كێ دەقی ئەم رۆمانە 
هەموو بخوێنێتەوە، نابینێ تاكەكانی ئەم كۆمەڵەی كە لەدەوری 
ئەم پاڵەوانەن هەوڵیان دابێ رەوشتی ئەم ژنە چاك بكەن یان 
هەڵەكەی، هەركە ناچاردەبێ لەشی خۆی بفرۆشێ بۆ ئەوەی 
ژیانی خۆی و كیژە كەم ئەندامەكەی )شاناز( مسۆگەر بكات، 
كە هەر لە منداڵیەوە كەمئەندامە، بگرە كەسانی وەكو مامۆستا 
حەوێز كە )هەتاو( لە خشتە دەبات بەرەو بەدرەوشتی و لە 
جۆری ئەو لەدەوری كۆ دەبنەوە، جگە لە )قارەمان( نەبێت كە 
لە كۆتاییدا بڕیار دەدات رێڕەوی ژنە دۆستە دێرینەكەی راست 
لە سەردەمی لاوێتیەوە خۆشەویستی بوو،  بكاتەوە، كە هەر 
هەر لەیەكێك لە كۆڵانەكانی ئەم شارەدا دەیدۆزێتەوە داوێنپیسی 
بە  كۆمەڵێكە  مەحكومكردنی  ئەمەش  دەدات،  ئەنجام  لەگەڵ 
حوكمی ئاوها موتلەق بە بێ پاكانەیەك، داوا لە رۆماننووس 
جەدەلییانەی  لەبنیاتی  هەفوەیە  ئەم  بدات  رێگەمان  دەكەین 

بیروباوەڕەكانی بگرین لە سیاقی رۆمانەكەدا كە لە شانزە دیمەن 
پێك هاتوەو بەسەر سێ بەشدا دابەش كراوە، نۆ دیمەن تەرخان 
كراوە بۆ رێڕەوی رووداوەكانی ژیانی پاڵەوانەكە )قارەمان(، 
دیمەنێكیش  )هەتاو(  پاڵەوانەكە  ژنە  ژیانی  بۆ  دیمەن  شەش 
بۆ حاڵەتی توانەوەی روحی نوێ لەنێوان هەردوو پاڵەوانەكە 
لەكۆتایی رۆمانەكەدا، سەرسام دەبین لەوەی كە رۆمان نووس 
پیاوەوە  لە پەراسویەكی  ئافرەت دەكات كە گوایە  لە  نەفرەت 
)ژن   : دەڵێ  پیاوەو  گوناهەكانی  هۆی  هەرئەویش  خوڵقاوە، 
بەخشندەیەكی بێ هاوتاو دەگمەنی سروشتە، تاوان و گوناهی 
پێكردنێكی  هەست  هەموو  سەرهەڵدەدات،  ژندا  لە  مرۆڤیش 
ئەوە  سەرەڕای  دەگەڕێتەوە..(  ژنی  بێ  بۆ  بەتەنیایی  پیاو 
لەگەڵ نووسەردا یەكناگرێتەوە سەبارەت بەژن، بەڵام لەگەڵ 
دەكاتەوە  روون  ئەوە  كاتێ  داین  رۆماننووس  بۆچوونەكانی 
جوانی  و  رووناكی  و  تاریكی  نێوان  كۆبوونەوەی  دەڵێ  كە 
هەژاری  بۆ  جار  هەندێ  دەگەڕێتەوە  راستیدا  لە  ناشرینی  و 
چەند  خەڵكە  )ئەم  دەڵێ:  رۆماننووس  بارەیەوە  لەم  حاڵەت، 

سادەو بێ ورەن؟ ئەم سادەیی و بێ ورەییەش بۆتە هەوێنی 
هەموو دەردە سەریەكی پشتاو پشتیان و بەڕەچەلەكیاندا چۆتە 
خوارێ، هەركە دەرزیەكیش لە پەنجەیان بچەقێ، روویدەمی پڕ 
ناڵە ئۆف و دوعاو لووشە لە ئاسمان دەكەن، چونكە هیچیان 
لەبار نیە و سرووشت ئەوەندەی تۆقاندوون، تەنانەت دەرەقەتی 
واقیعی ژیانی خۆیان نایەن و بەرامبەری دەسەپاچەن( نووسەر 

پێی وایە كە سرووشت مرۆڤی فێری بێ ورەیی كردوە. 
چونكە  بێ،  ناراست  یان  بێ  راست  لەوانەیە  بیرۆكەیە  ئەم 
ژیانی  لە  بكەین  تەعمیم  هەڵسوكەوتانە  جۆرە  ئەم  ناتوانین 
و  لەلایەنگرتن  هەیە  ئەوەمان  هەقی  لەكۆتاییدا  ئێستاماندا، 
رەخنە گرتنی هەندێ بیروباوەڕی رۆماننوس و رۆمان كە لەم 
)ڤۆڵتێر(  دارێژراوەو قسەكەی  رۆمانەدا بەشێوەیەكی قەشەنگ 
بەبیری نووسەر دەهێنینەوە كەدەڵێ: )لەوانەیە لەبیروڕا لەگەڵت 
ناكۆك بم، بەڵام ئامادەم قوربانی بدەم بە ژیانم لەپێناوی مافت 
مەبەستی  ڤۆڵتێر  كە  ئەوەی  خۆت(  لەرای  كردن  بەرگری  لە 
بووە بەدوور نیە لە رەوشت بەرزی رۆماننووس غەفور سالح 

)توانەوە(ی  رۆمانەكەیەتی  گێڕەڕەوەی  كەدەنگی  عەبدوڵاوە، 
دەنگی  بیروڕای  هەندێ  دەرخستنی  بۆ  بەمینبەرێك  كردویەتی 

بیرۆكەی خۆی وەكو رۆماننووسێك.

*****

رۆمانی )توانەوە( پارچە پارچە بوون لە دامێنەوە...
موسا محەمەد 

راستی  لەسەر  كە  نیە  ئاسان  بەردەمتدا  لە  رێگا  وایە  پێم 
ئەگەر  بوەستی،  سیاسی  یان  ئەدەبی  دەقێكی  یان  رۆمانێك 
دەقەكەت بە زمانی دایك نەخوێندبێتەوە، بەڵام ئەوە مەسەلەكە 
خۆی  نووسەر  ئەگەر  نەبێ(  جیاوازی  )ئەگەر  دەكات  ئاسان 
وەرگێڕی ئیشەكانی خۆی بێت و بەقەڵەمێكی نوێ )كە وەرگیڕانە( 
دەمانەوێ  ئێمە  ئێستا  بەردەست،  بخاتە  بەرهەمەكەی خۆیمان 
بچینە نێو جیهانێكی تایبەتەوە، لە ئاستی رۆمانێكەوە كەكراوە 
نووسراوە،  كوردی  بەزمانی  خۆی  ئەسڵەن  كە  عەرەبی،  بە 
نابێ  چەڵەمە  و  تەنگ  بەبێ  مەسەلەكە  كە  دەكەین  بەوە  درك 
دەقانەی  ئەو  رێژەی  كەمی  گرنگتریان  هۆیەك،  چەند  لەبەر 
ئاگاداربوونمان  ئەمەش  )عەرەبی(،  دیكە  زمانی  دەكرێنە سەر 
كەم دەكاتەوە بەرامبەر ئەدەبیاتی كوردی و ئەو دەست كەوت 

دووەم،  هۆكاری  بەڵام  روویداوە،  كەتیا  گەشەسەندنەی  و 
زۆرجاریش ئەو وەڕگێرانانە لەلایەن كەسانێكەوە دەكرێن – بە 
لێ وردبوونەوە – كە خاوەنی پیشەكە نین و خاوەنی هەستێكی 
پێویستی ئەو تۆ نین كە كارێكی زۆر سەخت و ناسك پێویستی 
دەكات وەكو پرۆسەی وەرگێران، زۆرجار وەرگێرانەكان وەكو 
دەقێكی  چەند  خوێندنەوەی  لە  وەكو  وایە  وەرگێرەكە  زمانی 
وەرگێردراو رەچاوم كردوە كە دەقەكە هی خۆی نیە، بەمەش 

دەتوانین دەست بخەینە سەر راستی ئەم مەسەلەیە. 
لە ژمارە دووی گۆڤاری )پەیڤینی عەرەبی( كە لە مانگی ئابی 
1998 دەرچوە، چەند چیرۆكێك دەخوێنینەوە، كە ئەو ژمارەیە 
خۆی تایبەتە بە چیرۆكی وەرگێردراوی كوردی بەچەند قەڵەمێكی 
جیاجیا، لەلاپەڕەكانی ئەو ژمارەیەی گۆڤارەكەدا لەلاپەڕە )98(
ەوە تا لاپەڕە )145( چاومان بەرۆمانێك دەكەوێت شایەنی بایەخ 
دانەو بەدواداچوونی نوسەرەكەیەتی كە )غەفور سالح عەبدوڵا( 
یە بەناوی )توانەوە(، * ئەم ناونیشانەش پاكانەو هۆكاری خۆی 
هەیە و لەبنەما كلاسیكیەش لای نەداوە بۆ شێوازی ناو نان و 

وێنا كردن، وای دەبینم كە ئیش كردن لە سەر لێكۆڵینەوە لەرووی 
رەخنەوە دەشێ بەسوود بێت، ئەگەر هاتوو بابەتیانە بووین لە 
شێوازی رەخنە گرتنەكە، سەرەڕای ئەوەی حەزم بە شێوازی 
)رەخنەی  دەوترێت  كەپێی  كردن  رەخنە  پرۆسەی  لە  زیندوە 
ئینتباعی(، بەڵام من لێرەدا رێچكەی مامناوەندی دەگرمە بەر بۆ 
ئیشەكەم ئەویش دوو شێوازی جیاوازە لە رەخنەدا، )رەخنەی 
 – التفكیكی  النقد   – هەڵوەشاندنەوە(  )رەخنەی  و  ئینتیباعی( 
ئەوەی پاڵی پێوەنام بۆ ئەم هەستە )دوای یەكەم خوێندنەوە( 
لەسەرجەم   – هەیە  چوونێك  بەیەكا  بونیادەكەیدا  لە  بینیم  كە 
رۆمانەكەدا – لەوانەیە لەشوێنێك جۆرە بۆچوونێك دەست بدات 

و لەجێگایەكی دیكە بۆچوونێكی جیاواز دەست بدات. 
گێرانەوە  شێوازی  ئیشەیدا  لەم  رۆماننووس  )غەفور(ی 
دەگرێتە بەر كە شتێكی تازە نیە، پێشەكی وەسفێكی باڵا دەست 
بەدوای  كەشەكەی  گەرچی  ئیشەكە،  راكێشانی  بۆ  دەكات  پێ 
یەكدیدا لە ئیشەكەدا گۆڕانی بەسەردا دێت، بەڵام خەسڵەتی خۆ 
پەیوەست  خوێنەر  كە  ئەوەیە  گشتیەكەیدا  كەشە  لە  سەپێنەر 

دەبێ بە وێنە درووستكراوەكەی پێشەوە. 
)غەفور سالح عەبدوڵا(ی رۆماننووس ئیشەكەی بە یەك زمان 
ئاخافێنەرێكەوە  لەرێگەی  هێناوە  پێ  كۆتایی  پێكردوەو  دەست 
)متكلم( كە رۆڵی رۆمانگێڕەوە دەبینێ بۆ هەموو كارەكتەرەكانی 
كە  دەدات  پیشان  وێنەگرێكمان  نموونەی  بەمەش  رۆمانەكە، 
كامیراكەی هەڵگرتوەو وێنەی كۆمەڵێك رووداومان بۆ دەگرێت، 
)قارەمان(  پاڵەوانەكەی  گەرچی  بەرزەوە،  شوێنێكی  لە  بەڵام 
لە گەرووی رۆمانگێرەرەوەكەدا، جارێك  زۆرجار بوونی هەیە 
لێرەدا  دووردەكەوێتەوە،  لێی  جارێكیش  و  دەدا  پیا  دەستی 
یەك  دەكۆڵنەوە  لێیان  درێژی  بەدوروو  رۆمانەكە  توخمەكانی 
لەدوای یەك و هەردوو توخمی شوێن و كات دەكەینە بنەمای 
دەروونی  گۆڕانكاریە  بە  تێكەڵ  توخمەكانیش  ئیشەكەمان. 
دەبن،  تووشی  كارەكتەرەكان  كە  دەكەین،  جەستەییەكان  و 
گواستنەوەو لەدایك بوونیش بەشی شوێنە، سەرەڕای ئەوەی 
خوێنەری رۆمانەكە دەبینێ كە كارەكتەری سەرەكی )پاڵەوانەكە( 
خەریكە ببێتە موتڵەق و یەكسەر كەسێكی دیكەی بەدوادا نایەت، 

ئەوەی كەلێرەدا مەبەستمانە لێكۆڵینەویە لە رەهەندی دەروونی، 
هەردوو  دارووخانی  و  سێبەر،  سەروسیما،  پەرەسەندن، 
كارەكتەرەكە )قارەمان( و )هەتاو(، بێ ئەوەی رۆڵی كارەكتەرەكانی 
پەرەپێدانی  و  رواڵەتەكان  وێناكردنی  لە  بخەین  پشتگوێ  دیكە 
دوو كارەكەتەرەكە، رۆماننووس بەدوای دەربازبوونێكی كاتێدا 
ئامادەیە  بوونی  واقیعدا  لە  كارەكتەرێكەوە  لەرێگەی  دەگەڕێت 
بەسەر  نیە  خوازیار  ئەو  چونكە  رەهەندەكانیەوە،  هەموو  بە 
ژانەكاندا بفڕێ و بەخۆی نەوتوە )پاڵەوانەكە – رۆمانگێرەرەوە( 
لەسەر  ئەو  بەپێچەوانەوە  بەڵكو  دەقەومێت،  موعجیزەیەك  كە 
بنەمای لەواقیع مامەڵە دەكات و خەسڵەتی زۆر لە ئێش و ئازارو 
كەسانی  خەمی  و  ئازار  و  ئێش  بگرە  هەڵدەگرێت،  خەمەكانی 
زەمەندا  تەسكی  لەبازنەیەكی  )رووداوەكە(  پرۆسەكە  دیكەش، 
دەخولێتەوە كە لەنێوان منداڵی و هەرزەكاریدایە، پاشان لاویی 
و پیری، چونكە هەموو )كارەكتەرەكانی ئیشەكە( تووشی ئەم 
و  حەقیقەت  خۆیشی  ئەمە  لەراستیدا  كە  دەبن،  چارەنووسە 
رووداوە، بەڵام پاڵەوانەكە تاكۆتایی دامێنی گیری دەنگی منداڵی 

خۆی و خەمە گوڵینەكانی دەبێ. 
لەسەرەتادا شكست دەهێنێ كاتێ تووشی نەخۆشی و سەفەر 
دەبێت، دووبارە تووشی شكست دەبێ كاتێ گوند بەجێ دێڵێ و 
رووبەڕووی )مامی( دەبێتەوە، بەهێڵێكی یەكتر بڕ چەمكەكانی، 
پاڵەوانی  دەبێتەوە،  لێ  رقی  و  دەكات  لێ  نكۆڵی  مامی  بگرە 
هەرچەندی  رۆمانگێرەرەوەیە،  لەبەرچاوی  )هەتاو(ە  دوەمیش 
چاوەكانی،  بەرەو  بێت  كامێراكانی  بەرەو  یان  بهێڵی  بەجێی 
ئەویش  دەنوقێنێ،  پێی  چاوەكانی  و  دەدات  هەناسە  لەگەڵیدا 
خۆشەویستیە، لەزەمەنێكدا كە برسیەتی لەسەرووی مرۆڤەوەیە، 
)هەتاو(  كاتێ  پۆپە،  بەرەو  رووداوەكەوە  نابە  پاڵی  ئەمەش 
تووشی دارووخان بوو، برسیەتی پاڵی بەهەموانەوە نا بەرەو 
هەڵدێری مەی خواردنەوە و بەرەڵایی و داوێن پیسی و دڵرەقی 

كۆمەڵی لەبەریەكی خۆر رۆژهەڵات. 

پەنایەك  لەرۆمانەكەیدا  عەبدوڵا(  سالح  )غەفور  لەوانەیە 
بە  پاڵ  كە  بكات  نەریتە  و  داب  ئەو  رەخنەی  بۆ  دەدۆزێتەوە 
خەڵكیەوە بنێت كە سۆزی خیان بشارنەوە و پاڵیش بەكەسانی 
دیكەوە بنێ باوەڕ بەناهەقی بهێنن، بگرە ئەمەش بەگوێرەی )رای 
نووسەر( پاڵ بەمرۆڤەوە دەنێ بەرەو لێواری شارستانی لەرێگەی 
هەندێ گوتارەوە هەندێكیان دەهێنینەوە كاتێ بەدووروودرێژی 
ژوورەوە،  چوونە  ترسی  سەرەڕای  دەكەین،  بابەتەكە  باسی 
چوونە ژوورەوەی كوڕی هەر شارێك بۆ ناو شاری پایتەخت، 
نووسەر باسی ئەو ترسەمان بۆ ناكات بگرە رووداوەكە دەكاتە 
شتێكی سرووشتی، وەكو بڵێی كوڕی پایتەختەو لەوێ لەدایك 
بووە، لەوانەیە ئەمەیش بگەرێتەوە بۆ دیدی نووسەر تا رێڕەوی 
عاتیفەكی پێشینەی گێرانەوەكی بگێرێتەوەو رووبەرێكی نووسینی 
گەورەتر لە رۆمانەكەدا داگیر بكات و دووركەوتنەوە لە حاڵەتە 
ئەوەندە  ئەو  بەڵام  نامۆكان،  كارەكتەرە  دووبارەبوونەوەكانی 
لەنێوان  دەروونی  بۆ روونكردنەوەی جیاوازی  دەگرێ  وێنەی 
خۆی  كرد  باسمان  لەمەوبەر  وەكو  جیاوازدا،  دووپێكهاتەی 

ئەم ئیشەی خۆی وەرگێراوە، ئەمەیش بەدواداچوونی شێوازو 
بەچاوێكی  و  بەوردی  دەكات،  ئاسان  بۆ  زۆر  زمانەكەیمان 
و  ماندووبوون  بەمەش  رۆمانەكە،  سەرجەم  بۆ  پشكێنەرەوە 
خەمی ئیشەكەی خۆی خستۆتە ئەستۆ. ئەو تەوەرانەی لێرەدا 

كە بەشێوەی یەك لەدوای یەك باسی دەیكەین ئەمانەن: 
كات :   .1

دەلالەتە هەستیارەكانی   -
دەلالەتە دەروونیەكانی، زەمەنی یەكەم.   -

گۆڕینی رواڵەتی شوێنەكان، زەمەنی دووەم.   -
لێكەوتنەوەكان،  شوێنەكەی،  بوون،  لەدایك  شوێن،   .2

رواڵەتە مادیەكان. 
گواستنەوەی گۆڕینی شوێنەكان، گۆڕانی فیسیۆلۆژی كەسەكان.   -

كەسایەتی،   .3
سێبەرەكانی   -

وێنەكێشانی سنوورە دەروونیەكان   -
روواڵەتە مادیەكان.   -

جێگای سەرنجە نووسەر لێرەدا دووركەوتۆتەوە لەكات و شوێنە 
خەیاڵكراوەكان، بۆیە ئێمە لەگەڵ توخمە واقیعەكان كە سێبەری 

دروست نەكراوو روونیان هەیە مامەڵە دەكەین. 
زۆر  عەبدوڵا(  ساڵح  )غەفور  رۆماننووس  وتمان  لەمەوبەر 
كاتەوە،  رووی  لە  كەوتۆتەوە  دوور  )المتخیل(  كراو  لەخەیاڵ 
كەسایەتیەكە  ماهیەتی  لە  ئێمە  چونكە  شوێنیش،  هەروەها 
)پاڵەوانەكە، یان كۆمەڵێ پاڵەوان( دەكۆڵینەوە، دەبێ خوێندنەوەیەك 
بۆ كەشی گشتی ئیشەكە بكەین، ناكرێ هیچ كارەكتەرێك نەش و 
نما بكاو پێ بگا دوور لە كەشی دەوروبەرەكەی خۆی، كەدەبێتە 
بۆتقەیەك بۆ توانەوەی هەست و نەستەكانی، پاشانیش دەبێتە 
ئاوێنەیەكی روون بۆ ئاستی دەروونی ئەو هەست و نەستانە. 

پەرەگرافەدا  لەم  وەكو  دەردەكەوێت  تاریك  كەشەكە  پێشەكی 
رەش  هەوری  گەواڵە  شارەكەوە،  باكووری  چمكی  )لە  دیارە 
رەش و خەست، هەر گەواڵەیەك و لەوێنەی دەعبایەكی خورافی 
بەرجەستە بووە، ژنێكی خورافی دەعبایەكی خورافی لە ئامێز 
مێینە  خورافی  ئاژەڵێكی  لەگەڵ  كابرایەك  رایدەمۆسێ،  ناوەو 

هەستێكی  چەند  پێشبینی  ئاوها  سەرەتایەكی  ئاڵاون(.  لەیەك 
رەنگ  كەشەكەدا  لەنێو  موزمین  نیگەرانیەكی  دەكات،  شاراوە 
دەداتەوە، ئەویش چەند وێنەیەكی فرە رەگەزی كۆمەڵە هەورێكە 
كە بەو شێوەیە بەرجەستە نابن، جگە لە خەیاڵێكی پر لە ترسی 
لە نادیاریی و )مجهول(، بۆیە ناچار پەنای بردۆتە بەر وشەی 
ئەمیش  دەكاتەوە،  دووبارەی  شوێنێك  لەچەند  و  )خورافی( 
راماندەكێشێ بۆ دەرەنجامێكی سەرەتایی لەوانەیە ئینتیباعی بێت، 
گەرچیش ناتوانێ وازی لێ بهێنێ كە دەڵێ: تۆ لەوشكایش تووشی 
ئەم گەواڵە هەورانە دەبیت بەشێوەیەكی دیكە، ئەوەی لە زەینی 
رۆمانگێرەرەوە رەنگی داوەتەوە لەئاسمان، لە زەوی واقیعیش 
رووبەروومان دەبنەوە )كارەكتەرەكان و پاشكۆكانیان(. بەتەئكید 
پانەكانی  هێلە  وێنەكێشانی  دوای  دەدات  ئەمیش روو  یەكسەر 
كەشی یەكەم كە دەڵێ: )تەنها لەبەر ئەوەی لەگەڵ دەوروبەری 
ئەم  راهاتبووی(،  لەگەڵیدا  ساڵێكە  چەند  و  ترنجابوون،  تێك 
گواستنەوەیە لە دۆخی كەشەكە بۆ حاڵەتی دەروونی نێگەران، 
بۆشاییەوە  لە  حاڵەتە  دوو  ئەم  نێوان  لە  بوونیش  پەیوەست 

نەهاتوە، بگرە ئەنجام و حەتمیەتی هەردوو لایەنە ناكۆكەكەی 
وای  ئەگەر  مەرگ،  و  ژیان  ئاگرە،  و  بەهەشت  ئەویش  ژیانە، 
دابنێین كە موخەیەلە فریای رۆمانگێرەرەوە كەوتوە كەوێنەیەكی 
ترسناك وێنا بكات لە خەیاڵكراودا )المتخیل(، كەواتە خۆی لە 
تارماییەكە دوور خستۆتەوە كە پێچەوانەیەتی بەڵام واقیعیشە: 
)مەسەلەكە هەر كڵۆڵی و دەربەدەریی و بیرەوەری گوزەرانێكی 

سەخت و تووش و بێ هوودەییە(. 
)نازانێ بۆكوێ مل دەنێی، روو لە چ قیبلەگاو ئاپۆڕەوانیەك 
بكەی( )دۆزەخ؟ یان بەهەشت؟ هەركامێكیان بێ لەمەڕ تۆ ئەوەنە 
بەهەشتی  ئایا  بەهەشت،  لێرەدا  نیە(.  هەمیەت  بە  و  بەبایەخ 
كۆمەڵەی  بە  پەیوەندە  كە  گشتیە،  بەهەشتی  یان  خودییە، 
دوورە،  لێیان  ئەو  حاڵەتەكەدا  هەردوو  لە  خەیاڵكراوەكانەوە، 
بواری  واقیع  و  نیە  بەختەوەر  كۆتاییەكی  بە  هیوایەكی  هیچ 
كە  ئاماژەیە  جێی  لێرەدا  ئەوەی  بێت،  بین  گەش  پێی  دەدات 
)خود(ی قسەكەر بریتیە لەپاڵەوانەكە، رۆمانگێرەرەوە نیە، بگرە 
خودە  نوێنەری  هەروەكو  پاڵەوانەكەیە  لێرەدا  رۆمانگێرەرەوە 

بەم شێوەی خوارەوە: 
رۆمانگێرەرەوە )الراوی( / خود / پاڵەوان!. 

بەمەش )غەفور سالح عەبدوڵا( خۆی لە گیروگرفتی ئاڵۆزی 
گێرانەوە رزگار دەكات. ئەی )ئەلیاس نەخڵە( مان بیرناكەوێتەوە 
كە كارەكتەرێكی رۆماننووس )عەبدولرەحمان مونیف( ە بەناوی 
زۆری  لێكچوونێكی  كە  مەرزوق(  تیرۆركردنی  و  )درەختەكان 
هەیە لەنێوان دوو كارەكەتەرەكەدا، سەرەرای دوور بوونی لە 
دیدی هەردوو كارەكتەرەكەوە، ئەم نزیك بوونەوەیەش خەسڵەتی 
هاوچەرخە كە مرۆڤ بە )ئیگۆ( – الانا – قسە دەكات، ئەمیش 
دەبێتە  كەنزیك  نیگەرانیەكەیەتی،  سەردەمەو  كەسەری  دەردو 

دوورو دەست نادات بۆ ئەم ئەركە )ئیگۆ( – انا – نەبێت. 
كاتێ  دەدات،  پێماندا  خۆی  سێبەرەكەی  پاڵەوانە  كەسایەتی 
دەربارەی كەسانی دیكە قسە دەكات، لەوانەیە مەبەستی )خود 
+ كەسی دیكە( بێت یان )خود + خود( كە رێگا بەخۆی دەدات 
كەسانی دیكە تۆمەتبار بكات: )كەچی لەم دنیایەی تۆ بەهەزاران 
و  دەگورزەرێن  تۆ خۆش  دەربەدەریی  و  كڵۆڵی  لەسەر شانی 

مێشێك میوانداریان ناكات(. 
نارەزایی  كاتێ  خودە  رێرەوی  ئەمە  نیە؟  نارەزایی  ئەمە  ئایا 
دەردەبڕی و نكۆڵی لەكەسانی دیكە دەكات، نەك لە رێگایەكەوە 
هیچی لەبەردەمدا نیە جگە لە رێڕەوەكە بەردەوام بێت سەرەرای 
زانینی بەهەڵەكەی خۆی، یان بڵێین هەر هیچ نەبێ هەست بكات 
شیاو نیە، سوور بوونەكەیش ئەنجامی دپاڵێكتی ئەوانی دیكەیە، 
ئەو چەكەی كە )خود( بەرگری پێ دەكات بۆ مانەوەی خۆی 
ئەوە  لۆچتدا  و  چرچ  روخساری  لە  عەشامات  ))عەشامات   .
گیان  نۆشی  مەی  جەڕەیەكی  شەوێ  گشت  كە  دەخوێننەوە، 
تا  با لۆمەت بكەن و  دەكەی، تۆ ئەمەی خۆت هەركە دەكەی، 
نووتت لێ بدەن، گەر وەهاش نەكەی، هەر پێت دەڵێن تازە فت و 
تەواو، هەرەسی هێناو هاژەی كرد بۆ چەم(( . ))زۆربەی چمكی 

مێژوویش داغمەی شەرمەزاریە بەتەوێڵی ئادەمیزادەوە((..
دەكەین،  رەچاو  پاڵەوانەكە  لەلایەنی  دیكە  لایەنێكی  پاشان 
لە  بەڵام  خورافین،  ئەوان  دەكۆشێ،  تێ  نەزانراوەكان  دژی 
واقیعدا لەسەرووی خورافیەوە هەیە، چی بكات؟! هەندێ جار 

بەڵام  كوشتار،  بە  جاریش  هەندێ  و  هەیە  قسە  بە  پێویستی 
چەندین جار لە دەرەوەی جەنگەكە دەمێنێتەوە كاتێ برینەكان 
پردەكان،  بەرەو  رەشەوە  و  كرمێ  ))بەدەروون  دەبن  قوڵ 
دوو باڵت لە خۆت پەیدا دەكرد(( . ))لەشتەكان وەرز بووی، 
سالح  )غەفور  ناوێكەو  )قارەمان(   . دەگەڕای((  تازە  شتی  بۆ 
عەبدوڵا( هەڵیبژاردوە، واتا )پاڵەوان(، نازانین ئایا میتۆلۆژیای 
لەسەردەمێكدا  بێ  پاڵەوان  ویستویەتی  رۆمانگێرەرەوە  تیایەو 
لێرەدا  پاڵەوانەكە  نەدات،  دەست  پاڵەوانەكان  كەبۆمانەوەی 
واقیعیەت  تا  نامێنێ  جێگا  لەهەندێ  بەڵام  بەورەیە  هەرچەندە 
ئاستی  لەسەر  پاڵەوانەكان  شوێنەی  لەو  بكاتەوە  دووپات 
سەركەوتوی خۆیان لەگەڵ خودی خۆیاندا نامێننەوە: )زۆر جار 
یەك دوو رۆژ لە ژوورێكی ریتناوی سارد، یان گەرم و سیخناخ 
بەتاسەیی  تاڵە،  . بەڵام چوارچێوەی واقیعیەت  یخت دەدەن..( 
وەكو كەسانی دیكە بەتاسەوەن، كێ دڵی خۆی و جەستەی بەم 
جیهانە دەداتەوە، ))نەورەسێكی بەدبەخت و سیاچارەی، ساڵە 
های ساڵە بەتەنیایی و سەرەرۆیی، ئارانێ و زوزانێ دەكەی. ئێ 

خۆ هەر هیچ نەبێ نەورەسێكی نیرینە، هاوسەرێكی نەورەسێكی 
سێكسیە  پێویستی  ئەمەیش  هەڵبژاردوە..((،  خۆی  بۆ  مێینەی 
بۆ ئەوی دیكە، پێداویستی روحی كە مەوداكەی شاراوە نیە لە 
جەستەدا، بە )هەڵبژاردن( دەریدەبڕێت، وازی لەوە هێناوە كە 
نیشانەی فەلسەفەكردن یان لۆژیكاندن بێ و سەربەستی بەخۆی 
داوە گوزارش لە كەرامەت و دەردە كەسەرەكانی بكات و لەوەشی 
كە بێ ترس دەیانڵێت، لەوانەیە شتێكمان وێنا كردبێت لە كەشی 
گشتی پاڵەوانەكە، بەبێ ئەمەیش ناتوانین لەسەر حەقیقەتەكەی 
گشتیدا  كەشی  و  )قارەمان(  كەسایەتی  لەنێوان  بوەستین، 
رۆمانەكە  وشەكانی  دوا  تا  كە  هەیە،  موزمین  بەستنەوەیەكی 
ئەوەیە  ئەویش  دەگەینە دەرەنجامێك،  بەمەیش  نایەت،  كۆتایی 
خەسڵەتی هەڵچوون سەرجەم رۆمانی )توانەوە( ی گرتۆتەوە، 
 + )پاڵەوانەكە  نەستی  و  لەهەست  دەبێ  پڕ  خوێنەر  بەمەش 

رۆمانگێرەرەوە+ خود(، بەو پێیەی هەمووی یەكن..

كات 
لەنێوان گرینگترین ئەوەی كە رۆمانەكە دەیخاتە روو بەدرێژایی 
رێرەوە مێژوویەكەی، لە قۆناغێكی پەرەسەندنەوە دەگوێزرێتەوە 
لەپرۆسەی  وەردەگرێت  دیكە، شێوەی جۆراوجۆر  قۆناغێكی  بۆ 
پێكهاتەكەی،  دیكەی  توخمەكانی  وێناكردنی  و  كردن  بینا 
رۆمان.  یان  چیرۆك  بۆ  كلاسیانە  كردنی  تەرتیب  سەرەڕای 
)واتای تەرتیب كردن لێرەشدا سەرەتاو ناوەڕاست و چڵە پۆپەو 
كۆتایی دەگەیەنێ(، دەڵێن بەدرێژایی هێلی نووسینی چیرۆك یان 
بینا كردن بەڵكو  لە گرینگترین توخمەكانی  رۆمان، كات یەكێكە 
وەكو  بگرێ  خۆی  جێگای  نەیتوانیوە  توخمێك  هیچ  وایە  پێمان 
حاڵەتێكە  كات  دەق،  پێكهێنانی شێوازی  لە  كردوە  داگیری  كات 
دەگمەنە لە توخمێكی دیكەدا هەبێ، ئەویش نەشونماكردنە، ئەم 
دەنێ،  ملی  نێگەتیڤ  بەرەو  یان  بێ  پۆزەتیڤ  نەشونماكردنەش 
لەم دوو حاڵەتەشدا بەپیت و دەوڵەمەند دەمێنێتەوە، بگرە دینمۆی 
سۆزداریە بەدرێژایی رێڕەوی ئیشەكە لەرێگەی كرژ بوونەوەی 

كات،  بوونەوەی  بڵاو  و  پێگەیشتنی  یان  چوونی  لەناو  یان 
ئەویش  ئەركی  هەیە،  رەهەندێكی  چەند  بوترێت(  راستتر  )گەر 
ئەوەیە ئەو جیاوازیە دەربخات لەنێوان دوو خود كە پەیوەندن 
بەكەسێكەوە، كە دەبینین )قارەمان( لەچەند شوێنێك باسی خۆی 
دەكات لەیەكتر ناچن، ئەم كارتێكردنە زەمەنیە رووتە توانیویەتی 
لەگەڵ هەردوو خودەكە زیاد بكات بەو گوێرەیە كاریان لێ بكات، 
هەروەها ئەركی گۆڕانی رواڵەتی گشتی شوێن و سۆزە، لێرەدا 
تیا  دەوری  زەمەن  كە  دەدەین  گۆڕانە  ئەو  پرۆسەی  سەرنجی 
دەبینێ لەنێوان هەردوو پاڵەوانی رۆمانەكە )قارەمان( و )هەتاو( 
دەكاتە  )زەمەن(  بیرەوەریەكان  شوێنی  جار  زۆر  چۆن  داو، 
حاڵەتێكی مادی، كە لەدوو قۆناغی جیاجیادا رەچاوی دەكەین . 
لێرەدا زەمەنێكی دیكە هەیە ئەویش زەمەنی خەیاڵكراوە )المتخیل(، 
زەمەنە  ئەم  بكەین،  پێ  هەستی  )توانەوە(  لەرۆمانی  ناتوانین 
لابراوە  بەقەناعەتەوە  بگرە  لانەبراوە،  لەخۆرایی  خەیاڵكراوەش 
مێژوویەكی  ئەنجامی  )غەریبیت  زەمانیەت.  كردنی  فەنتازی  بۆ 
گشتیە،  زەمەش  ئەم  موچركاویە(،  پڕ  و  تەزێن  دڵ  و  سەخت 

رووخساری زەمەنێكمان بۆ وێنا دەكات زەمەن بە سەقامگیری 
دیكۆمێنت  دەڵێم  )كەپێی  بوەستین  شتێك  بالەسەر  بمێنێتەوە، 
كردنی حاڵەتێك( ئەمەیش لەلای خۆیەوە زەمەنێكی دیاریكراومان 
بۆ دەكاتە مێژوو: ))قارەمان، واتا پاڵەوان، ئازاو چاو نەترس((. 

ئەی حەمەسوور؟   -
واتای، موحەمەدول ئەحمەد، قرمز مەمەد، موهەمەدی   -
رەش  بۆرو  و  سوور  ئێمە  لای  پێغەمبەرەو  ناوی  سورخ، 

هەڵگەڕاوە، باپیرەم لەخۆشی ناوی پێغەمبەر ناوی لێناوە. 
))لەسەر ئەوەندە قسە هەزاران تێهەڵدانت دەخوارد، كەرامەتی 

پشتاو پشتی مرۆڤایەتیتان دەشكان و ریسوایان دەكرد((.
ناتوانین وابزانین كە ئەم پرسیارە بۆ منداڵێكە یان مێرمنداڵێكە، 
دەكرێتەوە،  لاوێك  رووبەرووی  پرسیارانە  ئەم  بگرە  بێگومان 
كەلەسەرەوەی  دەوەستین  شەكەت  بیرێكی  لەسەر  بەمەش 
هەڵوێستەكانەوە،  لەرێگەی  دەگێرێتەوە  خۆی  لاوێتیە  قۆناغی 
دەست  بەدبەختتر  شارێكی  بۆ  لەشارێكەوە  بەدەرچوونی 
پێدەكات))كوچەو گوزەرەكانی ئەم شارەی ئێستا كە بەزۆرە ملێ 

خۆت تێدا گیر كردوە، زۆربەی بوونەتە زۆنگاو رۆنگابات((. 
پڕ  گەرداویە  شارە  لەو  گواستنەوەت  فەرمانی  رۆژەی  ))ئەو 

ئاپۆڕاكەوە بۆ ئەم شارە دەرچوو((. 
هێشتا  كە  دەرناچێت  بەكەسێك  سەبارەت  بڕیارەش  ئەم 
دەكات،  قسە  لاوێتی  قۆناغی  بەبیری  بەمەش  بێت،  هەرزەكار 
ئەویش  رۆنراون،  بنەما  یەك  لەسەر  قۆناغەش  دوو  ئەم 
جێگیر  باك(  )فلاش  گەڕانەوە  زەمەنی  لە  كە  چەوساندنەوەیە 
بۆ  بەگەڕانەوە  ئێستا،  زەمەنی  لە  بوونە  رزگار  ئەویش  بووە، 
زەمەنی رابردوو كاتێ لە شارەكەدا دەسوورێیتەوە، بەسەریدا 
سەپێنراوە كەتیا بمێنیتەوە، باسی زەمەنێكی جیاكاریمان بۆ دەكات 
جیاكاریەكی  دەگاتە  تا  جەستەییدا،  و  بیركردنەوەیی  لەنێوان 
پەرەسەندن: )دستێكی خەواڵوو بەریشە نەرمەكەتدا دەساوی، 

ئەم ردێنەش نیشانەیەكی تایبەتیە(. 

ئەم نیشانەیە جیاوازی نێوان خودێكی دەستبەسەركراو لەلایەن 
نەدیارەكانەوە لێ پرسینەوەی لێ دەكرێت كە )نووسەر( نایەوێ 
ناویان بهێنێ و لەنێوان بریاری گواستنەوەكەی دا، بەمەش كار 
بەر:  دەگرێتە  گێری  ئاژاوە  رێرەوێكی  جەستەو  سەر  دەكاتە 
چونكە  دەدەی،  خۆت  باوێژكی  بانەكان  رێگاو  )لەناوەڕاستی 
دەمەو  خەواڵووی  باوێژكی  ژوورەكەت  لە  دەچێ  لەبیرت 
بەیانیان بدەی(. زەمەن بەلای ئەوەوە)رۆمانگێرەرەوە + خود( 
زیانێكی  و  بێت  كورت  یان  دەبێت  درێژ  رووتە  گاڵتەجاریەكی 

گەورەی نیە و )جرتێكی بێزاری لێدەدات(. 
ئەم كردەوەیەش تەنها ئەنجامی چەوساندنەوەیەكی ئەفسانەییە 
تاكەكەس  چەوساندنەوەی  كاردانەوەی  خودو  كۆمەڵێك  بۆ 
نییە، لێرەدا )غەفور سالح عەبدوڵا( سەرنجمان بۆ دوو حاڵەت 
رادەكێشێ كە هەردوكیان دژن، یەكەمیان نەخۆشی و ماندوویی 
كە هاوشانی )قارەمان( بوون، دووەمیشیان حاڵەتێكی ئاسایی 

بەڵكو لەمەیش زیاتر كاتێ: 

هەموو  گوێی  و  كلك  گوێزان  بە  بووی  لاسار  )ئەوەندە 
توتكە سەگەكانی گوندت دەبڕی( . ئەوەندەی پێ ناچێت زەمەن 
دەگۆڕێت بۆ راڤە كردن و پێمان دەڵێت: )لەشەوی مەیخانەیەكی 
چڵكن ئۆقرە دەگری، كاتێ دەزانی بوویتەتە تاكەكەسی شەوگاری 

شارە لەوتاوەكان(. 
ساڵانی  و  وەردەگرێت  تراژیدیتر  زۆر  شێوەیەكی  زەمەن 
منداڵی دەكاتە ساڵانێكی قورس كە پریەتی لە قەلەشان و )كەچی 
كاتێك بەدەستی بەتاڵ وبێ ئەنجام بۆ ناو شارەكان گەڕایتەوە 

ریشت ماش و برنج ببوو( 
لێرەدا سەفەری )رۆمانگێرەرەوە + قارەمان + پاڵەوانی یەكەم( 
هەرەسهێنانێكی  دەكات،  پێ  دەست  رابردوو  بۆ چەند ساڵێكی 
و  برسیەتی  ساڵ  )پانزە  ئەندازەیەكەیە:  هەرەمە  پێچەوانەی 
پەرپوتی و دڵەكوتی و ترس و راونان بەدەم ئاسانە..!( . )ئێستا 

بۆ پانزە ساڵی بە فیرۆ چوو خۆت دەكروزێنیتەوە(. 
)تازە مووت لێهاتبوو چیت بەخۆت كرد( 

)تۆ گیرۆدەی زەمەنێكی ئیفلیجی( 

)بەڵام دوای ساڵانێكی دووروودرێژ بەم دۆخە چاوت بە هەتاو 
كەوت( . زەمەنێكە بە عەفەویەتی چەوساندنەوە دادەمەزرێت و 
دادەمەزرێنێ و مرۆڤ بە تێكشكاوی دەمێنێتەوە و ناتوانێ لە 
ساڵح(  )غەفور  بكات.  رزگار  خۆی  لەسەری  رۆژانە  بارگرانی 
ئەوەی زەمەنی  دەبات، سەرباری  ئێستا  لە  بیری خۆی دوور 
راستەقینە لەلای ئەو )ئێستایە(، ئەم ناكۆكیە هەوەسێكی فیعلی بۆ 
دەهێنێ، ئەمەش هەڵچوونە لەنێوان هیوا بە شۆرشی مرۆڤ دژ بە 
زاڵمەكەی و گەڕانەوەی بینایی و بە شكستی و دەستەوەسانی، 
تەنانەت ئەگەر ئەمە وەكو شتێكی مێژوویی رووبدات، چونكە 
مێژوو لە مرۆڤ بەدەر نیە، بەڵكو لەوانەیە باوكێكی هەبێ تاكەكە 
بجولێنێ بەپێی دیدو ئارەزووەكانی، )ئەنجامیش بۆت دەركەوت 
لە  چووە،  دەردێك  بەچ  قارەمان  دووروودرێژە،  ساڵانە  ئەم 
سەری  دەردی  خوێندەوە،  سەختت  مێژوویەكی  روخساریدا 
كاری خۆی لێ كردوە، وەكو بڵێی لە چرچ و لۆچی و هێلە گێرو 
 . دەخوێندەوە(  سەردەمێكت  تۆماری  ناوچەوانیدا  گەواڵەكانی 
باسمان كرد  كە  رۆمانەكە  پاڵەوانی دووەمی  )هەتاو(  لەوانەیە 



61

تــــــــــوانـــــــەوە

لە  ئەوەی  چونكە  دووەم،  بەواتای  نایەت  تایبەتی  بەریزی 
ئەوەشدا  لەگەڵ  )قارەمان(.  بۆ  كرا  قۆرغ  رۆمانەكە روودەدات 
زەمەن كشاوەیە لەلای )هەتاو( كە گیرۆدەی پاڵەوانیەك بووە 
و كردوویەتی بە خۆشەویستی خۆی و هەمان هەستی لەگەڵدا 
خۆت،  دایە  تەكانت  هەڵبزركاویەوە  )بەرەنگ  گۆریوەتەوە: 
بەزۆرەملێ خۆت ئاخنیە ناو ئاپۆڕاكەوە، بەپەلە پروزێ چاوت 
بۆ قارەمان دەگێرا ناهومێد بووی..( . پاشان زەمەن شۆڕیان 
گەورەدەبێ،  كچەكەش  و  دەبێ  پیر  هەرزەكارەكە  دەكاتەوە، 
ناوەڕێتەوە  دەمێنێتەوە،  بەسەرمەوی  خۆشەویستی  بەتەنها 
وەكو چۆن بینایی دەڕەوێتەوە، ئەوەتا دەسەڵاتی زەمەن لەسەر 
شتەكان واقیعیە: )دوو سێ جار مەچەكتی دەگوشی بەرقەوە 
رووتی بەرەو خۆی وەرچەرخاند. ئەو سوور بوو لەسەر ئەوەی 
ساڵە  ئەو  ئەگەر  نەدەكرد؟!  درۆشی  خۆ  ئەی  هەتاوی،  كەتۆ 
دوورو درێژانەو دەردی سەری هەموو شتێكی لەبیر بردبێتەوە 
كەف و كۆڵی دەروونی و خۆیی و خاڵە رەشە گەورەكەی سەر 
لەگەڵ  لەبیر نەچۆتەوە( زەمەنی )هەتاو(یش  روومەتی چەتپی 

لە درێژەی نێوان  )قارەمان( پەیوەستەو بەهەمان شێواز جگە 
بەچاوپێكەوتنی  بەیانیە  )ئەم  نەبێ  پۆپكەی  چڵە  زەمەنەكەو 
قارەمان، سەرتاپا بونتی هێنایە هەژان. مێژوویەكی سەخت و 
كردن،  تاوانبار  ئاوێنەیەكی  وەكو  هێنایەوە،  وەیادت  پاكیزەی 
رووبەرووت راوەستابوو دەیان وێنەی نابووتی خۆی تێدا بەدی 

دەكرێ(. 
هەڵدەكشێ  دەهێنێ،  كۆتایی  بەزەمەنێك  )غەفور(  لەپرێكا 
وەك بڵێی لەتافی لاوێتیدایە، زەمەنێكە نیگەرانی دەوروژێنێ، ئایا 
دڵنیابوو تا رادەیەك بەراشكاوی باسی زەمەنێكی ترسناكی وەكو 
ئەمە بكات، كۆتاییەكی ئەكتیڤ. سەیر لەوەدایە پۆپە دەنووشتێتەوە 
و زەمەن بەبەردەوامی و كراوەیی دەمێنێتەوە، وەك بڵێی هیچ 
نەبووە، ئازار بووە بەخۆشی، نیگەرانی و مەیخانەكان وونبوون 
لەچاو تروكانێكدا دەبنە دڵنیایی و ئاسوودەیی و، دیمەنی زەمەن 
ئەوە  دەهێنێ.  پێ  كۆتایی  پشت  لەسەر  كراوەی  بەپەردەیەكی 
زەمەنێكی دووەمە هیچ پەیوەندیەكی بەرووداوێكی تایبەتی یان 
زەمانێكەوە نیە، )ئەبێ تۆش سەرگورشتەی ئەو حەڤدە ساڵەی 

خۆتم بۆ بگێریتەوە(.
لەتەك  بەیانەوە،  دەم  كازیوەی  بەهیوای  تارماییەكە  )هەردوو 

یەكتر چەسپ ببوون و هەنگاویان دەنا...(
بەحاڵەتێك  لێكۆڵینەوە  بە  بێت  دەر  بایەخ  مرۆڤ  لەوانەیە 
لە حاڵەتەكان، یان شارەزا بێت بە زانستێك لە زانستەكان، لە 
و  سروشتی  یاسای  كۆمەڵێك  و  ملكەچی  ئەو  بارێكدا  هەموو 
هاوشانی  لە  زانیاریەك  و  بۆ مومارەسەكردنی وردتر  دانراوە 
بەسەر  مەسەلەیە  ئەم  ئەگەر  پێكەوەن،  و  رێك  زانستێكی 
سەرجەم زانستی مرۆڤایەتیدا پراكتیك بكرێت، كەواتە لێكۆڵینەوە 
مەعریفی  سنووری  ملكەچی  رەخنەوە  لەرووی  ئەدەبیش  لە 
زانستەكانی  هەموو  وەكو  دەبێت،  چەمكەكان  و  تیۆرەكان  و 
و  بڵاو  خوێنەران  توێژەوەرو  سەرجەم  لەلای  ئەمەش  دیكە. 
زانراوە، دەمانەوێ لێرەدا پراكتیزە بكەین نەك تەنها تیۆری بۆ 
بكەین، ئەویش ئەوەیە كە پرۆسەی رەخنە كردن پێویست ناكان 
پاپەندی هەموو زانستەكانی رەخنەو زاراوەو ئامرازەكانی بێت، 
دەبێ  زاتی  مومارەسەیەكی  ملكەچی  زۆرجار  پرۆسەكە  بەڵكو 

دەسێنێ  پەرە  بێت(،  بابەتیانە  وشیارو  پرۆسەكە  )بەمەرجێك 
ژێر  بكەوێتە  دەقێك  هەر  سرووشتی  لەگەڵ  دەكات  گەشە  و 
مافی  لێكۆڵەوەر  رەخنەگرو  رەخنەییەوە،  لێكۆڵینەوەی  ركێفی 
نەناسراو  مشتێك  بۆ  بدات  بەخۆی  دەرهێنانی  حەقی  خۆیەتی 
بێت، بەمەش پرۆسەی رەخنە تامی دارشتنەوەیەكی نوێی دەبێ 
وردبین  چاوێكی  دانانی  بۆ  بوون  دەستبەكار  یان  دەقەكە،  بۆ 
لەنێوان دێرەكانی دەقەكەدا، بەمەش خوێنەر دوو چێژی دەست 
لێكۆڵینەوە  دووەمیش  ئەسڵیەكە،  دەقە  یەكەمیان  دەكەوێت، 
دوانەیی  دواندنی  بۆ  بەپیت  پێگەیەكی  دەبێتە  كە  رەخنەكەیە 
بەمەش  رەخنەییەكەدا،  دەقە  هاتوەكەو  بەرهەم  دەقە  لەنێوان 
لێكۆڵینەوەیەكمان دێتە بەردەم كە بەڵێنمان دا لە ئەلقەی پێشوودا 
كەسایەتی  و  )شوێن(ە  ئەویش  بكەین،  لەسەر  لێكۆڵینەوەی 
عەبدوڵایە،  سالح  غەفور  چیرۆكنووس  ی  )توانەوە(  رۆمانی 
وەكو تەواوكەرێك بۆ ئەوە لەمەوبەر پێشكەشمان كرد، ئەمەوێ 
لێ  بووردنی  لێ  داوای  و  رابكێشم  خوێنەر  سەرنجی  لێرەدا 
دەكەم ئەگەر هەڵەمان كرد ئەویش ئەوەیە لەشوێن دەكۆڵینەوە 

بۆ  ئەنجامیان داوە  لەوەی كەسانی دیكە  بەشێوەیەك جیاوازە 
دەردەخەین  شوێن  ئێمە  واتا  چیرۆك،  دەقێكێكی  لێكۆڵینەوەی 
هەر لە كۆتاییەوە تا دەگاتە پێشەكی، لەوانەشە پاكانەم بۆ ئەوە 
كە  باوە  دیدە  ئەو  بۆ  بكەم  پێشكەش  پێچەوانە  ئاستێكی  بێت 
هەوڵێكە  بگرە  دەیدۆزێتەوە،  و  دەكات  شوێن  نیشانی  دەست 
بەرگری  و  دیكە  چێژێكی  بگەینە  بتوانین  ئەگەر  دۆزینەوە،  بۆ 
كردنی دەسەڵاتی دەقی ئەسڵی لێكۆڵراو. كاتێ لەسەر زاراوەی 
)شوێن( دەوەستین، دەبێ درك بەوە بكەین كە لەفزی )ش و 
ێ ن( لە ماهیەتی خۆیدا بوونی مادی واقیع تێ دەپەڕێنێ، زۆر 
جار ئێمە هەست دەكەین )ش و ێ ن( بوونێكی زاراوەییە هیچ 
پەیوەندیەكی بە واقیعی مادەوە نیە، بۆیە ئەم زاراوەیە ئاماژە بە 
دوو شوێن دەدات، یەكەمیان بوونی مادی وەكو )ماڵ، شەقام، 
شار( ئەوەی دیكە هەست پێ نەكراوە وەكو ئەوەی: )بەچاكی 
خاك و خۆڵەكەی سەر گۆڕەكەم بەپێ لەقە پەستانەوە(، )ئەو 
شەوانەی باران دەبارێ(. بەم پێیەش لەگەڵ رۆمانی )توانەوە(
دا ئەم سەفەرەمان دەبێ بەرەو رەهەندەكانی شوێن )غەفور( 

بۆ شوێنە جوان ئاساییەكەی دەمانبات كە زۆر جار ناخی دڵی 
داگیر دەكات، ئەویش ئەو پانتاییانەی تێكەڵ بە بۆنی گوندەكان، 

بۆ بەلێرەدا ئەمە دەخوێنینەوە: 
)- دوای ئەوەی لەو گوندەی بڕیارمان داوە، لێی بگیرسێینەوە، 
لەسەربانی  خرم  خرمە  و،  دەبارێ  باران  شەوانەی  ئەو 
سەرمایانە  رۆژە  لەو  گەرما  تینی  و  هەڵدەستێنێ  خانوەكەمان 

لەیەكمان دەئاڵێنێ(
بەرچاومان  چیرۆكەكەدا  دەقی  كۆتایی  لە  دەركەوتنە  ئەم 
دەكەوێت، شوێنێكی خەیاڵكراوە )المتخیل( سەرەرای واقیعیەت 
بوونی، ئەوە خەونێكە رووبەرووی تاك دەبێتەوە، كاتێ هەوڵ 
بدات زەینی لەحاڵەتی سەقامگیری بێت و دەستبەرداری شەقام 
بێت: )كێلگەیەكی یەك دوو گاوەخان بەنیوە تۆ پەیدا دەیكەین، 
شار  كۆشكەكانی  وەكو  خشت،  قوڕو  ژوورێكی  دوو  یەك 
درەختێكی  هەموو  بچوكیش  باخچەیەكی  دەكەین،  درووست 

بەری و بێ بەری تێدا ئەروخێنین(.

واتا  رۆمانگێرەرەوە،  زمانی  لەسەر  )قارەمان(ە  قسەی  ئەمەی 
دەنگی )غەفور سالح عەبدوڵا(یە، رووناكی سەوز هەڵدەكات بۆ 
سەرەتا لەوانەیە تازە بێت، كاتێ مومارەسەی گەڕانەوە دەكەین، 
گەڕانەوە بەرەو رووی بینراوی راشكاو لەودیو شیش بەنەكانی 
مەمكەكانی  سەر  داداوەتەوە  شانی  هەمیشە  كە  )قارەمان( 
خۆشەویستە بەجوگرافیا سەربڕاوەكەی، جوگرافیای رۆژ هەڵات، 
دەبینین، )هەتاو چەند مەترێك لە دووری توورەكە چڵ و چێوە 

و ئێسقانەكە، بەدوو چاوی ئاژەڵێكی ترسناك هەڵتووتاوە(. 
دەبینین  روودەدا،  شوێنەكە  لە  ئەوەیە  تەنها  نییە  هیچمان 
لەلای  گونجاوەكە  پێكەوە  سروشتەوە  هەردوو  وێنەیەكی  بە 
)غەفور سالح عەبدوڵا(، كە كڵۆڵی و جوگرافیای )رۆژهەڵاتە(، 
لێرەدا رایدەگەیەنێ: )بلیۆنەها مرۆڤی دڵتەنگ و كۆس كەوتوو، 
لەپێشەكی  لە ئاسمانڕا زوورە زووری گریانیان بوو(. ئەوەی 
لە شوێنی  جگە  دیكە،  بوونی شوێنێكی  لەبارەی  كرد  باسمان 
)ئەم  دەردەكەوێت:  دەكات  قسە  )هەتاو(  كاتێ  كە  مادی 
بەیانیە بەچاوپێكەوتنی قارەمان، سەرتاپا بونتی هێنایە هەژان، 

مێژوویەكی سەخت و پاكیزی وەیادت هێنایەوە(.
دەبێتە  مادامێكی  دەبێتە جەستەو جەستەش  بەمەش شوێن 
هەوارێك كە شوێنەكان تێدا تەراتێن دەكەن، رووداوەكان تێدا 
هەڵدەماڵی  لێ  خۆی  قۆڵی  )هەتاو(  دێن.  یەك  لەدوای  یەك 
خوێن  ئەوە  دەكەوێتەوە،  دوور  دیكە  لەكەسانی  باوەزوو  بۆ 
بەربوونە، كۆچێكی لینجە: )ئەنجام باروبنەت پێچایەوە بەناچاری 
شوێن مێردەكەت كەوتی و لەكوێرە گوندێك گیرسایتەوە(. بەڵام 
دەكاتە  خۆی  )هەتاو(  شوێنەكەیە،  هەرەمەكەی  لەپێشەوەی 
هاوبەشێكی شوێنی كە كردە درامیاكەی لەلای قورستر دەبێ، 
دواجاریش نیمچە ماهیەتێكمان بۆ دەخوڵقێنێ، یان حیبكەیەكی 
یەدەگ كە پاڵپشتی كردە درامیەكەی سەرجەم ئیشەكە دەكات، 
)شاناز هەمیشە بنی ماڵەوەی لێت گرتوە، تەنها لە ژێرەوە بەدوو 
هەڵدەرێژێتە  واتاكانی  پڕ  نیگا  هەڵۆ  چاوی  دوو  وەكو  چاوی 

سەرت(. 

)شاناز( كچە كەم ئەندامەكەی )هەتاو( كەبۆتە بارێكی قورس 
بەسەر ژیانەوە تەنها بەمەرگ سووك دەبێت، كاتێ بۆ دواوە 
دەگەڕێیتەوە دەبینی پەیژەكە زیاتر دەكشێ لەنێوان شارو گوندا، 
لەناوەندی  تۆ  ساڵەی  )ئەو  ئازاردا،  دوو  ئامێزی  لەنێوان  یان 
گوندەكەی  بۆ  گەرابۆوە  هاوین  پشووی  لە  )قارەمان(  بووی 

خۆیان(. 
)رۆڵەكانم مەترسن، هیچ نیە، خۆتان شپرزە مەكەن، ئەڵێن 
لەبەردەم  گەڕەكەكە  خەڵكی  و  كوڕان  شۆیجەی  قوتابیەكانی 
قوتابخانەكە رێگایان لە ئۆتۆمبێلەكانی میری گرتوەو، دژی رژێم 

راپەریون(.
)قارەمانیش لەرووداوەكەی ئەو رۆژەی قوتابخانەی شۆریجە 
پۆلیسخانەكەی  لە  رۆژ  سێ  دوو  كەوتبوو،  بەرپلیان  كوڕان 
پیریادی، لەگەڵ چەند قوتابیەكی تر توندیان كردن دواجاریش 

بەرەڵا بوون(. 

شوێنەكان بەدوای یەكدا دێن )بۆ دواوە وەكو لەمەو بەر باسمان 
خودی  سەربوردەی  شوێن  سەربووردەی  دەبینین   .  ) كرد 
)ئانا( بۆ  ئانای بێ دەنگ هێنا  لە  بەمەش وازمان  كەسایەتیەو 
ی وێنا كراو بەهەرسێ رەهەندەكانیەوە، )قارەمان( كێیە؟ كاتێ 
دەبێتە تەوەری گفتوگۆی یەكێك لە رۆژهەڵاتیەكان!؟ خزمەكانی 
قوتابخانە(،  بچێتە  دەیەوێ  لێناكەم،  حەزی  )لادێیە،  خۆیەتی!؟ 
ئەمەیش رێرەوی سنورداریە كاتێ دەبێتە پێوەر بۆ لادێ بوونی 
بەڵێ  دەهێنن،  پێك  پێوەر  جوگرافیاكان  بوونی،  شارەكی  یان 
كلتورەكەمان جیاوازن، بەڵام كێ بەراستگۆیی حوكم دەدات؟ چ 
سەرچاوەیەك پێگەیشتووترە؟ )هەتاو(یش بەختی باشتر نەبوو: 
شارت  رێگای  و  كۆڵەوە  گرتە  درەنگدا)شاناز(ت  )لەشەوێكی 

گرت و كەوتیتە هاوشانی كاروانەكان(. 
هەزارلۆغانە  بەرەو  گرتبێتەبەر  رێگایەكی  )قارەمان(  دەبێ 
هەمە جۆرەكان، ئەگەر )قارەمان( بەپەنجەیەكی تاوانكاری وێنای 
رێگای گرتبێ، كەواتە )هەتاو( یش پڕە لە غەدرو سەرشۆڕی 
لەكۆمەڵگەیەكدا كەبەزەیی بەژندا نایەتەوە، هەرچەند بگەڕێینەوە 

و  درەختەكان  جگە  و  ئاسان  جوگرافیاكە  دەبینین  سەرەتا 
ماڵەكان و منداڵەكان نازانن كە شارەكان چیان تێدایە، لەوانەیە 
ئەوانیش خەونیان بە سەفەر كردنەوە بینیبێت، وەكو هەمووان 
دوای  دەگەڕێنەوە  خەڵكی  زۆرجار  بەڵام  دەبینن،  خەون  ئەو 
ئەوەی دڵنیا دەبن كە ساڵەكان لەدەست چوون، ئەگەر جێگیر 
بوونایەو بمابانایەوە زۆر زەرەمەند نابوون، وەكو لە غەرەیبیدا 
زەرەرمەند بوون، لێرەدا )غەفور سالح عەبدوڵا( ی رۆماننووس 
لە رۆمانی )توانەوە( دا ئەوەمان بۆ باس دەكات كە بۆچی هاتوە 
جگە  تواوەتەوە،  تێدا  چۆن  كەنازانێت  پاناییەی  ئەو  شار،  بۆ 
هێلێكی  دەتوانی  نەبێت،  دراماتیكیەوە  مەرگەساتێكی  لەرێگەی 
ئاسۆیی بۆ دروست بكەیت، دەمێك دەچەمێتەوە و دەگەڕێتەوەو 
جارێكی دیكە بەردەوام دەبێت و لەسەر زەویەكی لینج پاڵكەوتوەو 
پشتی ئاوارەییەو مانەوەشی هیوایە، ئەمەیە )قارەمان( ی ئاوارە 
لەنێوانی زیاتر لەجێگایەك و شارێكدا و بۆتلەكەی بەرز كردۆتەوە 
كە زۆرجار تووشی دەردی سەری كردوە، ژووری خانەكانیش 
پڕیەتی لە ئەسپێ و مۆرانە كە بوونەتە برادەرێكی ئاشناو بێزی 

لێیان نایەتەوە، بەپێچەوانەوە تەماشا دەكەین حەزی بەچارەی 
كەچی  دەكەوێت،  پێیان  چاوی  كە  وەرزە  لێیان  نیەو  خەڵكی 
لە  داوە  هەوڵی  سەدەیەك  نیو  كەماوەی  كیژەی  ئەو  )هەتاو( 
ژیانە پڕ لە كڵۆڵیەكەی رزگاری بێت و لەزۆر هەڵوێستدا خۆی 
دەبینێتەوە، ناتوانین هیچ بڵێین جگە بڵێین كە ژنانی رۆژهەڵات 
گەورەترین  جەستەیە،  دارووخانی  دارووخان،  كراوەن،  تاقی 
لێرەدا  )غەفور(  ژنانە،  دارزێنەری  پتر  رۆژهەڵاتەو  گوناهی 
خۆش  لێی  ئەو  لەگەڵیدا،  كردن  مامەڵە  بۆ  دەدات  دەرسێك 
بەپێچەوانەی  دەگات،  تێ  لەمەسەلەكان  و  دەبوورێ  و  دەبێ 
تێگەیشتنی كۆمەڵگەوە، بۆیە ئەو زۆر حەقیەتی كەلەزۆر شوێندا 
خراپەكاریەكانی رۆژهەڵات بەدبەختی و زوڵمەكانی دەخاتە روو، 
كە سواری كۆڵی تەنها چەوساوەكان بوون، هەموو تاكێك لە 
كۆمەڵدا رەهەندی دەروونی خۆی هەیە، لەگەڵ ئەویتر پراكتیزە 
كراوە،  دەقی  )رۆمان، چیرۆك،  دەقی  بەسەر  ئەمەش  ناكرێت، 
شانۆدا( دەسەپێت، هەر كەسایەتیەك بۆی هەیە بەكەسایەتیەكی 
كەسایەتیەكەش  هەردوو  گشتیەكانی  هێلە  ئەگەر  بچێت،  دیكە 

داروخانی،  سەرەرای  سەرسەخت،  )هەتاو(ی  یەكبگرنەوە، 
بەرگری  كاتێ  موحافیزكار،  رۆژهەڵاتی  بۆ  دەمێنێتەوە  بەوەفا 
ئەلتەرناتیڤە  ئەمەش  دەكات،  )شاناز(  كەمئەندامەكەی  كچە  لە 
بۆ ئەوەی كە نەیتوانی بیپارێزێت، ئەمە چ كۆمەڵگەیەكە كە بۆ 
شۆربۆتەوە!!  جووڵە  بەبێ  كەلەبەردەمیدا  لەبۆسەدایە  كیژێك 
)قارەمان( پاڵەوانێكە لە زەمەنی دەسەڵاتێكی شكست خواردودا، 
كەس  خۆشەویستەكەیدا،  هەروەها  و  شەقام  و  خەڵك  لەگەڵ 
دەبوایە  بەڵام  دەكشێتەوە  بەسەركەوتوویی  كە  نەبوو  بڕوای 
ئەم سەركەوتنەی بەوازهێنان و سەرسپیەتی بدایەتەوە، بەڵام 
ئەوەی خۆشەویستی بكات گوێ نادات و لێبوردن دەكاتە پایەی 

پێغەمبەرایەتی. 
بەخۆی  بەڕێوەیەو  قارەمان  عەبدوڵا(  )غەفور سالح  ئەوەتا 
دڵخۆشە، كەس ئاوڕی لێ ناداتەوە كاتێ خەون دەبینێ و دەگرێ و 
بەرەڵای دەكات، كەئەمش لەدایك بوونە. خوێندنەوەی رەخنەیی 
عەبدوڵا(  سالح  )غەفور  نووس  چیرۆك  )توانەوە(ی  رۆمانی 

تەواو بوو، هیوامان وایە شتێكمان پێشكەش كردبێت...

شێوەكارێكی  هونەرمەندو  نووسەرو  محەمەد:  موسا   •
عەرەبی بەغدایە. 

)339و340و341(ی  لەژمارەكانی:  نووسینە  ئەم   •
رۆژنامەی )الاتحاد( ساڵی 1999 دا بڵاو بۆتەوە..

*****

بەشی یەكەم

-1-

لە چەمكی باكوری شارەكەوە، گەواڵە هەوری رەش رەش 
خورافی  دەعبایەكی  لەوێنەی  و  گەواڵەیەك  هەر  خەست،  و 
بۆ  دەمیان  پیر  شێرێكی  شێوەی  لە  هەندێكی  بوە،  بەرجەستە 
نێچیرێكی لە خۆیان زەبەلاحتر داپچڕاندوە، یان ژنێكی خورافی، 
سەگێكی  رایدەموسێ،  ناوەو  ئامێز  لە  خورافی  دەعبایەكی 
لەگەڵ  كابرایەك  دەكەن،  گەمە  حوشترێكدا  لەگەڵ  خورافی 
بە  خورافی  كۆترێكی  ئاڵاون،  لەیەك  مێینە  خورافی  ئاژەڵێكی 

ئەم  هەموو  پاشان  پێدەكەنی،  خۆی  دەوربەری  رووداوەكانی 
چەند  دەبنەوەو  پەخشان  و  تەخشان  بایەكە  بەتەوژمی  وێنانە 
لەیەكدی توند دەكەن  وێنەیەكی دیكە درووست دەكەن، سنگ 
پڕ مەترسی  بڵێی سەفەرێكی  بەیەكادێن، هەڵپەیانە، وەك و  و 
و دووریان لە بەرە، لە چمكی لای باشووریشەوە گەواڵە سپیە 
تەنكەكان كەوتوونەتە بەر لمۆزی شنە بایەكی سست و تەمەڵ، 

بەچوار دەورەدا، لەسەر خۆ دڕیان پێ دەدات. 
گڕۆڵە تیشكە زەبەلاحەكەی رۆژگار، رمێك لەدەم كەلەكانەوە 
لەنێوان گەواڵە هەورە رەش رەشەكاندا وەك و دزێكی تێوروژاو 
سەر دەردێنێ. دەیەوێ بەدزیشەوە بێ دەسەڵاتی خۆی بەسەر 
گۆی زەویدا بسەپێنێ، بەڵام گەواڵە هەورەكان دەبنە چارۆگەی 

ماڵە هەژارێك و رێگا لە تێروانینی گزنگەكان دەگرن.. 
كۆچەو گوزەرەكانی ئەم شارە كە ئێستا بەزۆرە ملێ خۆت تێدا 
گیركردوە، زۆربەی بوونەتە زۆنگاو زۆنكابات، لە زۆر شوێندا 
پێویستت بە گەمیەك دەبێت، تا بۆ ئەو بەریان پێی بپەریتەوە.. 
ئەو رۆژەی فەرمانی گواستنەوەت لەو شارەی خوارووی عێراق 

بووی،  دڵتەنگ  زۆر  دەرچوو،  شارە  ئەم  بۆ  ئاپۆڕاكەوە  پڕ  و 
تەنها لە بەر ئەوەی لەگەڵ دەربەدەری تێك ترنجا بوون، چەند 
ساڵێك بوو لەگەڵیدا راهاتبوی، لەوێرا دەیان بیرەوەری تاڵ و 
تفت و سوێرو شرینیت پاشەكەوت كردبوو، وەك و سامانێكی 
نەمابوو،  وزەت  ئەوەندە  بێڵی.  بەجێیان  نەدەهات  دڵت  شیرین 
ئەوەتا  بیرەوەری،  هەگبەی  جانتاو  ببیتە  تریش  سەردەمێكی 
و  دەربەدەری  و  كڵۆڵی  هەر  مەسەلە  نەگۆڕی،  هیچت  لێرەش 

بیرەوەری گوزەرانێكی سەخت و تووش و بێهودەییە. 
ئیتر هەر كە گەیشتیە ئەودیوی زۆنگاوەكانیش نازانی بۆكوێ 
بڕۆی و مل دەنێی، ڕوو لە چ ئاستێك و ئاپۆڕاوانیەك بكەی، 
ئەوەندە  تۆ  لەمەڕ  بێ  كامێكیان  هەر  بەهەشت؟  یان  دۆزەخ؟ 
بەبایەخ و بەهەمیەت نییە، ئەوەی دۆزەخە تامیت چەشتوە وەكو 
دەنكە نۆك تێدا پڕوكاوی، بەهەشتیش پەی پێ نابەیت كە رەنگ 
و بۆی چۆنەو، لەچ ئان و سات و زەویەك بناغەی لێ دراوە. 

و  كڵۆڵی  شانی  لەسەر  بەهەزاران  تۆدا  دنیایە  لەم  كەچی 
دەربەدەری تۆدا خۆش دەگوزەرێن و مێشێك نابێتە میوانیان. 

عەشامات  عەشامات  ناچێ،  بەشاعیریش  شاعیرەو  دەڵێن  پێت 
گشت  كە  دەخوێننەوە  ئەوە  دا  لۆچت  و  چرچ  روخساری  لە 
ئەمەی خۆت  تۆ  شەوێ جەرەیەكی مەی نۆشی گیان دەكەی، 
هەر دەكەی، با لۆمەت بكەن و تانووتت لێ بدەن. گەر وەهاش 
هێناو  هەرەسی  تەواو،  و  فت  تازە  دەڵێن  پێت  هەر  نەكەی، 
بۆتە  رابڕدوو  ناگەیەنێ.  هیچ  رابردوو  چەم،  بۆ  كرد  هاژەی 
هەزاران دوعاو قەزمە نوشتەی سەرشانی پیاو و ژنە شێتەكان، 
دەیانەوێ سەر لەنوێ لە دایك ببێتەوەو خۆشیان لە بەرزەكی 
بانان هەڵنیشن. ئەمەش ئێستا بۆت مەحاڵەو سەنگی مەحەكیش 
نییە، زۆرت رۆیشتوەو كەمت ماوە. ئەگەر وەهاش بێ ئەوا مێژوو 
زۆربەی  دەبێتەوە.  رقت  لەوە  تۆش  دەكاتەوە.  دووبارە  خۆی 
چمكی مێژوویش داغمەی شەرمەزاریە بۆ تەوێڵی ئادەمیزادەوە. 
لە رەش و رووتەكانی شاری رۆماو  بەرگری  بەناوی  نیرۆن، 
داوێن پیسی دایكیەوە، ئەو شارە نازدارەی كردە قەرەبرووت 
سمێڵ  كراو.  سەرنگوون  گڵكۆیەكی  بوە  »سپارتاكوسی«یش 
چوارگۆشەییەكە – هیتلەر – بە قسەكانی – نیچە هەڵخەڵەتاو، 

سێ چارەكی گۆی زەوی كاوڵ كرد. 
ئەو  تەنانەت  تێدەگەن.  لێت  بەخراپە  و  چیت  دەزانی  خۆت 
پیرێژنەش كە لەو گەلەخانەدا دراوسێی ژوورەكەتە، گفت و لفت و 
قسەو باسەكانی بۆنی شەواڵ پلیتی و بێ دەرپێی لێ دێت، كەچی 

بەهەوەسبازیشەوە، پێت دەڵێن »مەی نۆشین« زینایە، و ..! 
سەرجەم  خشتی  قوڕو  لە  ئەفسانەییە،  ژوورێكی  ژوورەكەت، 
كراوە. شانۆی شایلۆغانی  رۆژهەڵات درووست  خورافاتەكانی 

مشك و مۆرانەی هەمە چیزەیە. 
ئەو سەردەمەی كە ئەو شارە گەرداویەی خواروی عێراقت 
بۆخۆت هەڵبژارد بوو، وەكو دوورخراوەیەك، شەش حەوت ساڵی 
تەمەنت تێدا زیندە بەچاڵ كرد، هەزاران یادگاری شیرین و تاڵی 

كردە خەڵاتی سەرمایەی گوزەرانی بەزگماك كوێرەوەریت. 
ئەو سەروەختە چاكت دەكرد، بەتەواوەتی لە خەڵكی دادەبڕای، 
بەرەو  دەردەچووی،  بۆی  وەرزبوویتایە  ژوورەكەشت  لە 
دەرەوە تێت دەتەقاند خۆت دەدایە دەم وزەی ماسولكە هەمیشە 
بەرەو  رەشەوە  كرمێی  بەدەروون  پێیەكانتەوە.  ماندوەكانی 

لە  كەسێك  وەكو  دەكرد،  پەیدا  خۆت  لە  باڵت  دوو  پردەكان، 
كەللەیی بێ، هەركە  چارەنوسێكی ترسناك خۆی راپسكێنێ و 
دەبوونە  پەنجەكانت  تێپەڕدەبوون،  بەتەنیشتەوە  خەڵكیش 
پەمووی گوێیەكانت و دەتئاخنین، تا بە چەڵتە چەڵتەكانیان گوێت 
ببێتە هۆی رەق و تووڕەییت،  نەزرنگێتەوەو دڵت داخورپێ و 
تازە وەكو جاران بە چەڵتە چەڵتەكانیان هەڵناخڵەتێی و ئاڵودەی 
سەرسوڕمانت ناكەن. تۆ لەم دۆخە رەهابووی، چەرمەسەری 
ئەمێستاش  حەپەسانت.  بردنەوەو  تاس  جێی  بوونە  دڵتەزێنتر 
خۆت بویتەتە مایەی حەپەسان و سەرسوڕمانی خەڵكی، لەناو 
پەڕوباڵت  بوودا  شاگەشكە  و  سەرسوڕمان  دنیایەكی  توونی 
دەركردوەو قاڵ بووی، چ شتێ ناكەنە سەر باری ئەو هەموو 
چەڵتە كەلەكە كردوەی، هەر لە سەرەتای مرۆڤی نیاندەرتاڵەوە 

لێی دەدەن. 
ئەو  رۆژێكی  هەموو  راهاتبوی،  عادەتە  رەفتارو  بەو 
لەناخەوە  و  پردەكان  لە  یەكێك  سەر  دەچوویتە  سەروەختە 
بە مزەمز، گۆرانیەكی دڵتەزێنی هەمیشەیی مرۆڤ دەچڕی، لە 

زیدەو  سەراپا  دەگەڕای.  تازە  شتی  بۆ  وەرزببووی،  شتەكان 
وڵاتانت تەی كردبوو، چ بەراست یاخود بەخەیاڵ و داڵغە، چەند 
ساڵێك باژێڕ بە باژێڕو گوند بە گوند بەپیادەو سوارە، هەمووت 
تاكانبوونەوە، تەیت كردبوون، ئەمانە بەلاتەوە كارێكی ئاسایی 
نەخستبوو،  هەناوت  وە  فەرامۆشیەكیان  و  ئۆخژن  چ  بوون، 
بێ  بووی،  نەگرتبوو  تۆتكە  و  نەسرەوت  باڵندەیەكی  هەردەم 
خۆڵانەت  و  خاك  و  زەوی  ئەو  ئاسمانی  نوچدان،  و  ووچان 
دەبڕی و بەجوتە چاوێكی سوور هەڵگەراو كەم نووستووەوە، 
لێیان وورد دەبوویتەوە كە چەند زەویەكی داستاناوی دەهاتنە 
بەرچاو، كۆمەڵێ ترس و دڵەڕاوكێیان دەكردە دیاری دەستت. 

ئێستاش پەناهەندەیت و پەناهەندەش نیت. لە زێدەی خۆتدا ئۆقرە 
نەگرتووی، تا وای لێدێت لەناوەی خۆشت تۆتكە ناگری. ئۆقرەو 
ئارامیت پەرەسێلكەیەكی كۆچەری خانە خراپە، بەباڵە فڕەو بێ 
ئاوەدانیەك دەبەی. ناخت  قەراری هەڵمەت بۆ هەموو جێگا و 
لێشێواو  سەر  شاعیرێكی  و  وەك  خۆی.  ناتگرێتە  داڵدەیەكەو 
و  سەخت  مێژوویەكی  ئەنجامی  غەریبت  شتەكان،  دەڕوانیتە 

دڵتەزێن و پڕ موچڕكاویە. لەوەتەی چاوت هەڵهێناوە، مێژووت 
ئاوارەیی و سەرگەردانی و كۆس كەوتووییە، لە شەرمەزاریدا 
نەبووبی  ئاوها  ئەگەر خۆت  دەگری.  بەڕووی خۆتەوە  دەست 
و  دەتناسن  ئەوانەی  دیكە  كەسانی  كەیلی  دەروونی  لەچاو 

ناتناسن ئەوەت دەخوێندەوە. 
حەوت  شەش  ماوەی  زانی  بەباشت  یاخود  زانرا،  بەباش 
فەرمانبەرێكی  و  وەك  گەرداویە  شارە  لەو  جۆرە  بەو  ساڵ، 
مامە خەمە.  ببیتە  و  هەڵبدرێیت  تووڕ  هەمیەت  بێ  و  بچووك 
رۆژان و شەوانت بە دەزووی بێ كەسی و بێ هاودەمی بدەیتە 

دەم یەكەوە . 
پردەكان،  لە  یەكێك  دەگەیاندە سەر  بەدڵ گوشراوی خۆت 
لەناو  دەكردەوە  شۆڕ  خۆت  ئاسنینەكانیەوە  چەپەرە  بەسەر 
دەدا،  لەوتاوتان  هەناسەیەكی  سروشتە  ئەو  لەگەڵ  قەدەوەو، 
بەژێر  سەبرۆكە  لەسەرخۆو  دیجلەش،  رووباری  ئاوەكەی 
مرۆڤی  ملیۆنەها  ناڵەی  هەروەكو  دەهات.  هاژەی  پردەكانەوە 
لەگەڵ خۆیدا راپێچ دابوو، بۆیە هەر كە بەرستوونە كۆنكرێتیەكان 

دەكەوێ، دەنگیان دەدایەوەو هەزاران قیژەو ناڵە و ئاخ و ئۆفی 
ئەشكەنجەو ژان دەهاتە گوێت. بەهاوین هەندێ ئاوەكەی روونە، 
بەڵام هەر كە زستان بەردەرگای گرت، ئیدی دیجلەش لێڵ دەبێ 
و بەكزی و ماتی بەرەو ئەوپەڕی دنیا، ئاوەكان سەری خۆیان 
دەمت  رووی  و  دەبوو  لێڵ  ئاوەكەی  بەزستان  كە  هەڵدەگرن، 

تێدەكردو، ئەم دێرە شعرەت پێوە هەڵبەستبوو:- 
دیجلە تۆش وەكو من لێڵی

تۆش لەوتاوی خاك و خۆڵی 
تۆ سەری رق و تورەییت هەڵدەگری، 

خۆ رق و توڕەییم رووبار نییە، سەری خۆی هەڵگرێ. 
كە بەو شێوەیە ئاوەكەیت بەرچاو دەكەوت، كسپەیەك، ناڵەیەك، 
قاژەیەك لە هەناوتەوە دەیشریخاند، لە دیەكانت شریخەكە دەبوە 
چەند دڵۆپە فرمێسكێك. دەتزانی سەرچاوەی ئەم ئاوە لەكوێوە 
هەڵدەقوڵێ و ملیۆنەها دەردو كەسەرو كڵۆڵی خەڵكەكەی لەگەڵ 
بەرەو  دنیاو  ئۆقیانووسەكانی  زەریاو  بۆ  لولداوەو،  خۆیدا 
ئێوەش  گوندەكەی  رووباری  ئاوی  دەشێ  دەكاتەوە.  خواری 

تێكەڵ بووبێ، بۆ ئەوە دەچووی فڕكای فڕكای و هەناسەو خەم 
و دەست لەملانێی، هەزاران لە ماسیە وردەكانی ژێر ئاشەكەی 
بەسەركزیەوە  بوبێ،  بە شەپۆڵەكانی  تێكەڵ  گوندەكەتان  پایین 
ماڵ ئاواییت لێ دەكەن و بەتەنیشتەوە لێژ دەبنەوە. بە مزەمز 
لەناخەوە گۆرانیە دڵتەزێنەكەی مرۆڤت دەچڕی، چاوت دەبڕیە 
دەدایە  خۆیان  قیغە«،  »قیغە  فڕەو  بەباڵە  كە  نەورەسەكان 
سوورە  بەدەنوكە  ئاوەكەوە.  سۆزەكانی  پڕ  شەپۆڵە  دەم 
خنجەكانیان دەكەوتنە راوكردنی ماسیە وردەكانی سەر رووی 
تەنكایی ئاوەكە، یان گەمەیان لەگەڵ دەكردن، دیار بوو ماسیە 
لە ژێرەوە قەپاڵی  لەگەڵ دا بكەن،  وردەكانیش وەكو گەمەیان 
پرتاو  دەگرت،  نەورەسەكان  تەقەكانی  و  پێیە رەق  لە  وردیان 
ئاوەكەوە،  بەسەر  فڕە  باڵە  دەكەوتنە  و  دادەپەرین  هەندێكیان 
ئاوەكەی  لەگۆمە  بووی  منداڵ  كە  دەهات،  پێدا  ختوكەیەكت 
وردەكان  ماسیە  دەكرد،  مەلەت  گوندەكەتان  رەزەكانی  پایین 
لە چەند  قەپاڵی نەرمیان  دەتوت دڵیان گاڵتەو گەپی دەویست، 
لە  دەهاتێ،  ختوكەت  تۆش  دەگرت،  جەستەوەتەوە  جێگایەكی 

پرێكا خۆت لە ئاوەكە بەترسەوە دەردەپەڕاند، دەچووی لەسەر 
تاشە بەردێك بە دڵە كوتێ هەڵدەكورمای، چاوت دەبڕیە ئاوەكە، 
سكە زیونیەكەی ماسیەكان لەگەڵ خۆرەكە دەبریسكایەوە، ئینجا 

ئاهێكت پێدا دەهاتەوە. 
نەدەكەوت،  دیكە  نەورەسێكی  لە  نەورەسێك  رووبارەكە  لە 
دەتوت سیستەمێكە بۆخۆیان سازیان داوە سیستەمێكە غەریزەی 
عەقڵ  نەك  كردوە.  درووستی  لەناوچوون  ترسی  و  پێویستی 
سك  لەسەر  نەورەسێك  بەدەگمەن  ئادەمیزاد،  نەخشەی  و 
تێركردن، پەلاماری نەورەسێكی دیكە دەدا، نەك وەكو مرۆڤی ئەم 
سەردەمە سۆزانیە، لەبری جنێوێك مرۆڤێك لە خوێن دەگەوزێ، 
ئاگری  چەندان  دەبن،  بەرپا  ناوخۆیی  ئاژاوەی  چەندان شەڕو 
جەنگی نێوان دەوڵەتان خۆش دەكات، بەم حاڵەشەوە بەتەمای 
پاراستنی بوونی مرۆڤایەتی خۆیانن و بانگەوازی پەیتا پەیتای 

ئاشتی خوازی هەڵدەدەن. 
ماندوە،  هەمیشە  باڵندەیەكی  نەورەس  دەكردەوە  لەوە  بیرت 
و كوێستان  گەرمیان  لەچوار وەرزی ساڵدا  تێركردن  بۆ سك 

دەكات، بەواتایەكی دیكە رۆژهەلات و رۆژ ئاوای ئەم گەردوونە 
صەد  چەند  بێهوودەوە،  گوزەرانێكی  پارووی  بەدوای  دەكات، 

فەرسەخ ئاسمانەكان تەی دەكات. 
ساڵە  ساڵەهای  سیاچارەی،  و  بەدبەخت  نەورەسێكی 
بەتەنیایی و سەرەرۆیی، ئارانێ و زۆزانێ دەكەی. ئێ خۆ هەر 
مێینەی  نەورەسی  نێرینە، هاوسەرێكی  نەورەسێكی  نەبێ  هیچ 
بەتەنیشت  دادێ  تاریك  شەوی  هەركە  هەڵبژاردوە،  بۆخۆی 
یەكەوە هەڵدەكورمێن. دەمدەنێن بەلای هەناسەی یەكترەوە و 
ماندوویان دەحەسێتەوە و خەم و پەژارەی رۆژی دوایی لەبیر 

دەبەنەوە. 
بەختەوەرە.  پەلەوەرێكی  نەورەس  بەراستی  بارەیەوە  لەم 
كەسێك رێگای سنور بڕینی لێ ناگرێ، بێ پاسەپۆرت هەموو 
سنوورەكان قەف قەف دەقرتێنێ. تۆش ئەگەر لەشارێكەوە بۆ 
شانت،  سەر  خستە  سەفەرت  هەگبەی  دیكە،  شارێكی  كاولە 
چەندان جار رێگات لێ دەگرن، وەكو كەلوپەلی بێ گومرگ بەو 
شێوەیە گومرگت دەكەن، پرسی ناسنامەو جزدانت لێ دەكەن، 

زۆر جار یەك دوو رۆژ لە ژوورێكی ریتناوی سارد، یان گەرم 
و سیخناخ یخت دەدەن، هەتا بۆیان ساغ دەبێتەوە یاساغ نیت 
و، گومرگ كراوی و ناونیشانت روون دەكەنەوە و ماركەكەت 

دەسەلمێنن، لێت دەپرسن:- 
ناوت چیە؟   -

وەكو كەسێك بوونی قەدەغەو بڤەبێ، بەشەرمەوە وەڵام   -
دەدەیتەوە:- 

قارەمان.. قارەمان حەمە سوور..  -
جارێكی دیكە بە تەوسەوە لێت دەپرسن:- 

ئەم ناوە ناوی ئەجندەیە.   -
نەخێر گەورەم، ناوی ئادەمیزاد و ئینسە.   -

ئەی واتای چیە؟   -
قارەمان، واتا پاڵەوان، ئازاو چاونەترس.   -

ئەی حەمەسوور..؟   -
محەمەدی  محەمەد،  قرمز  ئەحمەر،  محەدول  واتای.   -
سورخ، ناوی پێغەمبەرە لای ئێمە سوورو بۆرو رەش هەڵگەڕاوە، 

باپیرم لە خۆشی ناوی پێغەمبەری ئەو ناوەی لێ ناوە. 
كەرامەتی  دەخوارد،  تێهەڵدانت  هەزاران  قسە  ئەوەندە  لەسەر 
پشتاو پشتی مرۆڤایەتیتان دەشكاندو ریسوایان دەكرد، لەبری 

ئەوەی گوایە گاڵتە بە ئاین و پیاوچاكان دەكەی. 
رێگایەكی دیكە دەگرێتە بەر، رێگاكانیش وەك یەك وەهان و 
بۆ هیچ كوێ ناڕۆن. گەیشتیتە ئاستی قەڵا دیرینەكەی شارەكە، 
رەفتارە  بەو  بڵێی  وەكو  هێنراوە.  پێدا  دەستی  هەندێ  ئەویش 
قەڵتاخەو  كۆنە  پیرەژنێكی  بكەنەوە،  تازە  مێژوو  دەیانەوێ 
جلوبەرگی بوكێنی لەبەر دەكەن و بۆ نێرۆنەكانی ئەم سەردەمە 
بەبووكی دەبەن، باوەڕو متمانەیان بە مێژووی ئێستای خۆیان 
نەماوە، هیچیان لەبار نییە، دەیانەوێ بەو كێوە خۆڵ و بەردەوە 
ئابڕوی  دەیانجار،  رۆژی  ئەگەریش  لێبدەن،  گەزاف  و  لاف 
مێژووی رابردوو و داهاتوویش دەتكێنن و لە دووتوێی سمتی 
بەسەر  ماڵێكیش  چەند  دەكەن،  گرمۆڵەی  حەیشەری  ژنێكی 
لەگەڵ  شەقامەكان  ناو  بۆ  خەریكە  بایەخی  بێ  لە  قەڵاكەوە، 
نیشتەجێكانیان هاژە دەكەن، هەموو بەیانیەك شەبەق كیژێكی 

سەروعوزر نەشۆری لێوبەبار، لەبن لمۆزی قەڵاكە رادەوەستێ، 
یان دەرۆزە دەكات یاخود ئەوەتا...! 

بەرامبەر قەڵاكەش برە چێشتخانەیەكە، ئاپۆڕایەك برسیانە، 
دەزانن  بەولاوە چیدی  لەوە  ئەمانە  لۆژدەبنەوە،  ئاخوڕ  بەرەو 
و ئەنجام دەدەن؟ ئەو رۆژانەی كە بەدەگمەن گیرفانت هەندێ 
لێستنەوە  بەزمان  دەكەن،  خنەخن  تێدا  دراو  دەبێتەوەو  گەرم 
سەرجەمی  قەڵاكەوە،  بەرامبەر  چێشتخانەیەكی  دەكەیتە  خۆت 
ژیانت هەمووی سك گوشین و برسیەتیە، چۆنها سالێ كەڕەتێك 
چێشت و خۆراكیەكی چەور دەخۆی، ئیتر بۆ ماوەی مانگێك بۆن 
و بەرامەی ئەو خواردنە چەورە لە كونە كەپوەكانت هەڵم دەكات، 
بۆنی لێدێت و لەزەتێكی بەتامی ژیان دەبەخشێتە ماسولكەكانی 

جەستەت و هەندێ گورجیان دەكاتەوە. 
بۆتە  دەروونت  دەتماشێنێتەوە.  چێشتخانەكە  ئاگایی  بەبێ 
هەگبەیەكی سیخناخی كۆڵەمەرگی، وەرزیت، رق و كینەیەك مێشكت 
ختووكە دەدات، بەرامبەر بەیاسا ناوێلەكانی ئەم گوزەرانەت. كێ 

ناڵێ ئەمەی تۆ نموونەی ژیانی سەرجەم مرۆڤ نیە؟ 

بەردەرگای  پەرپوتەكانی  منداڵە  پاڕانەوەی  كینەكەشت  و  رق 
ئەو  سڕی  ساردو  دەروونی  دیاری  دەیكەنە  چێشتخانەكە 
رۆژانەت: »مامەكە برسیمە. هەندێ پارەم بدەرێ، دووپەنجایی، 
ژوورەوەی  لە  كورسیەك  هەركە  نانێك«  پارەی  پەنجاییەك. 
جیڕ  بەجیڕە  دەقۆزێتەوە،  بارگرانەكەت  جەستە  چێشتخانەكە 
نارەزایی توڕەیی خۆی لەو بارگرانیە دەكاتە گژتەوە. بارگرانی 
خۆت و ئازارەكانتی پێ راگیر ناكرێ، پێشخزمەتی چێشتخانەكە 
وەكو بتی گەچین، بەژوور سەرتەوە دادەكوترێ هەردوو دەستی 
لەسەر چاڵایی ناوكی تێك گیركردوە، خێسەیەكی نامەردانە لە 
روخساری وەنەوزدەدا. بەجوڵانەوەیەكی نالەبارەوە سەرت بۆ 

دادەنوێنێ: 
- تەشریبی مریشك، یاخنی. مریشكی برژاو، لوولەكەبابی، 
هەولێرو  و  بەغدایی  بریانی  موسڵ،  كفتەی  مەرەگە،  و  برنج 

سلێمانی. 
ئاگات لێبڕاوە، خاوەن جولانەوە نالەبارەكە، ئینجا بەچەوە هەمان 
ئەو ناوانەت بۆ دووبارە دەكاتەوە. چاوەكانت خۆیان گەیاندۆتە 

دا  پەرپوتەكان  بەمنداڵە  و  چێشتخانەكە  جامخانەی  دەرەوەی 
دەبنەوە،  نزیك  لەدەرگاكە  منداڵەكانیش  لە  هەندێ  هەڵدەزنێن. 
بۆنی چێشتە هەمەڕەنگەكان دەكەن و گوێیان لەو ناوانەیە كە 

پپش خزمەتەكە دووبارەیان دەكاتەوە. 
پێ  قوڵیان  هەناسەیەكی  دەسەپاچەیی،  و  پرزەیی  بێ 
هەڵدەكێشن، بەكونە كەپوەكانیان چەند مژێك وەكو بۆنی تلیاك 
هەڵمژن لە چڕە دووكەڵەكە دەدەن، دەیانەوێ بۆنە خۆشەكان 

ماسولكە برسیەكانی جەستەیان تورت كاتەوە و قانگدات. 
شارە  ئەم  بۆ  كورتە  ماوەیەكی  گەرداویەكە  شارە  لە 
بە  پەرپوتانە دەبینی،  گوێزراویتەوە، هەموو رۆژێ ئەو منداڵە 
كورتەك و شەڕواڵی داچەكاو دژوێنەوە، لەبەردەم چێشتخانەكە 
شڕو  و  كون  كون  كڵاوی  هەندێكیان  خڕدەبنەوە،  دوكانەكان 
دژوێنەكانی سەریان  قژە  ناوە،  خنجەكانیان  لەسەرە  شیتاڵیان 
رێبوارەكان  لە  دەست  كروزانەوە  بە  دەكات،  سەرتاتكێ  لێوە 
پان دەكەنەوە، فرمێسكی منداڵێك لەوانەیە هەموو یاساكانی ئەم 
گەردوونە هەڵوەشێنێتەوە ئەی بۆچی ئەم هەموو كڕوزانەوەی 

ئەم منداڵە بێ دەرەتانانە، ئەوەندەی موویەك ئەمانە نابزوێنێ و 
مێشێك ناكاتە میوانیان؟ »مامەكە. برسیمە. پەنجاییەك، پارەی 
نانێكم بدەرێ« چاو دەبڕیتە عەشاماتە دلرفێنەكەی ژوورەوەی 
تەنیوە،  كەشكەلانی  خواردن  نان  هوڕی  و  مڵچ  چێشتخانەكە، 
فرتە  دەرگاكەوە،  و  پەنجەرەكان  لە  دوكەڵەكەدا  چەڕە  لەگەڵ 
دەكات، بەرەو ترۆپكی قەڵاكە هەڵدەكشێ، بڕە منداڵێك پێستەی 
روخساریان لەژێر تۆزو گەردو ئارەقەوە، بەگەشی و ناسكیەوە 
و  عەیب  بیانەوێ  هەروەكو  خێرا  خێرا  دەكا،  سەرەتاتكێ 
شورەییەك بشارنەوە، دەستی گەرما و ماندوویی پێدا دەهێنن. 
رێبوارەكان  لە  كردنەوە  پان  لەدەست  هەركە  هەندێكیانیش 
چڵمی  لەگەڵ  لوتەكانیانەوە،  كونە  دەكەنە  پەنجە  ماندوودەبن، 
وشكەوە بووی كونە كەپوەكانیان خۆیان دەخڵافێنن، لە بێزاری 
بەردەبن، وەكو  تێك  یەكتر و  گیانی  بەجنێو دەكەونە  وەڕزیدا 
جۆرە نارەزایەك بێ لە ژینە ناهەموارەكەیان و لە و رەفتارەدا 

بەرجەستە دەبێ. 

بە  رێبوارەكان  تاوەكو  دەولاونەوە  یەكتر  گوێلاكی  سەرو 
یەك دوو جنێوی ناشرین لەیەكیان دەكەنەوە:- 

هەی بیژینە.   -
كوڕی گەماڵە سەگ.   -

ئەو جنێوە ناشرینانە وەكو چووزوی هەنگێكی دڕندە بەكەرامەتیان 
دا دەچزێ، چەشنە غەریزەیەك رایان دەچڵەكێنێ، هەست دەكەن 
لەیەكدی بكەن..؟ لەگەڵ  هەموو یەك چین، ئیدی بۆچی غەدر 
ملی  دەكەنە  دەست  پەرواییەوە  بەبێ  دەبنەوە،  جوت  یەكدی 
یەكدی، لە رێبوارەكان دەپاڕێنەوە و هەموو بەهایەكی مرۆڤایەتی 
دەچێتە قوڕی رەشەوە »مامە ئەز. من.م.م پەنجایەكم بدەرێ. 
»دەتەوێ  برسیمە  ئەز  پاروەیەك،  پارەی  نینە،  قەیدی  دەی 
پرتاو هەڵسی و بچیتە دەرەوە و بەداوەتێك منداڵەكان تێروپڕ 
بكەیت، بەڵام بیركردنەوەیەك مێشكت دەگوشێ، ئەگەر ئاوهات 
تر  دووساڵی  ترو  ساڵێكی  دووسبەی،  و  سبەینێ  ئەی  كرد، 
تێرو  پیاوێكی  تێریان دەكات؟ وەڵامەكەی دوو خوتبەدانی  كێ 
زگماك  برسیەتیەكی  خۆشت  دەكاتەوە،  قوچی  لنگەو  تەسەل 

پێنەیەكی هەمیشەییە وا بەناو شانتەوە، بەدەزویەكی ئەفسانەیی 
منداڵی  هاوڕێ  بەشار  شار  بەگوند،  گوند  دووراوەتەوە، 

سەرهەڵگرتن و سەفەرەكانتە. 
دەبێتە  رقەكەت  دەكەی،  لێدەرەكان  هوڕ  و  مڵچ  دیكەی  تەماشایەكی 
چی  درۆزنانەیە،  نارنجۆكێكی  بتەقێتەوە،  دەتەوێ  و  نارنجۆكێك 

دەگەیەنێ؟.
تۆ ئەو ساڵەی كە چوویتە ناو شۆڕش ویستت ئەم ئامانجە لەدایك 
ببێ. كەچی بەدەستی بەتاڵ و لاویەكی بەفیڕۆچوو، و خێزانێكی 
هوڕلێدەرەكان،  و  مڵچ  هوڕیەوە  مل  بە  گەڕایتەوە.  نووغروە 
سەریان دانەواندبووە سەر دەفرو ئامانی پڕ لە خواردنی چەورو 

بەلەزەتەوە. 
بەزەردەخەنەوە  دەرگاكەدا،  لە  چێشتخانەكەش  خاوەنی 
دەڕوانێتە تێك بەربوونی منداڵەكان، بە چڵێسیەكی بێ شومارەوە 
پارە لە مشتەریەكان وەردەگرێ و بەئاواتی ئەوەی دەمەو ئێوارە 
ژنێكی چەقاوەسوو و نیمچە حەیشەری بەخێرهاتنەوەی بكات. 
زۆر جار رێدەكەوت لە گوند یاخود لە كوچەیەكی شاردا، سەگێك 

شەمۆتەی داداوتە سەر خواردن و كڕانەوەی پارچە ئێسقانێكی 
چەور، یان بەرماوەی خواردنێك لە سوچێك، لە گوزەرێك، دەمە 
رەشەكەی تیژە نیوە، سەگێكی تری بێ دەسەڵات و پرزەبڕاویش 
لە دوورەوە لەسەر هەردوو پاشووی چنچكی داوەتەوە، دیدە 
هاوەڵەی  ئەو  بڕیوەتە  تروسكایەكانی،  بێ  لەبرسان  خەمناكە 
خێرا  خەڵكەكە،  پاشاخوڕی  یان  خواردنەكە،  ژەنیوەتە  دەمی 
خێرا بەزمانە تەنك و درێژەكەی شڵاوگەی خۆی لە تامەزرۆییدا 
دەلێسێتەوە، سەگەكەی دیكە هەر كە تێردەبوو، بەچاوێكی پڕ 
بەزەییەوە تەماشایەكی هاوەڵەكەی دەكرد و جێگاكەی بۆ چۆڵ 
دەكرد، وەكو بڵێی بانگی دەكات هەتا ئەویش كڵپەی برسیەتی 

خۆی دابمركێنێتەوە، لەبەر خۆتەوە دەڵێی: 
))تەنانەت ئاژەڵیش واتا برسیەتی و پیرۆزی سك تێربوون 

دەزانێ، ئەی ئەم مڵچ و هوڕلێدەرانە بۆ نا..؟ ((
هەر جارێك كە لەرێگای سەفەرەوە، بۆ ئەم شارە دەگەڕایتەوە 
دەتبینی دایكە هەشبەسەرەكانی زۆربەی ئەم منداڵانەو چەند ژنێكی 
دیكەش لەبەر تۆف و سەرمای بەیانیانی زستانان، یان گەرماو 

هەڵاوی تیشكی دەمە زەردكراوی خۆری چێشتەنگاوی هاوینان، 
بەهەزاران كڵۆڵی و رەشپۆشی و هەڵكوڕماویەوە، لەسەر رێگاو 
خاو  لەگەڵ  منداڵانە  ئەو  چونكە  رادەوەستن،  جادەكان  و  بان 
بوون،  شارە  ئەو  سەرەرێی  گوندێكی  نیشتەجێی  خێزانەكانیان 
چەند فەرسەخێك دوورە، دەست لە ئۆتۆمبێلەكان هەڵدەتەكێنن، 
وردەكانیان  منداڵە  و  خۆیان  لەگەڵ  یەك  خێرخوایە  ئەمە  بەڵكە 
هەڵدەگرێ، دەتبینی چۆن سواری ئۆتۆمبیلە پیكابەكان دەبوون، 
گرمۆڵە  نێوایاندا  لە  خۆیان  پیكابەكان  تیژرەوی  لەبەر سەرمای 
دەكردەوە، هەموو لێقەوماوی مرۆڤی ئەم سەردەمەیان لەخۆیان 
منداڵە  دەبن،  بڕ  لەیەك  دەگەنە شارەكەش  كە  هەر  دابوو،  لول 
وردەكان دەكەوتنە شەقام و گوزەرەكان و بەردەم چێشتخانەكان، 
كارەكەری،  دەكەن،  و چی  دەكرد  چیان  دەزانێ  كێ  ژنەكانیش 

گسكدان، سواڵ و سێقەو دەرۆزە، یان داوێن پیسی..؟

*****

-2-

ئەم دەمەوبەیانیە: كەبە هەچ دڵتەنگیەك بوو خۆت لە زۆنگاوەكانی 
تاوێك  دەمی،  دەنێیتە  كوێ  بەرەو  نازانی  كرد،  دەرباز  شار 
مژەت  دۆشاو  پەنجەی  دەوەستی،  رەق  خۆت  شوێنەكەی  لە 
گوێی  و  راست  چاوی  نێوان  سەر  دەخەیتە  بیركردەنەوە  بۆ 
راستتەوە. جاران ئاوها نەبووی، یەكسەر بیركردنەوە ختووكەی 
ئارەزوەكانتی دەدا، دەشێ ئەمەش كارتێكردنی مەی هەڵقوڕاندن 
بێ، یان ئەوەتا شانەكانی مێشكت لێ كەوتوون، هەر شانەیەك 
بەكەیف و ماشای خۆی لە كەلەسەرت پاڵی داوەتەوەو هەقی 

بەسەر هیچەوە نەماوە. دەستێكی خەواڵوو بەردێنە نەرمەكەت 
دا دەساوی، ئەم ردێنەش نیشانەیەكی تایەبەتیە، ئەگەر ریشت 
ئاوها درێژ نەبێ كەس بیر لەوە ناكاتەوە كەساسی، خەمباری 
دڵتەنگیت،  ئا،  نیت،  سەرلێشێواو  نا.  نا.  سەرلێشێواوی. 
هەمیشەش دڵتەنگ نیت، زۆر دڵت بە ریشەكەت خۆشە، لەلای 
خۆت زۆر واتا دەبەخشێ، لەناوەڕاستی رێگاو بانەكان باوێژكی 
باوێژكی  ژوورەكەت  لە  دەچێ  بیرت  لە  دەدەی، چونكە  خۆت 
بكەیتەوە،  گورج  ماسولكەكانت  و،  بدەی  بەیانیان  خەواڵووی 
هەموو بەیانیەكیش وەكو ئەم بەیانیە، ئاوها دەكەی، دوو سێ 
جار چاوت دەنوقێنی، هەڵیان دەهێنی و ریپۆقەكانیان بەپەنجە 
توتە پاك دەكەیتەوە، ناوەڕاستی شارەكە ئامێزت بۆ دەكاتەوە، 
و  دەیان خەم  بەڕەڵڵا،  ئامێزێكی  و وڕوگێژ،  لەوتاو  ئامێزێكی 
هەڵمەقۆ  بە  قەڵاكەوە  تەنیشت  بەشەقامەكەی  نەزۆكت  ئاواتی 
ئاسنینی لادیواری  پەرژینی  لە  پاشووی  دەبنەوە، سەگێك  غڵ 
دائیرەیەك گیرببوو، دیار بوو خۆی كردبوە ژوورەوەی دائیرەكە 
قەدەوە  لەناو  كردن،  مڵومۆش  بۆ  یان  گۆبەندێك،  نانەوەی  بۆ 

سەرەو خوار تەكەی دەهات، وەكو بڵێی داوای فریاكەوتنی دەكرد، 
بەڕێبوارەكاندا  زچكاو  نێو  مووشێنی  جوتێ  وەكو  چاوەكانی 
هەڵدەزنا، قوڕەیەكی بۆ دەكردو دەنووزایەوە، چۆڕاوگەی لیكی 
لێقەوماوانی  وڵاتێكی  نەخشەی  دیوارەكەوە  بەسەر  شلاوگەی 

كێشابوو. 
شیشە  لە  گیربووەكەیان  لاقە  بوون  خەریك  پیرەمێرد  دوو 
ئاسنەكان دەردەهێناو رزگاریان دەكرد، پێیان پێكەنیت، ئاژەڵ لە 
مرۆڤی ئەم سەردەمە بەنرخترە، بۆ نا، ئەگەر مرۆڤێ لێی بقەومێ 
بەو جۆرە ئاوڕی لێ دەدەنەوە؟ ئەگەر كەوتە دەستی جەلادێك 
دەسەڵاتیان دەبێ لە ژێر چنگی رزگاری كەن؟ ئەگەر برسیەتی 
و  سەردەمێكە  بكەنەوە؟  لێ  لایەكی  دەتوانن  كرد  پەڵت  زمانی 
كەس ناپەرژێتە سەر كەسێكی دیكە، دیارە خورافاتەكان دێنە دی 
و كەرەكەی دەجالیش قەستەقوڵ و میزەكەی دەكاتە قەسپ و 
خورماو ئاوی هەڵقوراندن و، عەشامات عەشامات دوای دەكەون، 
هەوڵ و تەقەلاو تێكۆشانی زاناو فەیلەسووف و پێغەمبەران و 

بزووتنەوە ئایینە پەیدەر پەیەكانی مرۆڤ هەموو بە فیڕۆچوو. 

ئەوەتا –  نا،  بۆ  ئەم سەردەمە،  لە مرۆڤی  بەنرخترە  ئاژەڵ 
سكیان  لەبرسان  هەزاران  خۆی  لەوڵاتەكەی   – پاردۆ  برژێت 
دەگوشن و چەندان ئادەمیزادی وڵاتانی دیكە دەناڵێنن بەدەست 
زەبرو زەنگی وڵاتەكەیەوە. كەچی ئەو بەدەم بنێشت جوین و 
وێسكی هەڵقوڕاندن و بەنگ كێشانەوە، نامە دەنووسێ و دەنگی 
دەچەوسێننەوە،  ئاژەڵ  بەوانەی  دژ  دەكاتەوە،  بەرز  ناڕەزایی 
بەسەر  دەكاتەوە  پەخشان  و  تەخشان  فرەنك  هەزاران  ساڵێ 
ئەو دام و دەزگایانەی كە پارێزگاری لە ئاژەڵ دەكەن، بەڵام كام 
كوڕی مەردو شێرو فەیلەسووف هەیە، بەبێ ئیزنی وڵاتەكەی 
وەكو  رژێمانەی مرۆڤ  بەو  دژ  كاتەوە  بەرز  ناڕەزایی  دەنگی 
ئاژەڵی بێ كەلك سنگ دەكەن و پێستەی دەگروون.؟ تەنانەت 
لە  و  راگیردەكات  هەریەكەو سەگێك  ئەمریكاش  سەرۆكەكانی 
لە  دەشێ  دەكەن،  پێ  بەشداریان  كۆنگرێسدا  كۆبوونەوەكانی 

بڕیارەكانیانیشدا.! 
دیكە  زیندەوەرێكی  هەموو  لە  بێ،  مەسەلەكە »سەگ«  ئەگەر 
بەوەفاترە »نان بدە سەگ مەیدە بە سپڵە« جارێكیان لە فیلمێكی 

خاوەنەكەی.  قوربانی  كردە  خۆی  سەگێك  بینیت،  سینەمادا 
مینێكی  سەر  بنێتە  پێ  بوو  خەریك  خاوەنەكەی  كاتەی  ئەو 
خاوەنەكەی  تاوداو  خۆی  یەكسەر  سەگەكە  زەویەوە،  ژێر 

دوورخستەوە، بەڵام خۆی زیواڵ زیواڵ بوو. 
خرپن  ژنێكی  دەرگایەك  لەبەر  بوویتەوە،  خوارتر  بەرەو 
گەیشتی،  لێی  ئاوها  تۆ  یان  داگرت،  لێت  حیزانەی  چاوێكی 
ناڵەیەك لە مێشكت وەكو هەوری بەهار گرماندی، دڵت لە رزی 
و لەخۆی چوو، بەڵام دیار بوو نەتویست ئەم بەیانیەت لێ تێك 
چێت، گوێت نەدایێ، سەرگورشتەكەت لە بیری خۆت دەبردەوە، 
زەردەخەنەی ژنەكە شەهوەتی تامەزرۆیەكی لە خۆی لول دابوو، 
پیسیەكەوە  و  پاك  هەموو  بەسەر  مەگەزە  و  مێش  ژن  »دڵی 
دەنیشێتەوە« پەندی سەگەكەت وەبیر هاتەوە« سەگ بەوەفاترین 
منداڵە  كە سێ چوار  یاد  دەهاتەوە  ژنەت  ئەو  پیاو«  بۆ  دایكە 
سەرقونكەكەی بەجێ هێشت و كەوتە تەك هەتیوێكی لوسكە. 
ئەوانەی شێت دەبن لە عەقڵ و بەفامی دا شێت دەبن، بڕوات 
جەستەتەوە  ماسولكەكانی  بە  پەیوەندی  مەسەلەكە  نیە،  بەوە 

هەیە، یاخود بەڕەچەڵەك بۆت ماوەتەوە. ئا پەیوەندی بەهیچەوە 
نیە، چارەنووسە، جرتێك دەكێشی، كەمت دیوەو هێشتاكە زۆرت 
ماوە و تەمەنیشت تۆمارێكی بێ حەیسیەتە. باشە هێشتا ئەوەندە 
عەقڵت ماوە پێی گوزەران بكەیت و نەبیتە مەخسەرەی منداڵ و 
تواڵ و گاڵتەجاڕی گەورەكان، ژوورەكەت، ژوورێكی ئەفسانەییە، 
رۆژهەڵات دروست  قوڕو خشتی سەرجەمی خورافاتەكانی  لە 
هەمەچیزە،  مۆرانەی  و  مشك  شایلۆغانی  جێی  بۆتە  كراوە، 
سازدەدەن،  دەربڕین  ناڕەزایی  رێپێوانی  دژت  رۆژێ  هەموو 
نەبینراوی  لافیتەی  دێن،  بەیەكا  ژوورەكەدا  گۆڕەپانی  لە 
بژی  مرۆڤ«،  »بڕوخێ  دەكەنەوە،  بەرز  بەڕووتا  هەمەجۆرە 
ئەوانی تریش »بڕوخێ  چینی زەحمەتكێشی مشك و مۆرانەو 
ئیمپریالیزم«، بە زیكەو جوكە جووك سەمفۆنیایەكی نەشازی 
ناڕەزایی دەجۆشێنن، مشكە نێرەیەكی گەورە پەلاماری مشكە 
زیندەوەرە  ئەم  تەنانەت  پەنایەكەوە  دەیباتە  دەدات،  مێینەیەك 
وردانەش هەموو شتێ بە ئاشكرا ئەنجام دەدەن، تەنها پەڕین 
توندكردوە،  دیكە  كۆڵی سیسركێكی  لە  خۆی  نەبێ، سیسركێ 

زەویەكەوە  بەسەر  مێینەكەش  نێرینەیە.  سیسركێكی  دیارە 
بەلەزەتەوە بەسەر دیوارەكەوە هەڵدەزنێ.  خۆی بەكێش كرد، 
پڕكردۆتەوە،  ژوورەكەیان  قوژبنەكانی  و  كون  كتێبێك  چەند 
سیسركەكان،  و  مشك  پەڕینی  لەیەك  خەڵوەتخانەی  بوونەتە 
هەسیان لێ دەگرێ، هەست دەكەی هەناسكە هەناسكی مۆرانە 
بوون،  تەنگەنەفەس  نێرینەكانیش  دەسمن،  گوێت  مێیەنەكان 
ڕەبەنەكەی خانوی جولەكەكانت  كابرا  هەڵدەزەپێ.  ئامێرەكەت 
وەبیردێنێتەوە، ئەو سەردەمەی منداڵ بووی، كابرا بەتەمەنەكە 
گەڕەكەكەتان  ژنانی  دەبوو،  ساڵ  چل  دەوروبەری  تەمەنی 
دەیانوت: رەبەنە، هەموو رۆژێ لە ژوورەكەی دەس میزی خۆی 
ئەدا، تۆش زۆربەی رۆژەكان دەتبینی كۆمەڵێ رۆژنامەی لەبن 
هەنگڵی خۆی ناوەو خۆی دەكرد بەژوورا، ژنانی گەڕەكەكەتان 
دەیانوت: ئەو كاغەزانەی بۆ ئەوەیە لەسەریان دەسپەڕ ئەكات، 

هەندێكیش دەیانوت: 
سیخوڕی ئەجنەبیە.   -

لە پارتێكی قەدەغەو یا ساغ ئیش دەكات.   -

كابرایەكی ئاڵۆزە.   -
دواجاریش بۆ ماوەی چەند مانگێك بزر بوو، هاتەوە، بگرە 
خۆی نەهاتەوە، بەڵكو تەرمەكەیان بۆ گەڕەك هێنایەوە، دەركەوت 
كەس  لەگەڕەك  دەرچووبوو،  گیانی  بەندیخانە  لە  بوو  شاعیر 
خۆی نەكردە خاوەنی، ئەوەبوو شارەوانی بە ئەركی كفن و دفن 

كردنی هەڵسا.. 
گلۆربوویتەوە،  فرۆشەكان  سەوزە  بازاری  بەرەو  ئینجا 
دەتویست بابەتێكی تازە بدۆزیتەوە، بۆ ئەو شیعرەی كەماوەیەكە 
كەچی  دەنووسی،  دێرێكت  چەند  جار  زۆر  بینوسی،  دەتەوێ 
هەر كە دەهاتیە دەرەوە و ئەو عەشاماتانەت بەرچاو دەكەوت، 
تەڵە  بە  دەچوویتەوە  یەكسەر  دەكەوت،  چاو  لەبەر  هەمووت 
دێرە  لەگەڵ  بەردەدا،  شیعرەكان  دێرە  لە  گڕت  شقارتەیەك 
شیعرەكان گڕت دەگرت و تا ماوەیەك لە ژوورەكەت دەبوویتە 
هەموو  بەو  چونكە  دەخواردەوە،  پەنگت  و  چەڕەدووكەڵ 
یان  تۆماربكرێ،  بۆیان  نیە  لەوزەیان  و  ناوێرن  مەرگەساتانە 
لە رویان نایەت دەست نیشانیان بكەن، ئەو هەموو شیعرانەی 

بەرنەدابایەو  تێیان  گڕت  ئەگەر  دەتنووسین،  ساڵێكە  چەند  كە 
گردت كردبانەوە، چەند دیوانە شیعرێكی لێ دەردەچوو ئێستاكە 

ناودارێكی درۆزنانە بووی.. 
ئارەقەی  بۆنی  حەشرە،  ڕۆژی  فرۆشەكان  سەوزە  بازاڕی 
چۆڕاوگەی  چاویاندا  بەسەرو  كە  كێشان  زەحمەت  جەستەی 
بەستوەو بەجل و بەرگەكانیانەوە وشك دەبێتەوە، بۆتە پەڵە پەڵەی 
خوێواوی سپی سەر بەرگەكانیان، لە ئاسمانی ئەو شوێنە دەبێتە 
هەڵم و تێكەڵ بەبۆنی میوەی گەنیو دەبن و ئەو ناوە قانگ دەدەن، 
قۆقزەكانی  زەویە  روخساری  جۆر  و  هەمەڕەنگ  میوەی  توێكڵە 
لەوتاندوە، هەندێ كەس پێی لێیان هەڵدەخزێ و لەسەر گازی پشت 
زرمە دەكەن »تراپ«، ئەوانی دیكە بە دۆخەكەی دەدەنە تریقەی 
پێكەنین، گەر هاتوو پیاو بوو، بەڵام ئەگەر مێینەش بوو، هەر كە 
دوو لنگی چوو بەحەوادا بەچاوی تامەزرۆیی و ئاڵۆشەوە، نیگاكانیان 
هەڵدەڕژنە سەری و دەست بە ناو لنگی خۆیان دادەهێنن، تابلۆیەكی 
ناسووریالی و ڤانكوخانەیە. »نەخێر حەیفت نەكرد!؟ رەوشتی ئەم 

گەناوانە بەتابلۆ گڕاویەكانی – ڤان كوخ – دەچوێنێ؟

ئەمانە هەروەها دەزانن وورگ پڕكردنیش خۆشەویستیە، یان 
قۆڵبڕین و هەزار سوێند خواردن بە پولێك. ئێ، خۆ من ناڵێم 
بڕوام بە سوێند خواردن هەیە، بەڵام ئەمانە خۆیان بڕوایان پێ 
بە  دادگاكانیشدا  لە  دەعجانیەدا،  رۆژهەڵاتە  لەم  تەنانەت  هەیە، 
سوێند خواردنێك، هەزاران دزی و فزی و پیاو كوشتن دیزە 
ڤان كوخ بۆ  بۆ كەچ دەكات،  یاسا ملی  بەدەرخۆنە دەكرێ و، 
لە  گوێیەكی خۆی  بكات  پێ  باوەڕی  ئەوەی خۆشەویستەكەی 
كۆترەوە داتاشی، و كردیە دیاری بۆی، بەڵام خۆشەویستی لەمەڕ 

ئەمانەدا وەكو پەڕۆیەكی بێ نوێژ مامەڵەی لەگەڵ دەكەن. 
لەو ناوەدا چەند ژنێك دەستیان بە دۆخینەكانیانەوە گرتوە، 
یان ئەوەتا بە بێ شەرمانە ناوگەڵی خۆیان دەخورێنن و خارشتی 
دادەمركێننەوە و مامەڵەی شت كڕین دەكەن، دوو سەوزە فرۆش 
لەسەر كڕیاڕ یەكدیان تێر جنێو دەكرد. دەیگێرنەوە، ئالەم شوێنەدا 
– شاموزەفەر- چەند جارێك ئۆردووی دوژمنانی شكاندوە و 
شارەكەی پاراستوە، خۆ دەگێرنەوە پاشای كوێرەش چەندان جار 
نەیارەكانی تۆبە خوار كردوە، ژنێكی بیست و پێنج ساڵ دەبوو، 

یان لەو دەورووبەرە بوو، تا ئەژنۆی رووت بوو، سێ كوڕی 
لێ هەڵدەتەكان، ژنەكە  لەبەر خێرا خێرا چاویان  كابۆی جنس 
بەرەو ئاستێكی نادیار لێژ بووەوە، سێ كابۆی جنس لەبەرەكە 
دوای كەوتن، دیسان پەندی سەگەكەت وەبیر هاتەوە، »سەگ 
بەوەفاترین دایكە بۆ پیاو« ئەی پیرێژنە دراوسێكەتان بۆناڵێی؟ 
ئەویش دایكی چوار كەڵەمێرد بوو، هەتیوێ لوسكەی بە خۆی 
فێركردبوو، بە هیچ كلۆجێ گوێی بەقسەی خەڵكی نەدەدا، هەر 
كە بهاتبایە قسەكردن و باسی شەرەف و داوێن پاكی و پیسی 
دەیان ژنی گەڕەكەكەتانی بەسۆزانی و شەواڵ پلیت دەردەكرد، 
وەكو نەبای دیبێ و نەباران، دەمی خۆی دەلستەوەو خۆی بە 

شاژن لەقەڵەم دەدا:- 
دەبا بڕوا ئەو مامزە، )مەبروك( ی دایكیشی داوێن پیس بوو،   -
هەی لەولاتر بڕوات، دەستیان خۆش بێ بەشیشی تەنوور ریخۆڵەیان 
خستە بەرپێی، پیاوێكی هەبوو بەبرام بێ بە حەزرەتی یوسف دەچوو، 
خۆ دەڵێن كچەكەشی چۆتە سەرخۆی، كیژەكانم دەم مەخەنە دەمی، 

ئەو شەواڵی بە هەردوو لینگەوە فڕێداوەتە سەرشان. 

نا،  نا.  باوە حیزە،  ئەو  دەكەن،  باسی كێ  حەو، حەو،   -
ئەی  حیزە،  دایك  بەڵام  بەگاڵتە،  بوو،  كەڵەمێرد  باوكی  بەخوا 
هەر دایكی ئەو نەبوو، سمە جامبازیان لەسەر گرت و پاشانیش 
رەحەسمێڵی برای، چەمۆڵەی منداڵی لە ورگیەوە دەرهێنا، دەك 
چەوتی  پەراسویەكی  ژن  بەڕاستی  بن،  بەنەعلەت  ژن  تفوو 

پیاوە. 

******

-3-

تێك  دەربەدەریدا  لەگەڵ  و  دەربەدەری  ساڵە  ساڵەهای 
ترنجاون، بەواتایەكی شیاوتر تۆو دەربەدەری جمكی دایكێكی 
ئەو شارە گەرداویەی  لەدەربەدەری  چەقاوەسۆ و سەرەڕۆن، 
كەوەك و دوورخراوەیەك لێی تووڕ هەڵدرابووی، شەش حەوت 

ساڵی تەمەنت تێدا زیندە بەچاڵ كرد، 
دەبوونە  كچ  و  ژن  دەیان  بچووك،  فەرمانبەرێكی  وەكو 
باڵاگەردانت، لەبەر تیرۆژی چەندان رۆژ وەكو ئاشقەو ماشقە 

و  فرمێسك  پڕ  بەلەسەی  دەریایەكی  دەهاڵان،  تێك  لەگەڵتا 
و  برسیەتی  و  دەردەسەری  هەموو  هەڵدەبەست.  شەهوەتتان 
ئازار تێدا وەنەوزەیان دەدا. لەم رووەوە لە ژنێكی حەیشەری 
خانوە  وێرانەیی  لەگەڵ  یش   – دلێر   – دایكی  ئاڵۆشتری.  بە 
بێ  زەویەكی  پەینی  بوە  پرووسكی  و  ئێسك  سوتاوەكەتان، 
نەورەسە  بە  دەخواست،  نەورەسەكان  بە  خۆزگەت  ئاوەدانی، 
بۆخۆیان  مێینەیان  نەورەسێكی  هەریەكەو  كە  نێرینەكان، 
ئێ  یەكترەوە،  هەناسەی  وەلای  دەنێن  دەم  هەڵبژاردبوو، 
بەسەرە؟  تیا  چی   ! بێ.  مێینەش  نەورەسێكی  بە  باخۆزگەت 
نەخێر چۆن دەبێ؟ تۆ كوڕی ناوچەیەكی خورافی و پڕ دوعاو 
جادو و قەزمە نوشتەی »رۆژهەڵات«، تەنانەت دەمی گورگیش 
هەركە  بووی،  منداڵ  دەبەستن.  مەلایان  نووشتەی  قەزمە  بە 
داپیرەت  خێرا  نەدەهاتەوە  مێگەل  لە  دەبوو،  نادیار  ئاژەڵێكتان 
خۆی دەگەیاندە مەلا شینەو دەمی گورگی لێ دەبەست. كەچی 
پاش یەك دوو رۆژ كەلاكی خوراوی ئاژەڵەكەیان دەدۆزیەوە. 
عەقڵیان ئەوەندە پیا دەشكێ. كۆمەڵگای تۆ كۆمەڵگای نێرینەیە، 

مێینە عەورەتە، تا ئێستاش نەڕە شێرەكان لەسەر شێرێكی مێینە 
یەكدی تیتۆڵ تیتۆڵ دەكەن، كۆمەڵێ گەماڵە سەگ لەسەر دێڵێك 
یەكدی پرزۆل پرزۆل دەكەن، چۆن دەبێ؟ خۆزگەو ئارەزووشت 
دەبێ وەكو نێرینەیەك بێ، تۆ كەڵی و كەلێش هەرە لەسەرەوە 

دەبێ. 
هەموو شتێ لەبەرچاوت بۆتە زۆنگاو، رۆژانە زۆنگاوەكانیش 
خۆتدا  بەرێگاكەی  دیسانەوە  ئەمانەن،  ریتنی  ئاخوڕو  پاش 
رۆژێ  هەمو  لەوانەی  نیە  زیاتر  شتێكی  چونكە  گەڕایتەوە، 
بەرچاوت دەكەون، دیسان لە تەنووری شارێك توندت دەكەن. 
ناتوانی خۆت لێیان دەرباز بكەیت، بەزۆرە ملێ دەبێ ئەركەكەت 
جێبەجێ بكەی، لە چوار دیواری ژووری دائیرەیەك حەشارت 
دەدەن، هەموو رۆژێ، بەیانیت باش، چۆنن، خۆ ساغ و سەلامەتن، 
پاش بێزاریەكی بێ ئامان، سەری هەموو دنیات لێ دێتەوە یەك، 
بەگوێدادەدەن،  دڵتەزێنت،  و  بێتام  رۆژانەی  رووداوی  دەیان 
بەدوو  كوشندەكەت،  بێدەنگییە  هەوێنی  دەبنە  دیكە  ئەوەندەی 
زەردەخەنەی درۆزنانەوە دوعاخوازی لە چەند كەسێك دەكەی، 

دەدەیتە  توڕ  خۆت  تەمبەڵیەوە،  و  بەسستی  گەرما  بەسەرماو 
ئامێزی رێگاو شەقامە چاو قایمەكانەوە، كە لە ژێر پێی رێبوارە 
رێگاو  بەرەو  دەنێن  پێوە  پاڵیان  دەبنەوە،  درێژ  گەلحۆكاندا 
ماڵەكانیان،  تیاترۆخانەیە،  مەیخانەیەك،  بۆ  هەمەچیزە،  جێگای 
جێگای  و  رامیاری  دەزگایەكی  گومانلێكراو،  خانویەكی  بۆ 
دیش، یان دەچن پێویستی ژنەكانیان لە بازاڕ جێبەجێ دەكەن. 
بەهەمان رێگاو بان راستەرێ گەڕایتەوە، ژنەكەی بەردەرگاكە 
ئەمجارەیان كراسێكی توولی رەش وەكو باڵی مێشی پۆشیبوو، 
هەردو دەستی خستبوە سەر كەمەرە باریكەكەی، بەچاوێكی پڕ 
كەیل و سۆزناك و خەمبارەوە چاوی تێك بڕی و نەیدەتروكان، 
دلێر  دایكی  ساڵێك  بەچەند  ئەوەبوو  دەمری،  ژن  بۆ  دەمێكە 
بەجێی هێشتبوو، لە تامەزرۆیی ژنە بێ دەرەتانەكاندا خۆت پیس 
دەكەی، گەیشتیە ئاستی ژنە رەش پۆشەكە،ئەویش پاشەو پاش 
بەهێلێكی  بەتەواوەتی  سەرپشت،  خستە  دەرگاكەی  كشایەوە، 
راستەوراست كەوتیتە بەرامبەر دەرگاكە، ئەمجارەیان ژنەكە لە 

بەرزایەكی ناوەڕاست حەوشەكە چوار مشقی رۆنیشتبوو. 

ئەمە ئەو ژنەیە چەند رۆژێكە بۆی دەگەڕێی، دیار بوو ئەویش 
تۆی ناسیەوە، بۆیە ئەو رەفتارەی بەرامبەرت نواند، یان ئەوەتا 
تۆ لێت تێكچوە و، هەر بەو دەچێت؟ یان ئەوەتا ژنێكی سۆزانیە؟ 
ویستت ئەو بیركردنەوەیە لە مێشكت دوورخەیتەوە، بەڵام بەپێی 
ناونیشانی – جەمالی – برادەرت ئەمە ئەو خانوەیە، كە ئەوی 
تێدا كرێچیە، پاش ساڵانێكی دوورو درێژ لەیەك دابڕان تازە چ 
حەز و ئارەزوویەك تۆی وێڵی دوای ئەو كردوە؟ دیارە وەك ئەو 
سەدان ئارەزوانەی كە لەشارە گەرداویەكە بەدوایانەوە بووی 
و لەگەڵ دەیان ژنی هەمەجۆر تێكەڵ دەبووی و، لە شەهوەتدا 
نەتەوایەتی  هەستی  نیە،  نەتەوایەتی  هەستی  ژن  دەتوایتەوە، 
ئەو ئارەزوەكانی ژنە، لە هەر كوێیەكی ئەم جیهانە بێت، بۆیە 
گوێ نادات مێرد بەكێ دەكات، با چەند ملیۆن فەرسەخیش لە 
هەوارگەیەوە دوور بێت، هەوراگەی ئەو غەریزەیەكی سەرەڕۆیە. 
بەدزە دزە خۆت كردە ژوورەوە، لە ژووری ژنەكە تابلۆیەكی 
نیمچە سوریالی هەڵواسرابوو، ژنێك و پیاوێك بەرووتی وەكو 
هەردووكیشیان  خواردبوو،  لولیان  یەكتردا  بەدەوری  لاولاو 

بەرەو ئاسمانێكی رەشوچڵكن بەزار داپچراویەوە سەریان بڵند 
كردبوو، زڕە گوێزێك بە هەڵپروكاویەوە لەتەكیانەوە بەلقوپۆپە 
لە ئاسمان دەپارێتەوە، بڕە قەڵە رەشێك بە  وشكوبرینگەكانی 
رووتەكە.  ژنەكە  و  پیاو  بڕیوەتە  چاویان  سەریانەوە  ژوور 
نێو  پەلەكانی  و  كەل  و  ژیان  دەبەخشێتە  قوڵیش  واتایەكی 

ژوورەكە. 
مرۆڤی ئەم رۆژهەڵاتە دەعجانیە ئەوەندە ترسی لێ كۆبۆتەوە، 
بەبۆشایی  هەست  ترس  بەبێ  خوێنەكەی،  هیمۆگڵۆبینی  بۆتە 
دەكات، ئەگەر رۆژێ بێ ترس بێ، وەها دەزانێ شتێكی پیرۆز 
و ئازیزی بزركردوە، لەبەر ئەوە بەهیچ كلۆجێ ناتوانێ لەگەڵ 
خۆیدا راستگۆبێ، چونكە بارودۆخی كۆمەڵایەتی رێی لێدەگرن، 
یاخود ئەتك و ریسوا دەبێ، ئەگینا چەند دێو و درنج و خێو لە 
ناوەوەیدا هەن، ئاواتە خوازە رۆژێك لە رۆژان بەرەڵڵایان بكات، 
یان نهێنیە پڕ شوورەییەكانی ئاشكرابكات، بەپێی عادەت و بارو 
لەم  هەركەسێك  ئەوە  لەبەر  شووریین،  كۆمەڵایەتی  نەریتی 
رۆژهەڵاتە خورافیە بڵێ لەگەڵ خودی خۆم راست دەكەم، ئەوجا 



116

تــــــــــوانـــــــەوە

پڕ بەتەوقی سەری درۆ دەكات، تۆش چەندەها نهێنی و شووریی 
و پڕ موچڕكاویت، لەكاسە سەری خۆت شاردۆتەوە، دەتەوێ 
بیاندركێنی كەچی ناوێری بۆ ژنێكی سۆزانیش بیاندركێنی، ئەی 
چی  دەكەن،  پێغەمبەرایەتی  ئەركی  داوای  كەسانەی  ئەو  ئیتر 
دەكەن؟ دەبێ ئەو رەستگۆییان هەبێ و لەمەڕ كێ ئەو نهێنیە پڕ 
شورەییانەیان دركاندوە، دەشێ بۆ سروشت، یاخود بۆ قەل و 

دارو بەرد و درەخت. 
كەوت  بەرچاوت  پۆشەكە  رەش  ژنە  لەماڵی  دۆخەی  ئەو 
لەبیرت  نابەجێی  و  بەجێ  خەیاڵاوێكی  و  خەون  هەمووی 
و  وەك  رەفتارەش  ئەم  ترسای  كرد،  دەرباز  خۆت  بردەوە، 
هەرەس هێنانەكە خەڵكی بۆی بچن. ژنە رەشپۆشەكە بەهەناسە 
هەموو  دەپارایەوە  بڕی،  تێت  چاوی  كەوت،  دوات  ساردیەوە 

جارێ سەردانی ئاوهای بكەی. 
»یاوەرو یاری ئەنیسم ئاهو ئەشكی حەسرەتە«  -

    ئەویش لەتۆ بێكەسترە. 
»با لەیەك بئاڵێین و تاوەكو لەیەكدیدا دەتوێینەوە«   -

دوایی  لەتوانەوە  و  دەكات  پێ  دەست  لەتوانەوە  شتێ  هەموو 
دەبڕێتەوە، توانەوەش زۆر جار گوناهەكان دەشوورێتەوە. ژنە 
رەش پۆشەكە بەدەم قسە كردن و ڵالانەوە خۆی رێك دەخست، 
تەنیایی  دەستی  لەوانەیە  دەهێناو،  بەخۆیدا  ئاڵوشاوی  دەستی 
و ساردو سڕی ژیانەكەی بێ، خۆت لە چنگی نیگا كەیل و پڕ 

خەمەكانی دەربازكرد. 
دیسان خۆت لەبەردەم ئەو دائیرەیە ببینەوە، كە سەگەكە لە 
پەرژینە ئاسنینەكەی دیوارەكە گیربوو، سەگەكە بەرەڵڵاكرابوو، 
ئەو دوو پیرەمێرەدەی كە خەریكی بەرەڵلاكردنی بوون، لەبن 
پیریەوە،  تامەزرۆیی  پڕ  بەچاوی  هەڵكورمابوون،  دیوارەكە 
چاویان دەبڕیە كچە خرپنەكانی كۆلیژ كە لەو ناوەدا بە دەروونی 
پڕ هەرزەكاریەوە هامووشۆیان دەكرد، قاژەیەك لە هەناوتەوە 
لێوە  هەناسە ساردیەكی  بۆنی  دەكرد،  ئەو سەری  ئەم سەرو 
دەفرتایە دەرەوە، بیرەوەری تەمەنێكی پڕ خەمی سەوزت لەدڵدا 
بڵقی دا، زەردەیەكی تەماویت هاتێ، زەردەخەنەكە بە زۆرەملێ 
لەنێوان  زەردەخەنەیەك  كرد،  بەند  روخسارت  لەسەر  خۆی 

هەروەكو  راگیركردبوو،  خۆی  كۆسكەوتووی  و  خۆشنوودی 
ڕوابێ،  بەهەشت  و  دۆزەخ  لەنێوان  زەردباو  گوڵاڵەیەكی 
بەگڕی  ئەنجامیش  دەنوشتێتەوە،  ئاستێك  بەرەو  هەرجارەو 
ئەو  بەهەشتەكە.  شنەی  ناگاتە  و  دەبێ  پەژموودە  دۆزەخەكە 
ساڵەی لە كۆلیج وەرگیرای، ئەوەندە خۆت لە كەس نەدەگەیاند، 

چەند جارێك بەگوێی خۆت دەتژنەوت دەیانوت: 
كەسێكی ئاڵۆزە.   -

لادێیە.   -
كەرو گایە.  -

لە دێو و درنج و  بەوەیان نەدەزانی، دەروونت هێشتا پڕە 
ئەفسانەی مرۆڤێكی چیایی و بەوە گۆشكراوی، سەرەڕای ئەوەش 
جووتە  مێردەزمە،  وەكو  كۆمەڵەكەت  چەرمەسەری  چەندەها 
بەلەناوچوون  گیركردوە،  ملت  لەپشتی  زەبەلاحەكانیان  گونە 
بەزەردەخەنەوە  یەكەمجار  كیژەی  ئەو  لێدەكەن،  هەڕەشەت 
پێشوازی لێ كردی – نەوال – بوو، كیژێكی خرپن و سوور و 
سپی و بزێو بوو، ترووسكەی دیە رەشەكانی دەردی سەری 

كەسێكی وەكو تۆیان لە بیر دەبردەوە. پێی وتی: 
زانیم  هەركە  دەكرێتەوە،  ناوشاخی  بەمرۆڤی  دڵم  زۆر   -
تۆش كەسێكی ناوشاخیت، بۆیە هیچ بەشوورەیی و بەشەرمم 
نەزانی بێ ئەوەی تۆ خۆت پێم بناسێنی، ئەوەتا هاتووم خۆمت 
پێ دەناسێنم، ناوم – نەوال ئەحمەدە – خەڵكی كەربەلام، پۆلی 

دوەمی بەشی رامیاریم .. ئەی تۆ..؟ 
  تۆش بەزەردەخەنەیەكەوە وڵامت دایەوە: 

بەشی یاسا.   -
  بەدەم تریقانەوەیەكی ئاڵوشاویەتی وتی:- 

كەواتە، هەردووكمان تەواوكەری یەكترین.   -
لەوانەیە.   -

بەپێكەنین و خۆبادانێكەوە وتی: 
بەڕێز لەوانەیە، چی بۆ ئەوەندە رەشبینی؟  -

ساڵ،  نیوەی  پشووی  لەسەرەتای  قوتابیان  جارێكیان 
بڕیاریاندا گەشتێكی دەریاچەی )سەرسار( بكەن، تۆ ویستت لەو 
گەشتە خۆت كەنار بگری و نەچی بەڵام – نەوال – لێت بووە 

مێمڵ و یەخەی بەرنەدایت، گەیشتنە )سەرسار( دوای ئەوەی 
هەرزەكارانەوە  بەخۆشنوودەیەكی  ئەو  كرد،  خۆش  جێگاتان 
پڕی دایە دەستت و، بەرەو كەنار دەریاچەكە پەلكێشی كردی، 
ئاوەكەوە،  دەم  دایە  خۆی  لەتەنكاییدا  پێكەنینەوە  بەتریقەی 
پێكەنینەوە  بەدەم  خووساو  ئاوەكەدا  لە  سوورەكەی  فوستانە 
دەیپرژاندە  و  هەڵدەگۆزی  ئاوی  دەست  هەردوو  بە  خێراخێرا 
تۆوە، بەزەردەخەنەیەكی خەماویەوە خۆت لە پریشكی ئاوەكە 
دوورخستەوە، هەركە هەڵسایەوە تەزوویەكی گەرم كۆڵەوژی 
بەسیخێكی  دەروونتی  لەت دڵ و  لەت  و  هەناوتەوە  رووكردە 
جەستەیەوە  بە  سوورەكەی  فوستانە  دەبرژاند،  ئەفسانەیی 
خۆی گوشی بوو، جەستە خرپنەكەی وەكو پەیكەرێكی گریكی 
لەژێر فوستانە سوورەكەوە گاڵتەی بە هەموو بوونت  رووت، 
بەدەوری  بوو،  بەرجەستە  سرووشتدا  تامەزرۆیی  لە  دەكرد، 
واتاوە،  پڕ  هەوسێكی  كەیلی  بەچاوێكی  دەسوورایەوە،  خۆیدا 
چاوە پڕ تروسكایەكانی لەسەر روخسارت دەنیشتنەوە، وەكو 
دوو چۆلەكەی لاسار پێستەی روخسارتیان بەردەنووك دەدا، 

لەوانەبوو خوێنیان لێ بچۆڕێ، بێ ئەوەی ئاگات لێ بێ و هەست 
بەچ ئازارێك بكەی، هەردوو مەمكی خەریك بوون، وەكو دوو 
بەندكراوی چەتوون بەدەستی رووتی دەرگای بەندیخانەكەیان 
هەپروون بەهەپروون بكەن، بەو جۆرە فوستانە سوورەكەیان 
خڕەكەی  سكە  ئینجاش  دەبوون،  سەربەست  دەكردو  شەق 
سەربڕاو  كۆترێكی  چەشنی  ناوكی  چاڵایی  لەسەر  بەئاستەم 
وەنەوزی دەدا، رانەكانی هی جوانوویەكی یەك ساڵان بوون، 
لەرە.  خستبوە  بادانەوە  خۆ  بەدەم  سوورەكەیانەوە  كوتاڵە 
زۆر  ماندووبونێكی  بەبیانووی  وەدەرهات،  ئاوەكە  لە  هەركە 
بە هەناسكە هەناسكێكی موزەیەفەوە خۆی بەتۆوە نووساندو، 
وەك سەرخۆشێكی رۆژ لەتری دەدا، بەشەرمەوە لێی رەویتەوە، 

بەڵام نیوەی جەستەت لە ئاو هەڵكێشرا. و دەیوت: 
حەز دەكەم زمانەكەت فێر ببم.   -

بۆچی؟   -
لەپاشەرۆژدا پێویستم پێی دەبێ.   -

كە  بەڵام  تێنەگەیشتی،  قسەكەی  لەمەبەستی  ئەوسا  گەرچی 
كۆلیژت تەواو كرد، زانیت مەبەستی چی بوو، دەشێ هەروەكو 

ئەو دەیوت، ئێستاكە تەواوكەری یەكتر بوونایە. 
پیرەمێردەكە  لەدوو  زمانیان  لەژێرەوە  خرپنەكان  كیژە 
دەردەكرد، ئەوانیش بەچاوی زیت و پڕ شەرمەزاری پیریەوە 
تەماشایان دەكردن، مرۆڤ هەتا بچێتە ناو ساڵەوە، ئارەزووەكانی 
ناسك  پێستەو چەرمی جەستەی  وەكو  دەكرێن،  تر  مشتوماڵ 
وەكو  دەكات،  نیان  و  ناسك  شتێكی  بەهەموو  حەز  دەبنەوە، 
چۆن ددانەكانی پەكیان دەكەوێ، حەز بەخواردنی ناسك دەكات، 
بەرز  تەمەنی  تا  دەكەوێت،  تەمەنەوە  بەپێچەوانەی  مەسەلەكە 
ئەگەر  واتە  دەبێتەوە،  بەرز  ئارەزووەكانیشی  و  حەز  بێتەوە 
شانەكانی جەستەی رووەو نوشستی بن، ئارەزووەكانی بەرەو 

پۆپە مل دەنێن. 
حەیشەریانەوە  بەپێكەنینی  كۆلیژیش  خرپنەكانی  كیژە 
تەماشایەكی تۆیان كرد، حەزت بۆ ژنە رەشپۆشەكە جوڵا، لەم 
جۆرە سەربردانەش ئازارێك لەناختەوە ختوكەت دەدات، وەكو 

هەموو  بووی  منداڵ  بەخشرا،  پێت  لەمنداڵیەوە  ئازارەی  ئەو 
جارێ دایكت سەرزەنشتی دەكردی، دەیوت: 

رۆڵە مەكە خۆت دانەنێی.   -
سەگەكانی  توتكە  هەموو  گوێزان  بە  بووی  لاسار  ئەوەندە 
ئاواییت كلك و گوێ دەكردن، ئەوەندەش چەتوون و نەگریس 
بووی، هەموو گەردوون و ئەوەی لە گەردووندا هەیە، بەجنێو 
دایك  دەگەیشتە  تاوەكو  هەروەها«  »ئێستاكەش  دەشۆریەوە 
و باوكیشت، هەر كە توڕەش دەبووی پرتاو پەلاماری تەشتە 
نانەكەی ماڵەوەتانت دەدا، وەك و خرۆڵكەی وەرزش یەك بەدوای 
یەك بەئاسمان هەڵیانت دەدا، زۆر جار بایەكەش یارمەتیتی دەداو 
نانەكانی پەرش و بڵاوی خانوەكانی دەوروبەری دەكردنەوەو 
ئینجا هێور دەبوویتەوە. تاوەكو بەو نەخۆشیە خۆت داناو چەند 

ساڵێكە پێتەوە نووساوە. 
لەشەوی  ناگێردرێتەوە،  كەس  بۆ  ئەفسانەیەكە  ماندوویت 
بوویتەتە  دەزانێ  كاتێ  دەگرێ،  ئۆقڕە  چڵكن  مەیخانەیەكی 
ئارەقەت  جەڕەیەك  لەوتاوەكان،  شارە  شەوگاری  تاكەكەسی 

ناوەتەوە سەرەوە، هەتا دەگەیتە جێگای سرەوتنی ئاوارەیەكەت 
چەند جارێك بەدەما دەكەوێ، سەروچاوت دەڕووشێ و خەڵتانی 
خوێن دەبێ، یان ئەوەتا جەستەت لەقوڕو چڵپاو هەڵدەكێشرێ، 
تەنها تۆ ئێستا ئاوها رووت و رەجاڵی بێ دەرەتانی مایتەوە. 
كەچی ئەوانەی لەگەڵ تۆ بوون هەرەسیان هێنا، هەموو ئێستاكە 
لەبەرزەكی بانانن و بوونەتە شت، قۆنتەراتچی، خاوەن پارەو 
تووشی  تەنانەت  فرۆشتن،  ئابڕوو  و  درۆزن  قۆڵبڕو  بازرگانی 
رەفتاری شازو بەدخوویش بوون و، نێرینەی لووسكە لە خشتە 
لاپەڕەی  شتوە،  بەهایەك  هەموو  لە  دەستیان  چونكە  دەبەن، 
رەفتاریان رەش بۆتەوە، هەموو هەست و نەست و پیاوەتیەكیان 
پێ شێل كردوە، شەیتانیش دەستی لێیان شتوە، ئەوانیش هەر 
لەوێ كەلەناو شۆڕش بوون، لەكەسانی تری وەكو تۆ بەرێزتر 

بوون، قەلەموون بەگەروویان دا فرتەی دەهات. 
دەیانوت ئێمە مێژوو درووست دەكەین، ئەوەتاش ئێستاكەش 
درووست  مێژوو  رێگایەك  بەچ  تەماشادەكەی  خۆت  بەچاوی 

دەكەن..! 



125

تــــــــــوانـــــــەوە

پێكێك  گوژاڵكی  چۆڕی  لە  دیسان  ئەمشەویش  بێگومان 
رەشپۆشەكەو  ژنە  سەگەكەو  مەسەلەی  دەدۆزیتەوە،  خۆت 
منداڵە  جولەكەكان،  خانووی  رەبەنەكەی  كابرا  نەورەسەكان، 
پەرپوتەكانی بەردەرگای چێشتخانەكان، لەگەڵ بۆنی سەرخۆشی 

تێكەڵ دەبن و سەراپا گەردوون كاس دەكەن.
ئاڵۆزی  دیكە  ئەوەندەی  پێشوو  شەوی  خەونەكەی  پتر 
نەكرا  بۆت  كە  بكەی،  لێبووردن  داوای  لەوانەیە  كردبووی، 
ئێمەدا،  لەمەڕ  خەونەكەش  دەشێ  بگێریتەوە،  بۆ  خەونەكەمان 
ئەوەندە سەیرو سەمەرە نەبێ، بەڵام مێروولەی ووروكاندۆتە 
یەكەم  دیسان  ئەمشەویش  هەڵگرتوە،  لێت  ئۆقرەی  كەوڵتەوە، 
دیمەنەكانی  گەورە،  شاشەیەكی  دەبێتە  ئارەقەكەت  پێكی 
خەونەكە تێدا تەراتێن دەكەن، ئەم خەونە یەكەم شەو نیە، دەبێتە 
مۆتەكەو لەسەر سنگت بارگەی قورسایی خۆی دەخات، بگرە 
ساڵانێكی دوورو درێژە لە هەفتەی دوو سێ شەو ئەم خەونە 
تێبەكەوێ،  گۆڕانی  بەموو  ئەوەی  بەبێ  دەبێتەوە،  دووبارە 
هەردەڵێ فلیمێكەو هەموو جارێ لەشاشەی مێشكت لێ دەدرێ، 

خەونەكەش ئەمەیە:
تێكڕژانە  نا..نا  مەحشەڕە،  رۆژی  هەردەڵێی  لەگوندێكدا، 
رەشبگیرە، هەموو گوندیان بەرووت و قووتی لە خانوە گلێنەكانیان 
هاتوونەتە دەرەوە، هەموو گوزەرە تەسكەكانیان جەڕاندوە، ژاوە 
ژاوە، چەشنی مێروولەی بەئاگرو ئاو گوریچەدراو بەیەكادێن، 
چەقاوەسوو،  ژنی  هەندێ  دەبن،  یەكتر  هامبازی  هەندێكیان 
بەردەبن،  تێك  تەوەزەل و كەتە،  پیاوی  دەپەڕنە كۆڵی هەندێ 
یەكتری تێر جنێو دەكەن، هێشتا بەو وەزعەشەوە، بەختەوەری 
لە روخساریان دەتكێ، منداڵەكان دوورە پەرێزی عەشاماتەكە 
یاری دەكەن و، پیان پێ دەكەنن، گاڵتەیان بە عەقڵی گەورەكان 
دەهات، ئاسمان رەش داگیرساوە، هەموو ترسیان لێ نیشتوە، 
ئەوەی خەڵكە رووتوقووتەكەیە لەترسان كرۆشكەیان كردوەو 
پەپكەیان  خۆیانەوە  ئامێرەكانی  بەسەر  دەكرد،  گرمۆڵە  خۆیان 
لە  دەمیان  رووی  گریان  بەناڵەو  تریش  ئەوانی  خواردۆتەوە، 
ئاسمان دەكەن، هەریەكە بۆتە جۆرە ئاژەڵێك، پەلاماری یەكتر 
یەكێك بوو  باوكیشت  یەكتری خەڵتانی خوێن دەكەن،  دەدەن، 

لەپرێكا  دەدا،  قووتی  رووتو  ژنێكی  گووری  سوورو  لەوانە، 
ژنەكە بوە مێردەزمەیەك و پەریە كۆڵی باوكت، جووتە گوونە 
زەلامەكانی لە گەردەنی توند كردو گیانی دەرچوو، مێردە زمەكە 
بووە ژنە رووت و قووتەكەی جاران و، خۆی تووردایە ئامێزی 
كابرایەكی پیرەوە، تێكڕژانە، بەو دۆخەش هێشتا بەختەوەرن، لە 

پرێكیشا كیژێكی هەرزەكار قیژاندی و وتی: 
تەماشاكەن، تەماشاكەن، هەموو خەڵكەكە واقیان وڕما، تەماشای 
یەك ئاقاریان دەكرد، دیتیان دەڵ و گەماڵێك نووساون، هەردوو 
سەگەكە زمانیان چەندان گوریس درێژببوو، گوریچەی گوندەكەیان 
گەماڵەكە،  و  دەڵ  بەرببونە  دار  بەبەردو  وردەكەش  منداڵە  دەدا، 
بەڵام ئەوان، لە شوێنەكەی خۆیان جمەیان نەدەكرد، لە خۆشاوی 
هەناسكە  بە  تەنها  لێوەنەدەهات،  سرتەیان  بوون،  نقوم  خۆیان 
عەشاماتەكەش  دەكردەوە،  زیت  خەڵكەكە  لە  چاویان  هەناسكەوە 
هەركەسەو هەردوو دەستی خۆی خستبوە ناو لینگی خۆیەوە. كیژە 
هەرزەكارەكەش بەچاو نوقاندنەوە خۆی هەڵدەگلۆفی، عەشاماتەكە 
یەك لەدوای یەك لە شوێنەكەی خۆیان جەستەیان خاو دەبووەوە، 

ژاوە ژاوەكە كپ بوو، هەركەسەو بەرەو ماڵەكەی خۆی بەملكەچیەوە 
لۆژ دەبۆوە، ئاوایی بێ دەنگ دەبوو، دەڵ و گەماڵەكەش لە هەناسكە 
هەناسكی خۆشاوی خۆیاندا، بەختەوەر بوون، لە ناكاوێك كرانەوە، 
لەیەك بوونەوە، ئینجاش بەقەپاڵ و حەپین بەربوونە یەكتر، دوو 
بڕە سەگی تر لە چاو نوقاندنێكدا، وەكو هەڵم هەڵقوڵان، بەربوونە 
و  لەدەڵ  وردەكەش  منداڵە  بریەوە،  یەكتریان،  ئاسەواری  یەكتر، 

گەماڵەكە هاڵان و تێیان كەوتن تا لە چاو وون بوون. 

*****

-4-

گریانەكەت بۆ پازدە ساڵی بەفیڕۆچووی تەمەنتە، ئەو دەمەی 
لێهاتبوو، كەچی كاتێك  تازە مووت  ناو – شۆڕش –  چوویتە 
بەدەستی بەتاڵ و بێ ئەنجام بۆ ناو شارەكان گەڕایتەوە، ریشت 
تازە  هات،  بەسەر  تۆیان  وەكو  زۆربەیان  ببوو،  برنج  و  ماش 
موویان لێهاتبوو چوونە ناو شۆڕش. كەچی بەكۆڵێ حەسرەت و 
مایەپووچ و ریشی ماش و برنجەوە گەڕانەوە، گەلێكیان تەمەنی 
لاوێتیان لەكیس چووبوو، چاوەڕێی ئەوە نەبوون تازە ژنی شۆخ 
و شەنگ ئاوڕیان لێ بداتەوە، بۆیە زۆربەیان لەرێ دەرچوون 

یان بوونە موریدی مەیخانەو تیاترۆخانەكان. 
و  ترس  و  دڵەكەوتی  و  پەرپووتی  و  برسیەتی  پازدە ساڵ 
راونان بەدەم ئاسانە، ئەو سەردەمە دەتویست دەماری پیاوەتی 
خۆت لە رەگ و ریشەوە دەربێنی، تا بیر لە مێینەو ژن و ژن 
ئەو  نەك  ببڕی،  ئامانجە  لەو  خۆت  مارەی  نەكەیتەوە،  هێنان 
غایلەیە رێگات پێ وێڵ بكات بەدیار ژن و منداڵەوە داكەسێی و، 
ببیتە گاڵۆكی دەستی وەڕزی و دڵتەنگی و، لێت ببیتە كۆسپ و 
تەگەرەو ورەت بڕوخێنێ دواجاریش هەزارو یەك پاكانە بۆ ئەو 

ورەبەردانە بدۆزیتەوە . 
ئەو شەوەی رێگایان پێ نیشاندا، رێنماییان كردی، خەریك 
لەوەڕت  لە  بكەنەوە،  سارد  سڵت  شارەكان  سنووری  لە  بوو 
دەرباز  بوو،  خۆت  ئازایەتی  یاخود  بەرێكەوت  بەڵام  بخەن، 
مرۆڤیش  بوو،  بەفرو سەرماو سۆڵە  كڕێوەو  بووی، شەوێكی 
بەوشەوە  نەبێ،  لەبەردەمدا  ئاوهای  پیرۆزی  پەیامێكی  مەگەر 
سەختانە خۆی لە ئامێزی گەرم و گوڕی و تەمەڵی و ئاسوودەیی 
وچان  بێ  سەعات  شەش  پێنج  تووشە  شەوە  بەو  دەربێنێ، 

دانە چووقەو  لەرز و  بەدەم  بەر،  دایە  نەهاتت  رێگەی هات و 
ترس و دڵە راوكێ و برسیەتی، هەر كە برسیش دەبووی بەرە 
خەڕنوكی وشكەوە بوو و میوەی كێویلەت دەخوارد، یان پووش 
و پەڵاشت دەماشاندەوە، زۆرت برسی بوو ئەو شەوە، گەیشتیە 
سەر بێستانێكی بەرەڵاكراو، بەتەپەتەپی تاریكیەوە دەستت كوتا 
بۆبڕكی درەختە خشۆكەكانی زەوی، شتێكی ساردو نەرم هاتە 
بەدەم  ترۆزیە،  یاخود  ئاروویەكە،  ئەمە  مەكە  وتت  دەستەوە، 
گوندێك  گەیشتیە  تا  دەگرت،  لێ  قەپاڵت  بەلەزەتەوە  رێگاوە 
لەماڵەكان  لەیەكێك  لە گوندەكە  هەرقەپاڵت لێ دەگرت، هەركە 
بەدەم  تۆ  ئەوەی  بەر رووناكی چرایەك، سەیرت كرد  خستتە 
رێگاوە بەلەزەتەوە دەتماشاندەوە، كولەیەكی گەنیوو بوو، چونكە 
ئەو شەوە  درەنگێكی  هەتا  نەبوو،  لێ  ئاگات  و  بوویی  برسی 
لەبەردەم  پیرۆزت  پەیامێكی  دەڕشایتەوە.  دەدایەوەو  ئێڵنجت 
لەبیرت  دەگەی  بەمەخسەت  هەركە  راگرە،  خۆت  »دەی  دایە 
دەچێتەوە«. ئەو دەمەش كە منداڵ بووی گەر پێت هەڵنەگوتبایە، 
یان لە هەڵدێرێك یاخود چیایەك گلۆربوویتایەو جێگایەكت ئازاری 

پێ بگەیشتبایەو بریندار بوایەو، پێیان دەگوتی دەی قەیناكە كە 
گەورەبووی لەبیرت دەچێتەوە، كەچی گەورەش بووی برین و 

ئازارەكانیش لەگەڵ تەمەنت گەورەتر بون. 
بارانت  و  زۆنگاو  ئاوی  دەبووی  تێنوو  كە  شەوە  ئەو 
دەخواردەوە، چونكە ئاواتێكی گەورەت لە دەرووندا دابوو »دەی 
خۆت راگرە، هەركە بە مەخسەت دەگەی لەبیرت دەچێتەوە«، 
تاكە گەیشتیە ناو ئەوان، بەڵام ئەوەی رەچاوت نەدەكرد قەوما، 
وەكو  دەهاتن،  دا  بەلات  بەسڵكردنەوە  گومانەوە،  كەوتنە  لێت 
كەرەسەیەكی بێكەڵك و چڵكن دەستیان بۆت دەهێنا، یاخود وەكو 
بزنێكی گەڕو گوڵ لەدەورەوە تێت رادەمان، لەوێڕا نەیانهێشت 
قوژبنی  لە  یەكسەر  بحەسێیتەوە،  و  بدەیی  ئەوتۆ  پشوویەكی 
ئەشكەوتێك قۆڵبەستیان كردی، تاكو رۆژ بووەوە، بۆ بەیانیش 

لێت كەوتنە پرسین و لێكۆڵینەوە. 
لەكوێوە هاتووی؟.   -

بۆچی هاتووی؟   -
كێ تۆی ناردۆتە ناومان بۆ سیخوڕی كردن؟  -

تۆ پیاو خراپی.   -
پاكەو  لەگەڵمان  نیازت  تۆ  كە  هەیە  بەڵگەیەكت  هیچ   -

دەتەوێ لەگەڵمان بی؟ 
ئەگەر راستی نەڵێی شفلەتلیشت دەكەین.   -

لێكۆڵینەوەكانی ئەوان ورەتیان نەڕوخاند، چونكە لە مێژبوو 
هەر بە بیركردنەوە، سەربازێكی نەناسراوی بیروباوەڕی ئەوان 
دەكەن،  شتێك  بە  شتێك  ئەوەی  لەسەر  بووی  بووی. سوور 
هەزاران زامە كۆن و نوێیەكانت سارێژ دەكەن، سووریش بووی 
لەوەی ببیتە یەكێك لەئەوان، چونكە لە زۆربەیان لەو بارودۆخە 
چاكتر گەیشتبووی، هەر هیچ نەبێ لەگەڵ خۆتدا راستگۆ بووی، 
هیچ هێزێك گاڵی نەداوی، تەنها هێزی مێشك و وشیاری نەبێ، 
دەردی سەری نەبێ، كۆت و زنجیری ناڕەزایی ساڵەهای ساڵ 
نەبێ. ئەوان مافی خۆیان بوو بەو شێوەیە ئازارت بدەن، لێت 
رادەی  چونكە  بوون؟.  بەگومان  تۆ  لە  هەر  یان  بن،  بەگومان 
بیركردنەوەت لە زۆریان بەرزتر بوو، دەترسان تەختی نیمچە 

پاشای ئەوان داگیر بكەی. 



134

تــــــــــوانـــــــەوە

كەچی تۆ هێشتا دڵت بەو ئازاردانەی ئەوان خۆش بوو، وەكو 
كەسێك بیەوێ لە گوناه پاك بێتەوە، چونكە لەمەڕ تۆ ئەوەی 
هەڵسو  بەراستی  و  وریان  خۆیان  ئەركەكەی  لە  دەگەیاند، 
بەسەدان  تۆش  كە  پیرۆزەی  مەبەستە  ئەم  بۆ  دەكەن،  كەوت 
كردنەوەكانی  تاقی  لە  ئەوان  بەر،  گرتبوە  رێگات  كولەمەرگی 
لەمەو بەر دەترسان، نەك جارێكی تر تیا بچن و ئاواتەكەیان 
راست  تر  ساڵێكی  چەند  بۆ  و  نەخۆشی  پێخەفی  ناو  بكەوێتە 
ئەشكەنجەیە،  هەر  تۆ  بەشی  بدەن  ئەشكەنجەت  با  نەبێتەوە، 
هەر بۆیان ساغ دەبێتەوەو تۆش بۆ ئەم ئامانجە پیرۆزە خوێنی 
خۆت كردۆتە كاسەوە، مافی خۆیان بوو ئاوها رەفتارت لەتەك 
ئاوەو  تەقەڵایەكیان  و  هەوڵ  هەموو  نەبێ  وەها  ئەگەر  بكەن، 
خۆی  ئەوانەوە  بەناوی  خراپ  پیاو  زۆر  چونكە  ئاودەڕوات، 
بردوە،  پێیان  لەئەوان و چەندان جار زەفەری  یەكێك  كردبوە 
ئەنجامیش ئاشكرابوون و سڵیان ساردكردوونەتەوە، بۆ مانگێك 
لێكۆڵینەوە لێت وەرز بوون، هیچیان بۆ ساغ نەبۆوە، بەرەڵایان 
كردی، رەهابووی، بۆخۆت لەناوچەكەی ئەوان گوزەران بكەی، 

بەوەش دڵخۆش بووی، هەر هیچ نەبی یەكێكی لەوان، وەهای بۆ 
دەچووی، چۆن خۆت بگوزەرێنی؟ بیرت كردەوە وەكو كەسانێكی 
تر قاچاخچێیەتی بكەی. چونكە زۆر كەس بۆ ناو ئەوان هاتبوون 
بەڵام  قاچاخچی،  بونە  نەبردوو  دەریان  بارودۆخەكە  لەگەڵ  و 
مەبدەئێكی خۆت  هەموو  لە  پشت  كردەوەیە  بەم  كرد  هەستت 
دەكەیی و دەیخەیتە ژێر پێیەوە. دواجاریش هاتیە سەر ئەوەی 
لەكوێرە دێیەك ببیتە پاڵەو جوتیار، چونكە بڕیاری گەڕانەوەت 

لە مەڕ خۆت سرابووەوە، سەرێكەو هێناوتەو نایبەیتەوە.. 
پازدە  فیرۆچوونی  بە  بۆ  ئێستا  هاتبوو،  لێ  مووت  تازە 
ساڵەش،  پازدە  ئەم  سەرەتای  دەكڕوزێیتەوە.  تەمەنت  ساڵی 
دەگەڕێیتەوە بۆ ساڵی 1965 هەر بە قوتابیەتی لەشار بیوویتە 
یەكێك لە ئەوان، بەڵام سەرەڕای ئەوەش لێت بەگومان بوون، 
بویتە سەپانی كوێخا«زۆراب«. یەكەم  لە گوندێك  ئاخریەكەی 
پێت  گاڵتەیان  نێرەكان  مەڵۆ  و  دەرەوەنی  دروێنەكردن،  رۆژی 
دەركرد، پێت پێدەكەنین، كە لەو كارەدا بەتەواوەتی بێ بەهرەیی 

و پێیان دەوتی: 

لەم دەردەسەریە؟،  دابوو  »تۆیەكی كوڕە شاری چیت   -
هەڵقوڕاندبا،  تەزیت  ئاوی  بخواردبایەو  فیساوت  نانی  بۆخۆت 
چۆن بەرگەی ئەم زەردە گرەو مەشریقانە دەگری؟ بچۆ بۆخۆت 

لە شار كۆڵكیشی بكە لەم حاڵەت چاكترە..«. 
هەركە ئەمەیان بەگوێت دادا، چاوەكانت لە فرمێسك پڕ دەبوون 

و لە پیاوەتی و مرۆڤایەتی خۆت دەكەوتیتە گومانەوە. 
مووت  هێشتا  كرد،  بەخۆت  چیت  لێهاتبوو  مووت  تازە 
ئەو  ئەشكەنجەكێشانی  و  دەردەرسەری  لە  بیرت  لێنەهاتبوو 
خوێندنەوە  كتێب  بەسەر  خۆت  چاوی  دەكردەوە.  جوتیارانە 
كوێركرد، بۆئەوەی بگەیتە بنج و بنەوانی ئازارەكانیان، شەوو 
بەو جیهانە سەوزە دەدیت، كەبۆیان دەرەخسێ،  ڕۆژ خەونت 
بڕیارت  بۆیە  بووی،  قاڵ  ئازارەكانیاندا  لە  دەتوت سەدەیەكەو 
بەگومان  لێت  دیاربوون  ئەوانیش  كەچی  ئەوان،  ناو  دابچیتە 

بوون، لێت وەرز بوون:- 
لەكوێوە هاتووی؟   -

كێ تۆی ناردۆتە ناومان بۆ گزیری كردن؟   -



137

تــــــــــوانـــــــەوە

ئەگەر راتی نەڵێی شفلەتلیشت دەكەین.   -
بڕیارت دا ببیتە سەپان، كەچی جوتیارەكانیش گاڵتەیان پێت 
دەكرد، بڕیارێكی سوورەوە بوو وەكو ئاسنی كورەی ئاسنگەر، 
لەناختەوە تینی دەسەند، دەبێ كارێكی ئەوتۆ بكەی ئەمانە پێی 
سەرسوڕمان بن، ئەوەبوو یەك دوو رۆژ لەبەر ئەو مەشریقانە، 
بەچاكی چاوت دەبڕیە دەست و داس وە شاندنی دروێنەكان، 
ئارەقە جەستەتی دەتلیسانەوە، یەك دوو كیلۆ خوێن و گۆشت و 
بەزت بەردەدا، دوو كیلۆ قورساییت كەمی دەكرد، هەر رۆژەی 
ئارەقە  دەبووە،  جەستەت  بەزی  و  گۆشت  و  خوێن  كیلۆیەك 
دەچۆڕایە سەر زەویەكەو دەبوە خۆراكی مۆرانەو كرمی برسی 
تینوویەتی  و  دەردان  ئارەقە  رۆژە  دوو  ئەو  دوای  زەویەكان، 
نیو  نەبێ  هەرهیچ  توانیت  گەرما،  بەرزەردە  هەڵقڕچانی  و 
بەرەبەرە  بكەی،  دروێنە  درەوەنیەكان  خرتە  پیاوە  ئەوەندەی 
بەسەرسوڕمانەوە  ئاڵۆشاویەكان،  مەڵۆنێرە  و  دەرەوەنی 
تەماشاتیان دەكرد، چۆن زووبەزووی وەك و ئەوان سواڵەی 
گەنمە قەویلەو رەش گوڵ، بەدەستی چەپەت دەگرت و بەدەستی 

راستەت خێراداسەكە دادەوەشێنی و دەیدوریتەوە، تاوای لێهات 
بەمانگێك لەوان چاپووك و گورج و گۆڵتر بووی و، لە هاوشانی 
خۆیان دروێنەیان پێت دەكرد، یەكێك لە پیاوە خرتەكانیش بانگی 

هەڵدەداو پێی دەوتی:- 
ها. دەی مامۆستا. تەوالێت لار، بتڕەژم، دەست و بردی   -
بكە، خۆر ئەوەنەی نەماوە لە دەمكەڵ خۆی بكاتە ئەو دیوەوە. 
پتر شان و قۆڵت دەوەشاند خوێن و گۆشت و بەزی جەستەت 
دەبوە  پەرێزەكە.  زەوی  سەر  دەچۆڕایە  دەتوایەوە،  بەئارەقە 
لێ  مووت  تازە  زەویەكە،  برسی  مۆرانەی  و  كرم  خۆراكی 
هاتبوو، یاخود ریشت تۆپ بوو، قۆز بووی، كیژە مەڵۆنێرەكان 
بووی،  شار  كوڕی  ماوەیەك  چونكە  دەبوون،  سەرت  سەودا 
ئەوانیش  هەڵینەپروكاندوە،  زەردەگڕە  خۆرو  ئەوەندە  پیستەت 
و  داب  بەگوێرەی  یاخود  مەڵێ  زۆرە  و  بەناچاری  لەوانەیە 
نەریتی گوندایەتی مێردیان بە كوڕە لادێیەكان دەكرد، ئەگینا تۆ 
بوویتە مایەی هەناسە ساردی زۆربەی نەوجەوانی گوند، كیژان 
چاكتر  دەبڕی،  تێت  چاویان  لەژێرەوە  ئاشقاڵیەوە  بە  بەچاوی 

دەبوە  سواڵەكانت  لەسەر  تامەزرۆیەوە  بەچاوی  بڵێی  وەهایە 
دەمەقاڵیان، هەر كیژەو دەیویست سواڵەكانت مەڵۆكات. 

جێگای  بویتە  مایتەوە،  گوندە  لەو  مانگ  سێ  بۆماوەی 
ئێوارانیش  كە  هەر  گوندەكە،  خەڵكی  شانازی  و  رەزامەندی 
بانگی  دوای  دەگەڕانەوە،  بەردەداو  دروێنە  لە  دەستتان 
و  باس  دەكردەوە.  گر  لەخۆ  گوندت  هەراشی  وردەو  نوێژان 
خواسی ژیانی شارت بۆیان دەگێرایەوە، هەندێ جاریش دەمت 
لەكاروباری رامیاری وەردەدا، بەتاسەوە گوێ رایەڵت دەبوون، 
بەدڵا  بوون،  سەیر  بوون،  بابەت  تازە  گوێیان  لەبەر  وتەكان 
شیعری  دەكەوت،  پێ  ختوكەیان  بوو،  خۆش  پێیان  دەچوون، 

ناڵی و حاجی قادر و گۆرانت بۆیان دەخوێندەوە. 
تاكو  بەلەزەتن،  چەورن،  قسەكانت  مامۆستا  بەخوا   -
ئێستاكە كەسێكی تر قسەی ئاوهای بۆ نەكردووین. یەكێكی تر 

هەناسەیەكی هەڵدەكێشاو دەیوت:-
مامۆستا، دەم خۆش، پیاوی زانا ئاوها نەبێ بۆچی باشە ..!   -
قەباحەتە،  سیاسەت  كاری  و  ئیش  لە  قەرەدان  لە  خۆ  بەڵام 

پەنجەت دەخستە سەر ئێش و ژانەكانیان، بەهەموو شێوەیەك 
هانت دەدان، بە دۆخی ژیانیان رازی نەبن و لایەنگری ئەوان 

بن. 

*****

-5-

تازە مووت لێهاتبوو، چویتە ناو شۆڕش، هەر كە گەڕایتەوە 
ریشت ماش و برنج ببوو، دیاری دەستت ژیانێكی پڕ كوێرەوەری 
ماڵ،  و  ژن  خاوەن  بوویتە  وێش  لە  هەر  بوو،  كۆلەمەرگی  و 
بەزاوا رێوی هاپۆ – محە – ئافتاوی كچە تاقانەی لێت مارەكرد، 
ئەو دەمەی بۆ ناو شار گەڕایتەوە تەنیا بووی، نە – دلێر – و 
نەدایكی دلێر – ئافتاوت – لەتەكا نەبوون، ئەوانیش هەردووكیان 

بەڕۆژێك لەگەڵ كوختە خێر خواكەتان بوونە خۆڵەمێش. 

ژوورەكەی  چوویتە  درەنگ  چێشتەنگاوێكی  »بەیانیە«  ئەم 
لەگەڵتدا  جارانەوە  تامەزرۆیی  پڕ  بەچاوی  رەشپۆشەكە،  ژنە 
لە  وێنەیەك  ژوورەكەی  دیواری  لەسەر  كردن،  لاقرتێ  كەوتە 
دەكردی،  تەماشای  بەتووڕەییەوە  ژەنگاویدا،  چوارچێوەیەكی 
هەر دەتووت چاوت لێ زەرد دەكاتەوە، بۆ ئەوەی نەك تۆش 
لەگەڵ  ئەوەوە  بەبەرچاوی  ژوورەكەی  دێنە  ئەوانەی  وەكو 
چاوشین  قۆزو  هەندێ  لاوێكی  بكەی،  خراپە  كاری  ژنەكەی 
بوو، بەكڵاو جەمانیەكەی لارەوە، دەیویست لە چوارچێوەكەوە 
دەرپەڕێ. كت و پڕناسینەوە، سەرداری فەتاح هەمەوەن، لەگەڵ 
ماڵی – هەتاو – پێكەوە لەو حەوشەی دراوسێی ماڵە مامەكەت 
و  لاساری  و  تووڕەیی  روخساری  بەڵام  بوون،  نیشتەجێ 
چەتوونیەكەی ئەو سەردەمەی هەر پێوە مابوو، هەركە لە ژنە 
و  سەرسوڕماویی  بە  ئەو  كێیە؟  ئەوە  پرسی  رەشپۆشەكەت 

گومانەوە وەڵامێكی دایەوە:- 
مێردەكەمە، چەند ساڵێكە بەجێی هێشتووم.   -

گەوزاوە،  خۆیدا  جوانی  خوێنی  لە  دەركەوت  بۆت  دواجاریش 

تۆ  رۆیشتوە،  ئاو  ئاوەو  خەسارەو  بە  رەنج  تۆ  وەكو  ئەویش 
باسی  و  دەنگ  رۆژەی  ئەو  ئیفلیجی،  رۆژگارێكی  گیرۆدەی 
بوو  ئێوارەیەك  دەمەو  پێگەیشت،  ت   – هەتاو   – زەماوەندی 
كڕێوەی بەفر كولیتی هەژارانی دەتلیسانەوە، تازەكی لە یەكێكە 
هەوی  نەخۆشیەكەت  گەرداویەكە  شارە  نەخۆشخانەكانی  لە 
كربۆوە، بەدەم ئازارەوە دەتناڵاند، پزیشكەكەت بەژوور سەرتەوە، 
لینگی  دەرپۆقیوو  مەمكی  بە  برینپێچەكان  ژنە  جەلادێك،  ببوە 
رووت و دەم بە كاوێژی بنێشتەوە، بەرقەوە دەهاتنە سەرت و 
دەرزیەكی مۆرفینیان وەكو زەردەواڵە بەلاڕانتدا دەچزان، خۆ ژنە 
برینپێچە رەش مرقنەكەیان هەركە پەیدا دەبوو، نەخۆشەكان لە 
ترسان خۆیان لەژێر چەرچەفە سپیەكاندا دەشاردەوە، ئەویش 
دەرپێی  پێشووی  ناو  دەخستە  دەستی  خۆی  ئارەزووی  بە 
نەخۆشەكانەوەو كوونە لووتەكانی فش دەبوونەوەو چاوەكانی 
تۆو  ئەو رۆژەی خۆشەویستی   . دەنا  لەیەك  بۆ چەند ساتێك 
كە  پاكەی  ئەڤینە  سۆزو  ئەو  هەڵكێشرا،  بێخەوە  لە  هەتاو 
هەرگیز بڕوات نەدەهات، چ باو بۆرانێكی ئەفسانەیی دنیایەكی 

ئەندێشاویش، لە وزەیدا هەبێ گەڵایەك لە درەختی هەڵروشێنێ، 
چەشنی چیا سەخت و سەركەشەكانی دەوروبەری گوندەكەتان، 
لەگەڵ وەیشوومەی سروشتدا ركەی دەكردو سەری دانەنواند 
و بەسەر كێشی دڵنیا بووی، بەڵام دوای ساڵانێكی دوورو درێژ 

بەم دۆخە چاوت بە – هەتاو – كەوت . 
نیوەی  ئەوان، پشووی  ناو  یەكەمجار چوویتە  منداڵ بووی 
شەشەمی  پۆلی  گەڕابوویتەوە،  گوندەكەتان  بۆ  بوو،  ساڵ 
ئەوەی  بۆ  نەك  ناویان  چوویتە  بەنەخۆشی  بووی،  سەرەتایی 
نەخۆشیەكەت  چارەسەركردنی  بۆ  بگرە  بمێنیتەوە،  لەناویان 
بوو، باوكت دەیووت رێگای شار دوورەو بەترس بوو، ئەوانیش 
دەیانووت  بوون،  دوور  قۆناغێك  چەند  ئێوەوە  گوندەكەی  لە 
ناو ئەوان، شەوێكیان دایكت  پزیشكێكی چاك خۆی گەیاندۆتە 

بەباوكتی ووت:- 
سەر  بخەرە   – قارەمان   – نیە  زووتر  سبەی  لە  هەر   -
كرد  خوای  ئەمە  بەڵكە  بكەرەوە،  تاقی  ئەویش  و  گوێدرێژێك 

شفای لەدەستی ئەو بێت. 

هەر ئەو شەوە باوكت رۆیشت و گوێدرێژەكەی لە »فەیزوڵا« 
بە ئەمانەت هێنا، بۆ ئەوەی سبەینێ پێی بچن بۆ ئەوەی . زۆرت 
دەست  فەیزوڵا – ی   – گوێدرێژەكەی  دایكت  بوو،  پێ خۆش 
بەڵكو ئەسپێكی  نییە،  نیشان كرد، هەستت كرد ئەوە گوێدرێژ 
ئەفسانەییە، ئیتر هەموو منداڵانی ئاوایی شانازیت پێوە دەكەن، 
لەگەڵ  قارەمان   ،– فەیزوڵا   – گوێدرێژەكەی  بەسواری  كە 
ئەو  سەربردەی  چونكە  ژوورە،  ئەو  بۆ  رۆیشتوون  باوكی 
گوێدرێژەی فەیزوڵاش هەمیشە وەكو پەندێكی پێشینان خەڵكی 
ئاسایی  گوێدرێژێكی  هەرچەندە  دەیانووتەوە،  مەبەستێك  بۆ 
بوو، بەڵام لەبەر ئەوەی فەیزوڵا خاوەنی بوو، بۆیە بەو جۆرە 
خەڵكی گوندەكەتان بۆ قوشمە بازی و قسەی نەستەق ناویان 
دەهێنا، وەكو گوێدرێژەكانی دیكە، جوتێ گوێی قوت و درێژی 
بوون،  خڕناڵ  پەلی  چوار  هەردەم  و  پان  ناوشان  بوو،  پێوە 
جیڕو  جەستە  ئەوەندەش  هەبوو،  بزی  زۆر  چاوێكی  جووتە 
تۆكمە بوو، بەدەگمەن شتێكی لێ دەقەوما، ئەوەبوو جارێكیان 
لە شاخە بەرزەكەی ژوور ئاواییەوە، خۆی و فەیزوڵا دەگلێن، 

و  بوو  هەندێ لاوە جەستەی رووشا  لە  فەیزوڵا  تەنها  كەچی 
لەنێو ئەو هەڵدێرەی  ئازاری پێگەیشتبوو، بەڵام ئەو  جەستەی 
لێ  ئەوەشی  نەباران  و  دێ  نەبای  وەكو  هەڵدێرابوو،  تێدا  كە 
بەسەر نەهاتبوو، رەپ لەسەر چوار پێیان راوەستابوو، بۆخۆی 
باكانە دەلەوەڕاو چاوی بڕیبوە ئەو خەڵكەی، كە بەدەنگی  بێ 
كارەساتەكەوە هاتبوون، سەربردەی ئەو گوێدرێژە زۆر دوورو 
سەدەی  ئەم  كارەساتی  زۆر  هاوچەرخی  بگرە  بوون،  درێژ 
بیستەمە سەر بە گۆبەنە بووە، پتریش پەیوەندی بە سەربردەی 
فەیزوڵاوە هەبوە، وەختی خۆی لە دوورە گوندێكی ئەو ژوورانە، 
هەر بە هەرزەكاری هاتبووە ئەو گوندەی ئێوە »كانی گۆمە« و 
ببوە رەنجبەری – مامە ناڵە –، ماڵی مام ناڵەش گوێدرێژێكی 
»ماكەر«یان دەبێ، دووساڵی پشووتر جاشە مێینەیەك دەهێنێ، 
ئەو ساڵەی فەیزوڵاش گەیشتبوە گوندەكەتان، جاشە نێرەیەكی 
نالە كچێكی دەبێ و  دەبێ و مام ناڵەش دەیكاتە خەڵاتی، مام 
ناوی »سەباو« دەبێ، كچێكی خرپن و چاو خورمایی و لەش 
و لار توندو تۆڵ و قسە خۆش و بزێو بوو، ئەوەی فەیزوڵاش 

رەشی  نیشانەیەكی  و  سپی  سوورو  و  كەڵەگەت  لاوێكی  بوو 
شەرمنۆك  زۆر  بەڵام  هەبوو،  چەپی  روومەتی  لەسەر  گەورە 
جار  كەم  بوو  كەمژەش  هەندێك  ئەوەی  لەبەر  یاخود  بوو، 
لەگەڵ »سەباو« قسانی دەكرد، ئەو قسانەش دەیكردن لەكاتی 
توێشەبەرە  داوای هەوجار و  یاخود  بوو،  راپەراندن  ئیشوكار 
ئامادەكردنی لێ دەكرد، لەوە بەولاوە تێپەڕی نەدەكرد، ئەگەر 
بهاتبایە قسەكردنیش هەندێ زمانی پەڵت دەبوو، و رەنگی سوور 
و  دەبات  بەسەر  فەیزوڵا  جۆرە  بەو  ساڵێك  چەند  هەڵدەگەڕا، 
هەتا دەهات، پتر هەویای – سەباو – لە دڵ و دەروونی پەنگی 
دەخواردەوە. بەین نا بەینێكیش مامە نالە بە زمانی لووسەوە بۆ 

هەڵخەڵەتاندنی فەیزوڵا پێی دەوت:- 
كوڕم ئەزانم، هەویای سەباوی، بەڵام پشووت هەبێ، لەتۆ   -

پیاوتری بەمێرد نادەم، سەباو بژی هی تۆیەو بمری هی گڵە.. 
بەیانی  جاڕیەو  گاڵتە  نالە،  مامە  قسانەی  ئەم  دەزانی  نەی 
دەكەوێتە دەمی وردەو هەراشی گوندەكەتان و، منداڵ و كورگەل 

بەتەوسەوە پێیان دەوت:- 

هی  بژی  گڵەو  بمرێ هی  فەیزوڵا. سەباو  دەوێ  چیت   -
تۆیە..؟! 

و  دەبوو،  شاگەشكە  خۆشیان  لە  قسانە  بەم  دیكە  ئەوەندەی 
نالە  مامە  بۆ  ئەو  رەنجی  بۆیە  دەزانی،  بەراست  مەسەلەكەی 
رەنجی نانە زگێ بوو، یەك دوانێكی گوندەكە ئەگەر لەبێ ئیش 
كەلاوەیەك  لادیواری  لەبن  كردبایە  ژانی  سەریان  كاری  و 

دادەنیشتن و بەگفت و گۆ لاقی خەڵكیان دەبردە دەمەوە :- 
ئەڵێن فەیزوڵا شەو باخەڵی گوێدرێژە ماكەرەكەی مامە   -

نالە ئەكات..! 
لەمنەتی مامە نالە باشترە.   -

ها . ها . ئی هی، ئی هی . هە . هە. هە . هە   -
ئەویش تەنها زمانی نیە قسە بكات، ئەگینا..   -

بەخوا ئەگەر بەوەش بزانێ تەنەكە بەكلكیەوە ئەبەستێ.   -
تەه . تەه . تەه.   -

سەباو بۆ گەمژەیەكی وەكو ئەو چۆن دابین دەكرێ؟   -
بۆخۆت لێمان ناكەیتە نێرە تەژەو، بڵێی من سوارەی ئەو   -

ماینە كوێتیەم.؟ 
گونیەك خەت سوور گەنمە قەویلەت بۆ ئەدەم بەلاشاندا،   -

وەكو بڵێ جاخە توتنێك هەڵئەگرم. 
و  درۆ  و  بۆخۆت  مەنجەڵ  بنی  ببێتە  رووت  دەك   -

فیشاڵت،
ئەوەبوو – سەباو – مێرد دەكات، ئیتر فەیزوڵاش پاش   -
چەند مانگێك لەو سەربردەیە دەست لە كاری رەنجبەریەكەی 
هەڵدەگرێ، لەگەڵ گوێ درێژەكەی دەبێتە چەرچی و دێوەرەو 
یەكێك  ببویتە  ساڵانەی  ئەو  دەبێ،  سەرگەردان  دا  بەگوندان 
بانەكان  رێگاو  لە  لەیەكێك  فەیزوڵا  ئەوەی  پاش  لەئەوان 
داڕزاوو  جەستەی  بە  گوێدرێژەكەی  وێڵەوە،  گوللەی  ببوە 
پەككەوتەییەوە لەگوندەكەتان بەڕەڵڵا بوو، هەر رۆژەی زیانی، 

لە رەزو باغێك دەدا.. 
ئەو شەوە دوای قسەكەی دایكت، باوكیشت چوو گوێدرێژەكەی 
ئەوان،  لای  بۆ  بچن  تاوەكو  خواست،  ئەمانەت  بە  فەیزوڵا  لە 
هەروەكو دایكت دەیوت: بەڵكە ئەمە خوای كرد شفای لەدەستی 

دكتۆرەكەی ئەوان بێت..؟ 
بەدەم  باوكت  رابوون،  خەو  لە  كە  هەر  زوو  بەیانی  بۆ 
هەنسكی گریانەوە بەسەر گوێدرێژەكەوە شەتەكی دای، لێوەكانی 
تەتەڵەیان دەكرد، فرمێسك زەنگۆڵ زەنگۆڵ بەسەر ریشە ماش 
و برنجەكەیدا، چۆڕاوگەی دەبەست، بەو بەیانی شیڕەی شەبەقە 
رێگای هات و نەهاتە، ئیتر لەماڵەوە وەدەر كەوتبای، جارێكی 
بەهەناسە  كاری  و  كەس  نەدەبووی،  گەڕانەوە  بەتەمای  دیكە 
ساردی و دیدەی پڕ گریانەوە ماڵئاوییت لێ دەكەن، گریانەكەی 
باوكت بۆ ئەوە بوو، دەترسا لەوێش چارەسەر نەكرێی، ئینجاش 
ناچار دەبێ بەرەو شار بەهەزاران ترس و دەڵەكوتێی مەرگەوە، 

دیسانەوە لەسەر گوێدرێژێك شەتەكت بدات. 

*****

-6-

ئەو بەیانییە سەرجەم دەردەسەری ئادەمیزادتان لەكۆڵ نابوو، 
هەموو  وەكو  كەژانە  ئەو  نەبوو،  روون  و  تاریك  هێشتا  دنیا 
كڵۆڵی و هەناسە ساردی خەڵكەكەیان لێ وروكابێ، سەر بەتەم 
و مژبوون، بەو شیڕەی شەبەقە سەمفۆنیایەكی ساردو سڕیان 
تارمایی كۆمەڵە  بناری چیاكان هەریەكەو  دەژەنی، گوندەكانی 
ئاژەڵێكی نووستوو بوون، بەرە بەرە سپی دەچوونەوە، تاریكی 
و تەم و مژیان لەخۆیان دەتەكاندو باوێژكایان دەدا، هەروەكو 
باوكت  نیشتەجێكانیان خۆیان گورج و گۆڵ دەكردەوە،  مرۆڤە 

نەبووبوونەوە،  كزر  ریشەكەی  سەر  فرمێسەكەكانی  هێشتا 
بەنیگایەكی كەیل و كڵۆڵەوە تەماشایەكی ئەو دۆخەی تۆی دەكرد، 
دیسانەوە چاوە بەخەمە هەمیشەییەكانی، فرمێسكیان پێدا دەهاتە 
خوارێ، كەلەملەكان هەناسەیان كورت دەكرد، پتر تەنگەنەفەس 

دەبوو، هەموو بەخۆزیای ئەوەی لەوێرا چارەسەرێك بكرێی. 
جێ و رێی ئەوان چەند قۆناغێك لە گوندەكەی ئێوەوە دوور 
و  هەڵدێر  و  دەربەن  و  پێچ  پێچاو  رێی  تۆڵە  بەهەزاران  بوو، 
دنیای  و شیرینی  »تاڵی  سەربەرەوخوارو سەربەرەو ژوورە، 
رێبوارە« بوو، بڕە گوندێك هەریەكەو دە دوانزە ماڵێك دەبوون 
ئەوەتا  یان  داوە،  بنار چیایەك خۆیان مات  لە  یان  نابوون،  و 
و  نشێو  و  دۆڵ  بڕیوەتە  كزیەوە، چاویان  بەسەر  بەلاپاڵێكەوە 
سەرترۆپك و رەوەزەكان – ئێستاش هەر لەو دۆخەی جارانی 
لێتان  سڵاویان  دوور  دووراو  دەهاتن،  پیرتەوە  بە   ،– خۆیان 
دەكرد، یان بەسەر گردێكەوە تا لەچاو وون دەبوون چاودێریان 
و  گۆبەن  چی  ئەگەر  بوو،  بێوەی  سادەو  ژیانێكی  دەكردن، 
گێچەڵێكی زۆریان نابۆوە، كەچی ئێستا ژیانت لەچوار چێوەی 

ژوورە سەنوقیە هاوچەرخەكان دا، پەلەقاژە دەكات، بۆنی تەماتەو 
میوەی گەنیو، زەلكاوەكان، چەندان ژنی تامەزرۆو حەیشەری 
رەبەن  پیاوی  چەندین  هەوەسێك،  نوێژی  بێ  پەڕۆی  دەتكەنە 
لە ژوورە چڵكنەكاندا، دەس مێزی خۆیان دەدەن، ئەم هەمووە 
دەبنە كۆمەڵێ دڵ هەڵشێوان و رژانەوەو خەونی ئاجر و باجری 

شەوگارەكان. 
دەیان جار لە رێگا دەكەوتنە بنار چیایەكی هەزار بەهەزار، 
چەند جارێكیش گوێدرێژەكەی فەیزوڵا، لە هەڵدێران پاشوەكانی 
دەخزان و شیڕەی تڕی بەردەدا، بەچاو قایمیەوە دەتدایە قاقای 
دەگرتەوە،  خۆی  قایمی  چاو  و  رێكەوت  بە  ئەویش  پێكەنین، 
ئینجاش باوكت رووی دەمی لە ئاسمان دەكرد و شایەتمانێكی 
ئاسمان، رەوە واشەیەك  دەهێنا، تۆش هەر كە چاوت دەبڕیە 
بەسەر سەرتانەوە سووڕو گوڕی ئەو ناوەیان دەدا، وەكو بڵێی 
چاوەڕوانی هەڵدێرانتان دەكەن، بۆ ئەوەی كەلاكتان بكڕێننەوە. 
ئەم خەڵكە چەند سادەو بێ ورەن ؟ ئەم سادەیی و بێ ورەییەش 
و  وپشتیان  پشتا  سەریەكی  دەردی  هەموو  هەوێنی  بۆتە 

بەرەچەلەكیان دا چۆتە خوارێ، هەركە دەرزیەكیش لە پەنجەیان 
لە  لووشە  دووعاو  و  ئۆف  ناڵەو  پڕ  دەمی  رووی  بچەقێ، 
ئاسمان دەكەن، چونكە هیچیان لەبار نیەو، سروشت ئەوەندەی 
نایەن،  خۆیان  ژیانی  واقیعی  دەرەقەتی  تەنانەت  تۆقاندوون، 
خۆیان  لەسێبەری  حاڵەتانەشدا  لەم  دەسەپاچەن،  بەرامبەری 
دەسڵێنەوە »دەست بەكڵاوی خۆتەوە بگرە خواگەورەیە« ئەگینا 
پیاوی بەوورەو كەڵەمێرد چ پێداویستی بە دوعاو لووشە هەیە، 

بگرە بیرو هۆشمەندی تایبەتی خۆی كردۆتە جۆرە ئاینێك. 
دەمەدەمی نیوەڕۆیە گەیشتنە جێ و رێ و بارگەی ئەوان، 
بەڕووگرژیەوە بەخێرهاتنیان كردن، جێگای پزیشكەكەیان نیشان 
سەردەمی  بۆ  دەگەرێتەوە  مرۆڤایەتی  دیسانەوە  ئەوەتا  دان، 
منداڵی مێژوو، بەرۆژ، بە مانگ، بەساڵ، هەزاران مرۆڤ دەبنە 
هەڵدێن،  هاوخوێنەكانیان  ترسی  لە  ئەشكەوتەكان،  نیشتەجێی 
تاوەكو لە بڕیاری كوشتنیان خۆیان دەرباز كەن، دەبنە هاودەمی 

دڕندەو وەحشیان. 

دا،  نیشان  بەباوكت  ئەشكەوتیەكەیان  نەخۆشخانە  رێگای 
كەوتە  و  گرت  فەیزوڵای  گوێدرێژەكەی  رەشمەی  لە  بەپەلە 

پێش:- 
هەچە، هەچە، سندانت لێ كەوێ.   -

لە  باوكتی  تووڕەییەكەی  تێخووڕینە  گوێدرێژەكە  بوو  دیار 
دەركرد،  كەرامەتی  برینداربوونی  بە  هەستی  بوو،  چەقی  دڵی 
چوار پێی لە زەوی وەكو مێخ لەزەوی داكوتا، بەدەم راكێشانی 
بە  باوكت  دەبۆوە،  درێژ  و  هەویر  دەبوە  ملی  رەشمەكەوە 

زەردەخەنەیەكی شەرمەوە وتی:- 
هەچە كوڕی باش بە، لەبەر خاتری قارەمانە فەنی پێیەك   -

هەڵگرە. 
بوونە چاوی  بوو، چاوەكانی  نەرم  دڵی  قسەیە  بەو  بوو  دیار 
پەلەوەرێكی ترسنۆك، سەری بۆ زەویەكەی شۆڕكردەوەو بۆنی 
خۆی  هاوڕەگەزی  مێیەنەیەكی  بۆنی  وەكو  دەنا،  رێگاكەوە  بە 
رێگاكە  توولە  هەڵزنا،  رێگاكەدا  توولە  بە  قۆ  هەڵمە  بە  بكات، 
مارێكی سەرو كلك بڕاو بوو پێچاوپێچ بەقەد لاپاڵەكەوە رەق 

هەڵاتبوو. 
جێگای پزیشكەكە لە دوو ژوورو بەرداڵانێكی لە ئەشكەوت 
دروستكراو پێكهاتبوو، لە كەسانی نەخۆش و بریندار سیخناخ 
ئەشكەوتەكە،  دەوروبەری  دەوەنەكانی  و  داڵ  و  دڕك  بوون، 
بەشەوان دەبوونە تارمایی و خێوو دێو و درنج و نەخۆش و 
بریندارەكانیان زەراژەترك دەكرد، نەخۆشێك ئەگەر لەلایەكەوە 
بانگی پزیشكەكەی كردبایە »دكتۆر« ئەو پیرەمێردە قۆڕبوەی 
كە هەر دەتوت توورەكەیەكی لە دووتۆی رانەكانی شاردۆتەوەو 

بۆ چارەسەری هاتبوو، وەڵامی دەدایەوە:- 
بوو،  خوێڕی  نەشتەرچیەكی  بوو؟  دكتۆر  كەی  تەڕەماش،   -
لای ئێوە بۆتە دخخخخختۆڕڕ. ئەگەر دخخختۆر بوایە، ژنەكەی خۆی 
نەئەكوشت و، لێرە جێگای بۆتەوە بەسەر ئێوەدا گەنجەفە لێئەدات. 

دەرچووبوو،  مێردە  پیرە  بەو  خوارە  لارە  خەڵكە  ئەو  بەزمی 
ئەشكەوتەكە  كەلە  پەكەوتووەی  تەلەفۆنە  ئەو  جارێ  هەموو 
هەرجارەی  و  دەگرت  هەڵی  دانرابوو،  عەنتیكەیەك  چەشنی 
گلەیی  ڕازو  و  دەكرد  قسەی  دەوڵەت  پیاوێكی  گەورە  لەگەڵ 

لە  ئەوانەی  هەموو  دەكرد،  لێیان  داوای  و  دەردەبڕی  خۆی 
ئەشكەوتەكەدا هەن لە سێدارەیان بدەن. 

ئێستاش چاوە پڕ تروسكاییە ئازایەتیەكانی »ئەحمەد« ت لەیادە، 
ئەویش هاتبوە ناو ئەوان تا ببێتە یەكێك لە ئەوان، كەچی لەویش 
لە خۆیان،  یەكێك  بەناو كردبویانە  بەگومان بوون، هەرچەندە 
بەڵام لەو نەخۆشخانە ئەشكەوتیە كردبویانە پێش خزمەتی ئەو 
بریندارانەی كەدەڕیانە ژێر خۆیان، چڵك و كێم و  نەخۆش و 

چڵم و ریتنیانی خاوێن دەكردەوە. 
هەندێ  بوو،  گەرمیانی  دامەزراوی  زەلامێكی  ئەحمەد، 
رەشتاڵە بوو، كەڵەمێردی لە چاوەكانیدا دەدرەوشایەوە، لە هیچ 
گیرساندبوویەوە،  ئەوان  لەناو  دڵسۆزی  نەبوو،  سڵكردنەوەی 
كەچی ئەوانیش كردبوویانە پێش خزمەتی نەخۆش و بریندارە 
ریتناویەكان، لەساڵانی داهاتوو بەهەزار نیخەنیخیش بووە یەكێك 
لە ئەوان باوەڕپێكراویان، لە ئازایەتیدا ناوی كەوتە سەرزارو، 
كێوانیش  وەحشیاتی  دڕندەو  دەیانوت  هەروەكو  تەنانەت 
لەناو  رۆژێكیان  ئەوەبوو  دەسڵەمێننەوە،  ئەو  ناوی  بەژنەوتنی 

شار بەكارەساتی دڵتەزێنی ئۆتۆمبێل دەفەوتێ. 
چەندانیش  بڵاوكردەوە،  شێوەیە  بەو  هەر  هەواڵەكەشیان 
هاوبابی ئەو هەر بەو كارەساتە دڵتەزێنانە لەو رۆژانەدا لەناو 

دەچوون!! 
بە  ئەوان  جێی  و  رێ  بەرەو  كە  ئەورۆژەی  بەیانی 
نوتكێت  خەوە  فەیزوڵاوە  گوێدرێژەكەی  بەسەر  رێكەوتبوون، 
رێگاوە ساتمەی  لەبەردەم  نوتكێ  لەبەر خەوە  باوكیشت  بوو، 
دەكرد و بەترسەوە وەئاگا دەهاتەوە، پەلاماری تۆی دەدا، ئەم 
پێتەوە  ناخۆشی  بڵێ خەونێكی  وەكو  رادەمۆسی،  ئەولاتی  لاو 

دیبێ، ئینجاش دەستی درێژ دەكردو پێی دەوتی:- 
ئەوەتا گوندەكەی مامە سابە، ئەوەتا تەماشاكە، لێمانەوە   -
دیارە، ئێستاش بەرچاییەكی بەلەزەت و بەتامیان ئامادەكردوە، 
بەڵكە  دێنین،  لێ  خوای  ناوی  ئینجاش  ئەكەین،  قاوەڵتی  لەوێ 
كوڕم ئەمە خوای كرد لەلای ئەوان چارەسەرێكت هەبێ، شفات 

بەدەستی دكتۆرەكەی ئەوان بێ..؟! 

مێژوو  سەرانسەری  تێكچوو،  لێ  دنیات  مێژووی  هەموو 
لەپڕێكا  دەردەداریی،  و  لەرز  و  ترس  دەبوە،  لەبەرچاوت 
هەمووت لەبیر دەچۆوە، دەكەوتیتە خەیاڵەوە، بەخەیاڵ دنیایەكی 
لەخەیاڵێ  ئاش  دەكرد،  درووست  جوامێرت  و  كەلەمێردی  پڕ 
یەكێك  دەبویتە  دەبوویتەوە،  چاك  لەخەیاڵێ،  ئاشەوان  و 
لەرێزدا  ئەوان  وەكو  تەكیان،  دەكەوتیە  بەشانازیەوە  لەئەوان، 
بەلێوارو لاپاڵی چیاكانەوە رێگات دەگرتەبەر، هەرچ كاتێكیش بۆ 
و جوامێرت  كەڵەمێردی  نیشانەیەكی  دەهاتیتەوەو  گوندەكەتان 
هەلهەلە  بۆنەیەوە  بەو  پیریتەوە  دێتە  دایكت  كردوە،  لەشان 
باوكیشت بەشانازیەوە  لەئەوان،  لێ دەدات، كە بوویتە یەكێك 

باوەشت پێدا دەكات. 
و  ترس  پڕ  بەچاوی  گوندەكەتان  خەڵكی  و  خوێش  و  خزم 
ئەولات  لاو  ئەم  دەكەن،  پێشوازیت  درۆزنانەوە  رێزلێنانێكی 

بەرامۆسین دەلێسنەوە. 
هەركە لەو خەیاڵە وەئاگا هاتیتەوە، باوكت پێی وتی:- 

رۆڵەكەم خێراكە باداتبەزێنم، ئەوەتا گەیشتینە ئاوایی و   -

ئەوەش ماڵی مامە سابەیە. 
زیباترین ساتی مرۆڤ ئەوەیە لەو دەمەو بەیانیەدا، كیژۆڵەیەكی 
ڕووگەش و نەشمیل بەزەردەخەنەیەكی بێ تاوانەوە بەخێرهاتنت 

بكات، بەتایبەت ئەگەر كیژۆڵەیەكی ناوشاخی بێ. 
بۆ  دەگەڕێتەوە  ژندا،  لەگەڵ  دەردەسەریەكانت  زۆربەی 
لەتەمەنی  مرۆڤیش  نەستی  و  هەست  زارۆكیت،  سەروەختی 
خەت  هەرچەندی  بێگەردە،  و  سپی  كاغەزێكی  وەكو  زارۆكیدا 
دەبڕێتەوە  تەمەن  تا  بكرێ،  لەسەر  رووشانی  لێ  و  خەتێن 
دەبنە  بەسۆن،  دیارن،  رووشانانە  لێ  و  خەتێن  خەت  جێگای 
هەوێن و ماكی هەموو رەفتارێكی ئایندەت، یاخود چەشنی كۆنە 
برینی تیراوە، وەختاو وەخت هەودەكاتەوە، دێتە سۆ، ئۆقرەت 
لێ هەڵدەگرێ، ئەو رەفتارانەش چ دەستێكی تۆیان تێدا نەبوو، 
لەوانەیە بەرێكەوت لەدایك دەبوون، یان ئەوەتا دەستی كەسانیدی 
تێدا هەبوو، زۆرجار ژنی زۆرلێكراوو كڵۆڵ و بێ بەش كراو، 
دەبوونە كلیلی ئەو رەفتارانە، لە قوژبنی ماسولكەكانی مێشكتدا 
خۆیان شاردۆتەوە، لەكاتی پێویستی بێ ئاگاییدا خۆیان دەخەنە 

بەرچاوو ئاڵۆش دەخەنە جەستەتەوە. 
لەزارت  خاو  شیری  بۆنی  هێشتا  دەڵێن  وەكو  دەمەی  ئەو 
دەهات، - ئامە - ی خرت و گەورە كچ چەشنی زۆربەی ژنانی 
تاقی  بەتۆ  خۆی  كچێنی  دواكەوتوو،  زۆرلێكراوو  كۆمەڵێكی 
دەكردەوە، دیار بوو پەنجەی ئەفسووناوی پر لەزەتی نێرینەی پێ 
نەكەوتبوو، بێ بەش بوون و كڵۆڵی ئەوەندە ئازارو ئەشكەنجەی 
خۆشاوی  كرۆكی  دەگەیشتە  هەركە  گەروویەوە،  تفاندبوە 
وەكو  مێردمنداڵێكی  نێوان  نائاسایی،  كراوو  قەدەغە  پەیوەندی 
خێرا  هەوەسەوە  پڕ  چپەیەكی  بە  تامەزرۆ،  گەورەكچێكی  تۆو 

خێرا دەیوت:- 
حەزت لێ دەكەم، بۆت دەمرم، بابەڕاستی ببینە ژن و   -

مێرد..! 
دەستت  لەترسان  تۆش  گریان،  پڕمەی  دەیدایە  دواجاریش 
بە زۆڕە زۆڕی گریان دەكرد، هەستت دەكرد ژن و مێردایەتی 
تاوانێكی گەورەیە، خوداوەند لەو دنیا تووڕت دەداتە نێو دۆزەخ 
و، قوڕقوشمی تواوە دەڕێژێتە نێو ئامێرەكەتەوە، - ئامە - ش 

خۆشاوی گەرم و گوڕی نێرینەیەكی مێردمنداڵ، ئەوەی لەبیر 
نووستوە،  و  تەمەڵ  ئاژەڵێكی  هێشتا  ئامێرەكەت  كە  بردبۆوە 
ئەو  خۆشاوی  ئێستاش  رادەپەڕێنێ،  میزكردن  ئەركی  تەنها 
تەمەنی نۆساڵیەت، وەكو دەڵێن تام و ئازارەكەی لەبۆشایەكانی 

نێو دانەكانت خۆی مەڵاس داوە. 
ناو  بەیانیە  دەمەو  لەو  ئەوەیە  مرۆڤ  ساتی  زیباترین 
شاخاویانە، كیژۆڵەیەكی رووگەش و نەشمیل بە روخساری بێ 
بڵێ  پێت  بەخشندەیی و سرووشتیەوە  بەجوانیەكی  ڕتوشەوە، 
گەورە  مانایەكی  نەبوونیش  ماندوو  ووشەی  ماندوونەبی«   «
سیحراویە،  وشەیەكی  چیای  ئادەمزادی  بۆ  بەڵكو  دەبەخشێ، 
چونكە هەر كیلۆمەترێك رێگا بڕین، ئەوەندەی پەنجا كیلۆمەتر 
جادەی قیرتاو و دەشتاییەكی كاكی بە كاكی ماندووی دەكات، 
بەدەگمەن تووشی دەبێ بەتووشی زەویەكی پێدەشتەوە، بۆیە 
دانیشتووی ئەم ناوچانە هەر لەسەرەتای پەیابوونیانەوە، لەبری 
نەبی«  »ماندوو  وشەی  هەیە،  بەخێرهاتن  دەربڕینی  هەرچی 
ئیتر  بدۆزنەوە،  تر  شتێكی  هیچ  لەوەی  بەر  دۆزیوەتەوە،  یان 

پێدا  ئەفسوناوی  دەستێكی  وەكو  وشەیە  بەو  رێبوارەكەش 
ئەركەكەی  دەكات  دەبێ و هەست  ئاسوودە  یەكسەر  بساوی، 

واتایەكی بوون، دەبەخشێ. 
تووڕە  زۆر  نەبن«  »ماندوو  بتانووتایە  ئەگەر  بوون  منداڵ 
دەبوون، چونكە وشەی »نەبن« تان بەنیشانەیەكی ناڕەزایی و 
خراپ تێگەیشتن، بۆیە زۆر جار دەگەیشتینە كرێكار و جوتیارو 
ئەوانیش  بن،  ماندوو  دەتوت:  و  لادەبرد  ت  »نە«  پیتی  پاڵە، 
بەتووڕەییەوە دەیانوت: دەك رۆڵە عەمڕ درێژ نەبی، بڵێ ماندوو 

نەبن سەلكە سەگ، ئەوجا تێدەگەیشتی شتێكی ناوێڵ دەڵێی. 

*****

-7-

ئەوساتە ناو شاخیانە بەدەگمەن شاعیران دەتوانن وەسفی 
بكەن، مرۆڤی ناو چیایش تەنها دڵی بەو ساتانە خۆشە، سروشت 
هەر ئەوەندەی پێ رەوا بینیوە، ئەو دەمە بەیانیەی تازە تاریكی 
بەرەو كەژەكان هەڵدەكشا، رووناكی وەك و رێبوارێكی شەكەت 
بەرەو دۆڵ و نشێوەكان لۆژ دەبۆوە، كزەی سەرمایەك وەكو 
ژێر  دەكردە  خۆی  بەلەزەتەوە  بردوو،  سەرما  ژنێكی  دەستی 
زەردەخەنەت  دەدای،  ختوكەی  بڵێ  وەك  جلوبەرگەكانتەوە، 

دەهاتێ، باوكت بەباوەش لە گوێدرێژەكەی فەیزوڵا دای بەزاندی 
ئینجاش لەژێر شانت نەوی و مامە سابە لەگەڵ باوكت دەستە 

مۆچیان كرد:- 
بین، ئەی فڵانە بەخوای دەمێكە  یاخوا بەسەر دیەكانم   -
ناگات. چونە حەوشەوە،  دەستم  بكەم  و چی  دەكەم  ئەڵهاتان 
تایبەتیەكە  ژوورە  بەرەو  فەرموو«  »فەرموو،  بە  سابە  مامە 
پێشتان كەوت، ژوورێكی تایبەتی بوو بۆ میوان و رێبوارەكان، 
ژوورێكی بەدڵ و داو درووستكراو لەقوڕوخشتی قوڕە سوورە. 
تاق و  پێویست یەك دوو  بەپێی  بەوەستایەتی دارەڕا كرابوو، 
بەدەست  دیوارەكانی  لەسەر  بچووك  بچووك  رۆژنەی  كڵاو 
بچووكی  خانوویەكی  چاپكرابوون،  ئادەمیزادی چیای  رەنگینی 
سوورەوە  سەكڵی  تێدا  ژوورەكە  لەناوەڕاست  لاكێشی  نیمچە 
بوو بە پزیزكەكانی لەگەڵ سەرماكەدا دەكەوێتە زۆرانبازیەكی 
بۆردەدا،  سۆڵە  سەرماو  تەوژمەكانی  تاكو  توندوتیژەوە، 
رووناكی  دەدات،  قانگ  و  خاو  تینێكی  و  بەگەرم  ژوورەكەش 
دەرەوەی ژوورەكە خەریك بوو تەم و مژی كەژەكانی ئاشكرا 

دەكرد، تام و چێژێكی شاعیرانەی دەخستە دڵەوە، لەبەر گڕی 
پڕ سۆزی كوانووەكە دانیشتن، مامە سابە بەباوكتی ووت:- 

توخوا مامە كوێخا چۆنە ؟ گوڕێكی ماوە ؟   -
باوكت هەروەكو بارێكی گران لەسەر سنگی خۆی لابدات   -

هەناسەیەكی هەڵكێشاو وتی:- 
تۆخۆش، خوا عەفوی بكات لەگەڵ مردووی حازریدا.   -

سووكە  پێكەوتبێ،  كزەیەكی  وەكو  سابەش  مامە   -
راچەنینێك راچەنی و هەناسەیەكی خاوی هەڵكێشا :- 

و  خاك  بابە،  كافر  مردنیش  بەخوا  شكاوم،  دەستی   -
خۆڵیش زۆرجار نەعلەتی ئینسانە، هەزاران كەڵەمێردو پیاوچاك 

ئەشارێتەوە. 
هێشتاكە ماكی ئەو خەمباریە بەروخساریەوە پلی دەداو چاوی 

تێت بڕی و وتی:- 
شوكر قارەمان بۆتە پیاو. ئەو ساڵەی من میوانتان بووم   -

قنۆركە بوو و ئێستا بۆخۆی بۆتە قارەمانێك . 



167

تــــــــــوانـــــــەوە

ئینجا خەمباریەكەی هەندێ ڕەوی بووەوەو بەزەردەخەنەیەكی 
كاڵەوە وتی:- 

بی  مەڵامەت  بێ   . شەوە  لەو   ! فەنی  قارەمانە  ئای   -
نەتهێشت چاومان بچێتە خەو، هەر ئەتقیژاند و نەنە – مەهڕوب 
ئەكردو  لەئاسمان  دەمی  ڕووی  گورك  وەكو  داپیرەشت،  –ی 
ئەیلوراندو دوعاو لوشەی ئەكرد، بەڵكە هەندێ هێور ببیتەوە. 

باوكتەوە  سەرڕانی  دایە  دەستێكی  بەپێكەنینەوە  سابە  مامە 
وتی:- 

ئەوەبوو  گیرابوو،  مەهڕوب  نەنە  لووشەی  دوعاو   -
بوویتەوە،  كڕ  و  پێكەنین  قاقای  داتە  ئینجاش  و،  فیركاندت  تۆ 
لەچاومان هەراسان كرد.  ئاوها خەوت  بوو،  ژانە گوو  تومەز 
بە  ئینجا  مامە سابە  زەویەكەو  بڕیە  و چاوت  دایگرتی  شەرم 

سەرسوڕماویەوە هەڵی دایێ و وتی:- 
بەڵام، ئەوەبوو ئاوها قارەمان لە روو لاوازەوە ؟   -

باوكت بەچاوێكی پڕ حەسرەتەوە تەماشای دەكردی وتی:- 
قنگی  جیقەی  هەر  جوقاوە،  هێلكە  لە  سەری  لەوەتەی   -

دێت، نەخۆشی پەتۆی نادات، ئەوەتا ئەیبەن بۆ لای ئەوان، ئەڵێن 
دكتۆرێكی چاكیان هەیە، خۆ دەستیشم ناگات بۆ شاری بەرم، 

خۆشت ئەزانی رێگای شار چیەو چۆنە. 
كەی  باوكت  ئەوە  توخوا  ئێ   . كرد  خوای  ئەمە  بەڵكە   -

فەرموودەی خوای بەجێ هێنا.؟. 
باوكت بەكزەییەوە وتی:- 

زستانی پێرار.   -
گۆڕەكەی پڕ لە نوور بێت . ئای دەستی شكاوم بۆ مام   -

كوێخا. 
بەیانیان جگەرەیەكی سیغار  قاوەڵتی  پێش  مامە سابە،   -

دەردێنێ، بەدەم پێچەوانەی درێژە بەقسەكەی دەدات:- 
لەسەردەمی  بەڕاستی  ئەیانوت  بووین  منداڵ  ئێمە   -
شانازی  بووە  ئەوبوو  تەنها  نەگاڵتە،  بووە  ڕۆڵە  هەرزەكاری، 
ئەم ناوچەیەی ئێمە . بەر لەوەی خۆی و نەنە مەهروب، بێنە 
گوندی – كانی گۆمە – یەكێك بووە لە قارەمانی شێخی گەورە، 
ئەو سەردەمەش بەشانی  نیشانەی  بووەو  بەجەرگ  رۆڵەیەكی 



169

تــــــــــوانـــــــەوە

راستیەوە بوو، وەكو خۆی ئەیگێڕاوە لەشەرێكی دەربەند، لەگەڵ 
ئەپێكرێ،  بێ  بەفیدای  رۆحم  شێخ،  ئەوەی  دوای  ئینگلیزەكان 
ئەویش لە شێخەوە نزیك ئەبێ پڕ ئەدات بۆ ئەوەی شێخ رزگار 
دەستگیری  ئینجاش  ئەپێكێ،  شانی  زاڵم  گوللەی  بەڵام  بكات، 
دەكەن، پاش ئەوەی شێخ نەفی ئەكەن، ئەویش بەرەڵا ئەكرێ، 
گوندی  لە  و  هەڵئەگرێ  خۆی  سەری  گەرمیانە  ئەم  بۆ  ئینجا 
كانی گۆمە خۆی و نەنە مەهروب ئەگیرسێنەوە، لەبەر ئەوەی 
كابرایەكی سەر راست و كەڵەمێرد بوو، خەڵكی گوند بەكوێخا 
دێ هەڵی ئەبژێرن، بەقسەكانی مامە سابە باوكت هەناسەیەكی 
كوێخای  خەیاڵاوی  كەوتە  دەكات،  فیشقە  لەزاریەوە  كەسكون 
دەروونی  لە  رۆژانەی  ئەو  سابە  مامە  قسەكانی  باپیرەتەوە، 
جۆشە كە پێكەوە لەژێر ساباتی ناو رەزەكەتان، دوای بێڵتەپ 

كاری و ئاودێری رەزەكە، باپیرت بەباوكتی دەوت:- 
»تۆ چاك ئەكەیت خۆت لە هیچ كاروبارێك وەرنادەیت   -
و خۆت تێوە ناگلێنی . ئێمەش ئەو سەردەمە وەكو ئهەمانە پف 
دراوبووین،  پف  گەرمی  خوێن  باوەڕی  بیرو  بە  ئەوها  بدەن، 

گەرچی ئەوەی ئێمە دڵسۆزیەكی سادەی لەگەڵ بوو، چونكە زوڵم 
هەرجارەی  چیزەمان چەشتبوو،  هەمە  دەسەڵاتداری  زۆری  و 
ئەخورین  لێیان  گاڵۆكێك  بە  زمانێك،  و  دەستورێك  و  بەداب 
عوسمانیەكان  تازە  ئەوساكە  ئەكردین،  تێنوویان  و  برسی  و 
گرانیەكە  پاش  ساڵانیش  هێشتبوو،  بەجێ  دەروبەرەیان  ئەو 
بوو، ئەو گرانیە شوێن پەنجەو پاشماوەی ئەوان بوو، چونكە 
ئوردووەكانیان ئەو شتەی لەبەرد نەرمتر بوایە، تاڵان و بڕۆیان 
ئەوساڵەی  عەلی،  ساجی  سەر  ئەخستە  خەڵكەكەیان  ئەكردو 
گرانیەكەش  ئۆخری  ئاخرو  بوو،  زستان  كرد،  مارە  دایكتم 
كرد،  بەرێ  زستانمان  دەردەسەریەك  بەچ  ناكرێ  باس  بوو، 
هەزار  لە  هەبوو،  ئاردی جۆمان  و  هەرزن  هەرچی  ئەو ساڵە 
كون و چاڵ شارد بوومانەوە. ئەگەر بهاتبایە نانمان كردبایە، 
ئەبوو شەوێكی درەنگ پاش ئەوەی زۆربەی خەڵك بە برسیەتی 
سەریان ئەنایەوە، ئەبوو تەنورمان داخستبایەو نانمان بكردبایە، 
ئەترساین بەرۆژ ئەوكارە ئەنجام بدەین، چونكە لەوانە بوو ئەو 
خەڵكە برسیە هەڵمەتیان بۆمان بهێنایەو تیابچوونایەو هەرچیمان 

هەبوو ئەوانیش بەزۆر لە چنگمان دەربێنن، برسیەتی رەگی هاری 
پێوەیە، رۆژێكی سەخت بوو، ئیتر هەر كە بەهاریش بەردەرگای 
گرت، ورە كەوتە هەناومانەوە، ئیتر وەكو هەزاران ئەو خەڵكە، 
خێرو  بەهار  بمرین،  و  لێنانشێ  مردنمان  برسیەتی  بە  ترسی 
ئیتر گیاوگژی كێویلەو پیشۆك و هەپڵۆك و  بێری بەخۆوەیە، 
كەنگر شین ئەبێ و ئەبووژێینەوە، ئەوەبوو نەمردین و دنیاش 
و بارودۆخی ناوچەكەش بەجۆرێكی تر گۆڕدرا، ئینگلیزەكان ئەم 
دەوروبەرەیان تەنی، دوای ئەو سەردەمەش قاو بڵاو بۆوە، كە 
بكاتە مەلیكی خۆمان، خەڵكەكە  ئەیەوێ شێخی گەورە  ئینگلیز 
بەو هەواڵە ئەوەندەی تر بوژایەوە و، هەموو دەردەسەریەكی 
گرانیەكەو پێش گرانیەكە لەبیر چۆوە، ئەوەبوو منیش چووم بۆ 
شارو خۆم بە سەربازێكی مەلیكی تازە ناونووس كرد. مانگی 
جارێك بۆ گوند ئەگەڕامەوە، بەدرێژی ژیانم هەر ئەو سەردەمە 
تر  جارێكی  كە  هەبوو  بەوە  متمانەشمان  كردوە،  سەربازیم 
هێلانەمان لێ تێك ناچێ چونكە مەلیكمان ئەولای رەسولەو خوا 

بەهانایەوە دێت و نایەڵێ نوشوستی بهێنێ. 

خۆ  نەكەوێ،  پێ  چاوی  دوژمنم  یاخوا  رەشە،  رۆژە  لەو  ئای 
ئەیەڵن  خۆمان،  لەمەڕ  دوزمانی  و  دووڕوو  ناكەسبەچەو 
پاپەقەڵاییان  ئەوەندە  بێت..؟!  مەیسەر  كارێكمان  بحەسێینەوەو 
لەبەر ئینگلیزەكان كرد تاوەكو هێلانەیان بەسەردا كاوڵكردین. 
تازەكی كاكە »حەسەن« ی ناموشەڕفت لە بێشكەدا دابوو، تۆش 
لە هیچ شوێنێكەوە ئاسەوارت نەبوو، تۆش پاش ماڵوێرانیەكە 
قەولی  لە  ئینگلیز  كە  گوندان  شارو  كەوتە  قاو  دنیاوە،  هاتیە 
خۆی پەشیمان بۆتەوەو ئەیانەوێ شێخ ئەتك بكەن، چونكە ئەو 
دەستی  رووتەوە  دەستی  بە  هەرگیز  و  نەئەزانی  پیاویانی  بە 
گڵاون  و  داگیركەرن  ئەمانە  ئەیوت  دەستیان،  ناو  نەئەخستە 
هەموو  لە  ئیتر  هەڵسابوو،  لێی  رقیان  بۆیە  فەرمەسۆنن،  و 
شوێنێكەوە لێی كەوتبوونە تەقەو، سەگ و سوانیان لێی راست 
شێرە  نەڕە  ئەو  بەڵام  بكەن..  بەدناوی  ئەدا  گاڵیان  كردبۆوەو 
بەوان بەدناو نەئەكرا، بۆیە بەهێزی پیادەو ئاسمانی هێرشیان 
بەسەر  بوون،  ئەو  لایەنگری  گوندانەی  ئەو  سەر  ئەبردە 
خەڵكە  لەم  رقیان  ئەوانە  تەنانەت  ئەكرد،  كاولیان  خەڵكەكەدا 

خەڵكەكە  ئەوەبوو  نەئەخواردەوە،  ئاوی  بەوەش  دڵیان  بوو، 
ئەگەڕانەوە،  بەشەو  وە  ئەهێشت،  بەجێ  ئاواییەكەیان  بەرۆژ 
ئەوانیش  ئیتر  ئینگلیز،  گەیاندبوە  ئەمەیان  خەفیەو سوخوڕیش 
خەڵكەكەش  خوارەوە،  ئەدایە  فڕێ  وەختیان  بۆمبا  بەتەیارەو 
هەر كە بەشەوان بۆ ئاواییەكانیان ئەگەڕانەوە، ئەو بۆمبەیەیان 
داخ  چ  ئەبێ  كوڕم،  ئای  ئەبردن.  لەناویان  ئەتەقیەوەو  پێیاندا 
لەئێمەیان  بوو  پشت  پشتاو  رقێكی  بڵێ  وەكو  بووبن،  دڵ  لە 
ئەكردەوە. لەوانەیە لایان وەها بووبێ شەڕی خاچ پەرستەكان 
ئێمە شكاندوومانە، سەلاحەدینیان ئەدایە پاڵ ئێمە . گوندەكەی 
كاكە  و  دایكت  رۆژانە  ئەو   . گوندانە  لەو  بوو  یەكێك  ئێمەش 
ناموشەڕەفتم رزگاركردو گەیاندمە گوندێكی  – حەسەن – ی 
بازیان، تاكو بزانین كار بەچ لایەك ئەگوزەرێ . بەڵام . ئێمەش 
هەر مایە پووچ بووین و بەدەستی خاڵی هەركەسەو بۆ ناو ماڵ 
و منداڵی خۆی ئەگەڕایەوە، یان بۆ ئەو خوارانە نەفی ئەكران 
و هەندێكیش لە زیندان ئەیان ناڵاندا، منیش بەرپلیان كەوتم و 
بارو  بەربووم  بردمە سەر، هەركە  لە زیندان  یەك دوو مانگ 

بنەمان بەرەو گەرمیان پێچایەوەو ئیتر چاومان بەرایی نەئەدا، 
لەو ناوچەیە بژین و لەم گوندەی كانی گۆمە گیرساینەوە. 

ئەوساڵەت بیركەوتەوە. تازە باوكت ساڵی یەكەم بوو تۆی 
لە  هاوڕێكانت  لەگەڵ  نیوەڕۆ  دەمەو  خوێندن،  بەر  خستبوە 
قوتابخانە بەرەڵا بوون، لەو قوتابخانەیەی كە رووی دەمی تا 
ئێستاش لەسەر جادەی سلێمانیە، بەرامبەر بڕە خانووبەرەكەی 
بەرزەكەی  منارە  و  بەخۆی  كە  یە  »بەرتەكیە«  گەڕەكی 
دەڕوانیتە  ماڵەكان  ناوەڕاستی  لە  ئێستاش  تا  مزگەوتەكەیەوە، 
هەموو شاری كەركوك. بە قاوقیژ كەوتنە سەر جادەكان، ئەو 
سەردەمەش ئەم شارانە ئەوەندە ئۆتۆمبێل پێیاندا هاتووچووی 
و  ماشێن  گوڕەگوڕی  هەرای  زانی  ئەوەندەتان  هەر  نەدەكرد، 
هاوڕێ  لەگەڵ  بەستبوو،  ریزیان  یەك  لەدوای  یەك  ئۆتۆمبێل، 
منداڵەكانتدا واقتان وڕما، بەحەپەساوی لە قەراغ جادە قیرتاوە 
پێشەنگی  تەماشای  ئەبڵەقەوە  بەچاوی  بوون،  ریز  باریكەكە 
ترستان  هەندێكیش  دەكرد،  زۆرانەتان  ماشێنە  ئەو  كاروانی 
وەبەركەوت، نەوەك ئەو ئۆتۆمبێلانەش وەكو گای چەمووشی 

ناو گاڕان، ملتان لێ بنێن و بتانكەنە ژێرەوە. ژن و پیاو و وردەو 
ببونەوە.  گرد  شەقامە  قەراغ  لەو  زەبەنگ،  زۆرو  هەراشێكی 
كابرایەك  حەپەسابوون،  ئۆتۆمبێلەكانی  زۆربوونی  هەموو  لە 

دەیوت:-
»دەبێ ئەم ئۆتۆمبیلە زۆرانە چ بەڵایەكی تریان بەدەمەوە   -

بێت؟« . 
بەربینی  ترس  دیكە  ئەوەندەی  منداڵەكانت  هاوڕێ  و  تۆ 
گەورە  ئۆتۆمبیلە  لەو  یەكێك  دەدان،  هاوشاری  گۆڕ  دەگرتن، 
بەكەشتیەكەی – نووح – دەچوو،  درێژەكان، وەكو دەیانوت: 
بەلێوەباریەوە  سەرەوەی،  سەری  لە  زەلام  شەش  پێنج 
نابوو،  بەلێوە  كەرەنایەكی  لەزەلامەكان  یەكێك  هەلتوتابوون، 
خێرا خێرا ئاوازی ترسناك و دڵتەزێنی لێوە دەردەهات، ئۆتۆمبێلە 
گەورەكە »كەشتیەكەی نووح« گەیشتە ئاستی تۆو هاوڕێكانت، 
وێنەیەكی گەورە لە بەردەمی ئۆتۆمبیلەكە لەسەرەوە دانرابوو، 
جەربەزانە  زەردەخەنەیەكی  گەورەدا  چوارچێوەیەكی  لەناو 
چاوی  بەهێمنیەوە  بوو  چاپ  وێنەكە  خاوەنی  لێوانی  لەسەر 

بۆركاراوە،  مرادخانەیەكی  و  شەڕواڵ  بە  خەڵكەكە،  بڕیبوە 
مشكی و جەمەدانی تێكەڵاو كردبوو، خەنجەرێكی ئاخنی بوە نێو 
ئەوەندەت  قەتكراوەكەیەوە،  چاند  گوڵدارە  كرێمسەتانە  پشتێنە 
زوڕی  زوڕە  دایە  بەتەنیشتانەوە  بەساڵاچوو،  كابرایەكی  زانی 

گریانەوە دەیوت:- 
ئای شێخم رۆ، شێخی گەورەم شێخی منو، شێخەكەی   -

داری كەلی و بەردەقارەمان. مەلیكی كوردان ڕۆ، هەیڕۆ. 
داخورپا،  دڵت  »قارەمان«  خۆت  بەناوەكەی  تەنها  تۆ   -
وەهات زانی مەبەستی تۆیەو، دەبێ بەردێك هەبێ بەناوی تۆوە، 

زۆر پێی خۆشنوود بووی. 
یەكێكی تر لەولاوە دیوت:- 

تەرمەكەی شێخ مەحمودە لەبەغدا ئەمری خوای بەجێ   -
كاكە  حوزووری  بۆ  سلێمانی،  شاری  بۆ  دەیبەنەوە  هێناوە، 

ئەحمەدی شێخ، روحم بەقوربانی بێ. 
تۆ تاس بردبوویتیەوە باوكت و مامەسابەش بەدەم لێو بەباری 
پڕێكا كیژۆڵەیەكی  لە  بوو.  بێتامەو دەمەتەقێیان  و زەردەخەی 

بۆن  بە  و خاوێنەوە،  پاك  بە سیمایەكی  نەشمیل  و  رووگەش 
گۆڵی  و  بەگورج  كوردەواریەوە،  مێخەكی  و  بەرامەی سمڵ  و 
خەواڵی  و  خەو  هیچ  ئاسەواری  سادەوە،  خۆرازاندنەوەیەكی 
لە روخساری دیاری نەدەدا، وەكو بڵێی: هەرگیز خەو بۆ ئەم 
كچە  نەوەدی  سەدا  لە   . دەدرەوشانەوە  چاوەكانی  نەهاتوەو 
ناوچیایەكان ئاوهان، هەر لە بەیانی شەبەقەوە بە ئاوی كانیاو 
سەروچاویان دەشۆرن، هەرچی جلو بەرگی ئاڵاو واڵایان هەیە 
لەبەر دەكەن و هەندێ بەكلو كلدانیش بەرایی چاویان دەرێژن، 
مێخەك بەنەكەیان هەندێ بەدەست تەڕ دەكەن، بۆ ئەوەی بۆنی 
زیاتری لێ هەڵسێ، ئیتر خالق چی دەبێ بەبۆنێكی ئەفسوناوی 

سەدان گەنجی گوند كەللەیی دەكەن. 
كیژەكە بە زەردەخەنەیەكی شەرمنانەوە، خۆی كردە ژورەوە، 
دوو قابلەمەی پڕاوپڕ »دۆینە« لەسەر سینیەكە بوو، لە نێوانتان 
بەتەنیشت كوانوەكەوە داینا، لەسەرە خۆ كشایەوەو دەرچووە 
و  كردن  تەماشای  زەردەخەنەیەكەوە  بە  سابە  مامە  دەرەوە. 

پێی وتی:- 

زاوای  دەتكەمە  بوویتەوە  هەركە چاك  فەنی،  قارەمانە   -
خۆم و ئەوكچە ناسكۆڵەیە دەكەمە باغەڵتەوە. 

تۆش بە شەرمەوە سەرت نواند، بەڵام لە ناخەوە ختوكەیەكی بێ 
واتا بەختەوەری كردی، ئینجاش بەچاوی پرسیارەوە تەماشای 
باوكتی كردو لەدڵی خۆتەوە وتت«تۆبڵی چاك ببمەوەو ئەو كچە 

جوانە ماچ بكەم؟«. 
بەو بەیانیە سەرماو تەزیوە، هەڵاوی گەرم و گوڕی »دۆینە« 
بەختیاریەكی بێتاوانانە دەخاتە هاناوەوە، تام و چێژی مێژوویەكی 
دێرینت وەبیر دەخاتەوە مێژوویەك پڕ بێ لە ئازادی و كەڵەمێردی 
و خۆ راگرتن و دڵ پاكی و بەختەوەریەكی سروشتی و دوو لە 
هەموو دەردو بەڵایەكی هاوچەرخانە، داپیرەت هەر چ رۆژێك 

چێشتی دۆینەی لێبنایە، پێی دەوتی: 
پیاوی  نەبێ  دۆینە  تێری  ئەوەی  كوڕم،  كە  فڕی  دەی   -

ترسنۆكی لێ دەردەچێ. 
بەتام و لەزەتێكی ئەفسوناویەوە، شۆربا دۆینەكەتان فڕكرد، 
پاك  سمێڵیان  و  دەم  پشتێنەكانیان  بە  مامەسابە  و  باوكت 

كردەوەو یەك دوو ئەلحەمدو شوكریان بۆ كردو بە ئیشتیهاوە 
سەرو جگەرەیان داگیرساندو دووكەڵەكەی پەرت و بڵاوی ئەو 
لە  بەشەرمەوە  هاتەوە،  نەشمیلەكە  كیژە  ئینجاش  بۆوە،  ناوە 
پاینی كوانوەكەوە چینچێكی دایەوەو مامە سابە بە بەرزە فڕەوە 

رووی دەمی تێكردو پێی وت:- 
تێكە،  بۆ  خەلیسمان  چای  سەرو  باوە،  كچەكەی  دەی   -
مامە حەمە سوورت و قارەمانە فەنی لەسەر سەفەری خێرن، 

ئینشاللە..
یەك دوو چای سەر ئاگری چیلكەو چیواڵی داربەڕووتان   -
لەژێرەوە  نائومێدیەوە،  و  حەسرەت  پڕ  بەچاوێكی  هەڵقوڕاند، 
چاوت بڕیە ئەو كارمامزە ناو شاخیە، كە بەشەرمێك دوو چای 
بەزەییەوە،  شاراوەو  هەستێكی  پڕ  بەچاوی  كردو  درێژ  بۆت 
چاوی لە پرێكا تێت بڕی، قسەكەی مامەسابە وەكو چەخماخەیەك 
بەدەرونتا هاژەی كرد، »هەركە چاك بوویتەوە ئەتكەمە زاوای 
چیت  ئیتر  باغەڵتەوە،  ئەكەمە  ناسكۆڵەیە  كچە  ئەو  و  خۆم 

ئەوێ.؟!« 

ئێستاكە بۆت دەردەكەوێ ئەو قسەیە، وەكو هەڵخەڵەتاندنێك 
وەها بوو، بۆ ئەوەی ئومێدی ژیان وەبەرت بخات، ئیتر پاش 
ئەو رۆژە نەمامە سابەو نە ئەو كیژەت ببڕای ببڕ چاوت پێیان 

نەكەوتەوە، باوكت وتی:- 
باناوی خوای لێ بێنین مامەسابە رێگایەكی دوورودرێژمان   -
قارەمانیش  هەڵدێرە،  هەورازو  هەموو  رێگاش  ئەزانی  لەبەرە، 
زۆر حاڵی شڕە، لەخوا بەولاوە تەنها ئەم تاقانەیە شك ئەبەم . 
مامە سابە بە دوعاوە بەرێتان دەخات، دەیان جار داوا لە پیاو 
چاكان و مشایەخان دەكات، بەڵكە ئەمە شفات لەدەستی ئەوان 
بەرێتانی  بەزەییەوە  پڕ  بەچاوی  مامەسابەش  كیژەكەی   . بێت 
خست و لە ژێرەوە چاوی تێت دەبڕی تاوەكو لە ئاوایی چوونە 
دكتۆرەكەی  ئەشكەوتیەكەو  نەخۆشخانە  گەیشتنە  دیوەو  ئەو 

ئەوان. 

*****

پاش چەند مانگێك كە نەخۆشیەكەت چاك ببۆوە، لە شەوێكی 
كۆچی  پڕی  و  كت  نەخۆشیەكی  بە  باوكت  بەفرانبار  و  تۆف 

دوایی كردو، تەمەنێكی سەختی بۆ ئێوە كردە میراتی. 
ئەو وەختەی لەشار قوتابی بووی، بە پشووی هاوینان بۆ 
گوندەكەتان دەگەڕایتەوەو، سەری گوریسێكت بۆ باوكت دەگرت، 
هەرچەندە تازە نەخۆشیەكەت لە كۆڵ ببۆوە، هێشتا نەسرەوت 
بووی، لاسار بووی، ئەوەندە تەقەزای خەڵكیت دەدا، زۆر جار 

پێتدا هەڵدەشاخان و پێتیان دەوت:«دەك بەخێر چاك نەبیتەوە 
دارستان  نێو  جانەوەری  و  درەخت  تەنانەت  سوورە«  ئاگرە 
لە جێگاكەی  بۆیە هەریەكەو  دەزانی،  بەهاتنیان  بێشەكانیش  و 
خۆیەوە پرتاو دادەكشاو لە ترسان خۆی دەشاردەوە، بەجارێك 
ئەو دەوروبەرەت دەشلەژاند، ئەمسەرو سەری باغ و رەزەكانت 
دەتاكانەوە، زیندەوەرێكی چڵێس و لاسار بووی، بەگشت لق و 
پۆپێكدا هەڵدەگژای، ئەنجامیش بۆ هاورێكانت باخەڵت لە میوە پڕ 
دەكرد، زۆرجاریش رێدەكەوت رەزەوانەكان وەئاگا دەبوونەوە 
و تێت دەكەوتن، تا ناو ئاوایی بە جنێودان بە شوێنتەوە دەبوون، 
بە ماندوویەتی و هەناسكە بڕكیەوە خۆت دەكوتایە ماڵی خاڵە 
هەناسكەت  هەناسكە  ئەوەی  پاش  ئاشەوانەوە،  »وەسمان«ی 
منداڵێك  بە دەم لاقرتێی مێرد  باخەڵت  دیاریەكەی  دەنیشتەوە، 
دەبەخشانەوە،  هەرزەكارەكانیدا  كچە  بەسەر  نوقوڕچەوە  و 
كۆمەكیاری  دەبوویتە  هەڵگرتنیش،  خەرمان  خەلەو  رۆژانی 
زۆربەی جوتیارەكانی گوند، تا زەردەپەڕ بە دەم گۆرانیەكانی 
»زیرەك« وە، لەگەڵیان گشت كاروبارێكی وەرزێریت رادەپەڕاند، 

سەركڵاوێكی بە ڕەگنت وەسەر دەنا، بەتاكە هێسترێكەوە لەگەڵ 
ئەوانی تر پێشبڕكێت دەكرد، دەتویست ئەوەیان بۆ بسەلمێنێ 
بێ سەروبەری  ژیانی  و  جارانی  گوندیەكەی  كوڕە  هێشتا  كە 
لە جاران  دەستكردی شارستانیەت رەوشتی نەگۆڕیوی، بگرە 
لاوازی  هەندێ  نەخۆشیەكەت  چی  ئەگەر  تێكسمراوتری، 
كردووی، هەموو بەیانیەكیش زوو لە خەو رادەپەڕی و، بەگورج 

و گۆڵیەكی سەربازانەوە خۆت كۆدەكەیتەوە. 
بە  دەكرد  خۆت  بەشانازیەوە  كاروانەكە،  پێش  دەكەویتە 
ئاواییدا، چاوەڕێ بووی كیژان ماندوو نەبوونت لێ بكەن و پێت 
بڵێن »تۆ بەرگەی قرچەی گەرما ناگریت، خۆت ماندوو مەكە، 
پێستەی روخسارت رەش هەڵئەگەڕێ« ئەمەت زۆر پێ ناخۆش 
لە  ناشیرینت  جنێوێكی  و  دەهاتی  بەشەڕ  زۆریان  لەگەڵ  بوو، 
ژێرەوە پێیان دەدا، ئێوارانیش دەچوویتە پەچامەڕەكان، بەگاڵتەو 
لاقرتێوە رێگات بە كچە بێریەكان دەگرت، ئەوانیش هەرەیەكەو 
قاقای  دەیاندایە  و،  دەگرت  لارێیان  و  دەردەكرد  لێت  زمانێكی 
كچ  گەورە  و  خرت  »وەزیرە«ی  تووشی  كاتێكیش  پێكەنین، 

دەبووی، پێی دەوتی: هەتیوە زۆڵە، تۆیەكی خوێندەوارو كوڕە 
شاری، چیت داوە لەم كچە ڕشكنانە؟« زۆرت ڕق لێ هەڵدەستا، 
تاوات لێ دەهات بەو مێردمنداڵیەی خۆتەوە، دەتویست بۆ ئەتك 
لەپێش چاوی ژن و كچە بێریەكاندا پەلاماری بدەیت و ماچی 
بكەیت، زۆرجاریش هەر كە لەگەڵ كچانی گوند بەشەڕ بهاتبایە 

پێیان دەوت:- 
لەفڵانە شوێن ماچ كراوی، لە فڵانە جێگا والێكراو.   -

كەچی بە قاقای پێكەنینەوە بەرەپەرچیانی دەدایەوەو دەیوت:- 
لە خۆتان هەڵدەن، هەموو ناو لنگتان ژان ئەكا.   -

پێی  ئەوەی  سەرەڕای  نەبوو،  ئەوەش  دەربەستی  ئەو 
دەوتی:من ناوكتم بڕیوە، چاوی لێت دادەگرت و بۆ مێردمنداڵێكی 

وەكو تۆ ئاڵۆشی تێدەكەوت. 
حەسەن   – مامەت  تەنانەت  بۆڕیدا،  مەرگ  باوكت  هەركە 
ئەو  پێداویەكەی  خوا  بوو  دیار  نەهات،  باوكت  پرسەی  بۆ   –
هاوخوێنی  نێوان  تەگەرەی  ببوە  ئێوە  رووتیەكەی  و  رەش  و 
خاوەنتان  بە  كەخۆی  شەرەمەوە  دەخستە  مامەتی  و،  باوكت 

بزانێ، گەرچی لە شار كەس و كارێكی زۆریشت هەبوو، بەڵام 
پاش مردنی باوكت سەرت نەدەكرد بە ماڵی كەسیاندا، تەنانەت 
نەكرد،  راگیر  خۆت  ئیتر  یش   – حەسەن   – مامەت  ماڵی  لە 
لەبەشی  بووی،  مردەش  باوك  و  بووی  زیرەك  ئەوەی  لەبەر 
جار  دوو  یەك  هاوینانیش  بە  تەنانەت  وەریانگرتی،  ناوخۆیی 
بێوەژنەكەت  دایكە  لە  سەرت  و  دەگەڕایتەوە،  گوندەكەتان  بۆ 
دەدا، بەسێ مانگ هاوین دەبوویتە شاگردی كاری هەمە جۆرە، 
گەچكاری، شاگردی لۆقنتەو چایخانە، هەركە دایكیشت مێردی 
كرد بەجوتیارێكی هەوەسبازی بێوە پیاو، ئیتر لە گوندەكەشتان 
بەڕۆژ  هەرزەكاری  گەیشتیتە  دەمەی  ئەو  دابڕای.  بەیەكجاری 
كۆلێژی  تاوەكو  دەتخوێند،  بەشەویش  و  دەكرد  كرێكاریت 
یاسات تەواو كرد، هاوینانیش زیاتر دەبوە مایەی كڵۆڵیت، بێ 
دەرەتایی، خۆ بە هاوینان بەشی ناوخۆیی دادەخرا، هەبوو ئیتر 
ئەو سێ مانگە لە گەلەخانێك ژوورێكت بەكرێ بگرتبایە، تاوەكو 
لە  پارەت  هەندێ  خۆت  بەشی  دەبوو،  تەواو  هاوین  پشووی 
ئیش كردن پاشە كەوت دەكرد، بەرلەو سەروەختەش زۆرجار 

چایخانەو  بە  درەنگ  شەوێكی  تا  نەدەكەوت،  دەست  داڵدەت 
جادەكانی دەسووڕایەتەوە، ئینجاش گردەكەی گۆڕستانی شێخ 
محێ دین دەبوە رایەخت و ئاسمانیش دەبووە لێفە و جاجمت، 
سەرت دەنا وەلای هەناسەی مردوەكانەوە، ئارەزووت دەكرد 
ئەو گۆڕستانە، گۆڕستانی گوندەكەتان بوایە، بۆ ئەوەی هەر هیچ 
نەبێ دەچی لە تەنیشت گۆڕەكەی باوكتەوە پاڵی لێ دەدەیتەوە، 
سەرت دەخەیتە سەر دەمی گۆڕەكەیی و دەردی دڵی خۆتی بۆ 
هەڵدەڕێژی، كە تۆ دوای ئەو چ داڵدەو پەنایەكت نەماوە، ئەوەتا 
لە گۆڕستان دەنووی و شەوگارت بەسەر دەبەی، تەنانەت – 
باپیرەت ناهەقی نەبوو  حەسەن – ی مامەشت نەتیگرتۆتەخۆ، 
ناموشەڕەفت،  حەسەنی  كاكە  دەوت:  بەباوكتی  خۆی  وەختی 
چونكە هەر لە زووەوە زانیبووی كوڕێكی ناڕەسەن و نا ئەسڵ 
برازای  بتكاتە  دەكرد،  شەرمی  و  خۆی  نەگرتە  تۆی  زادەیە، 
خۆی، چونكە باوكت هەتا مرد هیچی نەبوو، كەچی مامەكەت 
بە هەرچی فرت و فێڵی بوو خۆی گەیاندبوە شارو، بەرێگای 
تێك  دەربەدەریدا  لەگەڵ  هەرچەندە  ببوو.  دەوڵەمەند  نەشیاوە 

ترنجاون، سەرجەمی تەمەنت برسیەتی و راونان و دڵەكوتێیە، 
بەختەوەر  نەبێ  هەرهیچ  منداڵیت  سەردەمی  لە  ئێستات  بەڵام 
كراوەتەوە،  لەگەڵ خەم و دەردەسەری سەوات  ئێستاكە  ترە، 
بێ باكانە دەڕوانیتە هەموو شتێك، ئەوەندە گوێنادەیتە رەوشت 
و رەفتاری خەڵكی، ئەی ئەو سەردەمەی كەمنداڵ بووی، تەمەن 
تازە  بوو،  گەرمی ساڵی 1967  نیوەڕۆیەكی  بووی،  هەرزەكار 
یەكەم ساڵی كۆلێژت بوو، لەبەغداوە بۆ سەردانی گەڕابوویتەوە 
شارەكەتان، چاوت كەوت بە لاشەی لەخوێن گەوزاوی – نەوزاد 
– نانەوا، دەستەكانی لە دوو تۆی ئەژنۆكانی گرمۆڵە كردبوون، 
بەسەر زەویەكەوە هەڵكوڕمابوو، هەردەتوت مرۆڤێكەو خەوی 
خوێنە  پەڵە  داوە،  لول  خۆی  سەرما  حەژمەتی  لە  لێكەوتوەو 
گەورەكەی ژێر لاشەكەی لە تارایەكی سوور دەچوو و لەسەری 
لێیان  ئاوڕیان  قێزكردنەوە  و  تووڕەیی  بە  خەڵكی  نووستوە، 
دەدایەوە. كۆمەڵە كەسێك لە خوێن گەوزانیان و سڵیان سارد 
ئەوان  ناتەبایی  رێكخراوێكی  لە   – نەوزاد   – گوایە  كردەوە، 
ئەندام بوو، خەڵكێكی زۆری ژن و منداڵی لەسەر كۆبوونەوە، 



188

تــــــــــوانـــــــەوە

هەندێك دەیاندایە سەردەستی خۆیان و لەناخەوە كسپەیان وێ 
موزەیەفەوە  رووگەشی  زەردەخەنەو  بە  هەندێكیش  دەكەوت، 
مقۆ مقۆیان بوو، گوێت لێ بوو هەندێكیان بەزمانی توركمانی 

دەیانوت:- 
ناو  كەوتوونەتە  چاك  ئیشتە  پەكەكان،  كوێ  كوردە   -

خۆیان و یەكتری ئۆیڵدەرمش دەكەن. 
ئەوەی تەنیشتی دەیوت:- 

قز قۆی گیبارسن، دیلەر قزمزی در..! *  -
ئافرەتێكی كورد لەولاوە بە هەناسە ساردیەوە دەیوت:- 

خوا غەزەب لە مێروولە بگرێ باڵی لێ ئیجاد دەكات، ئەم   -
میلەتە قوربەسەرەی ئێمەش خوا غەزەبی لێ گرتوە، چونكە دین 

و ئیمان لەلای كەس نەماوە. 
ژنێكی دیكە لەو لاوە دیوت:- 

ئۆی قوڕ بە سەرت – ئامەی – كڵۆڵ، بەچوار منداڵی   -
سەرو قنگەوە چۆن بێوەژن كەوتی. 

لە  دەستیان  تێكبەرببوون،  ساڵێك  چەند  بۆ  ئەمان  ئەوانەو 

یەكتری ناپاراست، هەر رۆژەی لە كوچەیەك، یان سەرشەقامێك 
لێ  ناوی  دەتوانی  پەلە خود دەبوو،  لەپەڵەی خوێندا  یەكێكیان 
ئەو  خەڵكەكە  چەرمەسەری  گەورەترین  قوربەسەری،  بنێی 
رۆژانە، ئەو رووداوە دڵتەزێنانە بوو، دەیانوت دەستی ئەجنەبی 
تێدا هەبو، زۆرجار باوكت بەرەحمەت بێ دەیوت: ئەگەر دوو 

ماسی لەئاو شەڕ بكەن دەستی ئەجنەبی تێدایە. 
لەم رۆژهەڵاتە  هاتەوە،  دیسان مەسەلەی سەگەكەت وەبیر 
تاوەكو  رۆژانەش  ئەو  نرخترە،  بە  مرۆڤ  لە  ئاژەڵ  دەعجانیە، 
ئێستاكە داغمەیەكی گەورەی نەهامەتیە، بەتەوێڵی ئەو شارەوە 
دەسەپاچە  سەردەمە  ئەو  تۆش  ساڵانە،  ئەو  دی  شاری  زۆر 
بووی، هەر پیشت دەخواردەوە، نەعلەتت لە بوونی خۆت دەكرد، 
ناتەباییەكی  لەپای  باوكیان بەش دەكەن  میراتی  ئەوان دەتوت 

پڕو پووچ خۆیان بەو دەردە دەبرد.

*****

ژوورەكەشت  دەگەڕێیتەوە،  ژوورەكەت  بۆ  نیوەڕۆیەو 
لەنێوان ئەو گەلە خانەدا، هەزاران سەردان و رەنجبێوەری و 
سەركوتكردنی سێكس و كڵۆلێتی لە ئامێزی ساردو سڕی خۆی 

ناوە. 
دیسان قاوقیژە، تێك رژانە، تەگە تێ بەردانە، ژنی ژوورەكانی 
گەلەخانەكە بەدەم و كاوێژی بەڕەڵاییەوە، دەست بە لاتەڕاف 
و سمتی خۆیان دا دەهێنن، تۆش كرێچیەكی رەبەنی، لە دەرگا 

شەق و شڕەكەی گەلەخانەكە چوویتە ژوورەوە، تەماشات كرد 
ئەو ژنانە لەبەردەم ژوورەكەی وەسمان كەپوو، بەزەردەخەنەو 
ورووژان،  تێ  ترس،  دڵەكوتێ،  چاوقایمی،  خەمباری،  لاقرتێ، 
بەبەزەییەوە  هەڵكێشان،  هەناسە  باكانەوە،  بێ  كاوێژكردنی 
سەر  دەداتە  بەدرۆ  یاخود  بەراست  هەریەكەو  كۆبوونەتەوە، 

دەستی خۆیەوە:- 
ئۆی خاوەری كڵۆڵ ..   -

دەك وەسۆ دەستت ورد بێ.   -
لەپیاوەتی بكەوی وەكو كەوتووی.   -

تەماشای سەرو سەكوتی خۆت كردوە.   -
ئاوهای  دانیشتوە  پێتەوە  حاڵەشەوە  بەو  هێشتا   -

بەسەردێنی..؟ 
ئەو  تۆزێ  بكەو،  بەینێكیان  تۆ  قارەمان،  دەی مامۆستا   -

بەدفەساڵە تەمێ بكە. 
خاوەر  كەپووەوە،  وەسمان  ژوورەكەی  دەكەیتە  خۆت 
بەو  دێت،  شڵپەی  فرمێسكدا  لە  نیانەكەی  و  نەرم  رووخسارە 

حاڵەوە چاوت پێی كەوت دنیات لەپێش چاو رەش بوو، چۆن 
ئاوها  لێ قەوماوە  ئەو شازادە سادەو  نەعلەتیە دڵی دێت  ئەو 
بكروزێنێتەوە، خۆزیات دەكرد ژنی تۆ بووایە، بەلێو فرمێسكەكانت 
دەماڵی، بەنازەوە دڵیت رادەگرت، وەكو كۆرپەیەك بە دلۆڤانیەوە 

لە ئامێزت دەنا. 
حەسیر  تانێك  و  بیت  وەسمان  هامبازی  ویستت  یەكسەر 
دەكەی  هەست  بهەنجێنی،  پڕوسكی  و  ئێسك  بكەیت،  مەیدانی 
لە  نیە  هێزێك  هیچ  نەبوایە  كورتی  دەست  و  هەژاری  ئەگەر 
یەكتری،  هاوسەری  بكاتە  رووناكی  و  تاریكی  گەردوون، 
گڕی  ئەوەتا  یان  یەكەوە،  دەم  بداتە  نابووتی  و  جوانی  یان 
ئەو  گەیاندۆتە  خاوەری  و  سەرنەكەوت  خۆشەویستیەكی 
رەزالەتە، چ كیژۆڵەیەكی ناسك و منداڵ كار بە پیاوێكی پیر و 
پێ لە گوێی گۆڕ مێرد دەكات، ئەگەر هۆیەكی كاریگەر نەبێت 
و، جوانی و نابووتی بداتە دەم یەكەوە، كۆن و نوێ بەیەكەوە 
گرێ كوێر بدات، یان ئەوەتا مێرد بە پارەو سامانەكەی دەكات 
و لەپاڵیشەوە هەموو بەهایەكی مرۆڤانەی خۆی پێ شێل دەكات 

بەدزیەوەو لاكوتێی  و  باخەڵی  دەكاتە دۆستی شەو  و، لاوێك 
ئەم  ناوبانگی دەكات،  بەپایەو  مێرد  ئەوەتا  یان  لەگەڵ دەكات، 
دوو هۆیەش لایەنی لاوازی و دەسەپاچەیی ئەو جۆرە كیژانە 
خۆیان  چارەنووسی  عەقڵ  بە  ناتوانن  ژیاندا  لە  كە  دەگەیەنێ، 
لە  بەڵام  بسەلمێنێ،  قسانە  ئەم  فرۆیدیش  لەوانەیە  هەڵبژێرن، 
مەڕ وەكو كچۆڵەیەكی وەكو خاوەر جودایە، ژنانی گەلەخانەكە 
كەپوو،  ژنی وەسمان  ببێتە  بەرلەوەی خاوەر  گوایە  دەیانوت: 
بەبێ  لەگەڵ كوڕێكدا رادووی دەكەوێ، كەچی كەس و كاری 
هیچ شەرمیەكەوە، لە چنگی كوڕەكەی دەردەهێنن، بەزۆرە ملێش 
بە خزمێكی بەساڵاچووی خۆیانی بە مێرد دەدەن، كە ئەویش 
وەسمان كەپوە، بۆیە پێیان دەوت: - كەپوو - گوللە لایەك لە 
زۆریش  چارەنووسە  بەو  خاوەریش  هەڵقلیشاندبوو،  لووتی 
رازی بوو، چونكە لە دڕندایەتی و دواكەوتوویی كەس و كاری 
رزگاری كردبوو، ئەویش وەكو بڵێی تۆڵەی لێ بسێنێتەوەو چۆن 
دەكرد،  رازی  تانێك  رۆژێك  هەموو  درابێت  خوێن  تۆڵەی  لە 

دەیكردە مەخسەرەی ژنە چەقاوەسووەكانی گەلەخانەكە.

خۆزیات دەكرد خاوەر خێزانی تۆ بوایە، بەلێو فرمێسكەكانیت 
دەماڵی، بەنازەوە دڵیت رادەگرت، وەكو كۆرپەیەك لە ئامێزت 

دەنا. 
تاوان  سروشتە،  دەگمەنی  هاوتاو  بێ  بەخشندەیەكی  ژن 
هەست  هەموو  سەرهەڵدەدات،  ژندا  لە  مرۆڤیش  گوناهی  و 

پێكردنێكی پیاو بەتەنیایی بۆ بێژنی دەگەڕێتەوە. 
دەبووی،  خەریك  خوێندنەوە  بە  ژوورەكەت  لە  جار  زۆر 
مانت  گەردوون  هەموو  لە  دەدا،  حەشار  قوژبنێك  لە  خۆت 
دەگرت، خۆت لە كەنار دەدا خاوەریش بە شەرم و دڵتەنگیەوە 
دەهات و لە پایین ژوورەكەت هەڵدەتوتا، چاوە رەشەكانی لێت 
هەڵدەكێشا،  ساردی  هەناسەی  بەناویش  ناو  نەدەگواستەوە، 
هەڵنەبڕیبایە  سەرت  هەتا  دەر،  بێتە  لەزار  مەتەقی  ئەوەی  بێ 
نەدەكەوتە قسان، یان پرسیاری لێت نەدەكرد، هەستێكی نهێنی 
لە ناخی خاوەر بەرەو تۆی كەمەنكێش دەكرد، تۆش پەیوەندیەكی 
دڵسۆزانەت لەگەڵ سازدا بوو، ئەگەر چی لە ژنێكی بە ئاڵووش 
بەرتینی گەرما،  بەستەڵەكی  بەڵام وەكو  تر بووی،  حەیشەری 

بەرەو كەشكەڵانی  و  هەڵم  دەبووە  دەتوایەو،  ئارەزووەت  ئەو 
خاوەریش  هەڵسوكەوتەی  جۆرە  ئەو  هەڵدەچوو،  گەردوون 
دەشێ  خانەكە،  گەلە  ژنانی  مقۆی  مقۆ  و  گومان  مایەی  ببوە 
چەندان جار وەسمان كەپوو، لەسەر ئەوە بێرازی كردبێ، بەڵام 
تۆ هەستت دەكرد  نەكردۆتەوە، چونكە  لەوە  بیرت  تۆ هەرگیز 
تۆ و خاوەر جمكی یەك كڵۆڵین و بەیەكدی دڵتان دەكرێتەوە. 
هەردووكیشتان نموونەی هەزاران مرۆڤی لەو جۆرەی كۆمەڵێكی 

دواكەوتوون، زۆرجار لێت دەپرسێ:- 
توخوا  ئەی  بوو،  دلێر جوان  دایكی  قارەمان،  مامۆستا   -

دلێر، ئەبێ هەر بە گەنجیەتی خۆت چووبێ..؟ 
بە هەناسە ساردیەوە وەڵامت دەدایەوە:- 

بەڵێ، هەروەكو تۆ جوان بوو، دلێریش دوو ساڵان بوو،   -
ئەویش چووبوە سەر دایكی. 

بەشەرمەوە بزەیەكی دەهاتێ و سەری دادەنواند، ئیتر هەر ئەوەندەی 
دەوت و بێ دەنگ دەبوو، بەچاوی پڕ حەسرەتەوە تێت رادەما:- 

هەی لەمن كڵۆڵتر.   -

ژوورێكی تری كڵۆڵ لە ژوورەكانی ئەو گەلەخانە، ژوورەكەی 
»سلێمان« بوو، لەگەڵ ژنە رشكنەكەی و چوار منداڵە پەرپووت 
و خوشكە خرتەكەی دەژیان، دیارە ئەمیش نەدارایی گەیاندبوویە 
ئەو سەردەمەی  ئێوە،  دراوسێی  بوە  بەرێكەوتیش  ئەم شارە، 
لاوێكی  ئەوساكە  ناسی،  سلێمانت  لەوێڕا  ئەوان،  ناو  چوویتە 
پەرداخ و قۆزو ووت و وریا و گورج و گۆڵ و قسە خۆش و 
تێگەیشتوو بوو، بەتفەنگ دەرزی لە زەوی هەڵدەگرت، ئەوەندە 
رووبەڕووی  بەپێكەنینەوە  شێرەوە،  قوڕگی  دەچوە  ئازابوو 
هەڵاوژاوە  سوچێك  لە  دەتدیت  زۆرجاریش  دەبۆوە،  مەرگ 
وەكو نەرە شێرێك لە بەردەم لانەكەی خۆی، لەبەر رۆژ هەڵات 
لە سروشت  بەخەمێكی خەستەوە  بوو،  بەدەستەوە  قەڵەمی  و 

رامابوو، دەچووی بەلایەوەو لێت دەپرسی:- 
سلێمان ئەوە بەتەنیا خەریكی چیت؟   -

بەبێ بایەخیەوە وەڵامتی دەدایەوە:- 
نووسینیشم  شیعر  دەستی  بەجار  جار  نازانی،  ئەی   -

هەیە؟ 

ئیتر  بوو.  لەبەر  نوێی  و  كۆن  شاعیرەكانی  شیعری  زۆربەی 
لەهەر جێگایەك پشووتان بدایە، یاخود بارو بنەتان لێ بخستبایە، 
رووی دەمتان لە سلێمان دەكرد بۆ ئەوەی وەكو – شوكروڵای 

بابان – شیعرەكانی شێخ رەزاتان بۆ بخوێنێتەوە. 
كەچی ئێستا ئەوەتا هەموو رۆژێ چاوت بە سلێمان دەكەوێ، 
ملێ  زۆرە  بە  سلێمان  دەكات،  ونجڕ  ونجر  هەناوت  قاژەیەك 
قسەی بۆ دەكرێ، زمانی پەڵت و ڵاڵە لای راستی بەكێش دەكات 
و ئیفلیجە، لە گوزەرو شەقامەكاندا دەبینی، بەكشمە كشم ئەو 
گالیسكەیە پاڵ دەنێ و، نۆكی لەسەر دەفرۆشێ، نەك منداڵەكانی 
دەست لە كەس پان بكەنەوە، بەلای كاری خراپەوە نەدەچوو 
لە  نەیدەتوانی  كەس  شوشتبوو،  شتێك  هەموو  لە  دەستی  و 
خشتەی بەرێ، وەكو كەسانی تر كۆڵێ پارەی مفت وەرگرێ، 
لە  خۆی  مەردایەتی  دەژیاو  بەمەردی  فەڕو  رەزە  بە  هەردەم 
كیس نەدابوو، تازەكی پێت زانی سلێمان بەو دەردە چووە، هەر 
پریشكی  ئەویش  تێگەیشتی  گەلەخانە،  ئەو  كرێچی  بوویتە  كە 
لەنگە،  لایەكی  جۆرە  بەو  كەوتوەو  بەركەلەسەری  مەترەلوز 
پڕ  رابردوویەك  نیە.  پەژیوان  پەژیوانەو  خۆی  رابردووی  لە 

لكانە  سەختی  مۆرە  ئەو  دڵسۆزیش  كەچی  دڵسۆزی،  لە  بوو 
ژیان و جەستەیەوە، رەنجی ئەم بوو وبردەی شەماڵ، ئێستاش 
گوزەرانێكی كۆڵە مەرگی، وەڕزی، تەنانەت چ دڵسۆزیەكی تێدا 
دڵسۆزیدا  لەپێناوی  بۆچی؟  بەچی  بەرامبەر  دڵسۆزی  نەماوە، 
لایەكی خۆی نایەبانی، خۆی داناو مایەپووچ گەڕایەوە، كەچی 
تەماشا دەكات، هاوڕێكانی هەموو بوونە خاوەن شت و خۆش 
دەڕواننە  بەزەییەوە  بەچاوی  پارەدان  و  رادەبوێرن  گوزەران 
ئەتروپاتیك  یاریزانی  ئەوان،  بۆچی چەشنی  ئەمیش  ئەی  ئەم، 
نەبوو، لەسەر سێ و چوار پەت هەڵمەقۆ بكات؟ بەڵام نەخێر ئەم 
ئێستاش رێ بەخۆی نادات، وەكو ئەوان بێ و هەموو بەهایەك 

وەژێر پێ بخات.. 
ژنە رەشپۆشەكەت لەخۆت چاكتر دەناسی، ئەویش تۆی لە خۆی 
بەر  لەمەو  ساڵێك  چەند  بۆ  سەربردەیەش  ئەم  دەناسی،  چاكتر 
دەگەڕێتەوە، بۆ ئەو سەردەمەی هێشتا قوتابی بووی، وەختی ئەوەش 
ئەوەبوو  بەینێك  شاردا  لە  ئەوساكەش  ئەوان،  ناو  بچیتە  نەهاتبوو 
 – رەشپۆشەكە  ژنە  ماڵی  دەژیای  مامەت  ی   – حەسەن   – لەماڵی 

هەتاو – لەگەڵ خێزانەكەیدا لە كۆختێكی نیمچە گلین بەكرێ نشین، 
مامەكەت  ماڵە  خێزانی  لەگەڵ  تۆش  بوو،  مامەت  ماڵی  دراوسێی 
نەدەگونجای، ئەوەندە خۆشیان بە چارەت دا نەدەهات، چونكە ئەوان 
خوا پێداو تۆش كوڕە جوتیارێكی كڵاش خوار بوویت، هەستی تۆش 
گوندت  تۆكی  كاژو  تازە  تۆ  بوو،  شێوە  بەهەمان  ئەوان  بەرامبەر 
بەردابوو، ئەوانیش بەڕەفتاری شارستانی و ئەتەكێت خۆیان بادەدا، 
ئامۆزامانە، زۆر جار  یاخود،  برازامە،  بڵێن  پێت  نەدەهات  لەڕوویان 
خزمێكی  دەیانوت،  پرسیبایە،  مامەكانتی  كیژە  لە  كەسێك  ئەگەر 
دوورمانە، یان كوڕی ئەو كابرایەی لەگوند شوانیمان بۆ دەكات، بۆیە 
ئەو ماڵە لێت ببوە دۆزەخ، دەتویست هەتا رۆژێ زووترە خۆتی لێ 
دەرباز بكەیت، هەر ئەو سەردەمە بوویتە ئاشنای كیژەكەی كوختە 
نیمچە گلێنەكەی دراوسێی ماڵە مامەكەت، ئەویش چەند رۆژی جارێ 
بەهۆی ئاشنایەتیەوە سەری لێت دەداو، بە نیگا گەرمەكانی بەزەیی 
هەژاری  قەوماوی  لێ  دەردو  هەموو  تۆدا  لەبوونی  دەهاتەوە،  پێتدا 

خێزانەكەی لەبیر دەچۆوە. 
*****

بەشی دووەم

-10-

كچە  دەم  تەپانە  خۆراكت  مڵاك  دوو  بەزۆر  نیوەڕۆیە، 
مەرگ  غەرغەرەی  لەبەر  یان  نا،  لەیەك  چاوی  ئیفلیجەكەتەوە 
رەنگی  ئێسقانە،  و  چێو  و  چڵ  توورەكەیە  نا،  لەیەك  چاوی 
مردن وەكو رەنگی خوێن لە دەمارەكانی دەگەڕێ، دواجار كەبۆ 
نەخۆشخانەت برد، دكتۆرەكان پێیان راگەیاندی، لەماڵەكەی خۆت 
بەكروزۆڵەوە  حەوشەكەو  بەردەرگای  چوویتە  چاكترە،  بمرێ 
هەڵدەتروشكای، جار ناجارێك بۆ ئەوپەڕی گوزەرەكە سەرت 
دەكەیت،  ئەو  مەرگی  بڵێی چاوەڕوانی  وەكو  دەكردەوە،  بەرز 

ها ئێستا نا ساتێكی دیكە خۆی دەكاتە ژوورەوەو ئەو توورەكە 
یان  كۆڵیەوە،  دەیداتە  و  دەسێنێ  لێ  ئێسقانەت  و  چێو  و  چڵ 
بەسەر  هاتەوە  سەرەوە  لەو  بەڵكە  بووی  قارەمان  چاوەڕێی 
بەیانیە  ئەم  چونكە  بكەوێ،  فریات  و  رابگەیەنی  پێ  هاتەكەی 
ئەوەندە شپرزە بووی نەتوانی هیچ سەربوردەیەكی – شاناز – 

ی بۆ بگێریتەوەو حاڵەتەكەی تێبگەیەنی. 
هەڵواسراوە،  پیا  كێشی  دووكەڵ  هەزاران  دەتوت  ئاسمان 
و  دەبێتەوە  بەرز  لێ  سـستیەوە  بە  خەستیان  دووكەڵی 
رەشبەڵەكێكی خاو خلیچ ساز دەكەن، دەبوونە سەدان گەواڵە 
ئەو  دەكێشا،  رەشبینیان  تابلۆیەكی  دەبوون،  تێكەڵ  هەورو 
كە  شارەكەوە  لەباكووری  بەیانیە«  »ئەم  هەورانەی  گەواڵە 
لەگەڵ  ببوون،  بەرجەستە  خورافی  دەعبای  چەندان  لەوێنەی 
نێو  دەرژانە  جۆرە  بەو  شارەكە،  باشووری  سپیەكانی  گەواڵە 
دەتەنی،  ئاسمانیان  پانایی  ڕووبەری  بوو  خەریك  یەكترەوە، 
گڕۆڵە تیشكە زەبەلاحەكە لەناو جەرگەی ئاسمان وەكو دزێكی 
تێوروژاو سەرەتاتكێی بوو، لەهەندێ جێگاوە وەكو چرای دز لە 

پرێكا هەڵدەبوو و دەكوژایەوە، دیمەنێكی خورافی دەنەخشاند. 
ئەو تەقاویتیە كەمەی مێردەكەت كەبۆیان بڕیبوویتیەوە، كرێی 
تەقاویتی  ئەم  دەكرد،  فتی  مستەفا  حاجی  ژوورەكەی  دوو 
بڕینەوەش پاش گێرمەو كێشەیەكی زۆرو پەنا بردنە بەر چەند 
بۆ  تەقەڵایەكت  و  هەوڵ  میریدا  لەمەڕ  ئەوەی  بۆ  كەسانێك، 
بدەن، چەندان جار بەدەم كرزۆڵەو كرووزانەوەو زوڕە زووڕی 
گریانەوە لەم و لەو دەپاڕایتەوە، ئەوانیش كزەیان لێ هەڵدەستاو 

بەزەییان لە حاڵت دا دەهاتەوەو تەخسیریان نەدەكرد، 
یاخود  بێت،  برادەری  بە  فەرمانبەرێكیان  چەند  دەچوون 
بەراسپاردە بێت، قایل دەكرد تاوەكو كارەكەت مەیسەر بكەن، 
چەند جار بە ناشارەزایی خۆت دەگەیاندە ناو شاری بەغدا بە 
هەواڵ پرسین، دائیرەی تەقاویتیت دۆزیەوە، ئەوانیش خوا كاریان 
بەڵگەنامەو  پەڵپی كاغەزو  نەهێنێ، هەرجارەی مەهانەو  راست 
تەسكەرەیان لێت دەگرت، زۆرجاریش بەلای دەمەوە پێیان دەوتی 
كە مێردەكەت فەرمانبەری دەوڵەت نەبووەو چۆن تەقاویتی بۆ 
دەبڕنەوە، بەڵام بە هەر كڵۆجێك بوو تێیان دەگەیاند، كوژراوەو 

بڕیاریش لەسەر ئەوە هەیە تەقاویتی هەبێ، شەش حەوت جار 
خۆت گەیاندە شاری بەغداو هەموو جارێكیش فەرمانبەرە چاو 
پێیەكانت  كەلەمووستی  تا  سەرەوە،  تەوقی  لە  ئاشقاڵەكان  بە 
بەچاوی حیزەوە لێت وورد دەبوونەوە، هەندێكیانیش بەمەرامی 
شتێك زوو بەزووی سەرو كاری ئیشەكەتیان دەكرد، تا بیست 
دینارێكیان بۆت بڕیەوە، هەر ئەو رۆژەی گەڕایتەوە، بۆ رۆژی 
دوایی قۆڵت لێ هەڵماڵی و تەشتێ كولێرەی گەرمت كرد و بەو 
بۆنەیەوە بەسەر دراوسێ كانت دا بەخشانتەوە، هەندێ لە ژنە 

چەقاوەسووەكانی گەڕەك لەسەرت دەبوە دەمەقاڵیان:- 
دەك لە خوا بەزیاد بێ، وەڵاهی – هەتاو – خوا لای لێ   -

كردەوە، ئیتر ئاتاج و راخوای هیچ كەسێك نابێت.
كۆڵێ  كوتەك  بە  هەر  هاروهاجە،  ئافرەتێكی  بەخوا   -

مەعاشی لە حكومەت بۆخۆی و دەڵە شڕەكەی بڕیەوە.
كنا، تۆ ئێژی چی، یەك زمانێكی پێوەیە شوول قەدەرە،   -
خوای  بە  دەسا  ئەكات،  موو  دەكات«  درێژ  راستی  »دەستی 

خوایە رۆڵەی پێغەمبەر لە خشتە ئەبات. 

هەیەو  خوێندەواریەكی  تڕە  بۆخۆیشی  دایكم  كچێ،   -
چاوكراوەیەو دانامێنێ، ئەی وەكو ئێمە مانانە، دەك عومرمان 

نەمێنێ. 
بەمن  نەگرێ  پێم  خوا  هەتاوە  ئەم  كچینە  بەخوا  بەس   -

قەت باش نایەت، وەكو چاو لەدەر بێ وەهایە؟ 
توخوا ئەگەر لێی نەگەڕێن، كڵۆڵە، ئەگەر كڵۆڵ نەبوایە   -
ئەو كچە نیوە مردووی نەئەبووە كڵۆڵەوە، ئەگینا بەخوا بۆ مێرد 
داماو نابوو، دەیان كەڵە پیاویش دەستی ماچ دەكەن، بیخوازن، 
بەڵام ئەو دەڵەشڕە ئیفلیجە لێ بۆت ملۆزم و كەس بەو حاڵەوە 
بچێتە  نازدارە  ئەو  ئەگەر  ئێ  نەماوە،  رەحم  بەخوا  نایەوێ 

باخەڵتانەوە، خۆ دەڵە شڕەكە قەپاڵتان پێ ئاگات..؟ 
خوا  بكاتەوە،  لێ  لایەكیان  جۆرە  بەو  ئەوەی  بەخوا   -

بەحەجێكی بۆ ئەنووسێ. 
ئەو تەقاویتیە هەر ئەوەندە بەشی كرێی ئەو دوو ژوورەی 
كارەبای  و  ئاو  و  بەرگ  و  جل  و  خواردن  ئیتر  ئەی  دەكرد، 
حاجی مستەفا، كە ئەوەشی هەروەكوو سەرانە لە خۆڕایی لێ 

دەستاندن، یان بەشی زۆر كەلوپەلی پێویستی ناو ماڵ دەكات، 
ئەمانە هەمووی وەلایەك خە، ئەی خەرجی و پارەی دكتۆری 
مەسرەفی  پارەو  تر  ئەوەندەی  ئەمەش  ئیفلیجەكەت؟  كیژە 

دەویست، قوڕەكەی خەستتر كردبۆوە.
چاوە  خرپنەو  كیژێكی  ساڵیە،  حەڤدە  تەمەنی  لە  شاناز، 
قژە  باڵاو  و  ئاڵ  روومەتە  بە  باوكی،  سەر  چۆتە  شینەكەی 
كاڵەكەی چۆتە سەرخۆت، یەكێك لەو دوو ژورە بۆ ئەو تەرخان 
كرابوو، ژوورەكەی تریش بۆ خۆت و پێشوازی كردنی میوانە 
گومان لێكراوەكان بوو، هەردوو ژوورەكەش لەناو بەرداڵانێكی 
یەكتر  بەرامبەر  كەوتوو،  كۆس  بێوەژنی  دوو  وەكو  بچووك 
دەمیان داپچڕاندوە، سێ ژوورو بەرداڵانەكەی لای سەرەوەی 
حەوشەكەش بۆ حاجی مستەفا و خۆت و پیرەژنە كت و كوێرەكەی 
و كچە بێوەژنەكەی بوو، وەختی خۆی ژنی كابرایەكی رانندە 
بووەو، بەنەخۆشی شیرپەنجەو وەجاخ كوێری سەری ناوەتەوە، 
حاجی مستەفاش كەوتۆتە سەر ماڵ و پاشەكەوتی زاواكەیەوە، 

نیوەی ئەو حەوشەیەش بەناوی كچە بێوەژنەكەیەوە بوو. 

نەلەدەستی  ئەمەش  گرتوە،  لێت  ماڵەوەی  بنی  هەمیشە  شاناز 
و  ساردی  هەناسە  مایەی  بۆتە  تۆیە،  نەلەدەستی  دایەو،  ئەو 
لێقەوماویت، كەم قسەت لەگەڵ دەكات، تەنها لە ژێرەوە بەدوو 
چاوی وەكو چاوی هەڵۆ نیگا پڕ واتاكانی هەڵدەرێژتە سەرت، 
ناوەوەی  لە  دیارە  نایەتەوە،  دا  چارەت  بە  خۆشی  ئەوەندە 
بەرجەستە  رەفتارە  لەو  و  دەیهەژێنێ  مێردانە  كەڵە  هەستێكی 
نازناوی  هەرگیز  كات،  بانگت  داواكاریەكیش  بۆ  ئەگەر  دەبێ، 
ئاوم  خان  »هەتاو  دەڵێ  پێت  دەرناچێت،  زاریەوە  لە  »دایە« 
ئەوێ« هەتاو خان ئەچمە سەر پێشاو« هەتاو خان پاروویەك 
لێ  پیشی  ناخەوە  لە  تر  ئەوەندەی  بهێنە«  بۆ  زەقنەبووتم 
دەكات،  چەكەرە  دەروونت  لە  بڕیارێك  زۆرجار  دەخۆیتەوە، 
هەڵگری،  خۆت  سەری  بۆكوێ  نەزانێ  كەس  و  بێڵێ  جێی  و 
بەڵام بیرت دەكەیتەوە كەبەندی جگەرتە، ئەگەر زەهری ماریش 
لە  دەبێتەوە،  لێت  رقی  دەكەی،  قبوڵ  لێی  گەرووتەوە  بتفێنێتە 
ناوەوە  لە  مێردانە  كەڵە  هەستێكی  بێزارە،  هەڵسوكەوتەكانت 
لەوە  بیر  ئەو  دەبێ،  بەرجەستە  ڕەفتارەی  لەو  و  دەیهەژێنێ 

ناكاتەوە كە بووە هۆی هەموو نەهامەتی و بێ ئابڕوویەكیشت 
و ناوت زڕا و پاكیزەییت بووە پەڕۆیەكی بێ نوێژو ئەم دەست 
دەركرای،  گەڕەكە  لەو  مەزبەتە  بە  و،  دەكات  دەست  ئەو  و 
بەڕۆژی نیوەڕۆ جل و جۆرت تووڕدرایەوە گوزەرەكەو بارانی 
خۆیان  چەپەڵەكانی  كردەوە  و  ببارێنن  دا  سەرت  بە  نەعلەت 
بەو رەفتارە بشارنەوەو خۆشنوود بن و، هەڵهەڵەی سەركەوتن 
دیزە  ئاشكرا  بەتاوانێكی  شاراوە  تاوانی  هەزاران  بدەن،  لێ 
بەدەرخۆنە دەكرێ لەم رۆژهەڵاتە دەعجانیە، ئەوەبوو بڕیارت 
و  هەڵگری  خۆت  سەری  كەركوك  شاری  لە  یەكجاری  بۆ  دا 
لە  لە كۆڵ بنێی و بۆ ئەم شارە بگوێزنەوە. دوو ساڵە  شاناز 
خانووەكەی – حاجی حەسۆك – گیرساونەتەوە، ئەم جارەیان 
پاكت  بووە،  خەزنە  خۆی  وەختی  ژوورێكە،  نیوە  و  ژورێك 
لێ  زیادەت  پەلی  و  كەل  هەندێ  ژوورەكەی  نیوە  كردۆتەوەو 
داناوە، جێگاشت تێدا بۆ شاناز خۆش كردوەو دیسان لێی پاڵ 
دەداتەوە چاوە هەڵۆیەكانی لێت دەچەقێنێ، ئەو ژوورو نیوەی 
ئێوەش ئەوەی باشە بەرەو لە دەرگاكەوە نزیكە و ماڵی حاجیش 

لەو پەڕی حەوشە پان و پۆڕ و درێژەكەیە. 
لەوەتەی لە دنیا بە ئیفلیجیەكەی خۆی گەیشتوە، سەرجەمی 
رەفتارەكانت رەچاو دەكات، دەیانژمێرێ، لەچاوەكانی را دیارە 
قێزی لە سەر پاكی بوون و هەبوون دەبێتەوە، بوونێك لای ئەو 
بەرچاوی  لە  گەردوون  هەموو  ژوورێك،  دیواری  چوار  بۆتە 
ئەم گەردوونە  ژوورێكە، چ مەرگەساتێكی گەورەیە سەرپاكی 
لە ژوورێكدا بەرجەستە بێ، هەموو بونەكانی تریش وەكو ئەم 
بوونەی ئەم ناكامڵەو بێهوودەیی سەرجەمی گوزەرانی مرۆڤی 
لەخۆی ووروكاندوە، ئەگەر پادار بوایەو بۆی بكرابایە هەموو 
گەردوونی بەرقەكەی خاپوور دەكرد، دەسەپاچەیی بۆڕی داوەو 
بەرخۆیەوە  لە  پاڵەوە دەخواو دەڕی، هەموو جارێكیش  لەلای 
دوعاو لووشە دەكات، خانوەكەتان بەسەردا كاوڵ بێ، چیتر ئەم 
دوو ژوورە نەبێتە مۆڵگەی رەمبازی ئەو گومان لێكراوانەی دێنە 
ژوورەكەت، هەموو شتێ لەو شاراوەیە، تەنها چپەو هەناسكە 
هەناسك هەناوی ونجڕ ونجڕ دەكات، زۆرجاریش ئارەزوویەكی 
ڕەوای  مافی  دەیەوێ  و  دەدات  بڵق  لەناوەوەی  سەركوتكراو 

ئیفلیجیەكی  لە  ئاوڕ  كێ  بەڵام  بهێنێ،  بەجێ  خۆی  مرۆڤانەی 
خۆی  دەوری  مرۆڤانە  بەزەیی  یاخود  دەداتەوە،  ئەو  وەكو 
دەبینێ و كەس بەلای ئەو دا نایەت، دەستە خوشكەكانی ئەو 
هەموو لەماڵە مێردن و نێرینەیەك نازیان هەڵدەگرێ و دەیانكەنە 
دایكی منداڵ، رقەكەی دوو لایەنە بوو، بێ بەش بوون لە هەمو 
دەیهەژێنێ،  ناخێ  كەڵەمێردانەكەی  هەستە  مرۆڤانەو،  مافێكی 
ماڵی حاجی حەسۆك هەر لە هۆڵی پارەو كرێ خانوو بوون، 
ئەوەندە گوێیان نەدەدا بەوانەی هاتووچۆیان دەكردن، هەندێكیان 
جار  كەم  دەكردن،  سەردانێكیان  و  بوون  كەركوك  ناسیاوی 

حاجی دەیپرسی :- 
ئەرێ كیژم كە دەبینم و دەبیستم هاموشۆكەرتان زۆرە،   -
بێ،  خۆ  لە  ئاگات  كیژم  بن؟  ناسیاوت  و  كەس  و  خزم  دەبێ 

دنیاكە خراپە و كەس روحم بە كەسی دی ناكات..
وەڵامت  تەوسەوە  زەردەخەنەیەكی  و  بەشەرم   -

دەدایەوە:- 
مامە حاجی، خوا عافوت كا، خوانەخواستە ئەبێ چ كەس بن؟   -

بەڵێ خزم و كەس و ناسیاومن و سەرم لێ ئەدەن خوا كاریان 
راست بێنێ، ئامۆزاو پورزاو خزمی باوكی شانازن، 

حاجی حەسۆكیش وەكو بڵێی لە قسەكانت بەگومان بوو، ئەوەندەش 
نەدەچووە بنج و بنەوانەی سەربردەی ژیانتەوە، وەكو ژنێكی لێقەوماو 

و داماو جێگای كردبوویتەوە، بەسەرسوڕمانەوە لێی دەپرسیت:- 
ئەی باشە بۆ لایەكت لێناكەنەوە و كۆمەكێكت بكەن؟   -

بەپێكەنینێكی موزەیەفەوە وەڵامت دەدایەوە:- 
خوا دەست بەباڵیانەوە بگرێ، كەم و زۆر چاویان لێمانە،   -

ئەگەر ئەوان نەبن چۆن گوزەرانمان بەرێوە ئەچێ. 
و  تۆ  نێوان  تەقێیەی  دەمە  لەو  گوێی  زۆرجار  بەڵام شاناز 
حاجی حەسۆك دەبوو دەیزانی درۆ دەكەی، هەركە دەچوویتە 
ژوورەوەو چاوی پێت دەكەوت، چاوە هەڵۆیەكانی ونجڕ ونجڕی 
دەكردی، ئەوانە بە خۆێی هەوریش ناگەنە باوكی، دەیویست بە 
ئەوەوە  بەلای  بكات كە درۆ دەكەی،  هاوار  بتەقێتەوەو  ڕووتا 
هەموو بەهایەكت خستۆتە قوڕی رەشەوە، بەو سەرنج دانانەی 
شاناز ئەوەندەی تر هەناوت كرمێ دەبوو، كرمە توولەی درێژ 

درێژ بەهەزاران لەتەوقی سەرتەوە تا كەلە مووستی پێیەكانت 
رێزیان دەبەست و دەروونتیان دەخواردەوە، جەستەت دەبوە 
دەبووە  لێت  خۆت  بوونی  كێم،  و  چڵك  و  خوێن  دەفرێكی 
بارو دنیات لە پێش چاو رەش دەبوو، ختوەیەك وەدەروونت 
دەكەوت، قاپێك نەوت بەخۆت دا بكەیت و ببیتە مشتێ زوخاڵ، 
رقی  لە  كە  كەركوكتان  دراوسێی  ی   – حەڵاو   – هەروەكو 
خۆی  سەرەوەو  نایە  مووشی  مەرگە  شووشەیەك  مێردەكەی 
لە تێهەڵدانی – قالە – چاو میتكنەی مێردی رزگار كرد، چیتر 
تێ  چاوت  كە  هەر  بەڵام  ناگری،  ئەو سەرنجدانانەی  بەرگەی 
دەدەی  بڕیاڕ  دەچێتەوەو  لەبیر  ناهەمواریەكت  هەموو  دەبڕی 
بۆی بمێنی، ئینجاش لە قوژبنێك هەڵدە توتاوی و بەكوڵی گریان 

دەتشۆریەوە.. 
شاناز لە رۆژی دەنگ و باسی لەخوێن گەوزانی باوكی دا 
راگیرتان  لەو گوندە  نەمابوو  پەڵپێك  ئیتر چ  بوو،  دوو ساڵان 
پاش ساڵێك  بوون، چونكە  نیشتەجێ  تێدا  ئەو گوندەی  بكات، 
بوكێنیت ئەو بووە یەكێك لە ئەوان و تۆش بە سكی پڕەوە دوای 

لێت  چاوی  نەمابوو  ئەوتۆت  كەسێكی  شار  لە  چونكە  كەوتی 
بێ و دەستت بۆ درێژ بكات، هەر كە ئەویش بەو دەردە چوو، 
شەوێكی درەنگ شڕەو پڕەكانت پێچایەوەو شانازت نایە كۆڵ و 

بەرەو شار كەوتیتە تەك كاروانچیەكان. 
شاناز هەروەكو ئێستا ئیفلیج و لەجێ وەركەوتوو بوو، چەند 
كەسێك  بووی  چاوەڕوان  كەوتنە،  بێوەژن  ئەوە  دوای  ساڵێ 
ئاوڕت لێ بداتەوە، خۆی بكاتە باوكی شانازو جێگای ساردوسڕی 
تۆی  جوانی  مردوەكەی  نیوە  جەستە  بكاتەوە،  گەرم  شەوانت 
دەكردە  لووشەت  دووعاو  دەمی  لەناخەوە رووی  شێواندبوو، 
بۆ  بتباتەوە  و  نەگرێ  لێت  بە گوناه  ئەوەی خودا  بۆ  ئاسمان، 
ببوە  جوانیت  نەمابوو،  دا  ووزەت  لە  چیتر  خۆی،  خەزێنەی 
ئاكام  بە  خۆشەویستیە  ئەوەی  ئەو،  ئیفلیجیەكەی  گومرگی 
لە هەموو شتێ  نەگەیشتوە كە ببووە بردەی شەماڵ، دەستت 
شوشت بوو، مێردیش ئاوەو ئاو رۆیشت و گۆڕەكەی بێ سەرو 
شوێنە، بەتەمای ئەوەش نەبووی بڵێی گەورە دەبێ و هەتیوێك 
دەیباو لەكۆڵی تۆ دەبێتەوە، تۆش كابرایەك دەدۆزیتەوەو حەیات 

ستر دەكات، لە خودا دەپارێیتەوە كەتۆ كردت ئەو نەیكات، كار 
لە كار ترازابوو، شەیتان زەفەری پێت بردبوو.. 

تا یەك دوو ساڵێك حەیات ستر بوو، بەتەقاویتی مێردەكەت 
بژی و مەمر دەگوزەران، لەپاڵ ئەوەشەوە نانەوایی و جل شۆری 
ماڵە دراوسێكانت رادەپەڕاند، بەڵام پاش ئەو دوو ساڵە ماندوویی و 
شەكەتی كنەی لە جەستەت كردبوو، بەخۆت نەدەزانی، تا رۆژێكیان 
لە ماڵی – گویلدەران – جل و پەڕۆ و پاتاڵێكی زۆرت شوشتبوو، 
وەكو گوللە بنێن بە كورتە كەلەتەوە، لەناكاو بریسكەیەك قاژەی 
لە  كردەوە،  چاوت  كە  هەر  بڕاو  لێ  ئاگات  ئیتر  هەڵساندی،  لێ 
نەخۆشخانە كەوتبووی، پزیشكەكان پێیان راگەیاندی، گورچیلەت 
لەسەرماوە تووش بووەو ئازاری پێ كەوتوەو شین بۆتەوە، ئەگەر 
خۆت لە ماندوویی و سەرما دوور نەخەیتەوە لێت كەسیرە دەكات 
و باریش بەچاكی ناگوزەرێ، ئیدی هەر لەو رۆژەوە دەستت لە 
هەندێ جاریش ختورەیەك  هەڵگرت،  ماندووبوونێك  هەموو خۆ 
دەكەوتە مێشكت، چەشنی خۆكوشتنێك خۆت ماندوو بكەیت، بەڵكە 
ئەمە لەو چەرمەسەریە قورتار دەبی و لە كۆڵی دنیا دەبیتەوە، كە 

چاوت بە شاناز دەكەوت هەموو جۆرە ختوورەیەك لە ناوەوەت 
ئەودا  پێناوی  لە  دەبێ  و  دەدایە خۆت  ورەت  دەبوو،  پەلە خود 

بژیت، تا بزانی بەچ لایەك ئەم كڵۆلیە ساخ دەبێتەوە. 
هەژاری و خۆشەویستی باوك كوشتەی یەكدین، یاخود دەڵێن 
هەژاری لە دەرگاوە دێتە ژوورەوەو خۆشەویستی لە كڵاورۆژنەوە 
بۆی دەرباز دەبێ و هەڵدێ، لەگەڵ یەكدی لە رقە بەرایەتیەكی 
هەتا هەتاییدان، لەم كۆمەڵ و دەوروبەرو ناو خەڵكەی ئێمەش دا، 
چ وزەیەكی ئەفسووناوی نیە بەیەكیانەوە بلكێنێ، بۆ حەڤدە ساڵ 
دەچێ و وەكو هەستێك لەناوەوەت پەلە خود دەبوو، یان بە زۆرە 
ملێ سەریان بڕی و پەلەخودیان كرد، خوێنەكەیان بۆ چاوەزار 
لەچك  و  ببەسترێ  نەوەك  بووكێنیەوە،  جیهازی  سەر  پرژاندە 
سوور نەكەیت و ئابڕووی هەزار ساڵەتان دەچێ. رابردوویەك 
تری  بەینی  و  كەین  هەزاران  چەشنی  رۆیشت،  ئاو  ئاوەو  بوو 
لەو جۆرەی ئەم رۆژهەڵاتە، تووردرایە دەریایەكی ئەفسانەییەوە، 
ختوورەی  پێچەوانەی  بە  شتێ  هەموو  بەیانیە«  »ئەم  كەچی 
دەروونت وەكو بڵقی سەرئاو دەبووە تۆقلەی گەورەو دەتەقیەوە، 

خۆشەویستی قارەمان خۆشت نەت دەزانی لە چ قوژبنێكی جەستە 
كڵۆڵەكەت ئەم ساڵانە دوورو درێژە خۆی مەڵاس دابوو، هەروەكو 
كەسێك لە خەوێكی وەكو خەوەكەی برادەرانی ئەشكەوتەكە وەئاگا 
هاتبێتەوە، راچڵەكی و ژیانی وەبەر كەوتەوەو لە دنیایەكی نوێدا 
سەری  دەردی  دەكرد،  بەسەرچووەكەی  دنیا  رەفتاری  هەمان 
كێوێكی گڕ  ببوە  ئەو  بردبۆوە، كە خۆشەویستی  لەبیرت  ئەوی 
هەویای  بە  دەكرد،  كڵپەی  دا  ئاگایی  بێ  كاتی  لە  هەناوت  لە  و 
هەستت  كردوە،  دینیا  بە  هەستت  پێزانیوەو  خۆت  بوونی  ئەوە 
نەدەكرد ژیان تەمەنێكی ئێجگار كورتەو بەچاو قوچاندنێك دێت 
بڕاو  پڕ زەلێ  و گوزەر دەكات، چەشنی رێبوارێكی شەكەت و 
بەپێش چاوتەوە تێ دەپەڕێ و بە هەناسە ساردیە تێی رادەمێنێ، 
ئەو دەمەی هەواڵی لە خوێن گەوزانی باوكی شانازت پێ گەیشت 
زۆر بۆی دڵ بەداخ بووی، شین و شیپۆڕێكی زۆرت بۆی جۆشان، 
تەنها لەبەر ئەوەی مێردت بوو بەناویش بێ، بۆت سترێك بوو، 
تۆی  دا  ئیفلیج  كیژێكی  لەگەڵ  كە  ئەوەبوو  بۆ  گریانت  لێزمەی 
سپاردە رۆژگارێكی دڵرەق و دەبێ جوانی خۆتی لەسەر دابنێی، 

زۆر جار پێی دەوتی، »ئەگەر لەپەڕەی ئاسمانیش بم بۆت دێمە 
قاژەی  قارەمان وەكو چەخماخەیەك  ئەم قسەیەی  سەرزەوی« 
لە هەناوت هەڵدەستاندو هەندێ دڵت ئاوی دەخواردەوە، كەچی 
دەهاتیتە سەرباری راستی و لەناخەوە گاڵتەیەكت بەخۆت دەكرد، 
پاش حەڤدە ساڵ، بۆ ئەوە دەچووی قارەمانیش خاك و خۆڵی 
یان  گەوزاوە،  خۆی  جوانی  خوێنی  لە  ساڵێكە  چەند  و،  نەماوە 
ئەوەتا بۆتە داردەستی دڵتەنگی و، رەوەڵەیەك منداڵی خستۆتەو 
لە بگرەو بەردەو سەرەڕۆیی وازی هێناوە، ئەم بیركردنەوەشت 
لەبارچوو، ئەنجامیش بۆت دەركەوت ئەم ساڵانە دووروو درێژە، 
قارەمان بە چ دەردێك چووەو چی لێ بەسەرهاتوە، لە رووخساری 
دا مێژوویەكی سەختت خوێندەوە، دەردی سەری كاری خۆی لێ 
كردوە، وەكو بڵێی لە چرچ و لۆچی و هێلە گێڕو گەواڵەكانی ناو 
چەوانیدا تۆماری سەردەمێكت دەخوێندەوە، ئەم »بەیانیە« بۆت 
دەركەوت زۆر جار كەین و بەینێك دەبێتە بزمارێكی زەبەلاح و 

رۆژگارو زەمەنی پێ دادەكوترێ و لەجێی خۆی جمە ناكات.. 
*****

-11-

ناوەندی  قوتابی  قارەمانیش  نەكردبوو،  تۆ مێردت  هێشتاكە 
دەكردی،  سەردانی  و  دەهات  هەینیەك  رۆژی  هەمو  بوو، 
تا  دەچوو  بەیانی  دەمەو  دێت، چونكە  نیوەڕۆ  پاش  دەشتزانی 
لەسەر  و،  دەكرد  بازاڕی  ناو  پیاسەیەكی  نیوەڕۆ  دەمەدەمی 
دەهات،  دا  بەبیرت  ئەوەی  زۆرجار  بۆیە  راهاتبوو،  بارە  ئەو 
رووخسەتت  هاوڕێت،  ی   – نەسرین   – سەردانی  بەبیانووی 

لە  دایكت  عەباكەی  دەردەچووی،  بۆی  دەخواست،  دایكت  لە 
گەڕەكی  ناوەڕاستی  باخچەكەی  بەرەو  بەپەلە  دەئاڵاند،  خۆت 
گوڵێكی  چەند  باغەوانەكە  بەدزی  دەچووی،   – موسەڵا   –
رێ  راستە  و  خێرایی  هەمان  بە  دەكردەوە،  سوورت  زەردو 
عەباكەت  پەل  بەپەلە  ژوورەوە،  دەكردە  خۆت  دەگەڕایتەوە، 
هەتا  حەوشەكە،  بەردەرگای  دەچوویتە  هەڵدەدا،  قوژبنێك  لە 
ختوكەیەكی  دەكەوت،  پێ  ماخۆلانت  دەكەوت،  وەدەر  ئەو 
خۆشنوودی لەناوەوەت كەف و كۆڵی دەكرد، ئۆقرەت هەڵدەچوو، 
بابۆرانێك  بەچ  و  دادەكوترای  ساڵ  پیرە  دارگوێزێكی  چەشنی 
لە شوێنەكەی خۆت جێ لەق نەدەبووی، ئاگای مەحمووی بێ 
گوڵە  قارەمانەوە،  هاتنی  خەیاڵاتی  دەكەوتیتە  نەدەما،  زەوادت 
نیانەكاندا  و  نەرم  قامكە  تۆی  دوو  لە  سوورەكانت  زەردو 
رادەگرت، بەچاوی كەیلەوە تێیان ڕادەمای، تاس دەیبردیتەوە، 
لێوە  لەسەر  نەگرتوو  توتكە  پاساریەكی  زەردەخەنەیەك وەكو 
بەسەر  دەست  وەكو  بەسۆزناكیەوە  دەنیشتەوە،  پەمەییەكانت 
پێیاندا دەهێنا، دەترسای  بهێنی، دەستت  ئازیزێكێ نووستوودا 

هەركە  بن،  پەژموودە  یان  هەڵوەری،  لێ  پەڕیان  بگرن،  گەرد 
ئەو دەربكەوتبایە خورپەیەك وەكو تەزووی كارەبا وەهەناوت 
بكەوێ، لەتەوقی سەرەوە تا كەڵەموستی پێیەكانت رایدەتەكاند، 
لە خۆشیان شاگەشكە دەبووی، چەند كەڕەتێك خۆت دەكرد بە 
دەگرت،  ئامێز  لە  زەردو سوورەكانت  گوڵە  چەپكە  حەوشەدا، 
گۆی مەمكەكانت دەنایە ناو گوڵەكان، دایكێكی و چەند كۆرپەیەكی 
نازدارت دەلاواند، بەچاو نوقاندنەوە رووت لە ئاسمان دەكرد، پڕ 
بەسیەكانت بایەكەی رووبەری حەوشەكەت هەڵدەمژی، هەموو 
شتێ بۆنی خوناوەكەی كامەرانیەكی شاراوەی لێ دەهات، ئەو 
رەفتارەشت بە دزی دایك و باوكتەوە ئەنجام دەدا، ئەنجامیش 
دەكرد  تەماشات  حەوشەكە،  بەردەرگای  دەهاتیتەوە  پڕتاو 
قارەمان لە دەرگاكە نزیك بۆتەوە، ئەویش هەر كە گەیشتبایە 
هەڵی  تاوێك  دەبۆوە،  نزیك  لێت  لەرزەوە  و  بەترس  ئەوناوە، 
دەڕوانیە دەوروپشتی خۆی، نەك كەسێك چاوی پێتانەوە بێ، 
پێوە  باڵۆرەتان  و  بەیت  یەك  هەزارو  بكات،  چاودێریتان  یان 
هەڵبەستێ، ئەو لە ئابرووی شەرەفی تۆ دەترسا، ئەگەر بەخراپە 

ناوت بهێنن، هەناوی ئەو كرمێ دەبوو، خۆی دەداتە بەر لۆمەو 
تانە، حەزەكەی بەجۆرێكی دیكە بوو، ئاوێتەی كڵۆڵی و باوك 
هەست  سۆزو  تۆدا  لەكڵۆڵی  بوو،  سەرگەردانی  و  مردووی 
بوونی  یەك  و  كڵۆڵی  دۆزیبۆوە،  خۆی  راستەقینەی  نەستی  و 
و  ئەفسانەیی  دەزوویەكی  دەبێتە  دووكەسیش،  چەرمەسەری 
هەرگیزاو هەرگیز پسانی بۆ نیە، بۆ هەتایە هەتایە بەیەكیانەوە 
شەتەك دەدات. بەڵام . رۆژی هەینیەكی تریش هەر بە بیانووی 
ماڵی – نەسرین – ی هاوڕێتەوە دایكت هەڵدەخەڵەتاند، خۆت 
دایكت  بۆڵەی  پرتەو  لە  لە دۆزەخی حەوشەكە دەرباز دەكرد، 
رەها دەبووی، لەوەو بەریش لەگەڵ قارەمان رێك كەوتبووی تا 
بەیەكەوە پیاسەیەكی گەڕەكەكانی ناو شار بكەن، بەكامی دڵەوە 
تێر تێر لەگەڵ یەكتر قسان بكەن و كفت وكۆی دڵتان بمرێنن، 
دەكەن،  لەپێ  دنیا  و  خاوەنی خۆتان  دەبنە  چەند سەعاتێكیش 
هەر دەست و برد دەچووی عەبا رەشە تازەكەی – ئاسیا – ت 
دەخواست و، دەتكردە جۆتێ شاباڵی رەش، خۆت دەدایە دەم 
گڵپەی ئارەزوویەكی ساف و بێگەردەوە، قارەمانیش هەموو جارێ 

لە پشتەوەی سەرانگۆیلە گەورەكەی نێوان گەرەكی شۆریجەو 
چاوەڕوانی،  دەبووە  جەستەی  هەموو  گڵچیەكان  گەڕەكی 
بەرەو  بەدەرەوە،  رادە  خۆشنودەیەكی  دەگەیشتی  پێی  هەركە 
پیریت دەهات، لە خۆشنوودی دا سەری دنیاتان لێ دەهاتەوە 
یەك، دەرفەتی بڕیاردانتان لێ دەبڕا، مێشكتان لە بیر كردنەوە 
دەوەستا، ئەوەندەتان ئاگا لەخۆ بوو، پێیەكانتان خۆرسك زۆری 
لێتان سەندەوەو بەرەو گەڕەكی شۆریجە ملی رێگاتان گرتوە، 
بەوە رازی دەبوون تاوێ بەكۆڵانەكاندا بسوورێنەوە، بەسەدان 
زۆربەی  دەكرد،  تەی  كۆڵانتان  چەندان  بەتامەوە  و  دڵەكوتی 
لێتان  چاویان  سەرسوڕمانەوە  بەچاوی  گەڕەكەكەش  خەڵكی 
زلو بل دەكردەوە، كەین و بەینەكەش لەگەڕەكێكی نیمچە لادێی 
ئاشكرابوو، منداڵە وردەكەو هەرزەكارەكان توانج و تەشەڕیان 
لە  تێدەگرتن، یان لەسەرە كۆڵانێك ژنێكی قەیرە رووی دەمی 

دراوسێ كەیان دەكرد و بەتەوسەوە دەیوت:- 
ئاخر زەمانە، چۆن ئاگرو بەنزین پێكەوە رێئەكەن؟ بەخوا   -

كچێكی بێسەرەو بێ خاوەنە. تف لە حەیسیەتت. 

ئەویتریش وەكو كەو بەرامبەری دەیخوێندو دەیسەندەوە..
ئەگەر خاوەنی هەبوایە، لەت لەتی دەكرد و فڕێی ئەدایە بەرسەگ.   -

كەوڵیانی  نێرینە  هەویای  خۆی  وەختی  ئاوانیش  بڵێی  وەكو 
باخەڵی  بكەنە  خۆیان  نەبوون  بەپەرۆشەوە  نەدەخوراند، 
دەرژێنەوە،  كەسانەدا  جۆرە  ئەم  بەسەر  كەئاوها  پیاوێكەوە، 
لەبیر  یان  دەچۆوە،  بیر  لە  خۆیان  رابردوویەكی  هەموو 
بەزەردەخەنەیەكی  ئێوەش  نەباران،  دیوەو  نەبایان  دەبەنەوە، 
شەرمنانەوە تەماشای یەكتریتان دەكرد، سەرتان دادەخست و 
. ئەگەر چی قارەمان بێ باوك و دایك پەروەردە كرابوو، بەڵام 
بڵێی هەرزەكارێكی بە ئاغرو سەنگین بوو، ئەو بێكەسی و  تا 
دەرەتانیە لەرێگای دا نەبوەو كۆسپ و تەگەرە، وەكو زۆربەی 
هەرزەكارانی دی لەرێگا دەربچێ، فێری دەیان كردەوەی خراپ 
دایكێكی  و  گالیسكەوان  باوكێكی  تەنها  تۆش  ببێ،  ناپەسند  و 
پیرێژنت شك دەبرد، ئەگەرچی بەر لەخۆت برایەك و خوشكێكت 
هەبوو، بەڵام براكەت بەكارەساتی خنكان لەناوچوو، لەمەلەوانی 
گۆمانەش  ئەو  شۆریجە،  و  ئیسكان  گەڕەكی  نێوان  گۆمەكانی 

گردۆڵكە  نێوان  قۆرتەكانی  و  چاڵ  و  دۆڵ  لە  بوو،  ئاو  بارانە 
هەڵكەندراوەكانی گەچۆڕەكاندا پەنگی خواردبۆوە، هەر گۆمێك 
دوو یان سێ بەژنە زەلام قۆڵ بوو، تا دەمەو پایزێكی درەنگ 
ئاویان وشك نەدەبوو، چەند منداڵی ئەو گەڕەكانەی دەوروپشتی 

تێدا خنكابون. 
خوشكەكەشت كە لە براكەت منداڵتر بوو، بە نەخۆشی سێ 

پەڕۆ دەمرێ، پاش ئەوان تۆ لە دایك بووی. 
زۆربەی  زیاتر،  وەختێك  سەعاتە  دەزانی  ئەوەندەتان 
گوزەرەكانتان تاكانۆتەوە، ئینجاش بەرەو دوا دەبوونەوە، رێگا 
تاریكەكەی تەنیشت گۆڕستانەكەتان دەگرتە بەر، بەلا قەبرغەی 
سەرانگوێلە گەورەكەی بەرامبەر دەبەخانەكە لاتان دەدا، لەنێوان 
مەزراو چەرداخەكان و خانوەكانی گڵچیەكاندا، بەرەو گەڕەكی 
– بڵاخ – دەتان نایە دەمی بەدەم قسەكردنەوە ئاگاتان لێ دەبڕا، 
 – دەرنەچووەكانی – سەی سەروەر  كۆڵانە  لە  یەكێك  لە  كە 
لەسەر  دەگۆڕی،  رێگاتان  بەشەرمەوە  ناچار  هاتوون،  بەگیر 
جادە قیرتاوەكەی رێگای سلێمانی خۆتان دەدۆزیەوە، لەوێشەوە 

بەرێگای سەرەو ژوورەكەی – بەرتەكێ – دا هەڵدەزنان، هەر كە 
تینوو دەبوون، بەدوو قۆڵی خۆتان دەكردە مزگەوت و تەكیەكەی 
شێخ عەلی تاڵەبانیەوە، لە كوپە ساردەكانی سەرو تاس ئاوتان 
دەخواردەوە، زۆرجار مجێورو دەروێشەكان چاویان لێتان بوو، 
بە ناڕەزاییەوە بێ یاخود لە بەخیلی پێ بردن بێ، سەرێكیان بۆ 

دەلەقاندو دەكەوتنە بۆڵە بۆڵ:- 
ئەستەغفیرەڵا، ئاخر زەمانە، ئاخر زەمان، دین و ئیمان و   -

حەیا نەماوە، دەك شێخ عەلی ئەم دەورانە سەرەو ژێركەیت..
گێل  لێیان  خۆتان  نەدەداو  بۆڵەكانیان  بەبۆڵە  گوێت   -

دەكرد. 
شێخ  گۆڕستانەكەی  سەرتەپۆلكەی  بەرەو  لەوێوە  ئینجاش 
محێ دین گوریسی رێگاتان هەڵدە پێكا، قارەمانیش بۆ دەرفەت 
دەگەڕاو خێرا خێرا ئاوڕی دەوروبەری دەدایەوە، هەركە دڵنیا 
دەبوو كەستان لێوە دیارنیە، هامبازت دەبوو، بەزۆرەملێ یەك 
دوو ماچی گەرم و گوڕی لێت دەسەند، پرتاو بە دڵە كوتێ، خۆت 
رەنگت سوور  دووردەكەوتیتەوە،  لێی  رادەپسكاند،  دەستی  لە 

دەقیقەیەك  بۆچەند  قارەمان،  رەفتارەی  ئەو  پاش  دادەگیرسا، 
بەو  شێتانە  سەر  ئارەزوویەكی  دەبوون،  خامۆش  و  كپ 
رەفتارەی لە ناختدا بڵقی دەداو خۆزیات دەكرد ئا لەو شوێنەدا 
خەیاڵە  لەو  هەركە  بنووی،  لێی  ئامێزیەوەو  دەیتە  تووڕ  خۆت 
ئابڕووی  دەشێ  مەحاڵەو  كارێكی  دەتزانی  دەهاتیەوە،  وەئاگا 
چەند ساڵەتان بتكێ، هەروەها بەدەم قسەكردن و خنانەوە یەك 
كێلەكانتان  نووسراوی  دەكردەوە،  بەسەر  گۆڕەكانتان  بەیەكی 
دەخوێندەوە، هەركە لەوەش وەڕز دەبوون و تێر قسە دەبوون، 
وەردەچەرخانەوە و راستەڕێ ملی رێگای )ئاخوڕ حوسێن(تان 

دەگرت، لەوێشەوە قەڵا خۆت بگرە هاتین. 
پیلكانە  بەسەر  پێكەنینەوە،  تریقەی  و  هەناسك  هەناسكە  بە 
درێژ و زۆرەكانی قەڵادا هەڵدەزنان، رووتان لە مەرقەی – دانیال 
پێغەمبەر – دەكرد بەناو حەوشەی مەرقەدەكە چەند خولێكتان 
بە  خۆیان  رووت  و  رەش  كوردی  ژنە  چەندان  دەخوارد، 
مەرقەدەكەوە دەنووساند و دوعاو لووشە دەكەن، یاخود چەند 
ژنێك قفڵیان لە چەپەرە ئاسنینەكان دەدا، جارێكیان دایكت پێی 

وتبووی، ئەوەی قفڵ بدات لە مەرقەدەكەی دانیال پێغەمبەر، بۆ 
یەك دوو رۆژی تر دەچێ سەر لە قفڵەكە دەدات، ئەگەر قفڵەكە 
بیركردنەوەیە  بەو  تۆش  دەبێ،  حاسڵ  مرازی  ئەوا  كرابێتەوە 
پایین  بازاڕە  لە  بچن  كە  دەكرد،  پێشنیاز  قارەمان  بۆ  ئەوەت 
مرازتان  بەڵكو  بدەن،  مەرقەدەكەی  لە  و  بكڕن  قفڵی  قەڵاوە، 
حاسڵ دەبێ، بەڵام ئەو بەزەردەیەكی تەوسەوە خێسەیەكی لێت 

كردو وتی:- 
چیە، تۆش دەتەوێ وەكو ئەم دواكەوتوانە بیربكەیتەوە؟   -
هیچت بۆ نەوتراو لە پێشنیازەكەت پەشیمان بوویتەوە، دەیانووت، 
دڵ  لە  نیازێكی  ئەوەی  ژنان  هەموو  مەرقەدەكان،  لە  لەیەكێك 
بوایە، دەچوو قفڵێكی لێ دەدا، زۆربەی ئەو ژنانە هەركە دوای 
و  بەخۆشی  كرابۆوە،  هەندێكیان  قفڵی  دەهاتنەوە،  رۆژ  دوو 
بێشیەوە قفڵەكەی دەكردەوەو، پارەیەكی چاكی دەخستە دەستی 
مجێورەكەوە، دەیانوت مجێورەكە بڕە كلیلێكێ هەبوە، بۆ شەوێ 
دەچوو هەندێ لەو قفڵانەی دەكردەوە، تاوەكو ژنەكان خەڵاتێكی 
باشی بكەن، پاش ئەوەی دەوڵەمەند بوو، دوكانێكی بازرگانی 

لەناوەڕاستی شار كردەوەو گاڵتەی بە عەقڵی هەموو ئەو ژنانە 
دەهات. 

دوای ئەوەی سەرو تاسێك ئاوتان لە وێش هەڵدەقوڕاند، ئینجا 
بە پلیكانەكانی ئەودیوی قەڵاوە بەلای بازاڕی حەلواچیەكانەوە 
شۆڕ دەبوونەوە، لەوێشەوە بۆ گوزەرە تەسك و تروسكەكانی 
گەڕەكی – چقور – . بەنزیكەوە بوون لە ماڵەوە، بە خوا حافیزی 
لە یەك دادەبڕان، قارەمانیش بۆ بەشی ناوخۆیی دەگەڕایەوە، 
بەماندوویی و دڵێكی كەیلەوە لۆژ دەبوویتەوە، چاوت لێ دەبوو 
دایكت لە بەر دەرگا چاوەڕێت بوو، هەركە دەگەیشتیە بەردەمی 

و بە پەرۆش و هەندێ توڕەییەوە پێی دەوتی:- 
كچم ئەو باوكت هاتۆتەوە، لەتۆی ئەپرسی بۆ دواكەوتی،   -

ئەزانی لەكەیەوە رۆیشتی؟ 
بەیەك دوو درۆی سپی دایكت سارد دەكردەوە:- 

دایە، نەسرین كەسیان لەماڵەوە نەبوون و بەتەنیا بوون،   -
حەزی ئەكرد لەگەڵی بمێنمەوە، بەڵام بە هەزار ناڵی عەلی خۆم 

لێ دەرباز كرد. 

لێیان  ئەگەرچی  دەخواردەوە،  ئاوی  دڵی  قسانەت  بەو  دایكت 
بەگومان بوو، بەشەرمەوە خۆت دەكرد بە ژوورا، كاتێك باوكت 
چاوی پێت دەكەوت، بەچاوێكی خەفەتبارەوە تەماشای دەكردی 

و هەناسەیەكی ساردی هەڵدەكێشا.
-12

رۆژێكیان بەدەم رێگای قوتابخانەوە نازداری ئامۆزای قارەمان 
پێی وتی:- 

دوێنێ مامەكەم لەلادێوە كوڕەكەی خۆی هێناوە و لەماڵی   -
ئێمەش ئەمێنێتەوە. 

بۆچی دەمێنێتەوە؟   -
بە قێزبوونێكەوە وەڵامتی دایەوە:- 

دەشتەكیە، هیچ حەزی لێ ناكەم، ئەیەوێ بخوێنێ.   -
ئەوساكە ئەوت ناسی تازە پۆلی دووەمی سەرەتایی بوون. 

سەرەتایی  شۆرجەی  قوتابخانەی  لە  قارەمان  ساڵە  ئەو  هەر 
لە  قوتابخانە  رێگای  لە  هەر  دی،  جارێكی  وەرگیرا.  كوڕان 

نازدارت پرسی:- 

چۆن ئەو تازە لە لادێوە هاتوە وەكو ئێمە بوو بەپۆلی   -
دووەم:- 

بەهەندێ رق و زۆرانی ساویلكانەوە وەڵامتی دایەوە:- 
دایكم ئەڵێ قورئانی خەتم كردوە، لەلای مەلا خوێندوویەتی. 

ئاشنای  داوی  هانی  لاسار،  شاراوەی  هەستێكی  چ  نەتزانی 
قارەمان ببیت، دیارە ئەو پتر خۆی لێت نزیك كردەوە، دڵی پێت 
دەكرایەوە، هەموو جارێ ئەو دەهاتە سەربانی خانووی ماڵی 
نازدار بۆ سەعی كردن، تۆش دەچویتە سەربانی حەوشەكەی 
بوو،  نزم  دیوارێكی  ئێوە  و  مامەكەیی  ماڵە  سەربانی  خۆتان، 
لەوت  نەدەزانی  كاتێ شتێكت  ناساند، هەرچ  بەیەكتری  خۆتان 
دەپرسی. ئەگەر چی منداڵێكی گوندی بوو، بەڵام پاك و تەمیز 
بوو،  پێكەنین  بە  دەم  و  خۆش  قسە  و  جوان  و  چاوڕەش  و 
نەبوو، لاسارتۆتكە  دیاربوو، شەرمنۆك  پێوە  نەترسیشی  چاو 
نەگرتوویش دیاربوو، هەر ئەوساڵە گیرۆدەی هاوڕێیەتی قارەمان 
بوویت، نازداری ئامۆزایت لەبیر چۆوە، زۆربەی رۆژانیش پێكرا 
بۆ قوتابخانە دەچوون، ئەو لەلای قوتابخانەی كوڕان دابڕ دەبوو، 

تۆش بۆ قوتابخانەی كچان بەرەو خوار دەبوویتەوە. 
ئەو سەروەختە ماڵی ئێوە لە گەڕەكی پیریادی، دراوسێكەی 
بوو،  جولەكەكان  كۆنەكەی  خانووە  ئەو  مامەی  ماڵی  كرێچی 
كەلەم ساڵانەی دواییدا بەكرێچیەكان چۆڵ كراو كرایە قوتابخانە، 
لەخانوویەكی نالە ئۆردیان .. خانوەكەش لە چوار ژوورو دوو 

بەرداڵانی بچووك پێك هاتبوو. 
بوو،  دەرگاوە  تەنیشت  لە  بەرداڵانێك  ژوورو  دوو 
پەنجەرەكانیش  تاریكەكە،  سەررێگا  دەكەوتە  پەنجەرەكانیان 
بۆ  دەگەڕایەوە  تەمەنیان  بوون،  پەنجەرانە  جۆرە  لەو 
یان  جولەكە  وەستایەكی  دەشێ  بەرتر،  لەوەو  ساڵ  دووسەد 
بارو دارەی  وەستایەكی عوسمانی دروستی كردبن، هەر بەو 
خۆیان مابوونەوە، زۆر شتی سەیرو سەمەرە بەسەر دیواری 
ژوورەكان و حەوشەكەدا هەبوون، یان نەخش كرابوون، یان 
بەرچاو،  دەخستە  خورافاتیان  لە  پڕ  دنیایەكی  هەڵواسرابوون، 
لەبەردەم هەرژوورێك یان سەری بزنە كێویەكی شاخدار، یان 
سەری كەمتیارێكی مێینە هەڵواسرابوو، سەری بزنە كێویەكان 

واتای وەحشەت و بەهێزی و زۆر نهێنی تری ژیانی ئەو خەڵكە 
هەروەكو  مێینەكانیش  كەمتیارە  دەبەخشی، سەری  سادەییەی 
باوكت دەیوت: كەمتیاری مێینە واتای ئەوەیە، هەركەسێ بێتە 
ئەو حەوشە هیچی لە دڵ نامێنێ، وە لێمان رازی دەبێ، )ئەی 
دەهێنێ  بەگیرت  زوو  ئەوەندە  كەس  فڵانە  دەڵێن  نەتبیستوە 
هەر دەڵێی قوزە كەمتیاری پێیە( یان هەندێ وێنەی دەستكرد 
زەبەلاح  پیاوێكی  وێنەی  ببوون،  مت  چڵكنەكانەوە  بەدیوارە 
پێستی  بە  ئەژنۆی  تا  سەوز،  بەست  سەرو  و  قوڵ  قەوی  و 
كەللە  هەڵگرتوە،  راستی شمشێرێكی  بەدەستی  پێچراوە،  پڵنگ 
هی زەلامێكی سەربڕاویش بەدەستی چەپیەوە، بە جوامێری و 
خوێندا  لە  سەربڕاوەكە  كابرا  جەستەی  راوەستاوە،  لەخۆبایی 
گەوزاوە، هەندێ ژنی جادو بازیش دەوری تەرمەكەیان داوەو 
حەیشەریانە دەتریقێنەوە. یان چەند وێنەیەكی پیاو و ژنی باڵدار، 
ناو  بۆ  پیاوێك و ژنی رووت و قوتیان گرتوە،  لە قۆڵی چەند 
بەدەم  كەسیش  هەندێ  كردونەتەوە،  ئاگرێكی سوور شۆڕیان 
ناڵەو گریانەوە لەناو ئاگرە سوورەكەدا هەڵمە قۆ دەكەن، دەست 

بۆ پیاوو ژنە باڵدارەكان درێژ دەكەن، یان لەبەردە سەخسی چەند 
چاوێكی زەق و هەڵكۆڵراون و لەسەر پەنجەرەكان داكوتراون بۆ 

ئەوەی چاوی پیس لە پەنجەرەكانەوە خۆی نەكاتە ژوورەوە..
حەوشەكە  سەرەوەی  لەلای  تریش  بەرداڵانێكی  دووژوورو 
بوون، حەوشە چەمەنتۆو قۆقزاویەكە هەر ئەوەندەی دوو بەڕەی 
ژوورو  جوتە  دوو  و  ئەوان  نێوان  كەوتبوە  دەبوون،  لاكێشی 
چڕو  دارتوویەكی  حەوشەكەدا  لەناوەڕاستی  بەرداڵانەوە،  دوو 
ئاسماندا هەڵچووبوو، سێ  بە  ئەستورەوە  پوازێكی  بەبژو  پڕو 
چارەكی ئاسمانی حەوشەكەی تەنی بوو، هەر كە شەوانی هاوین 
چڕەكانیان  پۆپە  و  لق  لەنێو  پاساری  رەوە  چەندان  دەهات  دا 
جوكێكی  بەجوكە  درەنگیش  شەوێكی  تا  دەشاردەوە،  خۆیان 
خەمناك حەوشەكەیان كاس دەكرد. بەزستانانیش دەبووە داڵدەی 
شەوانەی رەوە ریشۆڵەكان، ئیتر ئەو شەوە زستانیە دەبوە بەزم 
ریشۆڵە،  راوكردنی  دەكەوتنە  حەوشەكە  دانیشتوانی  هەراو،  و 
بەشی چەند رۆژێك گۆشتیان مسۆگەر دەكرد، یان بەهاوینانیش 
هەروەهایان دەكرد، ئیتر بەو جۆرە بە ڕاوی سەر دارتوەكە، تێر 

سكی خۆیان گۆشتیان دەخوارد، هەر گیانیان بەوەش بوو، ئەوەی 
دوو ژوورەكەی نزیك دەرگاوە بوو، یەكێكیان – نالە – خۆی 
ئەگەر  بوون،  دوومنداڵەكەی  پڕەكەی و  توندو  و  ژنە جوان  و 
چی تەمەنی ناڵە لە چڵ ساڵ بەرەو ژوورتر بوو، بەڵام ژنەكەی 
بوو،   – ئاسیا   – ناوی  بوو  خرپن  و  سپی  سوورو  منداڵكارو 
بوو،  رەشتاڵە  هەندێ  ئاوڵاوی  روخسار  رەقەڵەو  مێردەكەشی 
لەماڵەوە  زۆرجار بەچاوی خۆت دەتبینی هەر كاتێ مێردەكەی 
نەدەبوو، دەچوە سەربان و لەگەڵ سالاری دراوسێی خانوەكەی 
پشتەوەتان، كە فەرمانبەرێكی لاو و قیت و قۆز بوو، یەك دوو 
لاقرتێنەوە  بە  دەكردو  قسەیان  پێكەوە  سەربانە  لەو  سەعات 
دەتریقانەوە، لەو رەفتارە هەموو رۆژانەی ئاسیا بەگومان بوی، 

بۆیە جارێكیان ئەوەت بە دایكت راگەیاندو ئەویش پێی وتی:- 
كچم بەنەعلەت بێ، هەتا بڵێی مێردێكی بەمەعریفەت و   -
پیاو چاكی هەیە، بەڵام چی ئەكەی لەگەڵی و هیچ شتێ بەرچاوی 

ناگرێ. 

ئاخر دایە، مێردەكەی پیرەو ئەمیش هێشتا ئەڵێی كچی   -
چواردەساڵە چۆن شووی بەم كابرایە كردوە..؟

وەڵامتی  بایەخەوە  بێ  ساردو  هەناسەیەكی  و  بەدەم  دایكت 
دایەوە:- 

كچم، هەروەكو ئاسیا لاولۆ بڕاو خۆی ئەگێڕێتەوە، گوایە   -
كابرایەكی  ئەم كچەی هەبوە،  تەنیا  باوكیشی  ئامۆزایەتی،  ناڵە 
جوتیارو لەلادێ ئەژیان، لە)نالە( بەولاوە كەسێكی تری ئەوتۆی 
نەبووە، بۆیە وەسیەتی كردبوو ئەگەر مرد، نالە چاوی لێی بێ، 
بەڵام دوای ئەوەی باوكی ئەمرێ، نالەش ئەچێ بۆشارو ئەیهێنێ 

پاش ماوەیەك هەر بەمنداڵی لەخۆی مارە دەكات. 
ئەو سەردەمە هێشتا منداڵ بووی، ئاگای ئەم جۆرە كەین و 
بەینانەت نەدەزانی، ئاسیاو سالار تۆیان كردبوە قاسید، چەند 
جۆرە قسەیەكی بەرەمزت لەنێوانیان دا دەهێناو دەبرد، چونكە 
لەسڕقایمی تۆ دڵنیا بوون، تا جارێكیان بەچاوی خۆت بینیت، 
خێرا  خێرا  كردوەو  پێدا  باوەشی  سالار  ئاسیا،  لەژوورەكەی 
بە چاوی تامەزرۆیی ماچی دەكات، ئەوەبوو ئەوجارە چوویتە 

هەوەس  و  ئاڵۆش  لەبەر  ئاسیا جەستەی  حاڵەتەوە،  ئەو  سەر 
هەڵگەڕابوون،  سوور  سوور  روومەتەكانی  دەدا،  بەرەنیسكی 
ڕوومەتی چەپی دەتووت سێوە لاسوورەیەكە و منداڵ سووكە 
پێوە  سالاری  دانەكانی  گەستنی  شوێنی  گرتووە،  لێ  گازێكی 
زەق  لێت  چاوی  پەشۆكاییەوە  و  توڕەیی  بە  ئاسیا  دیاربوو، 

كردەوە، هەندێ لە باوەشی سالار لاكەوت و پێی وتی:
كچە تیوە، دەرگاكە پێوەدە، بڕۆ لەبەر دەرگای حەوشە   -

راوەستە نەوەكو ئەو نەگریسە ئاوڵاویە بێتەوە..! 
دەشێ دیتنی ئەو رەفتارە لە ناوەوەت پەنگی خواردبێتەوەو 
بوبێتە بناغەی هەڵسوكەوتەكانی ئێستای تۆش، چونكە هەموو 
ناوێڵیەكی مرۆڤ سەردەمی منداڵی چاوگێتی، كوردیش دەڵێ: 

خویەك گرتت بە شیری تەركی ناكەیت بە پیری. 
ژوورەكەی تری بەرامبەر ژوورەكەی ماڵی ناڵە ماڵی فەتاح 
فەتاح خۆی  بوون،  ئەوانیش سێ سەر خێزان  بوو،  هەمەوەن 
و روقیەی ژنی و سەرداری كوڕە تاقانەیان بوو، تۆ لەسەردار 
ساڵێك گەورەتر بووی، هەرگیز خۆشیت بەچارەی دا نەدەهاتەوە، 

ئەوەندە خۆت تێی نەدەگەیاند، هەمیشە دەبوە شەڕتان و ئەویش 
هامبازت دەبوو، بە پرچەكەت حەسیرمەیدانێكی ناو حەوشەكەی 
پێت دەكرد، تا دایكی پێتان دەگەیشت، ئەوی هەندێ بیراز دەكرد 

و ئەم لاو ئەولای تۆشی ماچ دەكرد و دەیوت:- 
ئەیكەمە قوربانی تاڵێ لە پرچەكەت، بەخوا ئەم جارەیان   -
بە قەرەتدا بێت ئەو خوێڕیە بە شیشی تەنوورەكە داخی دەكەم. 
ئەو رقەی سەرداریش دیارە هی ئەوەبوو، كە تۆ زیاتر مەیلت 
بە قارەمان دابوو و پێكڕا دەرستان دەخوێند، ئەویش منداڵێكی 

بەدعاد و شەڕفرۆش و تەمەڵ بوو. 
دوو ژوورەكەی لای سەرەوەش، یەكێكیان ماڵی ئێوە بوو، 
ئەویتریش كابرایەكی بەتەمەنی رەبەنی بەتەمەنی وەكو دەروێش 
ساڵحی گرتبوە خۆ، بەتەنیا دەژیا، لەوەتەی ئێوە لەو حەوشەیە 
بوون ئەویش هەر لەوێ بوو، بێ كەسوكاریش بوو، زۆر شەوان 
دەهاتە ژوورەكەی ئێوەو لەگەڵ باوكتدا دەكەوتنە راوێژو قسەو 

باسەوە، یان سەربردەی خۆی دەگێڕایەوە. 
ئەوەبوو یەكێ لەو شەوانە باوكت لێی پرسی:- 

ئەرێ دەروێش ساڵح، تۆ ئەڵێی لەسەر بنجك روواوی!؟   -
دەداو  جگەرەكەی  لە  مژێكی  خەفەتبارەوە،  بەزەردەخەنەیەكی 

دەنكە تەزبیحی دەژماردو سەرێكی بۆ دەلەقاندو دەیوت:- 
ئای حەمەمین، بەخوای ئەمە مەتەڵێكی دوورو درێژە.   -

باوكیشت زۆری لێ دەكردو پێی دەوت:- 
ئێ دەبا بزانین، خۆتۆ لەوەتەی لێرەدای وەكو برایەكی   -
هەموانی، سەر وەسیەت و تەمی كەری ئەم حەوشەیەی، دەبا 

بزانین چ كەس و كوێندەریت..؟ 
ئینجا شانێكی هەڵدەتەكاندو دەستێكی بە ریشە یەك دوو ئینجە 
درێژەكەیەوە دەهێنا، هەناسەیەكی ساردی هەڵدەكێشاو دەیوت:- 
ئەوەی راستی بێ حەمەمین، من هەر بە منداڵی هاتوومەتە   -
شاری كەركوك، ئیتر هەر عەیامەی سەری ئیش و كارێكم دەگرت، 
بژی مەمری خۆم گەیاندە ئەم عومرە، بەناو خۆم لەو ناو دەشتی 
بەدەست  جەزرەبەی  ئەوەندە  باوكیشم  بووم،  لەدایك  دزەیی 
و  نەئەخواردەوە  لێیان  قسەی  هەردەم  چونكە  دیبوو،  ئاغاكانەوە 
بەگژیاندا ئەچوو، ئەوانیش چاك دەرەقەتی دەهاتن و دەردی سەریان 

تفاندبوە زاریەوە، ئاخریەكەی تووشی نەخۆشیەك هات پەتۆی پێ 
چ  بووین  لێی  گوندەی  لەو  باوكیشم  كرد،  ئەمری خوای  و  نەبرد 
كەس و كارێكی نەبوو، چونكە لە خۆیم بیستبوو كە بەئەسڵ خەڵكی 
ببوو،  دیو  ئەم  بەرەوازەی  منداڵی  بە  هەر  ئەویش  بوو،  دیاربەكر 

دایكیشم منداڵ بووم بەر لە مردنی باوكم ئەویش ئێوە خۆش. 
باوكت ئینجا رووی دەمی تێ دەكردو دەیوت:- 

ئێ باشە دەروێش ئەم هەموو عومرە ژنت نەهێناوە؟   -
بەخەفەتباریەوە:- 

بەڵێ، تەنها مانگێك پێمەوە دانیشت، زۆرم هەوڵدا پێمەوە   -
دانیشێ، بەڵام بێ سوود بوو، ناچار تەڵاقم دا. 

ئینجا بە پێكەنینەوە دەیوت:- 
دە حەمەمین، لە سەری مەڕۆ با ئەوەندە بەس بێ.   -

ئیتر باوكیشت لێی دەگەڕاو بەلای چەند باسێكی ترەوە دەبوونەوە. 
جارێكیان لە – ئاسیا – ت پرسی:- 

باشە، دەروێش ساڵح بۆچی ژن ناهێنێ؟   -
بە حیلكەی پێكەنین و خۆ بادانەوە وەڵامی دایتەوە:- 

كچێ، ئەڵێن، خوایە لێم مەگرە، ئەڵێن نێرەمووكە، بۆیە   -
ژنەكەی پێوەی دانەنیشتوە. 

تۆش لەگەڵ ئەودا دەتدایە قاقای پێكەنین. 
هەموو  وەكو  بەیانیە  دەمەو  ئەو  ساڵێك،  چوار  و  سێ  پاش 
تا  هەڵنەسابوو،  لە خەو  دەروێش ساڵح  تر،  بەیانیەكی  دەمەو 
نوێژی  و  بسەنێ  نوێژی  دەست  كرێكاری  بۆ  بچێ  بەرلەوەی 
بەیانی بكات، چێشتەنگاوێكی درەنگ بوو، ئەو رۆژە باوكت بۆ 

ئیش نەچووبوو، هەندێ ناساغ بوو، بەدایكتی وت:- 
ئەرێ ژنەكە، ئەم بەیانیە دەروێش ساڵح ئەم بۆ دەست   -

نوێژ بەرچاوم نەكەوت..؟ 
دایكت بە هەندێ رووگرژیەوە وەڵامی دایەوە:- 

دە تۆیش، لەوانەیە تۆ لە نوێژ دواكەتبی و ئەو هەر زوو   -
نوێژی كردوەو چوە بۆ ئیش..! 

ئەگەر چی دایكت لە قسەكەی باوكت دوو دڵ بوو، بەڵام هەندێ 
پێی ئارام بوو، ئەوەندە لەسەری نەڕۆیشت. 

دەروێش دەقی بەوە گرتبوو كە هەموو رۆژێ دەمەو عەسرێكی 
دەهاتەوە  هەركە  دەگەڕایەوە،  گەچۆرەكان  كرێكاری  لە  درەنگ 
كورە  چونكە  ببوو،  گەچ  گەردی  تۆزو  نوقمی  باڵای  سەرتاپای 
سوتێنیش بوو، ئیتر جەستەی لە هیسی نەوتی رەش و گەچ دەبوە 
جوجكە نەوتینە. تەنها سپێنەی دیدە خامۆشەكانی بەدەرەوەبوون 
بوخچەی  یەكسەر  ژوورەوە  دەچوە  ئیتر  دەبریسكانەوە،  و 
كەلوپەلە هەمیشەیەكەی دەنایە بن هەنگڵی، دەچوو بۆ گەرماوەكەی 
خورشید قایەچی، كاتێكیش دەهاتەوە دەروێش ساڵحێكی تر بوو، 
روخساری سوور سوور دەگەڕاوە، پاك و تەمیز هەر لەوێشەوە 
زۆرجار دەچوو، لەكەبابخانەكەی – مچە گاور – خۆی مڕدەكرد، 
ئینجاش دەهاتەوەو زۆر جار رێدەكەوت دایكت چای دەم دابوو، 

لەتەنیشت دایكتەوە چوار مشقی لێی دادەنیشت و پێی دەوت:- 
ئا براژن گیان، چایەكی عەترلیمان بۆ تێكە.   -

باوكت  ئێوارە  دەمەو  تا  دەرنەكەوت،  عەسر  رۆژە  ئەو  كەچی 
ماخۆڵانی پێكەوتبوو دەیوت:- 

ئەمە قەت دەروێش ساڵح نیە، ئاوها لەوادەی خۆی نەیەتەوە..؟   -
بۆ چەند ساڵ دەچێ بەموو لەوەخت و سەعاتی خۆی لای نەداوە..! 

ئینجا بە دڵتەنگیەوە رووی دەمی لە دایكت كردو وتی:- 
كچێ ژنەكە بەخوا لە چەقێنەی دڵمی داوە، ئەم بەیانیە بۆ بۆنوێژی   -
بەیانی چاوم پێی نەكەوت، ئەوەتا ئێوارەشە هیچ سەرو سۆراغێكی نیە. 

ئینجاش رووی دەمی لەتۆ كرد:- 
ئەرێ هەتاو، كچەكەم دەبڕۆ نەك لە ژوورەكەی بەڵایەكی   -
چاو  هوڕو  مل  ئەوەندە  خۆ  كەوتبێ،  نەخۆش  یان  قەومابێ  لێ 
قایمە، ئەگەر نەخۆشیش كەوێ كەسێك ئاگادار ناكاتەوە، دەست 
بەجێ رووت لە ژوورەكەی دەروێش كرد، دەرگای ژوورەكەی 
ئەو  كردە  دەرگاكەوە  دەلاقەی  لە  دەستت  پێشكەی  داخرابوو، 
دەستەوە  بەدەم  دەرگاكە  بەڵام  بێ،  سەركڵۆم  نەوەك  دیوەوە، 
جیڕەیەكی لێوە هات، هەروەكو نوزەی منداڵێكی نەخۆش، درزێكی 
تێكەوت، دەرگاكەت كردەوە، دەروێش وەكو نوستبێ لەسەر گازی 
پشت كەوتبوو، تا نیوەی جەستەی لێفە پینە پینەكەی لەسەر لاچوو 
بوو، لەدوورەوە یەك دوو جارت بانگ كرد »مامە دەروێش، مامە 

دەروێش ساڵح، مامە دەروێش« نووزەی لێوە نەدەهات، ترسێكی 
بێ شوومار دەروونتی دادەپڵوسی، پرتاو لە ژوورەكەی بە نەرمە 
غاز دەرفرتایتە دەرەوە، لەبەردەم باوكت چەشنی رم داكوترای، 
پێت راگەیاند كە نوزەی نیەو جمە ناكات، باوكت بە هەڵە داوان 
خۆی كرد بەژوورەكەی دەروێشدا، بەحەپەساویەوە چووە ژوور 
دەروێش  ساڵح،  »دەروێش  رایوەشاند  جار  سێ  دوو  سەری، 
ساڵح« بەڵام دەروێش جەستەی ببوە تەختەو ساردببوەوە، دیار 
حەوشەی  خەڵكی  باوكت  مردبوو،  درەنگ  شەوێكی  هەر  بوو 
هاتن،  بەهاناتانەوە  گەڕەكیش  خوای  و  خەڵك  كردەوە،  ئاگادار 

هەر بەو شەوە بەخاكیان سپارد، باوكت دەیوت:- 
- بەخوا لەپیاو چاكی خوا بوو، پیاوێكی بەئیمان و لەخوا   -
ترس بوو، بێ قڕەو بڕەو بێ نەخۆشی سەری نایەوە، بەڕاستی 

پیاوی خوا بوو، پیاو بمرێ ئاوها بمرێ. 
تاوەكو مێردت كرد ئەو ژوورەی دەروێش ساڵح هەر بەچۆڵی 

و هۆڵی مابۆوە.
*****

-13-

 1960 زستانی  ئۆخری  ئاخرو  درەنگی  چێشتەنگاوێكی 
لەوانەی  رۆژە  ئەو  بوویت،  سەرەتایی  پێنجەمی  پۆلی  بوو، 
دووەم بوون، زرمەی یەك دوو تەقەی دوور گەیشتە گوێتان، 
بەڕەنگ  ژنەكە  مامۆستا  بوو.  تەقەكردنەكە زۆر  دەنگی  نەخێر 
بێ  قولاغ  گوێ  ئەوەی  بۆ  دەرگاكە  دایە  پڕی  هەڵبزركاویەوە، 
سەرپاكی  بەردەرگاكە،  گەیشتە  هەركە  قەوماوە،  چی  بزانێ 
و  قوتابخانەكە  حەوشەی  ناو  هاتبوونە  دیكە  مامۆستاكانی 

بەیەكا دەهاتن، ئێوەش پرتاو خۆتان دەرفرتاندە دەرەوەی پۆل، 
كیژێكی  كە   – پەروین   – مامۆستا  قوتابیەكان،  قاوقیژی  بوە 
چاونەترس و رووناك بیر بوو، زۆرجاریش سروودی »خوایە 
وەتەن ئاواكەی« و »ئەم رۆژی ساڵی تازەیە« و »ئەی رەقیب« 

ی فێردەكردن، خێرا خێرا بە دەنگێكی بەرز دەیوت:- 
رۆڵەكانم مەترسن، هیچ نیە، خۆتان شپرزە مەكەن، ئەڵێن   -
لەبەردەم  گەڕەكەكە،  خەڵكی  و  كوڕان  شۆرجەی  قوتابیەكانی 
قوتابخانەكە رێگایان لە ئۆتۆمبێلەكانی میری گرتوەو، دژی رژێم 

راپەریون. 
ئەوەندەی  بوو،  واتا  ئێوەوە كەم  ئەم قسانە بەلای  گەرچی 
لە  گوێتان  بەڵام هەر كە  ناو هەناوتانەوە،  تر ترسی دەخستە 
خورپەیەك  دڵت  بوو،  كوڕان  شۆرجەی  قوتابیەكانی  دەنگی 
دوو  و  سێ  بێ  ساردنشت،  ئارەقەیەكی  لە  جەستەت  دایبیژا 
قوتابخانەی  بەرەو  تەقاند،  تێت  قوتابخانەوە  لە دەرگای  كردن 
كوڕان ملت نا، هەر پێنج سەد مەترێك لە قوتابخانەكەی ئێوەوە 
دوور بوو، بەڵام چیت بەرچاو كەوت؟! دەرزیت هەڵدایە بەزەوی 

دەستیان  هەموو  گردببونەوە،  زۆر  حەشاماتێكی  نەدەكەوت، 
بەرز دەكردەوەو هاواریان دەكرد:- 

بابڕوخێ رژێمی خوێن مژان، با.   -
بروخێ.   -

بابروخێ عەبدولكەریم قاسم، بااا.   -
بروخێ ێ ێ.   -

بابروخێ، كلكەكانی، باااا.   -
بروخێ ێ ێ ێ ێ.   -

بژی كوردو كوردستان، باااا   -
بژی ی ی ی ی ی.   -

لەئاپۆڕاكەوە  شەقاوێك  چەند  وەستابوو،  تەریك  كەسەی  ئەو 
دوور بوو، »خەلیلە شێت« بوو، خێرا خێرا دەستی رادەوەشاندو 
دەنگی  گرتوو،  وەناق  گوێرەكەیەكی  بۆڕەی  وەكو  هاوارەكەی 

دەدایەوە:- 
دەی كوڕینە نانی گەرم مەدەن بەپیاوی خوێڕی، نانی   -
گەنم مەدەن بەپیاوی خوێڕی، هۆ، بیگرن، دەی نانی گەنم مەدەن 

بەپیاوی خوێڕی.. 
لەتەكی بەڕێزەوە و ێستێكت كرد، و بەهەندێ ترسیشەوە لێت 

دەپرسی:- 
ئەرێ مامە خەلیل، ئەوە چی قەوماوە..؟   -

مۆڕەیەكی لێت كردو وتی:-
تەماشاكە  بەری،  محەمەد  ئوممەتی  لە  شڕ  دڵە  هەی   -

ئەوەتا،. 
بۆڕە گوێرەكەیەكەی دیسان بەرز بۆوە:- 

هۆ، بیگرن، نانی گەنم مەدەن بەپیاوی خوێڕی..
خەلیلە شێت لەكوێرە گوندێكی گەرمیانەوە خۆی گەیاندبوە 
شارەكە، پیرەمێردێكی رەقەڵەو باڵەبەرزبوو، هەرچەنێ تەمەنی 
خۆی پتر لە پەنجا ساڵی دەدا، بەڵام بە گوڕو گورج و گۆڵ بوو، 
هەر لە شیڕەی شەبەقەوە تا شەوێكی درەنگ، دەیانجار ئەمسەرو 
كردبوە  درێژەكەی  خامە  دەرپێ  دەكرد.  شاری  ئەوسەری 
بوخچەی كەلوپەلە نەزانراوەكانی، لە هەردوو دەرەلینگەوە گرێی 
سەرشانی،  دەیخستە  دەواسی،  هەڵی  بەگۆچانەكەیەوە  دەدا، 

لەپشتەوە شۆڕ دەبۆوە، تەكەی دەهات، هەركەسێك ویستبای 
بزانێ چی لەو بوخچە دەرپێیەدا هەیە، پرتاو دادەپەڕی و خۆی 

دەرباز دەكرد و دەیوت:- 
هۆ، نانی گەنم مەدەن بەپیاوی خوێڕی، ئەوە گەنجینەی   -

خەسرەو شای تێدایە. 
توڕەیان  هەركە  دەیوت،  رۆژگارە  بەم  ئاوازەی  تاكە  ئەو 

كردبایە:- 
نانی گەنم مەدەن بە پیاوی خوێڕی، نانی گەنم مەدەن   -

بەپیاوی خوێڕی. 
ملێ  بەزۆرە  خۆت،  دایە  تەكانت  هەڵبزركاویەوە  و  بەڕەنگ 
خۆت ئاخنیە ناو ئاپۆڕەكەوە، بەپەلە پورزێ، چاوت بۆ قارەمان 
دەگێڕا، نائومێد بووی، پرزەت لێ بڕابوو، لەدوورەوە كۆمەڵێ 
زەلامی خاكی لەبەرت بەرچاو كەوت، بەسەر دوو زریپۆشەوە 
ئاپۆڕاكەی  خەڵكەكە،  وێزەی  بەربوونە  بەدار  دەدا،  جنێویان 
دەكرد،  بەردباران  لەبەرەكانیان  خاكی  دەدا،  هوتافیان  هەر 
ئەوەندەتزانی  هەر  پێشەوە،  بێنە  شەقاو  یەك  نەیاندەهێشت 

بەسەر  رافزی  حەسیب  بەدەنگیانەوە،  هات  تر  قوشەنێكی 
گەیشتەجێ  هەركە  بوو،  مسەلەحەكانەوە  ئۆتۆمبێلە  لە  یەكێك 
دەست درێژپەكی كردە ناو ئاپۆڕا تێوروژاوەكە، پیرەمێردێك و 
ئافرەتێك كوژران، چەندان كەسیش بریندار بوون، ئیتر خەڵكەكە 
لەترسی ئەو دڕندەیە دڕیان دا، و ئاڵانە تەرمی دوو كوژراوو 
بریندارەكانەوە، بەپەلە پۆرزێ رزگاریان كردن، ئیتر قوشەنەكە 
هەركەسێ  ئاپۆڕاكە،  ناو  كەوتنە  و  زانی  بەهەل  ئەوەیان 
ئۆتۆمبێلە  تاوەكو  دەكرد،  قۆڵبەستیان  بەركەوتبایە  بەرپلیان 
ئەوان  چنگی  لە  حەشاماتەی  ئەو  بردەبوون،  موسەلەحەكان 
رزگاریان ببوو، تەرمی كوژراوەكانیان خستە سەر دەست، بە 
نیوەڕۆ  دەمەو  كەوتن،  بەڕێ  لێدانەوە  هوتاف  و  وتن  سروود 
نەخۆشخانە  بۆ  بریندارەكانیش  سپاردو  بەخاك  تەرمەكانیان 
بران، ئەو كارەساتە بوە هۆی ئەوەی سەرجەمی شار بووروژێ 
و ناڕەزایی و خۆپیشاندان و مانگرتن لەسەرجەم قوتابخانەكانی 
تر هەڵبسێ، بەڵام ئەو راپەڕینانە بەئاگرو ئاسن سەركوت كران، 
پاش ئەوەی كەوتنە وێزەی پارتە رامیاریەكانی بەرەی نیشتمانی 

لە شارەكەدا، زۆربەی ئەندامەكانیان لە بەندیخانە توند كران. 
قارەمانیش لە رووداوەكەی ئەو رۆژەی قوتابخانەی شوریجەی 
پۆلیسخانەكەی  لە  رۆژ  سێ  دوو  كەوتبوو  بەرپلیان  كوڕان 
پیریادی، لەگەڵ چەند قوتابیەكی تر توندیان كردن، دواجاریش 

بەڕەڵا بوون. 
بۆ  ساڵ  نیوەی  پشووی  لە  قارەمان  ساڵە،  ئەو  هەر 
پشوە  ئەو  لەوەی  بەر  ساڵێ  هەموو  گەڕابۆوە،  گوندەكەیان 
تەواو بێ، بەیەك دوو رۆژ ئەو بۆ شار دەگەڕایەوە، بەڵام ئەو 
ساڵە قوتابخانەش كرایەوە هەر دیار نەبوو، ماخۆلانت پێكەوت، 
ئۆقرەت لێ بڕابوو، دەبێ چیان لێ قەومابێ؟ خۆ ناشێ باوكی لە 
ترسی رووداوەكەی قوتابخانەو گرتنەكەی دەری كردبێ؟ زۆر 
ختوورەی تر بە دەرونتا دەهات، تا رۆژێكیان لەگەڵ نازداری 
لێ  پرسیارت  رێگاوە  بەدەم  دەچوون،  قوتابخانە  بۆ  ئامۆزای 

كرد:- 
نازدار، چیە قارەمان ئەوە قوتابخانەش كرایەوە  ئەرێ   -

نەهاتۆتەوە، بۆ چیان لێ قەوماوە؟ 

نازداریش هەندێ لە پرچەكەتی بەدەم گاڵتە كردنەوە بەدەستی 
خۆیەوە ئاڵاندو رایوەشاند:- 

ئەشق  گڕی  بەتەواوەتی  ئەڵێی  تێچێ،  ئاگرت  خانم،   -
هەراسانتی كردوە. هەی عەیار هێشتا وەختی ئەوەمان نەهاتوە 
دوای پیاو بكەوین. نەخێر دڵ لە دڵ مەدە هیچیان لێ نەقەوماوە 
بەڵام. ئەگەر چی قسەكەی نازدار راست بوو، كە هێشتا وەختی 
تر  ساڵێكی  لەوانەیە  بكەون.  نێرینە  دوای  نەهاتبوو  ئەوەتان 
و  كەین  سەرهەڵبدات،  بوو  ئەوەش  وەختی  دەبوون،  خەریك 
دانێك گڕی دۆزەخی  قارەمان، وەكو دەغڵ و  تۆ و  بەینەكەی 
لەژێر بێ زووبەزوویی شین بێ، ئەو هەستە لەمەڕ تۆو ئەودا 
فەریك ببوو، هەركە نازدار وتی »بەڵام« ترست وەبەر كەوت 

و زیاتر چوویتە بن كڵێشەیەوە و بەپەلە لێت پرسی: - 
بەڵام چی؟   -

نەخۆشەو  قارەمان  كە  ناردوە  خەبەری  مامەم  بەڵام،   -
لەجێگا كەوتوە، 

ئاسمانت بەسەرا رووخا، دڵت وەكو بێ ناو ئاو لەچەپەری سینگت 
هەڵدەرزی، خەریك بوو وەكو سێوێكی پەژموودە هەڵوەرێ و بكەوێتە 
گریان  قوڵپی  لە  دەروونت  و  چاو  بڕا،  نازدار  لە  ئاگات  سكتەوە،  ناو 
پڕبوون، لە نازدارت شاردەوە، بەخەفەتباریەوە رووی دەمت لێی كرد:- 

دەسا ناتوانێ ئیتر دەوام بكا..!  -
ئەویش بە شان هەڵتەكاندنێكەوە وتی:- 

چوزانم..!   -
بە »چوزانم«ەكەی نازدار ئەوەندەی تر گریان لە ناختدا هاتە 
جۆش. بەپەلە پێتان هەڵگرت بەرەو قوتابخانەو نازدار وتی: - 
خێراكە ئەشقباز، ئەوەتا پێنج دەقیقەیە زەنگ لێیداوە.   -

قوتابخانە،  گەیاندە  خۆتان  بەوە  كوتێ  دڵە  و  بەراكردن 
لەبەردەم  حەیزەرانێكەوە  بەدار  قوتابخانەكە  بەرێوەبەری 

حەوشەكە راوەستاوەو بەتووڕەییەوە وتی:- 
كچە تیوینە، ئەوە بۆ وەها دواكەوتوون، دەی خێراكەن   -

بچنە پۆلەوە، ئەگینا بۆ داركاری كردن ناوتان ئەنووسم..! 
ئەم قسانەی بەرێوەبەر ئافرەتەكەت وەكو خەون و تەراویلكە 

دەهاتە بەرچاو خۆشت نەتزانی چۆن لەسەر تەختەكە دانیشتووی، 
ئیتر لە پۆلیش وەكو بەسەر دنیاوە نەبی وەها بوو، بەهیچ كڵۆجێك 
نە لەماڵەوەو نەلەبەرچاوی نازدار، خۆت وەها نیشان دەدا كەلە 
ناوەوەت، دنیایەكی هارو شێت شەپۆڵ دەدا و هاژە دەكات، بەدزی 
دایكیشتەوە لە قوژبنێكی ماڵەوە كسكۆڵەت دەكرد و بەتاوێ گریانی 

گەرم و گوڕ دەروونی خۆت هێور دەكردەوە. 
پاش حەوتەیەك، رۆژێكیان نازدار هەر لە سەربانی ماڵی خۆیانەوە بانگی لێت كرد:- 

هەتاوە، هەتاو، وەرە سەربان.   -
لە  بوو  ژەنگاوی  دەرزیەكی  خورپەكە  پێكەوت،  خورپەیەكت 
لەیەك  كردنەوە  پەلە  بەدەم  هەنگاوەكانت  چەقی،  دڵت  نووكی 

دەئاڵان، بەپەلە خۆت پێی گەیاند، پێی وتی:- 
موژدەی چی؟   -

قارەمان!   -
 !. . . .  -

قارەمان لەگەڵ مامەم قەردەرێك بەر لە ئێستا هاتوون، وان   -
لە ماڵەوە. بەڵام قارەمان، قارەمانەكەی جاران نیە، زەرد هەڵگەڕاوە، 

ئەگەرچی  چیەتی.  بزانێ  دكتۆرە  بۆسەر  هێناویەتی  ئەڵێ  مامەم 
ناوەوەت كەف كۆڵی بوو، خەریك بوو دەتدایە پرمەی گریان، بەڵام 
توند دەكرد، خۆت  لەسەر یەك  دانت بەخۆتدا گرت، و كاكیلەكانت 
تا  ساردیە،  خەم  تۆوە  بەلای  مەسەلەكە  بارە،  ئەو  سەر  نەبردە 
شەوێكی درەنگ بۆ حاڵی قارەمان خەو نەدەچوە چاوت، تەنها دڵت 
بەوە خۆش بوو، كە بەیانی دێ بۆ قوتابخانەو چاوت پێی دەكەوێ، 
هیوایەوە  بەو  هەر  زوویش  بەیانی  بردیتیەوە،  خەو  هیوایەوە  بەو 
زوو لە خەو راپەڕیت، كەوتیتە چای دەم دان بۆ دایكت و باوكت، بۆ 
قاوەڵتی بەیانی، خۆت كردە پەیكەرێكی لەبیر كراو لەبەردەم ئاوێنە 
ژەنگاوی و كۆنەكەدا، بە نیخە نیخ وێنەی خۆت تێدا بەدی دەكرد، 
بەدڵ و داوێكی هەرزەكارانەوە، جل و بەرگت گۆڕی، لەناخەوەش 
گۆرانیەكی بەسۆزت دەوت، ئەو گۆرانیەی هەموو مرۆڤێكی ئەنگێوراو 
چەند  بۆ  و،  بەنگێك  دەبێتە  دەداتەوەو  پێ  خۆی  دڵی  و  دەیچڕێ 
ساتێك ئاسوودەی دەكات، بەڵام بەو بەیانیە ئەفسوناویە خەمبارە، 
هەركە چوویتە بەر دەرگا، نازدار خەریك بوو بەرەو قوتابخانە ملی 
رێگای گرتبوو، خۆت لە هاوشانی جووت كرد، تا قەدەرێك بەدەم 

رێگاوە فزەتان لێوە نەهات، بەخۆ بادان لەم لاو لەو لای خۆی ئاوڕی 
دەدایەوە، بۆیە خۆت پێ نەگیرا، لێت پرسی:- 

ئەی قارەمان وادیارە ئەویش نایەت؟   -
ئەو بەزەردەخەنەیەكی نیمچە حەیشەریانەوە وتی:- 

ئەی بۆ زوو قسەت نەكرد ئەشقباز؟ قارەمان نایەت بۆ   -
قوتابخانە، چونكە مامەم بۆ دكتۆری دەبات بزانێ چیەتی. 

پەموو  كیلۆ  نیو  بوو،  نازدار  قسەكانی  لە  گوێت  ئەوەندە 
هەزار  بە  هەزار  كێوێكی  لە  وەكو  گوێتەوە،  هەردوو  ئاخنرایە 
تووڕت بدەنە خوارەوە، بەو جۆرە نقت بردە دڵەوە، بەناچاریەكی 
بێ هوودەییەوە ملی رێگای قوتابخانەت گرتە بەر، هێشتا هەر 
زەردەی ئاواتێكی نەزۆك لە دەروونت سەرەتاتكێی دەكرد، هەر 

هیچ نەبێ كەلە قوتابخانە گەڕایتەوە چاوت پێی دەكەوێ. 
ئەو رۆژەی لە قوتابخانە گەڕابوونەوە، نیوە رۆژەت كردبوو، 
بە شپرزەییەوە خۆت گەیاندە سەربانی خانوەكەتان، لەوێ بانگی 

نازدارت دەكرد، بەڵام دایكی بە دەنگتەوە دەهات:- 
نەبێ  زەحمەت  ئەگەر  هەبوو،  بەنازدار  ئیشم  پوورێ،   -

بۆمی بانگ ناكەیت.؟ 
ئەویش بێ ئەوەی ورتەی لێوە بێت، بانگی نازداری كرد:- 
نازدار، هۆ نازدار كچم، هەتاو ئەڵێ ئیشم پێیەتی..!   -

پەنجەی دۆشاو مژەو  بەدوو  پێكەنینەوە هاتە سەربان،  بەدەم 
كەلەمووستی بەناسكیەوە لووتی توند گوشیت و وتی:- 

هەی مەلعون، ئەزانم، ئەزانم، دەستم لەناو نان خواردن   -
بوو، تەواوم نەكرد، وتم با هەواڵی كوڕە ئازاكەی پێ بگەینم..! 

بەشەرم و سەردانەواندنێكەوە وتت:- 
نا بەخوا، كارێكی ترم پێت هەبوو.   -

ئەو تۆی خۆش دەویست، دەیزانی مەراقێكی نیمچە ناوێڵانەی 
دەكات،  مووچڕكاوی  پڕ  رمبازیەكی  دەروونت  لە  ئامۆزاكەی 

بۆیە بە دڵتەنگیەوە وتی:- 
بردوەو  دكتۆر  سەر  بۆ  قارەمانیان  دەڵێ  دایكم   -
ویستیانە بیخەوێنن، بەڵام مامەم نەیهێشتوە، داو دەرمانیان بۆ 
بڕیوەتەوە، مامەم كابرایەكی دەشتەكی و مل هوڕەو بۆ لادێی 

گەڕاندۆتەوە. 

بەترس و حەپەسانەوە وتت:- 
ئێ چۆن ئەبێ؟ دیارە نەخۆشیەكەی پێویستی كردوە؟   -

وەك  هوڕی  مل  دەشتەكیەكی  لەگەڵ  بەڵام  وادیارە،   -
مامەم چی ئەوترێ؟ 

ئەی قوتابخانەكەی؟   -
نازدار بەشان هەڵتەكاندنێكی خەم ساردیەوە وتی:- 

دیارە نایەوێ دەوام بكات!   -
ئاگات لەخۆ بڕابوو، بۆیە بە تووڕەییەوە وەڵامت دایەوە:- 

ئەی بۆ دوارۆژی ئەفەوتێنێ؟   -
تووڕەبونەكەی تۆی لەدڵ نەگرت، بەزەردەخەنەیەكی بووروژاوە وتی:- 
كچی باش وتمان گیرۆدەی بووی، بەڵام ئاوهاش نا، چی   -

ئەڵێی لەگەڵ ئەو مێشك بەتاڵ و دواكەوتوانە..! 
نازدار بە خۆ بادانێكی عەیاریەوە وتی:- 

نان  بابچم  بوو؟  ئەوەندە  هەر  ئیشەكەت  بڵێ،  پێم  ها   -
خواردنەكەم تەواو بكەم. 

بەشەرمێكی موزەیەفەوە وتت:- 

خواردن  نان  لە  هەركە  دەویست،  مێژووم  كتێبی  نەخێر،   -
بوویتەوە، نا . نا. دواجار خۆم دێم و ئەیبەم، نازدار بە دەستە نەرم 

و نۆڵەكانی شەپازلەیەكی كێشایە روومەتتەوە لێی داو رۆیشت. 
قوتابیەكان  نرا،  لەیەك  دەمی  قوتابخانە  تا  ساڵەش  ئەو 
بەرەڵای گوزەرەكان دەبن و چەند مانگێك دەچن بەلای رەفتاری 
بكات،  دەوام  نەبوو  سۆراغێكی  سەرو  قارەمان  هەمەچیزەوە، 
نەخۆشیەكەی  هێشتان  دەتزانی  نازدارەوە  لە  وەخت  هەندێ 
دەمی  قوتابخانە  هەڵگەڕایەوەو  وەرز  تاوەكو  نەبۆتەوە،  چاك 

بەتاك بۆوە، تۆ بۆ پۆلی شەشەمی سەرەتایی دەرچووبووی. 
خۆی  پۆلەكەی  یەكەمی  ساڵێك  هەموو  قارەمان  چی  ئەگەر 
پێنجەم  پۆلی  لە  هەر  چوو،  بەفیڕۆ  ساڵەی  ئەو  كەچی  بوو، 
مایەوە، ئەو ساڵە كەم بۆ قوتابخانە دەهات، تەنها لەبەر ئەوەی 
یان  بوو،  دڵنیا  خۆی  دەرچوونی  لە  ئەوەتا  یان  دەرنەكرێ، 
ئەوەتا ترسی ئەوەی لەدڵدا بوو، كە نەخۆشیەكەی هەوبكاتەوە، 
هەموو هەفتەیەك هەر لە رۆژی چوارشەمەوە دەگەڕایەوە بۆ 

گوندەكەیان، سەرلەبەیانی رۆژی شەممە دەهاتەوە. 

ئەو ساڵەی تۆ بۆ ناوەندی گوێزرابوویتەوە، قارەمان پاش پشووی 
نیوەی ساڵ بوو، لەشەشەمی سەرتایی بوو، بۆ گوندەكەیان گەڕابۆوە، 
هەفتەیەك هەر نەهاتەوە، هەركە هۆی ئەو دواكەوتنەیت لە نازداری 

ئامۆزای پرسی، بە نیمچە خەمباریەوە موزەیەفەوە وتی:- 
ئەڵێن مامەم مردوە...!   -

بەسەرسامیەوە پرسیت:- 
ئەی بزانم ئێوە كەستان بۆ پرسەكەی نەڕۆیشتوون؟   -

بەخەم ساردیەوە وەڵامی دایەوە:- 
باوك و دایكم ئەڵێن رێگا بەترسە، وتیان بەفرو باران   -
و سەرمایە و ئۆتۆمبێل ناگاتە ئەوێ، باوكم ئەڵێ هەر كە دنیا 

خۆش بوو ئەچم سەرێكیان لێ ئەدەم. 
پاش چەند رۆژێك ئەوەت لێ روون بۆوە، قارەمان بۆ قوتابخانە 

گەڕاوەتەوەو لەبەشی ناوخۆیی وەرگیراوە.. 

*****

-14-

شاناز هەمیشە قوژبنی ئەو ژوورەی لێت گرتوە، بەچاوێكی 
پڕ رق و كینەوە لێت ورد دەبێتەوە، ماوەیەكە رۆژ لەدوای رۆژ 
داوە،  پزیشكەكانت  نیشانی  جار  چەند  دەبێ،  لاوازتر  و  بنێس 
هیچی ئەوتۆت پێناڵێن، تەنها ئەوەنەبێ بایی هەشت نۆ دینارێك 
داو دەرمانی بۆ دەنووسن، بەهیچ كلۆجێ بەكاریان ناهێنێ، هەتا 
بەدەست  شكاوە،  زمانیشی  هەڵدەگەڕێ،  زەرد  روخساری  دێ 
هەموو  ئەم  دیارە  دەكاتەوە،  زیت  لێ  چاوت  و  دەكات  قسە 

رەفتارانەت لەدەروونی پەنگی خواردۆتەوە، وەكو خۆرەو كرم 
بڕە هەناویان ناوەكۆڵ كردوەو خوێنەكەیان چۆڕ لەدوای چۆڕ 
مژیوە، بەلەش و لارو روخساری كیژێكی تەواو بوو، هەوەسی 
لەوانە  یەكێك  ناخی چاو چنۆكەكانەوە، چەند جارێك  دەخستە 
پڕیان  بكەوتبایە  پێ  چاویان  ژوورە  نیوە  ژوورو  ئەم  دەهاتنە 
دەدایێ، دەیانویست ئەویش بەفێرو دەسەمۆ بكەن، تۆش چەشنی 
شێرە مێینەیەك بێچوەكەی بپارێزێ، هامبازی دەبووی، لەیەخەت 
دەكردو  خوێن  خەڵتانی  رووخساریت  چڕنووك  بە  دەگرت، 

دەتوت:- 
هەموو شتێ ئا، ئەمەیان نەخێر، جوانی خۆم نایە سەر   -
بۆ خوا  بەم دەردەی من بچێ، مەعز  نامەوێ  ئێستاش  ئەم و 
تووڕ  گۆشتت  دەكەم،  ونجڕت  ونجڕ  نەچیت،  ئەمەوە  بەلای 

ئەدەمە بەر سەگ. 
و  ئەویش  مێمڵ،  بۆتە  لێت  بەستەزمانە  ئیفلیجە  كیژە  ئەم 
پارەی  بكەی  لەڕێ لادانت خۆش كرد، چی  بۆ  رێگایان  كڵۆڵی 
تەقاویتیەكەی باوكی هەر بەشی كرێی خانووی دەكرد و هیچی 

تر، ئەگەر ئەم نەبوایە مێردێكت دەدۆزیەوەو حەیات ستر دەبوو، 
نەدەهاتەوە  لێ  دنیات  سەری  نەدەبووی،  لانەواز  چەشنە  بەم 
یەك، یان ئەوەتا بۆخۆت وەكو هەموو ژنانی تر، سەری كارێكت 
دەگرت و تەفرەت نەدەخوارد، بەڵام ئەگەر بۆ كاركردن رۆیشتی 
ئاوی  و  نان  دەبوو،  ئیفلیجە  راكشاوە  ئیفنەكە  لەو  چاوی  كێ 
دەدایێ و ریتنی پاك دەكردەوە؟ دڵت نایەت بەجێی بێڵی، كەس 
و كارێكی ئەوتۆشت نەبوو بەلایەناوە بەجێی بێڵی، لەبێ ئاگاییدا 
ناوی خۆت زڕاندو لەخشتەتیان برد، سەرەتا – حەوێز – مرخی 
لێت خۆش كرد، دوو سێ جار هات و بەكۆڵێ دیاریەوە خۆی 
دەكردە ژوورەوە، چەند گەزێك كوتاڵ بۆخۆت و شانازو هەندێ 

وردەواڵەو دیاری تر. 
ئاخر، مامۆستا حەوێز خۆت ماندوو ئەكەی لەگەڵمان و   -

چ پێویست ناكات. 
شتێ  هەموو  شاناز،  و  تۆ  چاوەكانی  خاتری  لەبەر   -

هەرزان و بێ بەهایە. 
رۆژێكیان بەبێ هیچ سڵكردنەوەو شەرمێكەوە پێی وتی:- 

هەتاو خان، بەڕاستی ئەمەوێ تۆ و شاناز پێم رازی بن   -
و بمكەنە سەرگەورەی خۆتان؟ 

ببورە مامۆستا چاك تێت ناگەم، مەبەستت چیە؟   -
ئەمەوێ خۆم بكەمە باوكی شاناز.   -

هیچت بۆ نەوترا، هیچ نەوتن واتای رەزامەندی بوو. 
هاتووچی حەوێز بووە رۆژانەو كەلێنی تیا نەدەخست، تا گەیشتە 
ئەوەی خاوت بكاتەوە، دەستی خۆی بوەشێنێ، بەدەم ئەوەشەوە 
شاناز  و  تۆ  مانگێك،  ناگاتە  پەڕی  ئەو  كە  دەكرد،  دڵنیاتی  هەر 
دەبات و دەبێتە مێردت و باوكی شانازیش، بەڵام نەك بەڵێنەكەی 
درۆ بوو، بگرە كەسانێكی تریشی بۆت دەدۆزیەوە، تاوەكو ناوت 
زڕاو بەمەزبەتە كوێخا لە حەوشەكەی حاجی مستەفاو گەڕەكیش 
جل و جوورتیان توورهەڵدایە دەرەوە، بڕیارتدا دەبێ لەشارەكەش 
نەمێننەوە، ویستت هەموو یادگاریە شیرین و تاڵەكانت بسڕیتەوە، 
رابكەی، هەر كۆڵان  بیرەوەریانە  ئەو  لەدەست  بتەوێ  هەروەكو 
و گوزەرو سەرشەقامێك دەیان بەدبەختی و رۆژ رەشیت وەیاد 

دەخاتەوە، ئەم شارە سەری هەڵگرتووتی لەئامێز نا. 

پێی  چاوت  ساڵ  حەڤدە  پاش  بەیانیە،  ئەم  قارەمان  ئەوەتا 
كەوتەوە، لەچاوانی ڕا دیار بوو مەیلی جارانی هەرماوە، دڵی 
بەخۆشەویستیەكەی ئەو سەردەمە بەترپە ترپی هەموو قەوارەی 
دەهەژێنێ و لەتروسكایی دیدە سۆزناكەكانی بەرجەستە دەبێ. 
لەبەر خۆتەوە دەتوت »تازە پێی ناوێ بمناسێتەوە ئێستا هەتاوە 
شەرمنۆك و داوێن پاكیزەكەی جاران نیم، ئەو سەردەمە تەنها 
ئەو تاكە نێرینە بوو، لەگەڵیدا بۆنی نێرینەو هەست بەمێینەیی خۆم 
ئەكرد، گوێم لە قسە چاو بەئاشقاڵەكانی دەگرت، بۆ نەخوازەلا 
نێرینە هەبوو خۆی لەقەرەم بدات؟ سەنگە سارم ئەكرد، سەدان 
جار ئەریامە ریشی باوكیەوە، دەیان جار بێشەڕەف و گەوادم 

ئەكرد. 
لەكۆڵ  كڵۆڵی  و  دەربەدەری  كەسەرو  كۆڵێ  ئەویش  ئێستا 
ناوە، روخسارە توندو پڕەكەی جارانی نەماوە، هەردەڵێ توێكڵی 
داربەڕووە، چرچ و لۆچ بوە، گاسنەی چەرمەسەری گاوەخانی 
سپێنەكانی  هەڵزەپاون،  چاوەكانی  تێخستوە،  گەواڵی  گێڕو 
لەبەر بەدمەستی بوونەتە سەكڵی كوانویەكی بەیانیانی زستان، 

سمێلەكەی  هاتوەو  بستێ  ریشكەشی  داگیرساون،  سوور 
لێوەكانی داپۆشیوە، وەكو جاران بایەخ بەخۆی نادات، فیتۆزەو 
دەڵێ  نەیناسێ  كەسێ  ئەگەر  پەرپووتە،  نەماوە،  تەربەلیەكەی 
لە شێتخانە رەهابووە، بەرلەوەی قارەمان قوتابخانە تەواوكات 
و لەبەر چاوت بزربێ، رۆژێ لەو رۆژانە كەبەیەك دەگەیشتن، 

پیاسەی گەڕەكەكانی ناو شارتان دەكرد، قارەمان وتی:- 
چیە ئارامی گیان؟ بۆ وەها ئەمڕۆ دۆش داماوی و رەنگت   -

زەرد هەڵگڕاوە، چی قەوماوە ؟ پێم بڵی دیقم كرد. ؟ 
هەتایە  هەتایە  بۆ  زەمەن  كرد  حەزت  بڕی  تێ  چاوت  بەنیگاكەوە 
راوەستێ، بە مێخێك داكوترێ، بەخەفەتباریەكی نەرمەوە پێت وت:- 
نازانم بۆچی زیاتر ئەم رۆژانە بەسەرهاتەكەی شیرین   -
پێكەوە  كتێبەمان  ئەو  بەبیر دەكەوێتەوە، كەجاران  فەرهادم  و 
دڵم  ئەڵێی  ئەماشانەوە،  وشەكانمان  بەپەرۆشەوە  ئەگۆڕیەوە 

خەبەری داوە كە شتێكمان لێ بقەومێ. 
بۆ هیچ روویداوە؟!  -

هێشتا هەر دیدە خامۆشەكانی لە روخسارت نەگواستبۆوەو 
وتی:- 

قسە  ئەم  جار  زۆر  زانیوە،  بەینەكەی  و  بەكەین  دایكم   -
باش  كوڕێكی  »ئەگەر  ئەڵێ  و  ئەدات  گوێمدا  بە  بڕە  جەرگ 
بوایە مامەكەی ئەیگرتە خۆی« لەناخەوە رقم لێی هەڵدەستێ و 

لەوانەیە سەری هەڵكەنم . 
مامەكەم  لەماڵە  وازم  خۆم  ئەزانی،  باش  تۆ  خۆ  ئێ   -
لەگەڵ  ناوخۆیی. چونكە بەهیچ جۆرێ  هێناوەو چوومە بەشی 

هەست و نەست و ئارەزووی مندا نەدەگونجا. 
باش ئەزانم، بەڵام لەگەڵ ئەو پیرێژنە سەر ئاسنە چی   -

ئەوترێ و چی ئەكرێ؟ 
ئەو بەڕێكەوت تۆی نەدۆزیبۆوە، رۆژێكیان لەگەڵ – جەمال – 
قەڵاكەوە  بەردەم  چایخانەكانی  لە  لەیەكێك  فاتم،  پورە  دی  ی 

بوون، جەمال هەڵی دایەو پێی وت:- 
تۆ ئەوە ماوەیەكە لەم شارەی، ئەڵێن هەتاوی درواسێی   -

خۆشمان لێرەیە! بەپەشۆكاویەوە رووی دەمی تێ كرد:- 

كام هەتاوی دراوسێی خۆمان ؟   -
جەمال بەپێكەنینەوە دەستێكی دایە سەر ڕانیەوەو وتی:- 

هەی نەعلەتی نازانی كام هەتاو؟ هەتاوی حەمەمینی...   -
دەرەوەو  بڕیە  چاوێكی  دەربەدەریەوە  بەغەمباریەكی  ئەو 

ئاپۆڕایەك ترنجا بوونە نێویەكترەوەو وتی:- 
مێردی  و  لەماڵ  ئێستا   . گوزەشت  بوو  رابردوویەك   -

خۆیەتی، نەگبەت هەر دەزگیرانی من و تۆیە و ژنی خەڵكە . 
جاریەوە  بەگاڵتە  دەستی،  جگەرەكەی  دایە  مژێكی  جەمال 
دووكەڵەكەی كردە سەر روخساری قارەمانەوە، ئەو خۆی لێڵ 

نەكردو كەوتبوە خەیاڵاتەوە، وتی:- 
ئەویش بەراستی ئافرەتێكی كڵۆڵە .   -

بۆچی كڵۆڵە، ئایا كڵۆڵیەكەی دەگاتە كڵۆڵی و بەدبەختی   -
ئێمە و كڵۆڵ و دەربەدەرە. ؟ 

ئەبێ چ نوقستانیەكی هەبێت . 
نووستووی؟  گا  لەگوێی  یان   !.. تێگەیشتووی  خراپ  گەورەم   -
كیژێكی  لەگەڵ  نەماوە؟  خۆڵیشی  مێردەكەی  ساڵێكە  چەند  نازای  ئەی 

ئیفلیج دا بە كولە مەرگی و ناو زڕاوی و رۆژگاریش بەكێشی ئەكات.؟ 
»ئەو بەیانی نەتزانی رێكەوت بوو، یاخود نەخشەیەكی چەند ساڵەی 
قارەمانە، بۆیە چاوت پێی كەوتوە، بەیەك گەیشتنێكی نیمچە خورافی 
بووم، ناخت چەشنی دەریایەكی بەلەسەی دەم زریان كەوتە شەپۆل 
بنەوە،  بناسنەوەو شاو شوكر  یەكتر  هاتبوو  مەرامەوە  بەو  دان. 
لەگوێی  و  نەگەیشتوەكانی  خەمە  گێرانەوەی  بۆ  هاودەمی  بتكاتە 
هەڵڕشتنی  فرمێسك  بەدەم  زستانێك،  گوڕی  و  گەرم  ئاگردانێكی 
بۆت  دەردەسەریەكانی  سەرجەمی  سۆزناكەوە،  و  گوڕ  و  گەرم 
بگێڕێتەوە ئەو هەناسە ساردیانەی وەكو بەستەڵەكی كوێستانێكی 
لەنێو ماسولكەكانی مێشك و دەروونی كەڵەكەی كردوە،  تووش، 
گەرماو تێنی هیچ ئامێزێك نیە بیتوێنێتەوە، خۆت لێ كرد بەنەناس، 
نابێ  دەتوت  دەروخا،  دا  بەسەر  گەردوونت  رەفتارەش  بەو 
دیوارێكی  رەوشت  و  بارودۆخ  تەگەرەی  و  كۆسپ  بمناسێتەوە، 
رۆژگارێكی  خشتی  بەقوڕو  دیوارەی  ئەو  هەڵچنیوە،  تەلیسماوی 
دڵ رەق هەڵچنڕاوەو خەتای تۆی تیا نەبوە، دەتویست ئەم جارەش 
بەربەرەكانی نەكەیت و لێی گەڕێی بچێتە پای ئەڕای كاری خۆی، 

جارێكی تر گەڕت لە گەڕی نەئاڵێنی، یان دەشێ هێشتاكە كابرایەكی 
تووڕی  دیسانەوە  دەهاتەوە،  پێ  بەزەییت  سەرسەختە،  گوندیەو 
دەیتە ئامێزی دۆزەخی حاڵەتێكی ترەوە، حەڤدە ساڵ بەدەم ئاسانە، 
ریشی تاك تاك تەڵە مووی رەشی تێدا ماوە، سەری بۆتە كوێستانی 
خاڵ خاڵ و تازەكی هیچ داو و دەرمانێك ئەو بەفرە ناباتەوە، دەبێ 
ماوەی ئەم حەڤدە ساڵە چی كردبێ، تاوەكو ئێستاكە هیچی لەبارەوە 
سەرگورشتەی  هەیە،  بەتاڵی  دەست  بەكاتێكی  پێویستت  نازانی، 
چی  ساڵە  حەڤدە  ئەم  ئەویش  بگێڕێتەوە،  بۆ  ساڵەت  حەڤدە  ئەو 
لەبارەی تۆوە نازانێ، ئەگەر بۆت دوا، لەكوێوە دەستی پێ بكەیت، 
ئەوەندەی  هەر  بگێڕیتەوە،  بۆی  دەردەسەریەكەوە  و  كڵۆڵی  لەچ 
جگەرەكێشانێك ئەم بەیانیە هاتە ژوورەكەت و بە تێ وروژاویەوە 
یان  تێت دەڕوانی، پەشۆكابوو، هەڵدەچوو،  لەژێرەوە  تەقاند،  تێی 
بەخەفەتباریەكی خەست كە لەچاوانی دەبریسكایەوە، تێت رادەما، 
لە  هەڵدەدا،  سەری  لەناوەوەی  نوودیەك  خۆش  ناجارێكیش  جار 

شێوەی بزەیەك لەسەر لێوە هەڵقرچاوەكانی چاپ دەبوو:- 
*****

لێت  خۆی  كاری  دەردەسەری  هەتاوی؟  تۆ  راستە   -
كردەوە، بەدەستی ئەنقەست ویستت وەكو ئەوانی تر لەگەڵیدا 
هەڵسوكەوت بكەیت، بەڵام ئەو پەتۆی پێت نابرد، چاوت دەبڕیە 

چاوە لەفرمێسك خنكاوەكانت . بەو ووروژاویەوە دەیوت:- 
لێخوڕی  گالیسكە  حەمەمینی  مام  هەتاوی  هەتاوی،  تۆ   -
گەڕەكی پیریادی كەركوك ؟! منیش ئەو قارەمانەم كە هەموو 
ئەو  دەكرد،  راستی  چاوەڕوانیم.  ملوانكەی  كردبوە  تەمەنت 
باڵا  و  چاوەڕوانی  ملوانكەی  كردبووە  تەمەنت  سەردەمە 
گەردانی ئەوت دەكرد، بەڵام رووت لێوەرگێرا، چاوانت بوونە 
چاوت  موزەیفەوە،  توندوتیژی  بەتوڕەییەكی  خوێن،  گوڵی 
لەڕووی  قیژەیە چۆن  ئەو  نەتزانی  قیژاندت،  بەسەریدا  تێبڕی، 
لە  دنیات  هەموو شەرمەزاری  بێتەوە،  قارەمان  بەرامبەر  هات 
روخسارت ووروژا . خاوبوویتەوە، بە نیمچە پارانەوەیەك پێت 

وت:- 
بەهەڵەدا  خۆم،  كاكی  نیم  ئەو  من  ئەكەی،  چی  باسی   -

چووی، لەوانەیە بەو ئافرەتە ئەچم كە تۆ ئەیناسی..؟



271

تــــــــــوانـــــــەوە

دووسێ جار توند مەچەكتی دەكوشی بەرقەوە رووتی بەرەو 
خۆی وەرچەرخاند، ئەو سووربو لەسەر ئەوەی كە تۆ هەتاوی، 
ئەی خۆ درۆیشی نەدەكرد؟! ئەگەر ئەو ساڵە دوورو درێژانەو 
لەبیر بردبیتەوە، كەف و كۆڵی  دەردی سەری هەموو شتێكی 
دەروونی خۆی و خاڵە رەشە گەورەكەی سەر روومەتی چەپتی 
لەبیر نەچۆتەوە، كەچەند جار رایمۆسی بوو، بەددانەكانی گازی 

پڕ تامەزرۆی لێ گرتبو. 

*****

های  خۆی،  ژیانەكەی  واقیعی  لەگەڵ  دایكت  دەسەپاچەیی 
لێكردبوو هەمیشە سەر بكاتە سەر سكت، وە بیەوێ لەخشتەت 

بەرێ، بۆیە پێی ووتی:- 
بەمنداڵی  هەر  فەتاح  كاكە  سەرداری  شیرینەكەم،  كچە   -
ئەوەتا  بوون،  یەكتر  بەچاكی شارەزایی  بوون،  پێكەوە گەورە 
و  عەیب  هیچ  دەژین.  حەوشەیە  لەم  لامان  هەردوو  عەیامێكە 
شوورەییەكمان لێیان نەدیوە، باوكت و باوكی وەكو برا وەهان، 
نەعلەت بكە لە شەیتان و شووی پێ بكەو لەكەلی شەیتان وەرە 
خوارەوە، بەخوا دایكی خەریكە بۆت سوێ ئەبێتەوە، زۆر حەز 
دەكا بتكاتە بووكی خۆی . ئەڵێ ئەو رۆژە دێت هەتاو لووتی 
پێمان دا دێت ؟ بەخوا نایەڵم دەست بەكاسەیەكەوە بدات بخواو 
بخەوێ، ئەویش هەر پورتە، خۆ سەردار ئەگەر كەمی خوێندوە، 
ئەهێنێتەوە..  پارە  كۆڵێ  رۆژێ  هەموو  ئەلحەمیلا  ئەوەتا  بەڵام 
وەهەناوت  كوشندەیان  نائۆمێدیەكی  دایكت  قسانەی  ئەو 
دەگریای،  بەختی خۆت  بۆ  هەڵدەتوتای،  قوژبنێك  لە  دەخست، 
قایم  پەناگوێ  )كچە شیرینەكەم، بەگوێی دایكت بكەو ئەوەندە 

مەبە، ئەوەتا باوكت پڕ چنگێكی ماوە، پارەو مەسرەفی مەكتەبی 
ئەگەریش  و  دانیشێ  ساڵ  چەند  كچ  ناكرێ،  حاسڵ  پێ  تۆی 
ببێتە وەزیر ئەبێ هەر شوو بكات،( بۆچی دەبێ هەژاری مرۆڤ 
لە ئاسانترین مافی رەوای بێ بەری بكات، كە ئەویش ئەوەیە 
لەگەڵ  تەمەنی  دەتەوێ  هەڵبژێری،  كەسە  ئەو  خۆت  بەدڵی 
بەسەر بەری، تەمەنێكی پڕ لە چاوەڕوانی مەرگ و ئێش و ئازار 
و برسیەتی و نەخۆشی و راونان و بەندیخانەو چەوساندنەوە، 
كەچی دەتبینی نازدار هەموو رۆژێ بەكەیف و ماشای خۆی، 
لەگەڵ هەڵگورد قسانیان دەكرد و پێكەوە قۆڵیان لە قۆڵی یەكتر 
هەڵدەكێشا، بەبەرچاوی هەموو خەڵكی گەڕەكەوە دەردەچوونە 
خوا  كیژە  ئەو  ئەوەی  لەبەر  بوو،  مەحاڵ  بۆتۆ  ئەمە  دەرەوە، 

پێداو بوو، باوكت زۆرجار دەیوت:- 
كچم حیزی و دزیش پارە ئەیپۆشی، بۆخۆت عاقڵ بەو   -
بڕۆ بۆ مەكتەبەكەت و راستە رێ وەرەوە بۆ ماڵ، لەم لاو لەو 
لا لانەدەیت، ئێمە هەژارین و تاقەتی بەیت و بالۆرەی خەڵكیمان 

نیە..! 



274

تــــــــــوانـــــــەوە

ئێستا دەتەوێ تەمەن وەكو گالیسكەیەك لە لێژیەوە، پاشەو پاش 
بكشێتە دواوە، ئەوجا دەتزانی چی دەكەی و چۆن نەخشەیەكی 
رێك و پێك بۆ ژیانت دەكێشی . بەڵام . هەی هوو، خۆ تەمەنی 
مرۆڤ درەخت نیە، هەموو دەمەو بەهارێك بوروژێتەوەو گەڵاو 

گوڵی نوێ بپۆشێ، لاویەتی خۆی تازە بكاتەوە؟!
هەر  هەڵبەستبوو،  پێتەوە  ناوێلیان  بالۆرەی  و  بەیت  سەدان 
رۆژەی پیرێژنێكی فەرهاد بەكوشت دەر، دەهاتە كن دایكت و 

دەیوت:- 
كچەكەت لەدەست دەرچوە، بۆ خاتری خوا قسەڵۆكەی   -
زۆرم گوێ لێ ئەبێ، ئەڵێن كەوتۆتە ئەشقێنی و دڵداری كردنەوە، 
چەند جارێكیش لەگەڵ كوڕێك لەم لاو لەو لا بەچاو بینیویانە. 
تۆیان  بەزۆرملێ  قوتابخانە،  ناچیتە  ئیتر  خوارد  تەڵاقی  باوكت 
دەرهێنا، قارەمانیش دەنگ و باسی بڕایەوە، ئەوەبوو جارێكیان 

نازدار پێی راگەیاندی:- 
لەكۆلێژ وەرگیراوەو گەورە  بەغدا  لە  ئەڵێن  ئاخر شەڕ   -
بووە، تۆی لەبیرچۆتەوە..!. تەنها من ئەم هەرچی و پەرچیانە 

ئەناسم . هەركە دەستیان داری گرت، هەموو بەهایەك پێشێل 
ئەكەن...!. 

حەزت نەكرد بەو قسانە گوێت بزرنگێتەوەو سەری دنیات لێ 
بێنێتەوە یەك . 

خۆتان  سەری  كەپێكەوە  بوو،  هەڵچنی  پێ  تەنگت  جار  زۆر 
هەڵگرن و سەرپێچی هەموو خوو نەریتێك بكەن. بەڵام قارەمان 

لێت تووڕە دەبوو، دەیوت:- 
چیە ئەڵێی شێت بووی..؟. بیری وەها ئەكەیتەوە ؟ ئەوەی   -
لەدەستمان بێ ئەیكەن، ئەگینا مەسەلەكە واقیعەو ئەبێ ملكەچمان 
بكات، نەچەپڵە بەدەستێك لێ ئەدرێ و نەمەلیش بەباڵێ ئەفڕی، 
واقیعیش ئەگەر بمانەوێ و مەبەستمان بێ گۆڕانی ئەوێ. دەبێ 
بەری  بێ  درەختێكی  وەكو  و  نەمێنێ  بەردیەوە  بەسەر  داری 
لەرەگ و ریشەوە هەڵتە كنێرێ، پێویستی بە ماندوو بوونێكی 
ئەیوت.   – حەسیب   – مامۆستا  زۆرجار  هەروەكو  سەختە، 
بەپێست  پڕ  چەند  قارەمان،  قسەیەی  ئەو  بزانی  ئێستا  مەگەر 
بوو، دوو هەرزەكاری خوێنی گەرمی وەكو ئێوە، لەگەڵ كۆمەڵی 

گورگەكان، چیتان پێ ئەنجام ئەدرا، كۆمەڵێك بەناوی نامووس 
پەرستیەكی  ئاین  كۆنەپەرستی،  رەشی  دەستی  و  شەرەف  و 
كوێرانەوە، هەزاران پیاو خراپی و پیاو كوشتن و دزی وفزی 
و ئەتك كردن، دیزە بە دەرخونە دەكات، بەدەستێكی بەنوێژەوە 

ئەنجامیان دەدات و زۆر جاریش قودسیەتی پێ دەبەخشێ . 
و  فەتاح  ماڵی  و  باوكت  و  دایك  كە  بوو،  نەزانی  ئەوەشت 
هەمەوەن، چ كۆنگرەیەكی پیلانگێریان بەستبوو، چارەنووستیان 
خۆشنوود  بڕیارە  بەو  زۆریش  و  رەش  دۆزەخێكی  خستە 
ریشەوە  و  لەرەگ  كرد،  گەرم  بۆ  نهێنیان  ئاهەنگێكی  و  بوون 
هەموو خۆزگەكانتیان لە كرۆكەوە هەڵكێشا، تۆیان بەپەند كرد.. 
دژوارترین حاڵەتی مرۆڤیش ئەوەی كە خۆزگەكانی لەناو ببرێ 
هەرچی  دیكتاتۆرێك،  كوژ،  پیاو  جەردە،  و  دز  ببێتە  لەوانەیە 

رێگای ناوێڵ هەیە، بیگرێتە بەر..!. 
بوویتە  سەخت،  سەرێكی  هاوسەری  بوویتە  ملێ  بەزۆرە 
لە  كە چۆن  دەكردەوە،  كڵۆڵانە  كیژە  لەو  بیرت  تۆڵەی خوێن، 
دەكەنەوە،  گەرم  كەنەفت  پیرو  پیاوێكی  باخەڵی  خوێن  تۆڵەی 

دەیانەوێ هەڵە بەهەڵە راست بكەنەوە، كۆمەڵی تۆ كۆمەڵی هەڵە 
بە هەڵە راستكردنەوەیە، هەموو رۆژێ تەقەزاتی دەدا، فەزاحەتی 

دنیای پێت دەكرد و تانێك داركاریتی دەكرد و دیوت: - 
خۆ ئەمزانی رابردوویەكی رەشت هەیە، ئەی ئەو هەموە   -
رۆژانەی لەگەڵ قارەمانە فەنی نەم ئەدین، قۆڵتان لە قۆڵی یەكتر 
چیتان  ئەزانێ  خوا  ئەكرد،  تێی  شارتان  هەموو  هەڵدەكێشاو 
بەڵام  هەبوە،  ترت  چەندی  ئەزانن،  خۆت  خواو  هەر  كردوە، 
دایكە نەعلەتیەكەمو دایكە . دەست خەرۆیان كردم، هەی لەپشت 
دەیان دەرگا ماچ كراو، تڵفی تەڕت تیا نەماوە ئەوجا كردویانە 

بەتووشی منەوە. 
تۆرای،  جار  چەندان  شەیپۆ،  و  گریان  زووڕی  زوڕە  دەتدایە 

بەڵام باوك و دایكت دەیانوت:- 
كچم پیاو هەر پیاوە، ئافرەتیش شووی كرد خۆشی و   -

تاڵیش ئەبینێ. 
ئەوەندە  هەر  تۆ  باروودۆخەی  لەو  ئەوان  نارەزاییەكی  هەموو 

بوو، تۆش دەمت دەچوە كلیلەوە. 

-15-

ساڵێك بوو بۆ سەرداری فەتاح هەمەوەن گوێزرا بوویتەوە، 
ئەوەندە  هەر  بوو،  نووستوو  لەسێبەر  و  تەمەڵ  دەسەپاچەو 
دەرەقەتی ژیان و واقیعی رەوشی خۆی دەهات، رۆژی دەیان 
پەڵپی پێت دەگرت، لاپەڕەی رابردووتی هەڵدەدایەوە، ئەنجامیش 
خۆی لێت دەرباز كرد، تێی تەقاندو چوە ناو ئەوان، تا بەینێك 
بەیارمەتی باوكت دەژیای، هەر كە باوكت مەرگ بۆری دا ئەو 
و  دڵڕەق  رۆژگارێكی  دەستی  سپاردە  تۆی  بڕایەوە،  لایەشت 

و  كۆڵەوە  دایە  كۆڵت  بەناچاری  بۆیە  مایتەوە،  تەنیا  نەعلەتی، 
گیرسایەتەوە،  گوندێك  لەكوێرە  »مێردەكەت«  گەیاندە  خۆت 
بژی و مەمری بەیارمەتی گوندیان، لەكۆختێك شەو و رۆژت 
دەدایە یەكەوە، شانازیش لەوێ لەدایك بوو، لەدایك بوونەكەی 
ئەوەندەی تر بوە بارێكی قورس و لەسەر بارگرانی كڵۆڵیەكەت 

شەتەك درا. 
نیە،  ئاسایی  منداڵێكی  هاتیتەوە، شاناز  بەئاگا  دوای ساڵێك 
لانكەدا  لەناو  كۆرپەیەك  هەموو  وەكو  نەدەبزووتن،  پێیەكانی 
لەقە فەرتێی نەدەكرد و خنەخنی نەدەكرد، هەردەم لێو بەبارو 
گرژو مۆن بوو، گریانی كردبوە پیشەی دڵدانەوە، جەستەی هەتا 
نەدەكرد  زیادیان  بەموو  پێیەكانی  بەڵام  دەبوو،  قەڵەو  دەهات 
و جوڵەیان نەبوو، زۆر پڕ و پیرێژن دەچوونە بن كڵێشەتەوە، 
دەیان شەخسە پەڕۆینەو مەلاو مشایەخت پێ دەكرد، دیار بوو 
تۆییەكی نەوەكامی دوو چارەنووس لەیەك ناتەبا بوو، ئەوەندە 
پێیەكانیت لە بەردە كێڵی شەخسەكان هەڵسووت، تا جێگایان بۆ 
داغمەو هەندێكیانیش ببوونە برین و تا ماوەیەكی زۆریش خۆش 

نابوونەوە، سێ رۆژ لەسەر یەك دەچوویتە سەر – خدری زندە 
– و بەبرسیەتی و تێنوویەتی لەژێر داربەنەكەی تووڕت دەدا، 
دەپارایتەوە لێی، ئەگەر كچەكەت پێ نەگرێ، هەرگیز ئیتر بڕوای 
مێبازو  ناكەی، چەندان دەروێشی خوێڕی و كۆلكە مەلای  پێ 
سەوز بەسەر، بەپێ بەزەبەلاحەكانیان دەچوونە سەر پێیە وردو 
فەریك نەبوەكانی، یان چەند جارێك پڕ زاریان لە تف و لیك 
فەرەنگستانەو  دەرمانی  داو  لیكەكانیان،  و  تف  گوایە  دەكرد، 
كەلە  كابرایەی  ئەو  تەنانەت  یەكە،  یەكاو  خودایە،  نووری 
ناوقەدەوە دە دوانزە گەز سەوزی كردبوە پشتوێن، پێنج شەش 
گەزیشی كردبوە مێزەر، كەس نەیدەزانی لە چ زەوی و خاكێك 
و،  گوندیەكان  هەڵخەڵەتێنەری  فریشتەیەكی  ببوە  و  هەڵقوڵاوە 
كوێندەریە، بەشەو رۆژێك لای ئەو خەڵكەی لێی گیرسابوونەوە، 
بەهەندێ  تەفرەدا،  و  فریو  خەڵكی  و  پێغەمبەر  نەوەی  ببوە 
پەڕۆی سەوزو قەزمە نووشتە دەیانوت نەخۆشی سیل و ئێسقا 
بە  خەوشە  پوورە  جارێكیان  دەكاتەوە،  چاك  شێرپەنجەش  و 

ژنێكی تری دەوت:- 

دیویانە  بەچاوی خۆیان  ئاسمان  لە  دوێنێ شەو  ئەڵێن   -
ئەفڕێ و لەگەڵ ئەستێرەكان قسەی دەكرد، 

ئەویتر دەیوت:- 
ئەوێرێ  كێ  ئەكەی  راست  خۆش  دەم  خوشكم  بەخوا   -

خۆی لەقەرەی ئەو بدات مووی سەری با ئەیبا. 
پوورە خەوشە دەیوت:- 

چاك  مار  هارو  پڕە،  زۆر  سەیدێكی  مەپرسە،  هەر   -
ئەكاتەوە، ئەوەبوو ئەو سەیدە پڕەش خۆی لەگەڵ شاناز تاقی 
كردەوە، سەراپا جەستەی كردە شەخسە پەڕۆیینە، چەند جارێك 
وردیلەكانی،  پێیە  سەر  دەچووە  زەبەلاحەكەیەوە  بەجەستە 
كەچی ئەو سەیدە پڕە، دوای یەك دوو ساڵ بە گیرفانی پڕەوە 
دەیانگێڕایەوە  بڕایەوە،  ئاسەواری  و  هێشت  بەجێ  گوندەكەی 
مریشكێك  لەسەر  گوندەكان،  لە  لەیەكێك  دواییدا  لەساڵانی 
سیخوڕیش،  بوەو  جوكی  دەیانوت  كردبۆوە  سارد  سڵیان 
گەرمیانە،  ئەم  لەگوندەكانی  گوندێ  لە  عەیامێك  دەگێڕنەوە 
و  دێت  تڕێوە  بارە  بەكەرو  كوێستانی،  كابرایەكی  جارێكیان 

لە قەراغ گوندێك دەتۆپێ،  لەڕێگەی گەڕانەوەی گوێدرێژەكەی 
ئەویش پرزە بڕاو دەبێ، سەرێك دەهێنێ و سەرێك دەبات و 
بیری لێ دەكاتەوە، ئینجا دەگاتە فێڵەكەی خۆی، گۆڕێكی گەورە 
دەست  بەسەریەوە  و  دەینێژێ  هەڵدەكەنێ،  گوێدرێژەكەی  بۆ 
دەكات، بە گریان و باوكە رۆ و هەی داد و بێداد، هەركە خەڵكی 

گوندەكەش لێ گرد دەبنەوە، لەكابرا دەپرسن:- 
و  باوكەڕۆ  و  دەگری  بەكۆڵ  ئاوها  بۆچی  كابرا  ئەرێ   -

شین و شپڕۆتە..
ئەویش بەدەم گریانەوە وەڵامیان دەداتەوە:- 

شێخم رۆ، باوكە رۆ، شێخێكی نوورانی بوو، شێخێكی   -
بۆ گەشتی  لەگەڵی  ئەكردەوە،  ماری چاك  هارو  بوو،  پڕ  زۆر 
ئەم گوندانە هاتبووین، لەرێگا ئەمری خوای بەجێ هێنا، ئەوەش 
بەسەری  هەش  خەڵكی  رۆ،  باوكە  رۆ،  شێخم  گۆڕەكەیەتی، 

گوندەكەش باوەڕی پێدەكەن و لێی دەپرسن:- 
ئێ باشە، ئەم شێخەی تۆ، چ نەخۆشیەكی بەدەست بوو   -

و چاكی ئەكردەوە؟ 



283

تــــــــــوانـــــــەوە

یەكە،  یەكاو  نەكات،  زگ  ئافرەتێكی  هەرچ  نەزۆكی،   -
زیارەتی گۆڕەكەی بكات زگی ئەبێ..! 

گوندەكە  نەزۆكەكانی  ئافرەتە  بڕ  بڕ  رۆژێ،  هەموو  ئیتر 
زیارەتی گۆڕی گوێدرێژەكەیان دەكرد، لەبڕی ئەو زیارەتە پارەو 
تا چەند  گەنم و هێلكەو مریشكیان دەدایە مجێورە درۆزنەكە، 
دەردەچێ،  بۆی  دەكاتەوەو  كۆ  چاك  بەراتێكی  پارەو  رۆژێك 
پاش ئەوەش ئافرەتە نەزۆكەكانی گوندەكانی دەوروبەر، دەهاتنە 
سەر گۆڕی گوێدرێژەكەی تاوەكو زكیان پڕ كات، تا وای لێهات 
سەوزو  پەڕۆی  پارچە  بەسەدان  حەوتەیەك  سێ  ماوەی  بۆ 
شین و سپی و ئاڵای سەوز، بەسەر گۆڕەكەوە دەشەكایەوە، 
ئەگەر كەسێكی لەخوا ترس بوویتایە، لە دووریەوە زەرارەترك 
فاتیحەو  دوو  دەبووی،  تێپەڕ  بەتەنیشتیەوە  كە  هەر  دەبووی، 
سپیەكانت  و  سەوز  و  شین  پەڕو  دەخوێند،  قوڵوەڵایەكت 
گوند  خەڵكی  بەیانیەكیان  نەچوو،  پێ  مانگێكی  رادەمۆسی، 
بڕە  وڕماو،  واقیان  بوونەوە،  وەئاگا  وەڕ  هەرای سەگ  لەبەر 
سەگێك دەوری گۆڕەكەیان داوەو هەڵی دەكۆڵن، چونكە بۆنی 

داوان  بەهەڵە  خەڵكەكە  نیو  لە  پتر  كردبوو،  تۆپیویان  گۆشتی 
چوون، تاوەكو بڕە سەگەكە لە گۆڕەكە دوور بخەنەوە، بەڵام 
كەلاكی  بكەوێ؟  بەچی  چاویان  بردیانەوە،  تاس  دیمەنەكە  بە 
گوێدرێژێك سەگەكان لە گۆڕەكەی دەریان هێناوەو دەمیان تێ 
ژەنیوە، سەرجەم لەوێ دەدەنە قاقای پێكەنین و هەندێكیش بە 
هەناسە ساردیەوە دەگەڕانەوەو بەسەر هاتەكانیان بۆ ژنەكانیان 

دەگێڕایەوە.. 
ئەم »بەیانیە« چاوپێكەوتنی قارەمان، سەرتاپا بوونتی هێنایە 
هەژان، مێژوویەكی سەخت و پاكیزەی وەیادت هێنایەوە، وەكو 
دەیان  راوەستابوو،  رووبەڕووت  كردن،  تاوانبار  ئاوێنەیەكی 
وێنەی نابووتی خۆت تێدا بەدی دەكرد، چاوت بەخۆت كەوت 
جەستەت  هەموو  ترە،  ئادەمیزادێكی  چ  روخسارت  سەرو  كە 
دوومەڵ و كوێرە برینە و زچكاوی بەدفەسەڵیان لێ دەچۆڕی، 
وەكو دەعبایەكی خورافی دڵ هەڵشێوێنەر هاتە بەرچاو، لەوێنەی 
خۆت ئەترەشت چوو، رووخسارو جەستە ببوە دوومەڵ و تیراوە 
و چڵك و كێم و زووخاویان لێ دەتكا، بۆیە ئەم بەیانیە، خۆت 

یاسایەكی  هەموو  ئەو،  بەڵام سووربوونەكەی  نەناس،  لێكردە 
تۆ  سەربردەی  دەتزانی  رانەگیرا،  پێ  خۆت  هەڵوەشاندەوە، 
هەزار دەزووی ئەفساناوی تەقەڵی لێداوە، كوێرەوەری و دەست 
كورتی گەورەترین تاوانبارە، نەك تاوان كردن، لەم كۆمەڵە هەڵە 
بە هەڵە راستكەرەوەی تۆدا، دەیان مافی رەوای مرۆڤ دەبێتە 
نیە، كەچی  تاوان  دادەنرێ، دەڵێن هەژاری  بۆ  تاوان و سزای 
گەورەترین تاوانباریش هەر ئەوە، سەدان تاوانی دزی و فزی و 

پیاو كوشتن و داوێن پیسی لە ژێر سەردایە.. 
بەخۆتت وت دەبێ ئەمجارەش داوێن گیری ئەو خۆشەویستیە 
بیتەوە، ئەگەر لە برسانداش بمری، جارێكی تر بەو دەردە ناچیت 
ئەگەر  بیپارێزێ،  دەبێ  ئادەمیزادەو  پیرۆزی  مافێكی  جەستەت 
ئەوەی  ناشۆردرێتەوە،  نەبێ  بەگڕ  لەمەڕ خەڵكی  ئاوها  تاوانی 
خۆیانیشە هەزاران تاوانی بەدفەساڵتر ئەنجام دەدەن، دیزە بە 
دەر خوونەی دەكەن، خۆیان بە فریشتە ئاسا لە قەڵەم دەدەن، 
بڕیار دەدەی بە فرمێسك گوناهەكانت بشۆریتەوە، چ گوناهێ؟ 
گوناهێك تۆ خاوەنی نیت، هەزار پیاوی جوامێری درۆزنانەو پیاوی 

نوورانی و قۆڵبڕە بە دەست نوێژەكان و سیاسیە قاچاخچیەكان 
فرمێسكێك  دڵۆپە  لە  هەر  بۆچی  ئەی  گوناهەن..  ئەو  خاوەنی 
لەگەڵ  گوناهی  دەیان  شۆرینەوەی  دەكات،  باسقە  لەچاوانەوە 
خۆی دا هەڵنەگرتوە؟! لەبەر ئەوەی فرمێسكەكانی تۆ، فرمێسكی 
هێشتا  تاوە،  لەو  جەستەت  ئەگەر  بێگەردە،  و  روون  ناخێكی 

ناخت دەڵێی گوڵێكی سپی دەمەو بەهاری چیاكانە.. 
خێرنەدیوەكەی،  دیدە  دیاربوو،  قارمانیش  بەیانیە«  »ئەم 
هێشتا بە تیشكی ئەو خۆشەویستیە دەدرەوشانەوە، ئەو ساڵە 
دوورودرێژانەش هەموو رەوشتێكی گوڕیوە دەبێ چی لە گۆڕان 
دا نەبێ؟ تەنانەت دەیان، پیاو چاك بەئەمەك بوونە داردەستی 
كرد،  رابوردیەكانیان  مەبدەئو  لەهەموو  پشتیان  و  خراپەكاری 
دەشێ ئەمەش دەست شۆرین بێ لە هەموو گۆڕانێك و هیچیان 
لەباردا نەماوە، هەشبوون تەنانەت بەرماڵی مزگەوتیان دەدزی، 
بە  چاكەیان  رێگای  ئاسا،  پێغەمبەر  بوونە  كونێك  و  بەكەفل 
خەڵك نیشان دەدا، ئەمەش لەوانەیە ئەنجامی هەموو جۆرە تاقی 
كردنەوەیەك بێ، بیرت لەوە دەكردەوە، لەوانەیە هەزاران ئافرەتی 

تەنیایی  خۆ  نا  بۆ  ئێ  كردبێتەوە،  تاقی  پێ  خۆیان  حەیشەری 
لە  سەركوتكراوەكانی  ئاواتە  تاوەكو  نیە،  خوداوەند  بەهەشتی 
ئامێز بگرێ، ئەمەش جۆرێكە لە دامركاندنەوەی گڕ و بلێسەی 

تەنیایی. 
»ئەم بەیانیە« یەكەم جار نەبوو چاوت پێی دەكەوت، بەڵكو 
تێپەڕ  ئێوەدا  گوزەرەی  بەم  هەر  دەبێ،  مانگ  دوو  ماوەی  بۆ 
دەكات، زۆرجار بەڕێكەوت چاوت پێی دەكەوت، بەزەییت پێیدا 
دەهاتەوەو بۆی دەكوروزایتەوەو فرمێسكی گەرم و گوڕت بۆی 
تەقەلات  و  دەتویست  ناخەوە  لە  جارێكیش  چەند  هەڵدەڕشت، 

دەدا خۆتی لێ ئاشكرا كەیت. 
ئەوەی  دوای  چی؟  دوای  دەهات  دا  بەمێشكت  ختورەیەك 
قوژبنێكی  لە  چڵكن،  پریاسكەیەكی  بووە  تۆ  وەكو  ئافرەتێكی 

شارێكی غەریب تووڕهەڵدرا..؟ 
سۆزناك،  بارانێكی  پرشەی  پرشە  دەبێتە  دەگرێ،  ئاسمان 
چاوت بڕیوەتە ئەو پەڕی گوزەرەكە، تەزووی سەرمایەك تەنكی 
پێت هەڵچنیوە، بەلكە قارەمان لەو سەرەوە گەڕایەوە بەفریات 



288

تــــــــــوانـــــــەوە

سەر  لە  بەماندوویی  بگێریتەوە،  بۆ  سەرگوزشتەی  و  كەوێ، 
هەركە  كردبوو،  سڕ  ئەژنۆتی  دەرگاكە،  بەر  دانیشتنی  چینێك 
هەڵسایتە سەر پێ، سەرگێژەكەت پێی كەوت، بەرچاوت مێروولەی 
دەكرد، نائومێد بووی، بەخۆ گرژكردنەوە بەردەرگاكەت بەجێ 
هێشت، چوویتە تەنیشت توورەكەی چڵ و چێوو ئێسقانەكەی 

شانازەوە...

*****

بەشی سێیەم 



290

تــــــــــوانـــــــەوە

-16-

تاریكی ببوە چاتۆڵێكی رەش و گەردوونی خنكاندبوو، بەرایی 
ئاسمان دیمەنێكی رەشبینی تۆخی دەنواند، چرای دارتێلەكان لە 
قوڵایی زەریایەكی نیمچە لیخن، زەویەكانی چوار دەوری خۆیان 
بلیۆنەها مرۆڤی دڵتەنگ و كۆس كەوتوو،  رووناك دەكردەوە، 
فرمێسكیان  خوڕەی  بوو،  گریانیان  زوڕی  زوڕە  ئاسمانڕا  لە 
روەو زەوی هاژەی دەكرد، دڵۆپە فرمێسكەكان تەق و تۆقێكی 
خورافیان لە دەرگاو تەنەكەو مەنەكەو تووڕهەڵدراوەكانی گوزەر، 

لە  كاتە شاعیرێك  لەو  لەوانەیە  و شەقامە كپەكان هەڵدەسان، 
قوژبنێكی ئەم دنیایە، خۆی دابێتە بەر رەهێلەی شەستە بارانەكە 
و، تەزووی لێو بەباریەكەی دەبێتە شیعری تەڕو ناسك، تەق 
قروسكەی  بە  تێكەڵ  بارانەكان،  دڵۆپە  خورافیەكەی  تۆقە  و 
سەگە بەرەڵاكان دەبوون، سەمفۆنیایەكی ئەفسانەییان دەژەنی، 
ئاژەڵێكی ئەفسانەیی خێرا خێرا فووی دەكردە بارانەكە، راپێچی 
لەرزۆكەكانەوە،  دیوارە  و  درەخت  بەدارو  دەیكێشا  و  دەكرد 

كۆڕاڵێكی تەرم بە رێكخستنیان دەخرۆشان. 
بەسامە  شەوە  ئەو  دڵی  دەرەتان،  بێ  ژنێكی  گریانی  ناڵە 
رادەچڵەكێنێ، تێكەڵ بە لێزمەی باران دەبێ، باران بۆ ناو جەرگەی 
زەوی شۆڕی دەكاتەوە، تێكەڵ بە هاژەی زێرابەكان دەبێ، دڵی 
جڕو جانەوەرە وردەكانی ژێر زێرابەكان رادەچڵەكێنێ، قروسكەی 
ئافرەتەكە دووبارە تێكەڵ بە ناڵەو فیغانی ئاژەڵە بەرەڵاكان دەبێ، 
لەدەیان گۆڕستان دەبێتە زایەڵە، مل لە چیاو پێدەشتەكان دەنێ، 
شار لە ترسی باو بۆرانەكە، خۆی لە بن تەتەكی زەوی مەڵاس 
داوە، توورەكەیەك چڵ و چێو و ئێسقان لە قوژبنی ژوورێكی 

چەپەڵ تووڕ هەڵدراوە، یەك دوو سەعاتە گیانی لە بەر بڕاوە، 
ژنێك گیانی چەشنی ئاژەڵێكی بەستەزمان، بە جووتە چاوێكی 
ژەنگاوی  سیكاردێكی  چێوەكە،  و  چڵ  دەڕوانێتە  ئەبڵەقەوە، 
هەناوی ونجڕ ونجڕ دەكات، پرتاو وەكو ئاژەڵێكی ئەترەشچوو، 
لێی دەڕەوێتەوە، مردن دەسەڵاتێكی بەسامەو ئازیزترین كەست 
لێ دەكا بەدەسەڵاتی ترسناكیەكی مەزن، وەكو پشیلە مێینەیەكی 
بێچوە خواردوو، بەدەم قروسكانەوە بۆ بەردەم بارانەكە ئاژنگ 
لە ئاسمان دەكات،  دەنێ، بەچوار دەوری خۆیدا رووی دەمی 

دەلوورێنێ.. 
ئاڵاون،  یەك  لە  سەرما  لەتاو  پیرەژنەكەی  و  حەسۆك  حاجی 
گەرم و گوڕی نێو جێگاكە هەوەسی حاجی هەڵدەسێنێ، بەڵام 

پیرەژن بۆڵە بۆڵیەتی و بەر سیخورمەو لە قەی دەدات:- 
حاجی وەها بزانم، ئیفلیجەكەی هەتاو خۆمان خۆش..؟!   -
ناوێرێ  شاردۆتەوەو  خۆی  فریشتەش  بارانە  بەڵام   -
ناكات،  بۆگەن  لاشەكەی  زستانە  مەترسێ  دەرەوە..  دەرچێتە 
ئەم نیوەڕۆیە، قارەمان كە بۆ ژوورە خورافیەكەی گەڕایەوە، لە 

گەلە خانەكەدا قاوقیژ بوو، چووە سەر رووداوەكەی وەسمان 
كەپوو و خاوەرەوە، دوای ئەوەی ژاوە ژاوەكەش نیشتەوە و 
كپ بوو، گەلە خانەكە هەندێ خۆڵی مردووی بەسەرا كرا، ئەم 
ئەوەندەیتر  یەكەم جار،  بۆ  هەتاو  پێكەوتنی  بە چاو  بەیانیەش 
كەڕو كاس و جەستەی لە گۆچووبوو، مێشكی درنگەی دەهات، 
بۆیە خۆی كوتایە ژوورەكەیەوە و بەجل و بەرگەكانیەوە لەسەر 
نوێنەكەی لەسەر گازی پشت كەوت بۆ شكاندنی سەرخەوێك، 
نەچووبوە  چاوی  ئەوەندە  مێشكی  و  دەروون  ئازاری  لەبەر 
خەو، هەروەكو سیخێك، بە قەبرغەیەوە رووبكەن، داچڵەكی و 
پرتاو بەرزە پێ هەڵسایە سەرپێ، بەدوو دەستی شپرزەییەوە، 
هێنا،  درێژەكەیەوە  ریشە  سەرو  گڤەكەی  بەقژە  دەستێكی 
دەرفرتایە دەرەوەی گەلەخانەكە، لەدواوە گوێی لێ بوو پیرێژنە 

چەقاوەسۆ بێ دەرپێكە، توانجی تێ دەگرت:- 
خۆی  دایكی  و  دەكا  زینا  دەچێ  مەسەلەكەیە،  دیسان   -
نیكاح دەكات، كوڕە هۆو، ئەگەر درەنگ دێیتەوە كەس دەركەت 
بۆ ناكاتەوە، هەی دەردی بابم بخۆیتەوە، ئارەق خۆری لە ئومەت 

نەكردوو..
خۆی لە قسەكانی گێل كرد، كەوتە بەر تەوژمی دەروونی تێ 
وروژاوەكەی، بەرەو بازاڕەكان گلۆر بۆوە، منداڵە پەرپووتەكان 
قەڵا  بەردەم  چێشتخانەكانی  چایخانەو  لەبەردەم  هێشتاكە 

دێرینەكە هەڵمە قۆیان بوو، لە رێبوارەكان دەپاڕانەوە! 
»مام ... ئەز .. برسیمە ... پارەی نانێك، بۆ خاتری خودێ ..« 
هەتاو چەند مەترێك لە دووری توورەكە چڵ و چێو و ئێسقانەكە، 
هۆژێكی  هاژو  هەڵتوتاوە،  ترسنۆك  ئاژەڵێكی  چاوی  بەدوو 
ئەفسانەیی لە حەوشەكەدا رەشبەڵەكی ترسی سازداوە، ملیۆنەها 
مرۆڤە دڵتەنگ و كۆس كەوتووەكەی ئاسمان، بەخوڕ فرمێسك 
قارەمان  دەدات،  پف  بارانەكە  خورافیەكەش  ئاژەڵە  دەبارێنن، 
خەراباتە شەوانەكەی بۆتە گۆشەی تەكبیری، مژی لە دوا چۆڕی 
ئارەقەكەی دا، بۆتە داوەڵێكی گیان لەبەر، دووكەڵی جگەرەكەی 
دەبێتە ژنە رەشپۆشەكە، بەچاوێكی مەستەوە تێی راماوە، ددانە 
وردە سپیەكانی لەگەڵ زەردەخەنەیەكی خەماوی، بەربەرەكانی 
یەكتر دەكەن، هەردوو دەستی بۆ درێژ دەكات، ئینجاش دەیخاتە 

ئامێزی، لەسەرنگی راست و چەپ دەچەسپێن، نەورەسەكان و 
كابرا رەبەنەكەی خانووی جولەكەكان، و منداڵە پەرپوتەكان و 
بەردەرگای چێشتخانەكان لە دووكەڵی جگەرەكەیدا، یەك لە دوای 
یەك، دوا بەدوای ژنە رەشپۆشەكە رێز دەگرن، ئینجا چاوی بۆ 
تابلۆیەك،  هەڵدەبڕێ،  )مەیخانە(  خەراباتەكە  دیوارەكانی  سەر 
پیرەمێردێكی بەساڵاچوە، بەسەر دیوارەكەوە خۆی هەڵواسیوە، 
ریشەكەی بە تیسكی بەرانێكی چڵكن دەچێ، رووخساری گرژ 
كردۆتەوە، وەكو بڵێی تامێكی تاڵی قوت داوەو لەگەرووی ناچێتە 
خوارەوە و ئاودیو نابێت، لەسەر كورسیەكی كونینە رۆنیشتوە 
و ئانیشكی خستۆتە سەر نیوە مێزێك، شەبقەكەی سەری لەلای 
گوێی راستەوە لاربۆتەوە، نیوەی چاوی راستیشی داپۆشیوە، 
گۆزەیەكی وردیلە بەدەستی راستیەوەیە، هەروەكو بڵێی گەمەی 
لەگەڵ قارەمان بكات، چاوی تێبڕیوەو چاوی چەپیشی نوقاندوە، 
بەخەتێكی  خەیام  عومەر  شیعرەی  دێرە  ئەم  تابلۆكەش  لەژێر 

خۆش نووسراوە:- 
لەتێ نانی ژێر درەختێك و گۆزەیەك مەی و كتێبێك و تۆ . 

ئەوە  كە  سەیرتر،  تابلۆیەكی  سەر  دەگوێزێتەوە  تێروانینی 
و  حەڵاڵ  و  چەواشە  رۆژهەڵاتە،  لەم  شتێ  هەموو  دەگەیەنێ، 
زوڵالە، پەرداخێكی گەورەو خڕ و تەنك و مل باریك و درێژ، 
لەسەر زەویەكی سور باو، پەڵە پەڵە رەنگی كەسك لەژێر رەنگە 
سوورەكە سەرەتاتكێ دەكات، كەللەسەری ژنێكی ژیكەڵەو پرچ 
ئافرەتێكی  دەڵێی  دانراوە،  گەورەكە  پەرداخە  لەناو  پەرێشان، 
شەوێكیش  هەموو  ناوە،  لەیەك  گەورەكانی  پێڵوە  سەربڕاوەو 
و  دەنۆشن،  مەی  سەربڕاوە  ژنە  ئەو  بەخەیاڵی  كەس  سەدان 
ئامێرێكی  گەورەكەوە،  پەرداخە  بەتەنیشت  دەنوون،  لەگەڵی 
مۆسیقای ژێ پساو لەوێنەی نۆتەكاندا رادیارە بەئاوازە، ئێڵنجێك 
خێرا  دەكات،  ڕژانەرە  بە  هەست  دەگرێ،  قارەمان  بەربینی 
دووكەڵ،  بوە چەڕە  دەدات،  لە جگەرەكەی  گەورە  مژی  خێرا 
هەورێكی  گەواڵە  بوە  سەریەوە  بەژوور  دووكەڵەكە  چەڕە 
ناڵەی  ئاهو  خوێنی  بارانەكە  و  باران  بیكاتە  لەوانەیە  بچوك، 
بەرامبەری هەتیوو بێ كەسە،  ئەوە، مێزەكەی  ماسوولكەكانی 
لەگەنێكی  چەند  دیاربوو،  پێوە  رووداوێكی  چەند  شوێنەواری 

بچووك و هەندێ بەرماوەیان تێدا مابۆوە، چەند دەنكە زەیتونێكی 
چەشنی قالۆنچە لەسەر خامە بۆرو چڵكنەكە مت ببوون و وەكو 
چۆڕ  سەرو  پەرداخ  دوو  یەك  كەوتبن،  كڕ  راوكەدا  بەسەر 
ئاپۆڕایەك مێروولەی تێ  تێدا مابۆوە، هەر پەرداخ و  سپاییان 
نراوەكەوە  بن  سپیە  لەناو چۆڕە  مێروولەش  دەیان  وروكاوە، 
و  بەرداخ  گووری  سووڕو  لاسار  سیسركێكی  چووبوون،  تیا 
مێروولەكانی دەدا، ئەو ململانێی بەبزەیەكی تەوەساوی خستە 

سەر لێوە مۆر داگەڕاوەكانی. 
دڵتەزێن  ببۆوە، گۆرانیەكی  تاقەتی چووبوو، جەستەی خاو 
لەناخی پەنگابۆوە، تەماشای دەوروبەری خۆی كرد، وەكو بڵێی 
بیەوێ تێی چركێنێ، و مۆتەكەی گۆرانیە دڵتەزێنەكە بڕەوێنێتەوە، 
چاوی چەقیە سەر تابلۆی منداڵە گریاوەكە، كسپەیەك هەناوی 
دارزاژن كرد، منداڵەكە قژ زەردەو هەندێ لەتەڵەكانی قژەكەی 
رەش و چڵكن داگەڕابوون، دڵۆپە فرمێسك لە چاوی چەپیەوە، 
تازە  توولەمارێكی  وەكو  پڕەكەی  توندو  و  خڕ  گۆنا  سەر  بۆ 
لەدایك بوو، لەلانكەی بوونەوە بەرەو ژیان شۆڕ دەبۆوە، هەر 

خواردبۆوە  و  خواردبوو  هەرچی  دەرەوە  دەرچووە  كەلەوێ 
هەڵی هێنایەوە. 

دوو تارمایی لەتریان دەدا، یان بەسەر چاڵی و چۆڵی زەویە 
لە  یەكێك  جار  هەندێ  دەدا،  بازیان  ناوەوە،  ئەو  قۆقزەكانی 
ئاسمانەوە  لە  وەكو  و سەرلەنوێ  دەبۆوە  كورت  تارماییەكان 
رایكێشن درێژ دەبۆوە، بەلای تارماییەكەی تردا دەنوشتایەوە، 
لەبەشی سەرەوە  تارماییەكە  بنگستی دەما هەردوو  یەك دوو 
لەگەڵ  نیوە  تا  تارماییە كورتەكەیان دوا كەوت،  جووت دەبن، 
تارماییەكەی تر كە لەو درێژتر بوو تێكەڵ دەبوو، كورت دەبۆوە، 
بەروودا  دەبوونەوە،  درێژ  دەبوونەوە،  كورت  بۆوە،  درێژ 
كورتەكەی  تارماییە  چەقەڵێك،  نوزەی  دوورەوە  لە  دەكەوتن، 
شپرزە دەكرد و خۆی بەوی ترەوە دەنووساند، لەپرێكا وەكو 
جیا  تر  لەتارماییەكەی  بروخێنێ،  لادیوارێك  تریشقە  هەورە 
دەكرد  تارماییەكەی  هەردوو  نزیك  وەڕێكی  سەگ  دەبۆوە، 
دەبوونەوە،  جووی  لەپرێكا  ئینجاش  زەبەلاح،  تارماییەكی 
دەكردە  ناوەی  ئەو  نوقاندنێك  لەچاو  سپی  و  شین  تیشكێكی 

مەشخەڵان، نمە بارانەكە بەخاو خلیچكیەوە بەدەم كزەبایەكەوە 
ساتمە دەكات، دەنگێك لەهەر دووتارماییەوە دەردەچێ:- 

نەبەستانەوە،  گۆڕەكەیمان  بەچاكی  بێ،  كوێر  دایكی   -
لەوانەی پڕ ئاو بێ .. ئەڵێی كوونەی دەم بەرەو خوار بوو. 

ئاسمان هەڵتلیشا بوو.   -
كفر مەكە .   -

لەقە  بەپێی  گۆڕەكەم  سەر  خۆڵەكەی  و  خاك  بەچاكی   -
پەستانەوە، چواردەوریشم كردە شوورەو ئاوەڕۆشم بۆ چاك 

كرد، وەهام لێكرد، باراناوی لێ ناوەستێ. 
پێ  ئازاری  نەوەك  بدایە،  لێ  لەقەت  پێ  خۆ  لەسەر   -

گەیشتبێ، تۆ نەبوویتایە ئەمشەو تا بەیانی شێت دەبووم. 
ئەم ساڵە دوورو درێژانە، نەك زۆر شتی گۆڕی، بگرە   -
زۆر بەهاشی گۆڕی، بگرە بەهای پتر لەسەدەیەكیش تێك و پێك 

دا. 
 ! . . . . . . .  -

گوندێكی بنار چیایەك دەكەینە هێلانەو هەوار، گوندێك   -

زستانان بەچیلكەو دارو كۆتەرەی بەڕوو، لەبەر كووانوویەكی 
قوڕین خۆمان گەرم دەكەینەوە. 

بزنەكە  ئەكەین،  پەیا  بزنێك و چەند مریشكێكی سەرە   -
بۆ دەم و دۆ و مریشكەكانیش بۆ هێلكە، سەر لەنوێ دەست پێ 

دەكەینەوە. 
ئێمەش نەمانتوانی دەست پێ بكەین، منداڵەكانمان.   -

 ! . . . . . . .  -
كێلگەیەكی یەك دوو گاوەخان بەنیوە تۆو پەیدا ئەكەین،   -
شار  كۆشكەكانی  وەكو  خشت،  قوڕو  ژوورێكی  دوو  یەك 
درەختێكی  هەموو  بچووكیش  باخچەیەكی  دەكەین،  درووست 

بەری و بێ بەری تێدا ئەڕوێنین. 
بەڵام گۆڕەكەی شاناز غەریب ئەكەوێ.   -

هەموو رۆژی پێنج شەمە خۆم بۆ شارت ئەهێنم و سەر   -
لەگۆڕەكەی بدەو هەموو ساڵێكەو لەبیرت دەچێتەوە. 

ئاە..! پاش ئەم هەموو تەمەنە ئەتەوێ چی بكەی ؟ و   -
چی ئەنجام بدەی؟ 

بگەڕێ  لەدەمارەكانی  خوێن  تا  مرۆڤ  هەمووشتێ،   -
تر  ژیانێكی  و  ئەچێ  لەناو  ژیانێك  زۆرە،  ئاواتی  بێ  بەورە  و 
لەدایك ئەبێ، ئەگەر منداڵمان بوو، ناوی چی لێ بنێین؟ ئەگەر 

كچ بوو؟ 
شاناز.   -

ئەی ئەگەر كوڕ بوو؟   -
ناوی خۆتی لێ ئەنێین.   -

نەخێر، هەرگیز، كەواتە هیچمان نەگۆڕا..!   -
لێم تێك چوە، ناتوانم بیر لەم مەسەلەیە بكەمەوە.   -

ئەبێ سەرگورشتەی ئەم حەڤدە ساڵەم بۆ بگێریتەوە.   -
 !. . . .  -

دوای ئەوەی لەو گوندە بڕیارمان داوە، لێی بگیرسێینەوە،   -
سەربانی  لە  خرم  خرمە  و  دەباری،  باران  شەوانەی  ئەو 
سەرمایە  رۆژە  لەو  گەرما  تینی  و  هەڵدەسێنێ  خانوەكەمان 

لەیەكمان دەئاڵێنێ...! 

ئەبێ تۆش سەرگورشتەی ئەو حەڤدە ساڵەی خۆتم بۆ   -
بگێریتەوە...! 

بەیانەوە،  دەم  كازیوەی  بەهیوای  تارماییەكە  هەردوو   -
لەتەك یەكتر چەسپ ببوون و هەنگاویان دەنا.. 

كەركوك 
 1986 – 1985






